
1. ᑲᒥᓴᓇᐅᑉ ᐅᖃᐅᓯᖏᑦ 

 
 

ᐃᓱᒪᕐᓱᕈᓐᓇᕐᓂᖅ ᑎᕆᖅᑯᕆᔭᐅᕗᖅ ᐃᓅᖃᑎᒌᖕᓂᑦᑎᓐᓄᑦ ᐊᒻᒪ 
ᐃᓅᓯᑦᑎᓐᓄᑦ.  ᐃᓱᒪᕐᓱᕈᓐᓇᕐᓂᒃᑯᑦ ᓂᕈᐊᖅᑕᐅᕙᒃᑐᑦ ᒐᕙᒪᒃᑯᑦ 
ᒪᑐᐃᖓᑦᑎᐊᕆᐊᖃᕐᒪᑕ ᐊᒻᒪ ᓵᑕᒃᓴᐅᔪᓐᓇᑦᑎᐊᕐᓗᑎᒃ.  ᑖᒃᑯᐊ 
ᐅᖃᐅᑕᐅᔪᑦ ᐱᔭᕐᓂᖅᑑᔭᖅᐳᑦ ᐃᓱᒪᒋᓗᒋᑦ, ᑭᓯᐊᓂᓕ 
ᐱᔭᕐᓂᓐᓇᐅᔭᖏᑦᑐᑦ ᐱᓯᒪᐃᓐᓇᕆᐊᒃᓴᖅ.  ᑕᒪᒃᑯᐊ 
ᐊᖓᔪᖅᑲᐅᑎᐅᓂᕐᒥᒃ ᐃᖅᑲᓇᐃᔮᖃᖅᑐᑦ, ᓲᕐᓗ ᒐᕙᒪᐅᔪᓂ, 
ᐊᑐᕈᒪᒐᔪᖃᑦᑕᕐᒪᑕ ᓴᓐᖏᓂᖅᑖᕆᓯᒪᔭᒥᖕᓂᒃ ᐃᒻᒥᖕᓂᒃ 
ᓯᕗᒧᐊᒍᑎᒋᔪᒪᓪᓗᒋᑦ ᐱᔪᒪᔭᖏᓐᓄᑦ ᐅᕝᕙᓗᓐᓂᑦ 
ᐱᖃᓐᓇᕆᔭᖏᓐᓄᑦ, ᐃᖅᑲᓇᐃᔭᖃᑎᖏᓐᓄᑦ ᐊᒻᒪ ᐱᔅᓇᓯᖃᕐᓂᕐᒧᑦ 
ᑕᐱᕆᔭᖏᓐᓄᑦ.  ᑕᒪᓐᓇ ᐃᓅᓯᕐᒧᑦ ᐱᐅᓯᑐᐃᓐᓇᐅᒐᓗᐊᖅ.  
ᐱᓕᕆᔪᒪᔪᐃᓐᓇᐅᒐᑦᑕ ᐃᑲᔪᕐᓗᑕ ᑕᐃᒃᑯᓂᖓ ᖃᐅᔨᒪᔭᑦᑎᓐᓂᒃ 
ᐊᒻᒪ ᐱᐅᒋᔭᑦᑎᓐᓂᒃ.   ᒪᑐᐃᖓᓗᑎᒃ ᐊᒻᒪ ᓵᑕᒃᓴᐅᓗᑎᒃ 
ᐃᖏᕐᕋᓂᖃᖅᑎᓪᓗᒋᑦ ᒐᕙᒪᐅᔪᑦ ᖃᐅᔨᓴᖅᑕᐅᔪᓐᓇᕐᒪᑕ ᑕᒪᒃᑯᐊ 
ᐱᔭᐅᑳᓪᓚᑐᐃᓐᓇᕆᐊᖃᖅᑐᑦ ᐊᒻᒪ ᐃᑲᔪᕆᓪᓗᑎᒃ ᒐᕙᒪᒃᑯᑦ 
ᓱᓕᑦᑎᐊᕆᐊᖃᕐᓕᖏᓐᓄᑦ.    ᐱᔾᔪᑎᒋᓪᓗᒋᑦ ᓄᓇᕗᑦ ᒥᑭᓐᓂᖓ, 
ᐅᖓᓯᖕᓂᖓᓗ ᐊᒻᒪᓗ ᓯᓚᖅᑲᑎᖏᓐᓄᑦ 
ᐊᒃᑐᖅᑕᐅᓗᐊᕐᓯᒪᖏᓐᓂᖏᑦ ᓄᓇᓕᐅᔪᑦ, ᑕᒪᒃᑯᐊ ᐱᔾᔪᑕᐅᔪᑦ, 
ᐃᓚᖏᑎᒍᑦ ᐱᓂᖅᓴᐅᑐᐃᓐᓇᕆᐊᖅᑲᖅᐳᑦ ᐊᒻᒪ 
ᓴᖅᑭᔮᕐᓂᖅᓴᐅᓗᑎᒃ ᐃᓄᒋᐊᖕᓂᖅᓴᐅᔪᓂᑦ.  ᑕᐃᒪᐃᑦᑐᐃᓐᓇᐃᑦ 
ᑭᓯᐊᓂᓕ, ᐃᓗᓐᓇᖏᓐᓂ ᓂᕈᐊᖅᑕᐅᓯᒪᕙᒃᑐᓂ. 
 
ᑕᐃᒪᓐᖓᓂᑦ ᓯᑎᐱᕆ 11, 2001-ᒥᑦ, ᐊᑦᑕᓇᔾᔭᐃᕐᓯᒪᓂᕐᒧᑦ 
ᐱᔾᔪᑕᐅᔪᑦ ᐊᑐᖅᑕᐅᓂᖅᓴᐅᔪᒪᓕᕐᒪᑕ ᒐᕙᒪᐅᔪᓂᑦ “ᑲᓐᖑᓇᖅᑐᒃᑯᑦ 
ᐱᓕᕆᐊᖃᕐᓗᒋᑦ” ᐊᑦᑕᓇᔾᔭᐃᕐᓯᒪᖁᓪᓗᒋᑦ.  ᑕᒪᕐᒥᒃ ᐊᒥᐊᓕᒃᑲᒥᐅᑦ 
ᐊᒻᒪ ᑲᓇᑕᒥᐅᑕᐅᔪᑦ ᒐᕙᒪᒃᑯᖏᑦ ᐊᓂᒍᖅᑎᑦᑎᔪᐃᓐᓇᐅᓚᐅᖅᑐᑦ 
ᐊᑦᑕᓇᔾᔭᐃᕐᓯᒪᓂᕐᒧᑦ ᐱᖁᔭᕐᔪᐊᓂᒃ ᐅᓪᓗᐃᑦ ᐅᓄᖏᑦᑐᑯᓗᐃᑦ 
ᐊᓂᒍᓚᐅᖅᑎᓪᓗᒋᑦ ᓯᑎᐱᕆ 11-ᒥ ᐱᓂᕐᓗᒃᑕᐅᓚᐅᖅᑎᓪᓗᒋᑦ ᐊᒻᒪ 
ᐅᓄᖅᑐᒻᒪᕆᐅᔪᓂᒃ ᐃᓚᒋᐊᕈᑎᒃᓴᖏᓐᓂᒃ ᐱᖁᔭᕐᔪᐊᑦ 
ᐊᓂᒍᖅᑎᑦᑎᖃᑦᑕᕐᖢᑎᒃ ᑕᐃᑦᓱᒪᓐᖓᓂᑦ 
ᐊᑦᑕᓇᔾᔭᐃᖅᑕᐅᓯᒪᓂᖅᓴᐅᖁᓪᓗᒋᑦ ᑲᓇᑕᒥᐅᑦ.  ᑭᓯᐊᓂᓕ 
ᐅᓄᖅᑐᑦ ᑕᒪᒃᑯᐊ ᐱᖁᔭᕐᔪᐊᖑᔪᑦ ᐊᒃᑐᐃᓯᒪᓂᖃᖅᐳᑦ 
ᒪᑐᐃᖓᔭᕆᐊᖃᕐᓂᖏᓐᓂᒃ ᒐᕙᒪᐅᔪᑦ ᐊᒻᒪ ᑐᓐᖓᕕᖏᓐᓂᒃ 
ᐃᓱᒪᕐᓱᕐᓗᑎᒃ ᓂᕈᐊᕐᖠᕐᖢᑎᒃ ᒐᕙᒪᐅᕙᒃᑐᑦ ᐋᖅᑭᒡᓯᒪᓂᖏᓐᓄᑦ 
ᐃᓱᒪᒋᔭᐅᔪᓂᒃ ᑐᖓᐅᑦᑎᓪᓗᑎᒃ.  ᑕᐃᒪᓐᖓᑦ ᓯᑎᐱᕆ 11-
ᖑᓚᐅᕐᓯᒪᑎᓪᓗᒍ, ᒐᕙᒪᕗᑦ ᓴᖅᑭᑦᑎᓯᒪᓕᖅᐳᑦ ᐅᓄᖅᑐᓂᒃ 
ᐱᓕᕆᔾᔪᑕᐅᓂᐊᖅᑐᓂᒃ ᐊᒃᑐᐃᓯᒪᔪᓂᒃ ᒐᕙᒪᒃᑯᑦ ᐱᖅᑯᓯᖏᓐᓂᒃ 
ᓄᐊᑦᑎᔾᔪᓯᖏᓐᓂᒃ ᑐᓴᒐᒃᓴᓂᒃ ᑲᓇᑕᐅᔪᓂᑦ.  ᑕᒪᓐᓇ 
ᐊᓂᒍᖅᐸᓪᓕᐊᑎᓪᓗᒍ ᖃᖓᓐᖑᖅᐸᑦ, ᓂᕆᐅᒍᒪᒐᓗᐊᖅᐳᒍᑦ 
ᖃᓄᐃᖏᑦᑎᐊᓕᕐᓗᑎᒃ ᐃᓱᒪᒃᓴᕐᓯᐅᕈᑕᐅᒃᑲᓐᓂᖁᓪᓗᒍ 
ᐊᑐᖅᑕᐅᓚᐅᖅᑎᓪᓗᒋᑦ ᐱᖁᔭᕐᔪᐊᑦ ᐋᖅᑭᒋᐊᖅᑕᐅᔪᓐᓇᖁᓪᓗᒋᑦ 
ᑕᐃᒃᑯᐊ ᐃᓚᖏᑦ  

ᑲᓇᑕᒥᐅᑕᐅᔪᑦ 
ᖃᐅᔨᕙᓪᓕᐊᑐᐃᓐᓇᓕᕐᒪᑕ 
ᑲᓐᖑᓇᖅᑐᓕᕆᓂᕐᒧᑦ 
ᐱᔪᓐᓇᐅᑎᖏᓐᓂᒃ ᐊᒻᒪ 
ᓂᕆᐅᒍᓐᓇᕐᓯᓪᓗᑎᒃ 
ᐃᒡᓗᒌᑦᑎᐊᖅᑐᒃᑯᑦ 
ᐱᓂᐊᕐᓂᖃᕐᕕᐅᓂᕐᒥᖕᓂᒃ 
ᑲᓇᑕᓕᒫᒧᑦ 
ᐅᐸᓗᖓᐃᔭᐅᑎᓕᐅᖅᑎᓪᓗᒋᑦ 
ᑲᑉᐱᐊᓵᕆᔨᓄᑦ 
ᑭᐅᔪᓐᓇᕐᓂᖅᓴᐅᖁᓪᓗᒋᑦ ᐊᒻᒪ 
ᓵᑕᒃᓴᐅᔪᓐᓇᕐᓂᖅᓴᐅᖁᓪᓗᒋᑦ, 
ᓴᖅᑭᔮᑦᑎᐊᕐᓗᑎᒃ 
ᓇᐅᑦᑎᕐᓱᖅᑕᐅᓗᑎᒃ.  ᑖᒃᑯᐊ 
ᐱᑕᖃᓐᖏᑎᓪᓗᒋᑦ 
ᐊᐅᓚᑦᑎᐊᕈᓐᓇᐃᓪᓕᒐᔭᕐᒪᑕ  
ᓯᐊᒻᒪᒃᓯᒪᓗᐊᖅᑐᓂᒃ 
ᓴᓐᖏᓂᖃᓕᖅᐸᑕ ᐊᑐᕐᓗᑎᒃ 
ᑲᑉᐱᐊᓵᕆᔨᓄᑦ ᐅᓇᑕᕈᑕᐅᔪᓄᑦ 
ᐱᖁᔭᕐᔪᐊᑦ 
ᐊᐱᖅᓱᖅᑕᐅᔭᕆᐊᖃᓕᕐᒪᑕ  
ᑕᐃᒃᑯᐊ ᑲᑉᐱᐊᓵᕆᔪᑦ 
ᓄᖑᑦᑎᖁᓇᒋᑦ 
ᐃᓱᒪᕐᓱᕈᓐᓇᐅᑎᑦᑎᓐᓂᒃ ᐊᒻᒪ 
ᓂᕈᐊᕈᓐᓇᕐᓂᑦᑎᓐᓂᒃ 
ᓴᐳᒻᒥᓇᓱᐊᖅᑕᑦᑎᓐᓂᒃ” 
 
ᔨᓂᕗ ᓯᑑᑕᑦ 
ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇ 
ᑲᓇᑕᒥ 
 
 
 
 
 
 
 
 
 
 
 
 
 
 
 
 
 

ᐊᑐᕈᒥᓇᖏᑦᑐᑦ ᐱᖁᔭᕐᔪᐊᑦ.    ᐱᔾᔪᑎᒋᓪᓗᒍ, ᐅᓄᖅᑐᒻᒪᕆᐅᔪᑦ 
ᓴᓐᖏᓂᐅᔪᑦ ᑐᓂᔭᐅᖃᑦᑕᖅᑐᑦ ᐃᓗᐊᒍᑦ ᐱᖁᔭᕐᔪᐊᑦ ᑖᒃᑯᐊ 
“ᐃᒃᐱᒍᓱᒃᑎᑦᑎᕙᖕᒪᑕ” ᐊᑦᑕᓇᔾᔭᐃᖅᑕᐅᑦᑎᐊᕐᓯᒪᓂᖏᓐᓂᒃ 
ᑭᓯᐊᓂᓕ ᐱᓪᓚᕆᒃᑎᓪᓗᒍ ᑕᐃᒪᐃᖏᓐᓂᖅᓴᐅᒐᓗᐊᖅᑎᓪᓗᒍ.  
ᐃᓱᒪᒃᓴᕐᓯᐅᕈᑎᖃᓐᖏᖔᕐᓗᑎᒃ ᐱᕐᔪᐊᖅᑐᓂᒃ 
ᑲᒪᔾᔪᑕᐅᓂᐊᖅᑐᓐᓂᒃ, ᑭᓯᐊᓂᓕ ᒐᕙᒪᐅᔪᑦ ᓴᖅᑭᑦᑎᓯᒪᕗᑦ 
ᐊᑦᑕᓇᔾᔭᐃᕐᓯᒪᓂᕐᒧᑦ ᐱᓕᕆᔾᔪᑕᐅᓂᐊᖅᑐᓂᒃ.  ᑕᐃᑦᓱᒪᓂ 
ᑎᑎᕋᖅᑕᐅᓕᖅᑎᓪᓗᒋᑦ ᑖᒃᑯᐊ ᐅᓂᒃᑳᓕᐊᑦ, ᐆᒃᑑᑎᒋᓗᒍ, 
ᑲᓇᑕᒥᐅᑦ ᒐᕙᒃᑯᖏᑦ ᑐᓴᖅᑎᑦᑎᓚᐅᕐᓯᒪᕗᑦ ᐸᕐᓇᐅᑎᖏᓐᓂᒃ 
ᐸᓖᓯᒃᑯᑦ ᐱᔪᓐᓇᕐᓯᑎᑕᐅᓪᓗᑎᒃ ᖃᕆᑕᐅᔭᒃᑯᑦ ᐅᖓᓯᒃᑐᒧᑦ 
ᐱᑐᕕᖕᒥᒃ ᐱᓕᕆᕕᖃᖅᑐᑦ ᑐᓂᓯᔭᕆᐊᖃᓕᖅᑎᑕᐅᓪᓗᑎᒃ 
ᐅᓄᑲᓪᓚᒃᑐᓂᒃ ᑐᓴᒐᒃᓴᐅᔪᓂᒃ ᖃᕆᑕᐅᔭᒃᑯᑦ ᕿᓂᖅᑕᐅᕙᒃᑐᓄᑦ 
ᑐᓴᒐᓴᒃᐅᔪᓂᒃ ᑭᓇᒃᑯᑐᐃᓐᓇᐃᑦ ᕿᓈᑎᓪᓗᒋᑦ, ᐱᖃᓯᐅᑎᓪᓗᒋᑦ 
ᖃᕆᑕᐅᔭᒃᑯᑦ ᐊᑎᕆᓐᖏᑕᒥᖕᓂᒃ ᐊᑎᖃᖃᑦᑕᖅᑐᑦ, 
ᖃᐅᔨᓴᐃᓪᓗᑎᒡᓗ ᑭᓇᑐᐃᓐᓇᐅᑉ ᖃᕆᑕᐅᔭᖓ ᐆᒻᒪᔾᔨᓯᒪᖕᒪᖔᑦ.  
ᒐᕙᒪᒃᑯᑦ ᐱᖁᔭᕐᔪᐊᓂᒃ ᓄᑖᓂᒃ ᓴᖅᑭᑎᕆᓂᖓᑦᑕ ᖄᖓᒍᑦ, 
ᐅᓄᕐᓯᕙᓪᓕᐊᑐᐃᓐᓇᓕᕐᒪᑕ ᑐᓴᒐᒃᓴᐅᔪᑦ ᓄᐊᑕᐅᕙᓪᓕᐊᕙᒃᑐᑦ 
ᐊᑐᖅᑕᐅᕙᓪᓕᐊᓂᕆᔭᖏᑦ.  ᑖᒃᑯᐊ ᐊᑐᖅᑕᐅᓂᕆᔭᖏᑦ 
ᐅᖓᑖᓄᐊᕐᓯᒪᕗᑦ ᐊᑐᖅᑕᐅᓂᕆᔭᕆᐊᖃᖅᑕᖏᑕ (ᑲᑉᐱᐊᓵᕆᔨᑦ 
ᐱᒋᐊᓯᑎᑕᐅᑦᑕᐃᓕᒪᓪᓗᑎᒃ) ᐊᒻᒪ ᐊᒃᑐᐃᓂᖃᕐᓯᒪᓪᓗᑎᒃ 
ᐊᑐᖅᑕᐅᒐᔪᒃᑐᓂᒃ (ᒪᓕᒐᐃᑦ ᒪᓕᒃᑕᐅᑎᑕᐅᓂᖏᓐᓄᑦ).  
ᑐᓴᒐᒃᓴᐅᔪᑦ ᓱᓕᔪᑦ ᓄᐊᑕᐅᓂᑯᑦ ᐅᔾᔨᖅᑐᕈᑕᐅᓇᓱᐊᕐᖢᑎᒃ 
ᑲᑉᐱᐊᓵᕆᔨᓂᓐᖔᖏᒃᑲᓗᐊᕐᒪᖔᑕ ᐊᑐᖅᑕᐅᖃᑦᑕᓕᖅᐳᑦ 
ᐊᓯᖏᓐᓄᑦ. 
 
ᑎᒍᓯᓂᖅ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ 
ᐱᖁᔭᕐᔪᐊᑦ ᓴᓇᕐᕈᑎᒋᔭᐅᕗᑦ ᐃᑲᔪᖅᑐᐃᓂᐊᕐᒪᑕ ᒐᕙᒪᐅᔪᓂᒃ 
ᒪᑐᐃᖓᑦᑎᐊᖁᓪᓗᒋᑦ ᐊᒻᒪ ᑭᐅᔪᓐᓇᑦᑎᐊᖁᓪᓗᒋᑦ 
ᓵᑕᒃᓴᐅᔪᓐᓇᕐᓂᐊᕐᒪᑕ ᓴᖅᑭᑦᑎᓪᓗᑎᒃ ᑕᖅᑲᒃᑯᐊ 
ᑐᒃᓯᕋᕈᓐᓇᕐᓂᐊᕐᒪᑕ ᑐᓴᒐᒃᓴᓂᒃ ᐱᔪᒪᓗᑎᒃ ᐊᒻᒪ 
ᖃᐅᔨᓴᐃᔪᓐᓇᖁᓪᓗᒋᑦ ᒐᕙᒪᒃᑯᑦ ᑎᑎᕋᕐᓯᒪᔪᖁᑎᖏᓐᓂᒃ 
ᐊᑕᐅᑦᑎᒃᑯᓪᓗ ᓴᐳᒻᒥᔭᐅᓗᑎᒃ ᐱᔪᓐᓇᐅᑎᒋᔭᕗᑦ ᑲᓐᖑᓇᖅᑐᓂᒃ 
ᐃᓅᓯᑦᑎᓯᑦᑎᓐᓄᑦ ᓴᐳᒻᒥᒡᖠᕈᑕᐅᓗᑎᒃ.   ᐅᖃᓚᐅᕐᒪᑦ 
ᑲᒥᓴᓇᐅᖃᑎᒐ ᐃᐅᓪᐳᑕᒥᐅᑕᐅᔪᖅ, ᕗᕋᖕᒃ ᕗᐊᒃ, 
ᐊᔾᔨᒋᖏᓐᓂᕆᑐᐊᕆᓕᖅᑕᖓ ᔭᒪᓂᕐᒥᐅᑦ ᐊᒻᒪ 
ᐅᓇᑕᕕᒡᔪᐊᖅᑎᓪᓗᒋᑦ ᑐᒡᓕᐊᓂ ᒐᕙᒪᒃᑯᑦ ᐱᐅᓯᕆᔭᖏᓐᓂ 
ᓄᐊᑦᑎᑎᓪᓗᒋᑦ ᑐᓴᒐᒃᓴᓂᒃ ᑭᓇᒃᑯᑐᐃᓐᓇᐃᑦᑎᐊᑦ ᒥᒃᓵᓄᑦ 
ᑎᒍᖅᑲᐃᓚᐅᕐᓯᒪᖕᒪᑕ ᐊᖅᑯᑎᖃᕐᖢᑎᒃ ᓱᕐᕋᐃᖏᓐᓂᒃᑯᑦ ᐊᒻᒪ 
ᑲᓇᑕᐅᑉ ᐃᓱᒪᕐᓱᕐᓂᕆᔭᖓᑦ ᐅᓇ ᑭᓇᒃᑯᑐᐃᓐᓇᐃᑦ ᐱᔪᓐᓇᐅᑎᖏᑦ 
ᐃᓕᓴᕐᓯᔾᔪᑕᐅᓪᓗᓂ ᐊᒻᒪ ᓴᐳᒻᒥᒡᖠᕈᑕᐅᓪᓗᓂ ᐱᔪᓐᓇᐅᑎᖏᓐᓂᒃ 
ᑭᓇᒃᑯᑐᐃᓐᓇᐃᑦ ᐊᒻᒪ ᐃᓄᖏᓐᓂᖅᓴᐅᔪᑦ ᓂᓪᓕᕐᕕᒃᓴᖃᖁᓪᓗᒋᑦ, 
ᐊᑲᕐᓴᓐᖏᑎᓪᓗᒋᑦ, ᓇᓗᓇᐃᕐᓯᔪᓐᓇᖁᓪᓗᒋᑦ ᐊᑲᕆᓐᖏᑕᒥᖕᓂᒃ 
ᐊᒻᒪ ᐊᔾᔨᐅᖏᑦᑑᔪᓐᓇᖁᓪᓗᒋᑦ.  ᐃᓚᒋᓪᓗᒍ ᑲᓇᑕᒥᐅᑕᐅᓪᓗᑕ 
ᐱᖁᔭᕐᔪᐊᑎᒍᑦ ᐱᔪᓐᓇᕐᓂᖃᖅᑐᐃᓐᓇᐅᕗᒍᑦ ᑎᒍᓯᔪᓐᓇᕐᓂᕐᒥᒃ 
ᑐᓴᒐᒃᓴᓂᒃ ᒐᕙᒪᕆᔭᑦᑎᓐᓂᑦ ᓄᐊᑕᐅᕙᒃᑐᓂᑦ ᐊᒻᒪ  

ᖃᐅᔨᒪᓂᖃᕐᓂᖅᓴᐅᓕᖅᐸᑕ 
ᑭᓇᑐᐃᓐᓇᖅ ᐃᕝᕕᑦ ᒥᒡᓴᓄᑦ 
ᐅᕝᕙᓗᓐᓂᑦ ᑭᓇᑐᐃᓐᓇᕐᒧᑦ 
ᖃᐅᔨᒪᔭᐅᓕᕈᕕᑦ, 
ᓴᓐᖏᓂᖅᑖᕐᓂᖅᓴᐅᕙᖕᒪᑕ ᐃᕝᕕᑦ 
ᐊᐅᓚᑕᐅᔪᓐᓇᕐᓯᖁᓪᓗᑎᑦ.  
ᕿᒥᕐᕈᒍᑦᑕ ᑭᖑᓂᑦᑎᓐᓂ 
ᐱᐅᓯᐅᕙᓚᐅᖅᑐᓂᒃ, ᖃᐅᔨᒪᓇᕐᒪᑦ 
ᑕᑎᒋᔭᒃᓴᐅᖏᒻᒪᑕ ᓴᓐᖏᔪᑦ, 
ᓂᕈᐊᖅᑕᐅᓯᒪᒐᓗᐊᖅᐸᑕ 
ᓂᕈᐊᖅᑕᐅᓯᒪᖏᒃᑲᓗᐊᖅᐸᑕ, 
ᑕᒻᒪᕐᓯᒪᖏᑦᑐᒥᒃ ᐱᖁᓪᓗᒋᑦ.  
ᑲᓐᖑᓇᖅᑑᑎᑦᑎᔪᓐᓇᕐᓂᖅ ᑕᒪᓐᓇ 
ᐃᓱᒪᕐᓱᕈᑕᐅᕗᖅ. 
 
ᑎᐅᕈ ᐃᕙᓐᔅ ᐊᐅᓚᑦᓯᔨᐅᔪᖅ 
ᐳᑎᔅ ᑲᓚᒻᐱᐊᒥ 
ᐃᓱᒪᕐᓲᑎᖃᕈᓐᓇᕐᓂᖅ ᑐᓴᒐᒃᓴᓂᒃ 
ᐊᒻᒪ ᑲᓐᖑᓇᖅᑐᓕᕆᓂᕐᒧᑦ 
ᑲᑐᔾᔨᖃᑎᒌᑦ 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
ᑎᑎᕋᖅᑕᐅᕙᒃᑐᓂᑦ ᒐᕙᒪᐅᔪᑦ ᐊᒻᒪ ᓂᕈᐊᖅᑕᐅᓯᒪᔪᑦ 
ᑭᐅᔪᓐᓇᖁᓪᓗᒋᑦ ᐊᒻᒪ ᓵᑕᒃᓴᐅᔪᓐᓇᖁᓪᓗᒋᑦ. 
 
ᒫᓐᓇᕐᓂᓴᐅᓂᖅᐹᖑᔪᓂ ᐊᕐᕌᒍᑕᒫᕐᓯᐅᒻᒧᑦ ᐅᓂᒃᑳᓕᐊᖏᓐᓂᒃ 
ᐃᐅᓪᐳᑕᒥᐅᑦ ᒐᕙᒪᖏᓐᓄᑦ, ᒥᔅᑕ ᕗᐊᒃ ᐅᑯᓂᖓ ᐅᔾᔨᕆᔭᒥᓂᒃ 
ᑎᑎᕋᓚᐅᖅᐳᖅ ᐱᔾᔪᑎᖃᖅᑐᑦ ᐱᒻᒪᕆᐅᓂᖓᓂᒃ ᑎᒍᓯᓇᓱᐊᕐᓂᕐᒧᑦ 
ᑐᓴᒐᒃᓴᓂᒃ ᐱᖁᔭᕐᔪᐊᖓᑦ: 
 

• ᐱᔪᓐᓇᐅᑎ ᑎᒍᓯᔪᓐᓇᕐᓂᕐᒧᑦ ᑐᓴᒐᒃᓴᓂᒃ ᐊᓐᓂᕐᓇᕐᒪᑦ.  
ᒐᕙᒪᐅᔪᓄᑦ ᐊᑭᕋᖅᑐᖅᑕᐅᓚᐅᕐᓯᒪᔭᕆᐊᖃᖏᑦᑐᖅ 
ᐅᕙᓪᓗᓐᓂᑦ ᐊᒡᕕᐊᕐᕕᐅᓗᓂ ᐊᑭᑐᓗᐊᕐᓂᖓᓄᑦ, 
ᐊᑯᓂᐅᓗᐊᕐᓂᖓᓄᑦ ᐅᕝᕙᓗᓐᓂᑦ 
“ᐊᑲᐅᓐᖏᓕᐅᖅᑎᑦᑎᔨᐅᔪ ᓄᑦ” ᑭᓯᐊᓂ 
ᐊᑐᖅᑕᐅᓂᕋᖅᑕᐅᔭᕆᐊᖃᖏᑦᑐᖅ. 

 
• ᑭᐅᔪᓐᓇᑦᑎᐊᖅᑐᑦ ᓵᑕᒃᓴᐅᔪᓐᓇᖅᑐᑦ 

ᒐᕙᒪᑦᑎᐊᕙᐅᓂᖅᓴᐅᖕᒪᑕ. 
 

• ᐱᔪᓐᓇᐅᑎᖃᕐᓂᖅ ᑲᓐᖑᓇᖅᑐᓄᑦ ᐊᓐᓂᕐᓇᕐᒪᑦ.  
ᑭᒡᓕᖃᖅᑎᑕᐅᔭᕆᐊᖃᖅᑐᑦ ᒐᕙᒪᐅᔪᑦ 
ᖃᐅᔨᒪᔪᓐᓇᕆᐊᖃᖅᑕᖏᑦ  ᐅᕙᒍᑦ ᐱᓪᓗᑕ, 
“ᐊᑦᑕᓇᔾᔭᐃᕐᓯᒪᔭᕆᐊᖃᕐᓂᕐᒧᑦ ᐱᒐᓗᐊᖅᑎᓪᓗᑕ”.  ᐊᑐᓂ 
ᒐᕙᒪᐅᔪᑦ ᐃᓱᒪᖃᖅᑐᐃᓐᓇᐅᖕᒪᑕ (ᐄ, ᐅᕙᑦᑎᑐᑦᑕᐅᖅ) 
ᐊᒻᒪ, ᐱᔾᔪᑎᒃᓴᖃᑦᑎᐊᕈᓂ, ᒐᕙᒪᐅᔪᑦ “ᓇᖕᒥᓂᖅ 
ᓴᐳᑎᓂᐊᕐᒪᑦ” ᐊᑭᕋᕆᔭᖏᓐᓂᑦ ᐃᓗᐊᓂ ᓯᓚᑖᓂᓪᓗᓐᓂᑦ. 

 
• ᐃᒪᓐᓇᐃᖃᑦᑕᖏᒻᒪᑦ, ᐊᐱᖅᑯᑎᐅᔪᑦ “ᑭᓱᒥᒃ 

ᐃᔨᕐᓯᓯᒪᒐᕕᑦ?”  ᐅᓇᐅᖏᓐᓇᐅᔭᕐᒪᑦ “ᖃᓄᐃᒻᒪᑦ 
ᖃᐅᔨᒪᔭᕆᐊᖃᖅᐱᑦ?” 

 
• ᐱᔾᔪᑎᒃᓴᖃᑦᑎᐊᓚᐅᖅᑑᒐᓗᐊᑦ ᐱᐅᖏᑦᑐᒥᒃ 

ᐱᔪᓐᓇᕐᒥᖕᒪᑕ. 
 

• ᑕᐃᑦᓱᒪᓂ ᐱᓂᐊᕐᓂᐅᓚᐅᕐᓯᒪᔪᑦ ᐅᕙᑦᑎᓐᓂᒃ 
ᐃᖅᑲᖅᑐᐃᖏᓐᓂᕐᓴᐅᖕᒪᑕ ᐅᕙᑦᑎᓐᓂᒃ 
ᐃᖅᑲᖅᑐᐃᓂᖅᓴᐅᒐᑦᑕ. 

 
ᑖᓐᓇ ᓱᓕᔪᖅ ᓄᓇᕐᔪᐊᒥ ᐊᒻᒪ ᐊᑐᖅᑕᐅᒋᓪᓗᓂ ᓄᓇᕗᒥ ᐊᒻᒪ 
ᐊᓯᖏᓐᓂ ᓂᕈᐊᖅᑕᐅᓯᒪᕕᐅᔪᓂ.  ᑎᒥᖁᑎᒋᔭᐅᔪᓂ ᓄᓇᕗᒥ 
ᐊᑐᕆᐊᖃᖅᑐᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ 
ᑲᓐᖑᓇᖅᑐᑦ ᐱᖁᔭᕐᔪᐊᖓ  ᐊᑐᑦᑎᐊᖅᐸᓗᒃᑐᖅ ᑭᐅᔾᔪᑕᐅᕙᒡᖢᓂ 
ᑐᒃᓯᕋᐅᑎᓂᒃ ᑐᒃᓯᕋᖅᑐᓄᑦ ᐊᒻᒪ ᐊᑐᖅᑕᐅᓪᓗᓂ ᐱᖁᔭᕐᔪᐊᖅ 
ᐊᑑᑎᒋᔭᕆᐊᖃᖅᑕᖓᒍᑦ ᐊᒻᒪ ᑐᑭᒧᐊᒃᑎᐊᕐᖢᓂ.  ᐃᓱᒪᒋᔭᒃᑯᑦ, 
ᐱᓕᕆᓚᐅᕐᓂᖓᓄᑦ ᐅᐱᒋᔭᐅᔭᕆᐊᖃᖅᑐᑦ ᐊᖓᔪᖅᑳᖓᑦ 
ᑎᒍᓯᓇᓱᐊᕐᓂᒧᑦ ᐊᒻᒪ ᑲᓐᖑᓇᖅᑐᓄᑦ ᐱᔾᔪᑕᐅᔪᓄᑦ,  

ᐅᓄᖏᑦᑐᑦ ᓂᐲᑦ ᓂᐱᒐ 
ᐱᖃᑕᐅᓪᓗᓂ - ᐊᑯᓂᐅᔪᖅ 
ᐊᔭᐅᖅᑐᐃᓯᒪᓕᖅᑐᑦ ᑲᓐᖑᓇᖅᑐᓂᒃ 
ᓴᖅᑭᑦᑎᓂᖅ ᐊᑦᑕᕐᓇᕐᓯᑎᑦᑎᖕᒪᑦ 
ᐊᑲᐅᖏᑦᑐᑦ ᐊᑐᖅᑕᐅᔪᒪᖏᑦᑐᑦ 
ᐊᓂᑯᓂᐅᔪᒧᑦ 
ᐊᒃᑐᐃᓂᖃᕐᓂᐊᖅᑎᓪᓗᒋᑦ.  
ᒪᒥᐊᓇᖅᑑᒐᓗᐊᖅ, ᐊᑐᖅᑕᐅᓯᒪᔪᑦ 
ᑭᖑᓂᑦᑎᓐᓂ ᓇᓗᓇᐃᕐᓯᓯᒪᖕᒪᑕ 
ᐃᓱᒪᒋᔭᐅᕙᓚᐅᖅᑐᓂᒃ 
ᒪᓯᐊᕕᓕᒃᑯᓐᓂᑦ, ᐱᔾᔭᒥᓂ 
ᕗᕋᖕᑲᓚᖕᒧᓪᓗ ᐅᖃᐅᑎᔭᐅᓯᒪᒐᑦᑕ 
ᐅᑯᓂᐅᓕᖅᑐᖅ: ᓵᓐᖓᒃᓯᓯᒪᖕᒪᑕ 
ᓂᕈᐊᕐᖠᕆᐊᖃᕐᖢᑎᒃ 
ᐃᓱᒪᕐᓱᕈᓐᓇᕐᓂᒥᒃ ᐊᒻᒪ 
ᐊᑦᑕᓇᔾᔭᐃᕐᓯᒪᓂᕐᒥᒃ, 
ᐅᓄᕐᓂᖅᓴᐅᔪᑦ ᓂᕈᐊᖠᕋᔭᖅᑐᑦ 
ᐊᑦᑕᓇᔾᔭᐃᕐᓯᒪᔭᕆᐊᖃᕐᓂᕐᒥᒃ. 
 
ᐹᑉ ᐹᕐ ᐊᒥᐊᓕᒃᑲᒥᐅᑦ 
ᐱᖁᔭᓕᐅᖅᑎᕐᔪᐊᖏᓐᓄᑦ 
ᑭᒡᒐᖅᑐᖅᑎ 1995-2003 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 
ᓕᓐᑕ ᐊᓐᖑ, ᑖᓐᓇ “ᑲᒪᓪᓚᕆᒡᖢᓂ” ᐱᓕᕆᐊᖃᖃᑦᑕᓚᐅᕐᒪᑦ 
ᑐᒃᓯᕋᖅᑐᖃᖄᖓᑦ ᑐᓴᒐᒃᓴᓂᒃ ᐱᔪᒪᔪᓂᒃ.   ᐊᐱᕐᓱᖃᑦᑕᕐᖢᓂ 
ᑎᒥᐅᔪᓂᒃ ᑐᓴᐅᒪᑎᑕᐅᔪᒪᓪᓗᓂ ᑎᑎᖅᑲᓂᒃ ᑎᒍᓯᒪᔪᒪᔪᓄᑦ 
ᑐᒃᓯᕋᖅᑐᓄᑦ, ᒥᔅ ᐊᓐᖑ ᐃᑲᔪᕈᓐᓇᑦᑎᐊᓚᐅᖅᑐᖅ ᑎᒍᓯᓂᕐᒧᑦ 
ᑎᑎᖅᑲᓂᒃ ᐊᒻᒪ ᑲᓐᖑᓇᖅᑐᑦ ᓴᐳᒻᒥᔭᐅᓂᖏᓐᓄᑦ 
ᑐᑭᒧᐊᒃᑎᑦᑎᔨᐅᔪᓂᒃ ᐃᖅᑲᓇᐃᔮᒥᖕᓂᒃ ᐱᓕᕆᑦᑎᐊᕈᓐᓇᖁᓪᓗᒋᑦ 
ᐊᒻᒪ ᒪᓕᒃᑎᐊᕈᓐᓇᖁᓪᓗᒋᑦ ᐃᓗᓕᖏᓐᓂᒃ ᑎᑎᕋᕐᓯᒪᔪᑦ 
ᐱᖁᔭᕐᔪᐊᑦ.  ᒥᔅ ᐊᓐᖑ ᐊᓯᐊᓂᒃ ᐃᖅᑲᓇᐃᔮᖅᑖᕐᓯᒪᓕᖅᑐᖅ, 
ᑭᓯᐊᓂᓕ ᐅᒃᐱᕈᓱᒃᑐᖓ ᐱᓕᕆᐊᕆᓯᒪᔭᖏᑦ 
ᑐᓐᖓᕕᓕᐊᕆᓯᒪᔭᖏᑦ ᐊᑐᖅᑕᐅᑦᑎᐊᕐᓂᐊᕐᓂᖏᓐᓂᒃ 
ᑭᖑᕝᕕᖅᑎᒋᔭᖓᓄᑦ ᖃᓄᐃᖏᑦᑎᐊᕐᓗᑎᒃ  ᑲᔪᓰᓐᓇᖁᓪᓗᒋᑦ 
ᐃᑲᔪᖃᑎᒌ̀ᖕᓂᐅᔪᑦ ᑕᒪᒃᑯᐊ ᐱᓪᓗᒋᑦ ᓴᓇᔭᐅᓯᒪᔪᑦ ᐊᕐᕌᒍᑦ 
ᐅᓄᖏᑦᑐᑦ ᐊᓂᒍᕐᓯᒪᓕᖅᑎᓪᓗᒋᑦ. 
 
ᐃᓚᖏᑦ ᑎᒥᐅᔪᑦ ᐅᓄᖅᑐᓂᒃ ᐊᑲᐅᓐᖏᓕᐅᕈᑎᖃᓚᐅᖅᐳᑦ ᐊᒻᒪ 
ᐊᑯᓂᐅᔪᖅ ᑭᐅᔭᐅᓇᓱᐊᖃᑦᑕᓚᐅᖅᑐᑦ ᑐᒃᓯᕋᕐᓂᕆᔭᖏᑦ ᐊᕐᕌᓂ.  
ᐱᓕᕆᕕᐅᔪᑦ ᐊᒡᓱᕈᕐᓂᖅᐸᐅᓚᐅᖅᑐᖅ ᑕᒪᑐᒧᖓ ᐱᓕᕆᕕᖓᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ.  
ᑭᐅᖃᑦᑕᕆᐊᖃᓚᐅᕐᒪᑕ ᐅᓄᖅᑐᓂᒃ ᐃᒻᒥᒧᑦ ᑐᕌᒐᔪᓂᒃ 
ᑐᓴᒐᒃᓴᐅᔪᓂᒃ ᐊᒃᑐᐊᓂᖃᖅᑐᓂᒃ ᐅᓄᖅᑐᑲᓪᓚᖕᓂᒃ 
ᐸᐃᑉᐹᖁᑎᖃᖅᑐᓂᒃ,  ᐅᔾᔨᕈᓱᒃᓯᒪᓕᕐᒥᔪᑦ ᑲᓐᖑᓇᖅᑐᓄᑦ 
ᐊᒃᑐᐊᓂᖃᕐᓂᖏᓐᓂᒃ ᐱᖁᔭᕐᔪᐊᑎᒍᑦ ᐃᖅᑲᓇᐃᔭᖅᑎᐅᔪᓄᑦ ᐊᒻᒪ 
ᐃᓅᓕᓴᖅᑕᐅᔪᑦ ᑕᒪᒃᑯᐊ ᑲᒪᒋᔭᐅᑦᑎᐊᕐᓂᖅᓴᐅᔭᕆᐊᖃᖅᑐᑦ ᐊᒻᒪ 
ᐱᐅᓂᖅᓴᐅᔪᓂᒃ ᐊᑐᐊᒐᖃᕐᓗᑎᒃ.  ᑐᓴᒐᒃᓴᓄᑦ ᑎᒍᓯᕐᓂᒧᑦ ᐊᒻᒪ 
ᑲᓐᖑᓇᖅᑐᑦ ᓴᐳᒻᒥᔭᐅᓂᖏᓐᓄᑦ ᑐᑭᒧᐊᒃᑎᑦᑎᔨᐅᔪᖅ ᐱᓕᕆᕕᖕᒧᑦ 
ᐊᐅᓚᔾᔭᐃᒋᐊᕐᓯᒪᓕᖅᑐᖅ ᐅᓄᑲᓪᓚᒃᑐᓂᒃ ᐅᖃᐅᓯᒃᓴᐅᔪᓂᒃ 
ᑲᓐᖑᓇᖅᑐᓕᕆᓂᕐᒧᑦ ᐱᔾᔪᑕᐅᔪᓂᒃ, ᐊᒻᒪ ᐊᐱᖅᓱᖃᑦᑕᕐᓯᒪᓕᖅᑐᖅ 
ᖃᓄᖅ ᓱᒃᑲᓂᖅᓴᒃᑯᑦ ᑭᐅᔪᓐᓇᕐᒪᖔᑕ, ᓲᕐᓗ ᐱᐅᓯᕆᔭᐅᔪᖅ 
ᐋᓐᓂᐊᕕᓕᐊᖁᔨᓂᖅ ᑭᓇᑐᐃᓐᓇᕐᒥᒃ ᑐᓴᐅᑎᑎᒍᑦ 
ᐅᖃᐅᑕᐅᒋᐊᖁᓪᓗᒍ. ᐊᐅᓚᔾᔭᐃᒋᐊᕐᓯᒪᖕᒥᔪᖅ ᐅᖃᐅᓯᒃᓴᑦᑎᓐᓂᒃ 
ᐅᕙᒍᑦ ᐱᖃᑎᒋᓗᒋᑦ ᐱᓕᕆᖃᑎᒋᔭᖏᑦ ᐱᔾᔪᑎᒋᓪᓗᒋᑦ 
ᐱᐅᓯᕆᔭᐅᔪᑦ ᐊᒻᒪ ᐱᖅᑯᓯᕆᔭᐅᔪᑦ ᕿᒥᕐᕈᓇᒃᑕᐅᓚᐅᕐᓯᒪᖏᒻᒪᑕ 
ᖃᓄᖅ ᐊᒃᑐᐃᓂᖃᖅᑎᒋᔪᓐᓇᕐᒪᖔᑕ ᐃᒻᒥᒧᑦ ᑐᕌᖓᔪᓂᒃ 
ᑐᓴᒐᒃᓴᓂᒃ ᑲᓐᖑᓇᖅᑐᓂᒃ. 

ᐱᔾᔪᑎᓪᓗᐊᑕᖓ 
ᐃᓱᒪᕐᓲᑕᐅᔪᓐᓇᕐᓂᖏᑦ ᑐᓴᒐᒃᓴᐅᔪᑦ 
ᐊᒻᒪ ᑲᓐᖑᓇᖅᑐᑦ ᐱᖁᔭᕐᔪᐊᖏᓐᓄᑦ 
ᓴᓯᑳᑦᓱᐊᓐᒥ “ᐱᖃᓯᐅᔾᔨᓯᒪᓪᓗᓂ 
ᐃᓱᒪᒋᔭᐅᒐᔪᒃᑐᓂᒃ ᐃᓗᓐᓇᖏᓐᓂᒃ 
ᓴᖅᑭᑦᑎᓗᑎᒃ ᑭᓯᐊᓂ ᑐᓴᒐᒃᓴᐃᑦ 
ᐃᓚᖏᑦ ᐲᖅᑕᐅᓯᒪᓗᑎᒃ 
ᓇᓗᓇᐃᖅᑕᐅᓯᒪᑦᑎᐊᕐᓗᑎᒃ 
ᐅᖃᐅᓯᖅᑕᑎᒍᑦ.  ᑭᑭᑦᑎᔪᓐᓇᕐᒥᔪᑦ 
ᑐᓴᒐᒃᓴᓂᑦ ᓴᖅᑭᑕᐅᔭᕆᐊᓕᖕᓂᑦ 
ᒪᓕᒡᓗᒋᑦ ᐱᖁᔭᕐᔪᐊᑦ, ᑭᓯᐊᓂᓕ 
ᑭᑭᑕᐅᔪᓐᓇᖅᑐᑦ 
ᓇᓗᓈᕿᑎᑦᑎᖏᓪᓗᑎᒃ ᐊᑐᖓᒐᓂᒃ 
ᓴᖅᑭᑕᐅᔪᓂᒃ, ᑲᓐᖑᓇᖅᑐᖅ 
ᓴᖅᑭᑕᐅᓂᒃᓴᖓ ᑐᕌᒐᕆᖏᒻᒪᒍ 
ᐱᖁᔭᕐᔪᐊᑉ” 
 
ᓴᓯᑳᑦᓱᐊᓐ ᐃᖅᑲᖅᑐᐃᕕᖁᑎᖓ 
ᐊᔪᐃᓐᓇᕆᐊᕐᕕᖕᒧᑦ   
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 
 
ᐊᐱᖅᓱᖅᐸᓪᓕᐊᑎᓪᓗᒋᑦ, ᓱᓕ ᐊᐱᖅᑯᑎᒃᓴᐃᑦ ᐅᓄᕐᓯᕙᓪᓕᐊᕗᑦ.  
ᓇᓗᓇᐃᖏᑑᒐᓗᐊᕐᓕ ᐅᓇ ᐱᓕᕆᕐᔪᐊᕆᐊᖃᕐᓂᐊᓕᕋᑦᑕ 
ᓄᑖᕈᕆᐊᖅᑕᐅᓗᑎᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᒻᒪ 
ᐃᓄᓕᕆᓂᕐᒧᑦ ᐱᔨᑦᓯᕈᑕᐅᔪᑦ ᐊᐅᓚᓂᕆᔭᖏᑦ 
ᐱᐅᓯᒋᐊᖅᑕᐅᔭᕆᐊᖃᖅᐳᑦ ᓴᐳᒻᒥᔭᐅᖁᓪᓗᒋᑦ ᐃᓅᓕᓴᖅᑕᐅᓂᕐᒧᑦ 
ᑐᓴᒐᒃᓴᐅᔪᑦ ᓄᓇᕗᒥᐅᑕᐅᔪᑦ ᐱᖁᑎᒋᔭᖏᑦ.  ᑕᒪᒃᑯᐊᓕᒫᑦ 
ᐃᓱᒪᒃᓴᕐᓯᐅᕈᑕᐅᑎᓪᓗᒋᑦ, ᐊᑐᓕᖁᔭᓕᐅᕋᔭᖅᐳᖓ ᐃᓂᒋᔭᖓ 
ᑎᒍᓯᒐᓱᐊᓂᕐᒧᑦ ᑎᑎᖅᑲᓂᒃ ᑲᓐᖑᓇᖅᑐᓪᓗ ᓴᐳᒻᒥᔭᐅᓂᖏᓐᓄᑦ 
ᑐᑭᒧᐊᒃᑎᑦᑎᔨᐅᔪᖅ ᐱᓕᕆᕕᖓᓐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐊᒻᒪ ᐃᓄᓕᕆᔨᒃᑯᑦ ᑐᓂᔭᐅᖁᓪᓗᒍ ᐃᖅᑲᓇᐃᔭᐃᓐᓇᕐᓗᓂ 
ᐃᓂᐅᓂᐊᖅᑐᒥᒃ ᑲᒪᒋᔭᖃᑐᐃᓐᓇᕐᓂᐊᖏᒻᒪᑦ ᑐᑭᒧᐊᒃᑎᑦᑎᓂᕐᒥᒃ 
ᐊᒻᒪ ᑭᐅᓯᓂᕐᒥᒃ, ᑲᒪᒋᔭᖃᕈᓐᓇᕐᓯᓂᐊᕐᒪᑦ ᐃᓗᓐᓇᖏᓐᓂᒃ 
ᐱᒻᒪᕆᐅᔪᓂᒃ ᑲᓐᖑᓇᖅᑐᒧᑦ ᐱᔾᔪᑕᐅᔪᓄᑦ ᐱᓕᕆᕕᐅᑉ 
ᑲᒪᒋᖃᑦᑕᕆᐊᖃᖅᑕᖏᓐᓂᒃ ᖃᐅᑕᒫᕐᓯᐅᑎᖏᓐᓂᒃ. 
 
 
ᐃᓚᖓᑦ ᐊᓯᔾᔨᖅᐸᓪᓕᐊᔪᖅ ᑕᑯᓯᒪᔭᕋ ᓄᓇᕗᒥ (ᓄᓇᕐᔪᐊᕐᒥᓗ 
ᓄᓇᒋᔭᐅᔪᓂ ᐊᓯᖏᓐᓂ) ᐅᓄᕐᓯᕙᓪᓕᐊᓪᓗᑎᒃ ᐊᔾᔨᓕᐅᕈᑎᑦ 
ᑕᕐᕆᔭᓕᐅᕈᑎᑦ ᓇᐅᑦᑎᕐᓱᕈᑕᐅᔪᑦ ᐱᕋᔭᒃᑎᑦᑎᑦᑕᐃᒪᓕᔾᔪᑕᐅᓪᓗᑎᒃ 
ᓴᓇᕐᕈᑕᐅᓕᖅᑐᑦ.  ᐅᓄᖅᑐᐃᕐᓱᕐᖢᖓ ᐊᕐᕌᒍᒋᔭᑦᑎᓐᓂ 
ᐅᖃᓕᒫᕐᓯᒪᓕᕋᒪ ᐅᓂᒃᑳᖑᔪᓂᒃ ᐊᔾᔨᓕᐅᕈᑎᑦ ᑕᕐᕆᔭᓕᐅᕈᑎᑦ 
ᐊᑐᖅᑕᐅᖃᑦᑕᓕᕐᓂᖏᓐᓂᒃ ᐃᓕᓐᓂᐊᕐᕕᖕᓄᑦ ᐃᓕᐅᖅᑲᖅᑕᐅᓪᓗᑎᒃ 
ᐊᒻᒪ ᐊᓯᖏᓐᓄᑦ ᐱᓕᕆᕕᐅᔪᓄᑦ ᐅᐸᒃᑕᐅᒐᔪᒃᑐᓄᑦ ᓄᓇᕗᒥ 
ᐅᓇᑖᖃᕋᓱᐊᓕᖅᑎᓪᓗᒋᑦ ᓱᕋᑦᑎᕆᕙᒃᑐᓂᒃ.  ᐱᕕᒃᓴᖃᓚᐅᕋᒪ, 
ᐳᓛᕆᐊᕐᓯᒪᑎᓪᓗᖓ ᐃᖃᓗᒃᑑᑦᑎᐊᕐᒧᑦ ᐅᐱᕐᖔᖑᓚᐅᖅᑐᒥ, 
ᐱᖃᑎᒋᔪᓐᓇᕐᓯᓪᓗᒋᑦ ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᖅᑎᐅᔪᑦ ᐊᒻᒪ 
ᐅᖃᐅᓯᕆᓪᓗᑎᒍ ᐊᔾᔨᓕᐅᕈᑎᒧᑦ ᑕᑯᓐᓇᖅᑕᐅᖏᓐᓇᕐᓂᕆᔭᖏᑦ 
ᐅᓄᑲᓪᓚᒃᑐᓂ ᓄᓇᓕᖕᓂ ᐱᔅᓇᓯᐅᔪᑎᒍᑦ.  ᐃᓗᐊᕐᓴᓚᐅᖏᑦᑐᑦ 
“ᑕᑯᓐᓇᖅᑕᐅᖏᓐᓇᕆᐊᒃᓴᖅ” ᐊᒻᒪ ᐅᕙᓐᓄᑦ ᓇᓗᓇᐃᕐᓯᓚᐅᖅᑐᑦ 
ᐃᓚᐃᓐᓇᖅᑕᐅᓱᒋᓪᓗᑎᒃ ᑕᖅᑲᒃᑯᓄᖓ ᐸᓯᔭᐅᖏᓐᓇᕐᓂᕆᔭᖏᑦ  
ᐱᓂᕐᓗᖃᑦᑕᖏᒃᑲᓗᐊᖅᑎᓪᓗᒋᑦ.   ᑖᒃᑯᐊ ᑕᕝᕙ ᓯᕗᓂᒃᓴᑦᑎᓐᓂ 
ᓂᕈᐊᖅᑎᕈᓛᖅᑐᑦ, ᐊᒻᒪ ᐅᓄᖏᑦᑑᒐᓗᐊᑦ ᐃᓕᓐᓂᐊᖅᑎᐅᔪᑦ 
ᓇᓗᓇᐃᕐᓯᖃᑕᐅᔪᓐᓇᕆᕗᑦ, ᐃᒪᐃᑦᑑᔭᓕᖅᐳᑦ ᑖᒃᑯᐊ ᒪᒃᑯᒃᑐᑦ 
ᓄᓇᕗᒥᐅᑕᐅᔪᑦ ᐊᑲᕐᓴᐃᓐᓇᕐᓂᐊᖅᐸᓪᓚᐃᖏᑦᑐᑦ 
ᐊᔾᔨᓕᐅᖅᑕᐅᖏᓐᓇᐅᔭᕐᓂᕐᒥᖕᓂᒃ ᓇᐅᑦᑎᕐᓱᕈᑎᒋᓗᒋᑦ ᐱᕋᔭᖕᓄᑦ 
ᓇᐅᑦᑎᕐᓱᕈᑕᐅᓗᑎᒃ. 

ᐱᔪᓐᓇᐅᑎᑦ ᐊᒻᒪ 
ᐃᓱᒪᕐᓱᕈᓐᓇᐅᑎᐅᔪᑦ 
ᓂᕆᐅᒋᕙᓕᕋᑦᑎᒍ 
ᓱᕋᖅᑎᖅᑕᐅᓴᕋᐃᓐᓂᖏᓐᓂᒃ 
ᑲᑉᐱᐊᓵᕆᔨᑦ ᐱᓪᓗᒋᑦ.  
ᑐᒃᓯᕋᕆᐊᖃᓕᖅᑐᒍᑦ 
ᑐᑭᖃᑦᑎᐊᖅᑐᒃᑯᑦ ᐊᒻᒪ 
ᕿᓚᒻᒥᐅᔪᒃᑯᑦ 
ᐋᖅᑭᒋᐊᖅᑕᐅᖁᓪᓗᒋᑦ 
ᑭᓇᒃᑯᑐᐃᓐᓇᐃᑦ 
ᐊᑦᑕᓇᔾᔭᐃᕐᓯᒪᔭᕆᐊᖃᕐᓂᖏᑦ ᐊᒻᒪ 
ᑲᑉᐱᐊᓵᕆᔨᓄᑦ ᐅᓇᑕᐅᑕᐅᓗᑎᒃ 
ᐱᓂᐊᕐᓂᐅᔪᑦ ᒪᓕᒃᓯᒪᖁᓪᓗᒋᑦ 
ᓇᓗᓇᐃᖅᑕᐅᓯᒪᑦᑎᐊᖅᑐᓂᒃ 
ᑲᓐᖑᓇᖅᑐᓕᕆᓂᕐᒧᑦ 
ᐱᔪᓐᓇᐅᑎᐅᔪᓂᒃ. 
 
 
ᐃᓱᒫᓗᒍᑕᐅᔪᑦ ᑲᑉᐱᐊᓵᕆᔨᑦ 
ᐱᓪᓗᒋᑦ ᓴᓇᔾᔪᑕᐅᓕᕐᒪᑕ ᒐᕙᒪᒃᑯᑦ 
ᐊᑐᐊᒐᖏᓐᓂᒃ.  ᑐᑭᖃᑦᑎᐊᖅᑐᓂᒃ 
ᑲᒪᒋᔾᔪᑎᖃᑦᑎᐊᕆᐊᖃᖅᐳᒍᑦ ᐊᒻᒪ 
ᕿᒥᕐᕈᓇᒃᑕᐅᑦᑎᐊᕈᓐᓇᕐᓂᐊᕐᒪᑕ 
ᑲᑉᐱᐊᓵᕆᔾᔪᑕᐅᔪᑦ, 
ᑕᐃᒃᑯᐊᖑᖏᑦᑐᑦ ᐱᓗᐊᒪᔮᕐᖢᑎᒃ 
ᓯᕗᕋᓵᕆᔨᑦ. 
 
ᑕᐃᕕᑦ ᓗᑮᑎᓕᔅ 
ᐳᑎᔅ ᑲᓚᒻᐱᐊᒥ ᑐᓴᒐᒃᓴᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 
ᑕᒪᒃᑯᐊ ᐊᑐᖅᑕᐅᖃᑦᑕᕐᓯᒪᔪᑦ ᒪᓕᒡᖢᒋᑦ ᐊᔾᔨᓕᐅᕈᑎᑦ 
ᐱᕋᔭᖏᔾᔪᑕᐅᓗᐊᖅᐸᖏᑦᑐᑦ ᐊᒻᒪ ᐃᑲᔪᓗᐊᖅᐸᒐᑎᒃ ᐱᕋᔭᒃᑐᓂᒃ 
ᖃᐅᔨᓴᐃᑎᓪᓗᒋᑦ ᐊᔾᔨᓐᖑᐊᖏᑦ ᓴᖅᑭᔮᑦᑎᐊᓐᖏᓗᐊᕐᓂᖏᓐᓄᑦ.  
ᒫᓐᓇᕋᑖᖑᓚᐅᖅᑐᖅ ᖄᖅᑎᑦᑎᖃᑦᑕᓚᐅᖅᑎᓪᓗᒋᑦ ᑯᐃᓐ 
ᓄᓇᖓᓐᓂ ᓚᓐᑕᓐᒥ, ᒐᕙᒪᒃᑯᑦ ᐊᑐᕈᒪᓂᖅᓴᐅᕙᓪᓕᐊᑐᐃᓐᓇᓕᕐᒪᑕ 
ᐊᔾᔨᓕᐅᕈᑎᓂᒃ ᑕᕐᕆᔭᓕᐅᕈᑎᓂᒃ ᐱᕋᔭᒃᐸᒃᑐᓄᑦ 
ᓇᐅᑦᑎᕐᓱᕈᑕᐅᓗᑎᒃ ᐊᒻᒪ ᐱᕋᔭᒃᑕᐃᓕᒪᑎᑦᑎᔾᔪᑕᐅᓗᑎᒃ.   
ᑭᓯᐊᓂᓕ, ᐊᑐᖅᑕᐅᖃᑦᑕᕐᓯᒪᔪᑦ ᒪᓕᒡᓗᒋᑦ ᐊᔾᔨᓕᐅᕈᑎᑦ 
ᓇᐅᑦᑎᕐᓱᕈᑕᐅᔪᑦ ᐱᕋᔭᖕᓂᕐᒥᒃ ᓄᖅᑲᖅᑦᑎᓯᒪᓗᐊᖏᒻᒪᑕ.  ᐊᓯᐊᓄᑦ 
ᓄᒃᑎᖔᖃᑦᑕᕐᒪᑕ ᐱᕋᔭᒃᐸᒃᑐᑦ.  ᒫᓐᓇᕐᓂᓴᐅᔪᖅ ᐅᓂᒃᑳᓕᐊᖑᔪᖅ 
ᓴᓇᔭᐅᓚᐅᖅᑐᖅ ᑯᐃᓐ ᓄᓇᖓᓐᓂ ᒐᕙᒪᖏᓐᓄᑦ 
ᕿᒥᕐᕈᓇᒡᓯᒪᓪᓗᑎᒃ ᐊᑐᖅᑕᐅᖃᑦᑕᕐᓂᖏᓐᓂᒃ ᐊᔾᔨᓕᐅᕈᑎᑦ 
ᓇᐅᑦᑎᕐᓱᕈᑕᐅᓪᓗᑎᒃ ᓚᓐᑕᓐᒥ ᐊᒻᒪ ᐊᓯᖏᓐᓂ ᓄᓇᓕᐅᔪᓂ 
ᖃᐅᔨᓴᐃᓚᐅᖅᑎᓪᓗᒋᑦ ᐅᓄᖅᑐᓂᒃ ᓂᕆᐅᒋᔭᐅᖏᑦᑐᓂᒃ 
ᖃᐅᔨᔭᖃᓚᐅᖅᐳᑦ; 
 
 “ ᓱᓕᓂᖅ (ᐊᔾᔨᐅᕈᑎᑦ ᑕᕐᕆᔭᓕᐅᕈᑎᑦ) ᓴᓐᖏᔫᓪᓗᓂ  

ᓴᓇᕐᕈᑎᐅᖕᒪᑦ ᐃᓄᖁᑎᑦᑎᓐᓄᑦ 
ᑐᑭᓯᔭᐅᕙᓪᓕᐊᓕᑐᐃᓐᓇᖅᑐᑦ.  ᐱᔭᕐᓂᖅᑰᔨᓪᓗᑎᒃ 
ᐊᑐᕆᐊᒃᓴᖅ, ᑭᓯᐊᓂᓕ ᐱᔭᕐᓂᖏᑦᑐᑦ ᐊᑐᕆᐊᖏᑦ.   
ᐅᓄᖅᑐᓂᒃ ᐃᓗᓕᖃᕐᒪᑦ, ᐊᒻᒪ ᐊᒃᑐᐃᔪᓐᓇᕆᓪᓗᑎᒃ 
ᐊᔾᔨᒌᖏᑦᑐᑎᒍᑦ.  ᐅᐊᔭᒨᖅᑐᑦ 
ᐋᖅᑭᐅᒪᔾᔪᑎᑐᐃᓐᓇᐅᖏᑦᑐᖅ; ᑕᖅᑲᒃᑯᐊ 
ᐃᖅᑲᓇᐃᔭᑦᑎᐊᖁᓪᓗᒋᑦ ᐊᑑᑎᖃᑦᑎᐊᖅᑐᒃᑯᑦ ᐊᒻᒪ 
ᐱᕋᔭᒃᑕᐃᓕᒪᑎᑦᑎᓗᑎᒃ ᐊᒻᒪ ᐊᑲᐅᓐᖏᓕᐅᕈᑕᐅᔪᑦ 
ᐱᔭᕐᓂᖏᑦᑑᑎᐅᓪᓗᑎᒃ.  ᐃᓕᓴᕐᓯᓯᒪᓂᖅᓴᐅᔭᕆᐊᖃᖅᑐᑦ 
ᐱᕋᔭᒃᐸᒃᑐᓂᒃ ᐅᓄᕈᓂᖅᑎᑦᑎᕙᓪᓕᕐᓂᖅ ᐱᔭᕐᓂᖏᒻᒪᑦ 
ᐊᒻᒪ ᑕᒪᒃᑯᐊ ᐋᖅᑭᒋᐊᕈᑕᐅᓇᓱᒋᔭᐅᔪᒐᓗᐊᑦ ᐊᑐᕆᐊᒃᓴᖅ 
ᐊᔪᕋᔭᕐᒪᑕ ᐅᓄᖅᑐᕐᔪᐊᓂᒃ ᑮᓇᐅᔭᓂᒃ 
ᐊᑐᓚᐅᕋᓗᐊᖅᑎᓪᓗᑕ.”  
 

ᐃᓗᐊᓂ ᐅᓂᒃᑳᓂ, ᑎᑎᕋᓚᐅᖅᑐᖅ ᐃᒪᓐᓇ ᐅᖃᕐᓯᒪᕗᖅ: 
 
 ᕿᒥᕐᕈᓚᐅᕐᖢᑎᒃ ᓴᖅᑭᑕᐅᔪᓂᒃ ᑖᒃᑯᓇᓂ ᐅᓂᒃᑳᓂ  

(ᐊᔾᔨᓕᐅᕈᑎᓂᒃ ᓇᐅᑦᑎᕐᓱᕈᑎᖃᕐᓂᕐᒥᒃ) ᑕᒪᓐᓇ 
ᐃᓱᒪᒋᔭᐅᔪᓐᓇᓐᖏᓚᖅ ᓯᕗᒧᐊᑦᑎᐊᕐᓂᖓᓂᒃ.  
ᐊᑭᑐᔪᒻᒪᕆᐅᓪᓗᑎᒃ ᐊᒻᒪ ᓴᖅᑭᑦᑎᓯᒪᓇᑎᒃ ᐃᑲᔪᕈᑎᓂᒃ 
ᓂᕆᐅᒋᔭᐅᔪᓂᒃ. 
 

ᐅᔾᔨᕐᓱᖁᔨᑐᐃᓐᓇᕋᔭᖅᐳᖓ ᑎᒥᐅᔪᓂᒃ ᐊᑐᕈᒪᓕᑲᐅᑎᒋᔪᓂᒃ 
ᐊᔾᔨᓕᐅᕈᑎᓂᒃ ᓇᐅᑦᑎᕐᓱᕈᑎᒋᓂᐊᕐᓗᒍ ᖃᐅᔨᓴᐃᓚᐅᖅᑳᕐᓗᑎᒃ 
ᑭᓯᐊᓂ ᐃᑲᔪᕐᓯᓂᖏᓐᓂᒃ ᐊᒻᒪ ᐊᑭᒋᔭᖏᓐᓂᒃ.  ᓈᓚᒋᐊᖃᓕᕋᑦᑎᒍ 
ᒪᒃᑯᒃᑐᑦ ᑕᒪᑐᒥᖓ ᐱᔾᔪᑎᒥᒃ ᑲᒪᓂᖃᖅᑎᓪᓗᑕ. 
 

 6



 
 
 
 
ᐱᔪᓐᓇᖅᑎᑦᑎᓂᖅ ᐃᓱᒪᕐᓱᕐᓗᑎᒃ 
ᐊᔾᔨᓕᐅᕆᓗᑎᒃ ᓇᐅᑦᑎᕐᓱᕐᓂᕐᒧᑦ 
ᐱᓕᕆᔨᐅᔪᑦ ᒐᕙᒪᒃᑯᓐᓄᑦ 
ᓴᓐᖏᔪᒃᑯᑦ ᓯᖁᒥᑦᑎᕙᓪᓕᕋᔭᕐᒪᑕ 
ᑲᓐᖑᓇᖅᑐᖁᑎᒋᔭᐅᔪᓂᒃ 
ᐊᑐᖅᐸᒃᑕᑦᑎᓐᓂᒃ ᐃᓱᒪᕐᓱᕐᖢᑕ 
ᐃᓅᓯᑦᑎᓐᓂ...ᐅᔾᔨᖅᑐᐃᓐᓇᕆᐊᖃᖅ
ᐳᒍᑦ ᐅᓪᓗᒥᐅᓕᖅᑐᖅ ᐅᐊᔭᒨᖅᑐᑦ 
ᐊᑐᖅᑕᐅᖃᑦᑕᖅᑐᑦ 
ᓇᐅᑦᑎᕐᓱᕈᑕᐅᓪᓗᑎᒃ 
ᐊᒃᑐᐃᔪᓐᓇᕐᓂᖏᓐᓂᒃ, 
ᐊᐅᓚᑕᐅᑦᑎᐊᖏᑉᐸᑕ 
ᓯᖁᒥᑦᑎᔾᔪᑕᐅᔪᓐᓇᕐᒪᑕ ᐃᒻᒥᒧᑦ 
ᑐᕌᖓᔪᓂᒃ ᑲᓐᖑᓇᖅᑐᓂᒃ. 
 
ᐃᖅᑲᖅᑐᐃᔨ ᔨᐅᕈᑦ ᓚ ᕗᐊᕆᔅ 
ᑲᓇᑕᐅᑉ ᐃᖅᑲᖅᑐᐃᕕᒡᔪᐊᖓᓂ 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 
 
ᐃᓚᖏᑦ ᑲᓇᑕᓕᒫᒥ ᐱᔾᔪᑕᐅᔪᑦ ᑲᑎᒪᖃᑕᐅᕕᒋᕙᒃᑕᒃᑲ 
ᑐᓴᒐᒃᓴᓕᕆᓂᕐᒧᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᐅᖃᑎᒃᑲᓄᑦᒃ 
ᐱᖃᓯᐅᔾᔨᓯᒪᕗᑦ ᕿᒥᕐᕈᓇᖕᓂᕐᒥᒃ ᓄᓇᕐᔪᐊᖁᑎᒥᖕᓂᒃ 
ᐃᑲᔪᖅᑐᐃᓂᕐᒧᑦ ᐱᖁᔭᕐᔪᐊᓂᒃ ᐊᒥᐊᓕᒃᑲᓐ ᓄᓇᖓᓐᓂ 
ᑲᓐᖑᓇᖅᑐᓂᒃ ᐊᒃᑐᐃᓂᖏᓐᓂᒃ ᑲᓇᑕᒥᐅᓂᒃ (ᐱᓗᐊᖅᑐᒥᒃ 
ᐊᒃᑐᐃᓂᖃᖅᑐᑦ ᑳᓐᑐᕌᒃᓯᓂᕐᒧᑦ ᒐᕙᒪᒃᑯᑦ ᐊᐅᓚᔾᔭᒋᐊᕐᓯᒪᔭᖏᑦ 
ᓇᖕᒥᓂᖅ ᐱᔅᓇᓯᐅᔪᓄᑦ ᑲᒻᐸᓂᐅᔪᓄᑦ ᐊᒥᐊᒃᓕᒃᑲᒥᐅᑕᐅᔪᓄᑦ), 
ᑲᓇᑕᐅᑉ ᒐᕙᒪᒃᑯᖏᑦ, ᐊᒡᒍᖅᑐᕐᓯᒪᓂᕐᒥ ᒐᕙᒪᐅᔪᑦ 
ᐅᑭᐅᖅᑕᖅᑐᕐᒥᓗ ᒐᕙᒪᐅᔪᑦ ᐋᓐᓂᐊᖅᑐᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᑦ ᐋᖅᑭᒡᓯᒪᓂᐊᓂᕆᔭᖓ ᐊᒻᒪᓗ 
ᐊᔾᔨᓕᐅᕈᑎᒃᑯᑦ ᓇᐅᑦᑎᕐᓱᖅᑕᐅᓂᕐᒧᑦ ᐱᔾᔪᑕᐅᔪᓂᒃ. 
 
ᖁᕕᐊᓱᑦᑎᐊᖅᐳᖓ ᐅᓂᒃᑳᕆᐊᒃᓴᖅ ᓇᓛᒎᖅᑐᒃᑯᑦ 
ᐃᖅᑲᓇᐃᔭᖃᑎᖃᑦᑎᐊᖃᑦᑕᕈᓐᓇᓚᐅᕋᒪ ᐃᓗᓐᓇᖏᓐᓂᒃ 
ᑎᒍᓯᓇᓱᐊᕐᓂᒧᑦ ᑎᑎᖅᑲᓂᒃ ᐊᒻᒪ ᑲᓐᖑᓇᖅᑐᑦ ᓴᐳᒻᒥᔭᐅᓂᖏᓐᓄᑦ 
ᑐᑭᒧᐊᒃᑎᑦᑎᔨᐅᔪᓂᒃ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ ᐊᒻᒪᓗ 
ᑲᑎᖃᑎᖃᕈᓐᓇᕐᓯᓚᐅᕆᓪᓗᖓ ᐅᓄᖅᑐᒻᒪᕆᐅᔪᓂᒃ 
ᐳᓚᕆᐊᕐᓯᒪᑎᓪᓗᖓ ᓄᓇᕗᒧᑦ.   ᐅᐱᕐᖔᖅ ᖃᐃᖅᑯᔨᓚᐅᖅᑐᖓ 
ᐃᑲᔪᖅᑎᖓᓐᓂᒃ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᐅᑉ ᑲᓇᑕᒧᑦ, 
ᕼᐃᐊᓚ ᐸᓛᒃᒥᒃ, ᐃᖃᓗᖕᓄᐊᖁᓪᓗᒍ ᐃᓚᐅᓂᐊᕐᒪᑦ 
ᓇᖕᒥᓂᖃᖅᑎᐅᔪᑦ ᑲᑐᔾᔨᖃᑎᒌᖏᑦ ᐅᐱᕐᖔᒃᑯᑦ 
ᓴᖅᑭᔮᖅᑎᑦᑎᑎᓪᓗᒋᑦ ᐊᒻᒪ ᑕᐃᑦᓱᒪᓂᐅᑎᓪᓗᒍ ᐃᑲᕐᕋᒐᓴᖕᓄᑦ 
ᑲᑎᒪᖃᑎᒋᔪᓐᓇᕐᓯᓚᐅᖅᑕᕗᑦ ᐅᓄᑲᓪᓚᒃᑐᑦ ᑐᓴᒐᒃᓴᓂᒃ ᑎᒍᓯᕐᓂᒧᑦ 
ᐊᒻᒪ ᑲᓐᖑᓇᖅᑐᑦ ᓴᐳᒻᒥᔭᐅᓂᖏᓐᓄᑦ ᑐᑭᒧᐊᒃᑎᑦᑎᔨᓂᒃ 
ᐊᔾᔨᒌᖏᑦᑐᓂᓐᖔᕐᓯᒪᓪᓗᑎᒃ ᒐᕙᒪᒃᑯᑦ ᐱᓕᕆᕕᖏᓐᓂᑦ.    
ᑲᑎᒪᖃᑎᒌᑦᑎᐊᖅᑐᒻᒪᕆᐅᓚᐅᕐᓯᒪᕗᒍᑦ ᑐᓴᐅᒪᖃᑎᒌᑦᑎᐊᕐᖢᖓ 
ᑲᓐᖑᓇᖅᑐᑦ ᐱᔾᔪᑎᒋᓪᓗᒋᑦ  ᐊᒻᒪᓗ ᐅᒃᐱᕈᓱᒃᑐᖓ ᑕᐃᒃᑯᓕᒫᑦ 
ᑲᑎᒪᔭᖅᑐᖃᑕᐅᓚᐅᖅᑐᑦ ᑐᑭᓯᕚᓪᓕᕐᓂᖅᓴᐅᓚᐅᕐᓂᖏᓐᓂᒃ 
ᐃᓗᓕᖏᓐᓂᒃ ᐊᒻᒪ ᐱᔾᔪᑎᖏᓐᓂᒃ ᑲᓐᖑᓇᖅᑐᓕᕆᓂᕐᒧᑦ ᑐᕌᖓᒧᑦ 
ᐱᖁᔭᕐᔪᐊᑦ ᐃᓗᐊᓂᑦᑐᓂᒃ. 
 
ᓱᓕ ᐅᒃᐱᕈᓱᒃᐳᖓ ᐊᑐᖅᑕᐅᓂᕆᔭᖓ ᑎᒍᓯᕐᓂᒧᑦ ᑐᓴᒐᒃᓴᓂᒃ ᐊᒻᒪ 
ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐱᖁᔭᕐᔪᐊᖓ, 
ᐃᒪᐃᑦᑕᕆᐊᖃᕐᓂᖓᓂᒃ ᐊᔪᕐᓇᖏᑦᑕᕌᖓᑦ, ᐃᓚᐅᑎᑦᑎᓗᑎᒃ 
ᒪᑐᐃᖓᑦᑎᐊᖅᑐᒃᑯᑦ ᐅᖃᖃᑎᒌᖕᓂᕐᒥᒃ ᐊᒻᒪ 
ᑐᓴᕋᓱᐊᕐᓂᖃᖃᑦᑕᕐᓗᑎᒃ ᐊᒻᒪ ᑎᓕᐅᕐᓯᒪᓕᖅᑕᒃᑲ ᑎᒍᓯᒐᓱᐊᓂᕐᒧᑦ 
ᑎᑎᖅᑲᓂᒃ ᐊᒻᒪ ᑲᓐᖑᓇᖅᑐᑦ ᓴᐳᒻᒥᔭᐅᓂᖏᓐᓄᑦ 
ᑐᑭᒧᐊᒃᑎᑦᑎᔨᐅᔪᑦ ᒪᑐᐃᕐᓯᖃᑦᑕᖁᓪᓗᒋᑦ ᐅᖃᖃᑎᒌᖕᓂᕐᒧᑦ 
ᐱᔾᔪᑕᐅᔪᓂᒃ ᖃᐅᔨᒪᑦᑎᐊᓐᖑᑦᑕᕌᖓᑕ ᐱᔾᔪᑕᐅᔪᒥᒃ ᐅᕝᕙᓗᓐᓂᑦ 
ᐅᖃᖃᑎᖃᕈᒪᑐᐊᕈᑎᒃ ᖃᓄᐃᓐᓇᖅ ᑎᑎᕋᕐᕕᖏᓐᓂ 
ᓴᖅᑭᑦᑐᖃᕌᖓᑦ.  ᑕᒪᓐᓇ ᓯᕗᒧᐊᑦᑎᐊᕐᓂᖃᖅᑐᖅ ᐊᒻᒪ 
ᐊᑐᖅᑕᐅᓪᓗᓂ ᐋᖅᑭᒡᓯᓯᒪᔪᖅ ᐅᓄᑲᓪᓚᒃᑐᓂᒃ ᐃᖏᕐᕋᓂᖏᓐᓄᑦ  

ᐃᓱᒪᒋᔭᒃᑯᑦ, ᑲᓐᖑᓇᖅᑐᓄᑦ 
ᐱᖁᔭᕐᔪᐊᑦ ᐃᓚᐃᓐᓇᕆᖕᒪᒋᑦ 
ᑭᒡᒍᑎᐅᔪᑦ ᑲᓐᖑᓇᖅᑐᑦ 
ᓴᐳᒻᒥᔭᐅᔭᕆᐊᖃᕐᓂᖏᓐᓄᑦ.  
ᐊᔾᔨᑐᐃᓐᓇᕆᓪᓗᓂᒋᑦ ᐱᖁᔭᕐᔪᐊᑦ 
ᐊᓯᖏᑕ, 
ᑕᐃᒪᐃᓪᓚᕆᒃᑎᑦᑎᓐᓇᕈᓐᓇᖏᒻᒪᑕ.  
ᐊᑑᑎᖃᖅᑐᕐᓕ ᒐᕙᒪᕗᑦ ᑐᑭᓯᓗᑎᒃ 
ᐊᒻᒪ ᐅᐱᒍᓱᒡᓗᑎᒃ 
ᐊᒃᓱᒻᒪᕆᐅᔪᖅᑕᑎᒋᔭᐅᖕᒪᑕ 
ᐃᓄᖁᑎᖏᓐᓄᑦ ᒐᕙᒪᐅᔪᑦ 
ᓴᒃᑯᐃᑎᓪᓗᒋᑦ ᐃᒻᒥᒧᑦ ᑐᕌᖓᔪᓂᒃ 
ᑐᓴᒐᓴᐅᔪᓂᒃ.  ᓴᖅᑭᑦᑎᖃᑦᑕᕐᒪᑕ 
ᐃᓗᓕᖏᓐᓂᒃ ᐱᓕᕆᖃᑎᒋᔭᖏᑕ, 
ᑭᓇᐅᓂᖏᓐᓂᒃ ᐊᒻᒪ 
ᐋᓐᓂᐊᖃᕐᒪᖔᑦ 
ᐋᓐᓂᐊᖃᖏᒻᒪᖔᑕᓗ, 
ᑕᐃᒪᐃᑕᐅᓚᐅᖅᑎᓪᓗᒋᑦ 
ᐊᐅᓚᑦᓯᔪᓐᓇᖃᑦᑕᖏᒻᒪᑕ 
ᑐᓴᒐᒃᓴᖁᑎᖏᑦ 
ᖃᓄᐃᓕᐅᕈᑕᐅᓂᐊᕋᓗᐊᕐᒪᖔᑕ.  
ᑕᒪᑐᒧᖓ ᐊᐅᓚᑦᓯᔾᔪᑎᖃᖏᓐᓂᖅ 
ᓴᖅᑭᔮᕐᓂᖅᓴᐅᓕᖅᐳᖅ 
ᖃᕆᑕᐅᔭᒃᑰᖃᑦᑕᓕᖅᑎᓪᓗᒋᑦ 
ᑐᓴᒐᒃᓴᐅᔪᑦ. 
 
ᐱᑐᐃᓐᓇᐅᖏᑦᑐᒃᑯᑦ ᐅᓂᒃᑳᓕᐊᑦ 
ᒪᓕᒐᓕᐅᖅᑎᖏᓐᓄᑦ 
ᐋᓐᑎᐅᕆᔪᒥᐅᑦ 
ᓴᖅᑭᑦᑎᖃᑦᑕᕐᓂᕐᒧᑦ ᐃᒻᒥᒧᑦ 
ᑐᕌᖓᔪᓂᒃ ᑐᓴᒐᒃᓴᓂᒃ 
ᐱᓕᕆᕕᖓᓐᓂ 
ᐋᓐᓂᖃᕐᓇᖏᑦᑐᓕᕆᔨᒃᑯᑦ 
ᕖᕝᕗᐊᕆ 20, 1997  
ᑐᓂᓯᔪᖅ ᑖᒻ ᕋᐃᑦ 
ᑐᓴᒐᒃᓴᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 
ᐋᓐᑎᐅᕆᔪᒥ 
 
 
 
 
 
 
 
 
 
 
 

ᐱᔾᔪᑕᐅᔪᓄᑦ ᑎᒍᓯᒐᓱᐊᓂᕐᒧᑦ  ᐊᒻᒪᓗ ᑲᓐᖑᓇᖅᑐᓄᑦ ᐊᒃᑐᐊᔪᓂᒃ. 
 
ᑐᑭᓯᔪᖓ ᐊᖓᔪᖅᑳᖓᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ 
ᑲᓐᖑᓇᖅᑐᓕᕆᓂᕐᒧᑦ ᓴᖅᑭᑦᑎᔪᓐᓇᓚᐅᖏᒻᒪᑦ ᐅᓄᑲᓪᓚᒃᑐᓂᒃ 
ᐱᕕᒃᓴᐅᔪᓂᒃ ᒐᕙᒪᒃᑯᑦ ᐃᖅᑲᓇᐃᔭᑎᖏᓐᓄᑦ 
ᐃᓕᓐᓂᐊᖅᑎᑦᑎᔾᔪᑎᒃᓴᐅᔪᓂᒃ ᑐᓐᖓᕕᒋᔭᖏᓐᓂᒃ ᑎᒍᓯᕐᓂᒧᑦ 
ᑐᓴᒐᒃᓴᓂᒃ ᐊᒻᒪ ᓴᐳᒻᒥᒡᖠᕐᓂᕐᒧᑦ ᑲᓐᖑᓇᖅᑐᓂᒃ ᐱᖁᔭᕐᔪᐊᓂᒃ.    
ᑎᓕᐅᕆᕗᖓ ᒐᕙᒪᒃᑯᑦ ᓯᕗᒧᐊᒃᑎᑦᓯᖁᓪᓗᒋᑦ ᑲᑎᒪᕐᔪᐊᕐᓂᐅᔪᑦ 
ᓴᖅᑭᔮᖅᑎᑕᐅᓂᖏᑦ ᐊᒻᒪ ᑐᓴᖅᓴᐅᑎᑕᐅᓂᖏᑦ ᓯᐊᒻᒪᒃᓯᒪᖁᓪᓗᒋᑦ 
ᑕᐃᒪᐃᑦᑐᓐᓇᓂᓕᒫᖏᑦ ᐊᑐᕐᓗᒋᑦ.    ᐱᒻᒪᕆᐅᕗᖅᑕᐅᖅ, 
ᑎᓕᐅᕆᔭᕆᐊᒃᓴᖅ ᑎᒥᐅᔪᓂᒃ ᐱᓕᕆᕕᖁᑎᒋᔭᐅᖏᑦᑐᓂᒃ 
ᒐᕙᒪᒃᑯᓐᓄᑦ, ᓲᕐᓗ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔨᒃᑯᑦ 
ᑲᑎᒪᔨᖏᓐᓂᒃ, ᓄᓇᕗᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕆᓴᖓᓐᓂᒃ ᐊᒻᒪ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕆᓴᖏᓐᓂᒃ ᐃᓕᓐᓂᐊᖁᓪᓗᒋᑦ 
ᖃᐅᔨᒪᓕᑦᑎᐊᕐᓂᐊᕐᒪᑕ ᐱᓕᕆᐊᒃᓴᕆᔭᖏᓐᓂᒃ ᐱᓪᓗᒋᑦ 
ᑎᒍᓯᕐᓂᒧᑦ ᐊᒻᒪ ᓴᐳᒻᒥᔭᐅᓂᖏᓐᓄᑦ ᐃᒻᒥᒧᑦ ᑐᕌᖓᔪᑦ ᑐᓴᒐᒃᓴᐅᔪᑦ. 
ᐅᓄᖏᑦᑐᒐᓗᐊᑦ ᑎᒍᓯᔪᒪᓪᓗᑎᒃ ᑐᒃᓯᕋᖃᑦᑕᖅᑑᒐᓗᐊᑦ 
ᑎᒥᖁᑎᒋᔭᐅᔪᑦ, ᑭᓯᐊᓂ ᖃᐅᔨᒪᔭᕆᐊᖃᕐᒪᑕ 
ᖃᓄᐃᓕᐅᕆᐊᖃᕐᒪᖔᑕ ᑐᒃᓯᕋᖅᑐᖃᕌᖓᑦ ᑎᑎᕋᕐᓯᒪᔪᓂᒃ 
ᐱᔪᒪᓪᓗᑎᒃ.  ᖃᐅᔨᒪᔭᕆᐊᖃᕐᒥᔪᑦ ᐱᓕᕆᐊᒃᓴᕆᔭᖏᓐᓂᒃ 
ᓴᐳᒻᒥᒡᖠᕐᓂᕐᒧᑦ ᑲᓐᖑᓇᖅᑐᓂᒃ ᐃᒻᒥᒧᑦ ᑐᕌᖓᔪᓂᒃ 
ᑐᓴᒐᒃᓴᖁᑎᒋᔭᐅᔪᓂᒃ ᑭᓇᒃᑯᑐᐃᓐᓇᕐᓄᑦ ᐊᒻᒪ 
ᐃᖅᑲᓇᐃᔭᖅᑎᒋᔭᖏᓐᓄᑦ. 
 
ᐃᓚᖓᑦ ᓂᕆᐅᕆᓯᒪᔭᕋᓗᐊᕋ ᐱᓕᕆᔭᐅᓂᖅᓴᐅᖁᓪᓗᒍ ᐊᕐᕌᒍᒥ 
ᑭᓪᓕᖑᓕᖅᐹᖓᓂ ᐃᓕᓐᓂᐊᖅᑎᑕᐅᖁᓪᓗᒋᑦ ᓄᓇᕗᒥᐅᑕᐅᔪᑦ 
ᐱᖁᔭᕐᔪᐊᑉ ᒥᒡᓵᓄᑦ ᐊᒻᒪ ᐱᔾᔪᑎᒋᔭᖏᑦ, ᐱᔾᒧᑕᐅᔪᓪᓗ 
ᓴᖅᑭᖃᑦᑕᖅᑐᑦ ᐊᒻᒪ ᐱᕙᓪᓕᐊᔪᑦ ᓄᓇᕐᔪᐊᕐᒥ ᑎᒍᓯᒐᓱᐊᓂᕐᒧᑦ 
ᑐᓴᒐᒃᓴᓂᒃ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ ᐱᔾᔪᑕᐅᕙᒃᑐᑦ.  
ᖁᕕᐊᓱᑦᑎᐊᖅᐳᖓ ᐅᓂᒃᑳᓕᐅᕈᓐᓇᕋᒪ ᑳᓐᑐᕌᒃᓯᓯᒪᓕᕐᒪᑕ 
ᓴᓇᖁᓪᓗᒋᑦ ᖃᕆᑕᐅᔭᒃᑯᑦ ᑐᒃᑭᓯᒋᐊᕐᕕᐅᓂᐊᖅᑐᒥᒃ ᑎᑎᕋᕐᕕᖓᑦ 
ᑐᓴᒐᒃᓴᓕᕆᓂᕐᒧᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ ᑲᒥᓇᓴᐅᔪᑦ 
ᓴᖅᑭᑦᑎᖃᑦᑕᕈᓐᓇᕐᓂᐊᕐᓕᕐᒪᑕ ᐊᔾᔨᖏᓐᓂᒃ ᐱᖁᔭᕐᔪᐊᑦ ᐊᒻᒪ 
ᐊᑐᐊᒐᐅᔪᑦ, ᑭᓯᐊᓂᓕ ᐊᑐᓕᖁᔭᓕᐊᖑᔪᑦ ᑐᓴᒐᒃᓴᓕᕆᓂᕐᒧᑦ ᐊᒻᒪ 
ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᐅᔪᓄᑦ ᐊᒻᒪ ᐊᓯᖏᓐᓄᑦ 
ᑎᑎᕋᖅᑕᐅᓯᒪᔪᑦ ᑐᓴᖅᑕᐅᔪᒪᔪᑦ ᐱᔭᐅᔪᓐᓇᕐᓯᓂᐊᓕᕐᒪᑕ 
ᐱᕙᓪᓕᐊᔪᑦ ᑎᒍᓯᕐᓂᒧᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ ᐱᔾᔪᑕᐅᔪᑦ 
ᑐᓴᐅᒪᔭᐅᓂᕐᓴᐅᖃᑦᑕᕐᓂᐊᓕᕐᒪᑕ. 

ᑭᓯᐊᓂᓕ 
ᓱᕋᑦᑎᔭᐅᕙᓪᓕᐊᑐᐃᓐᓇᓕᕐᒪᑕ 
ᐱᔪᓐᓇᐅᑎᐅᔪᑦ ᐊᒻᒪ, 
ᐅᓄᕐᓯᕙᓪᓕᐊᑎᓪᓗᒋᑦ 
ᐊᔾᔨᓕᐅᕈᑎᓄᑦ ᓇᐅᑦᑎᕐᓱᕈᑎᐅᔪᑦ 
ᐅᐊᔭᒨᖅᑐᑦ ᐊᒻᒪ ᒐᕙᒪᒃᑯᑦ 
ᐊᒥᖅᑳᖃᑎᖃᕐᓂᖅᓴᐅᔪᒪᕙᓪᓕᐊ-
ᑎᓪᓗᒋᑦ ᑐᓴᒐᒃᓴᐅᔪᓂᒃ 
ᐊᑦᑕᓇᔾᔭᐃᕐᓯᒪᔪᒪᓂᕐᒧᑦ ᐊᒻᒪ 
ᐅᓗᕆᐊᓇᔾᔭᐃᕐᓯᒪᔪᒪᓂᕐᒧᑦ, 
ᐊᖑᒻᒪᑎᔭᕐᓂᕈᓐᓂᕐᒪᑕ.  
ᑎᓕᐅᕆᔪᒪᕗᒍᑦ ᐃᓗᓐᓇᖏᓐᓂᒃ - 
ᒪᓕᒐᓕᐅᖅᑎᐅᔪᓂᒃ, ᒐᕙᒪᒃᑯᑦ 
ᐱᓕᕆᕕᖏᓐᓂᒃ, ᐱᔅᓇᓯᖃᖅᑎᓂᒃ, 
ᑭᓇᒃᑯᑐᐃᓐᓇᕐᓂᒡᓗ - 
ᐃᒃᐱᒍᓱᑐᐃᓐᓇᖏᓪᓗᑎᒃ 
ᑲᓐᖑᓇᖅᑐᓕᕆᓂᕐᒥᒃ, ᑭᓯᐊᓕ 
ᐃᓚᐅᑦᑎᐊᓕᕐᓗᑎᒃ 
ᓴᐳᒻᒥᒡᖠᕋᓱᐊᖅᑎᓪᓗᒋᑦ 
ᐱᔪᓐᓇᐅᑕᐅᔪᓂᒃ.  
ᐃᖅᑲᓇᐃᔭᕈᓐᓇᖅᐳᒍᑦ 
ᓴᐳᒻᒥᒡᖠᕋᓱᐊᕐᓗᑕ ᐊᒻᒪ ᓴᐳᒻᒥᓗᒋᑦ 
ᐃᒻᒥᒧᑦ ᑐᕌᖓᔪᑦ ᑐᓴᒐᒃᓴᖁᑎᖏᑦ 
ᑲᓇᑕᒥᐅᑕᐅᔪᑦ, ᐃᓄᑑᓗᑕ ᑭᓯᐊᓂ 
ᐃᖅᑲᓇᐃᔭᕆᔪᓐᓇᖏᓐᓇᑦᑎᒍ. 
 
ᑎᑎᕋᖅᑕᐅᔪᕕᓂᕐᓂᑦ ᐱᔭᐅᔪᑦ 
ᒪᑐᐃᕐᓯᔾᔪᑎᖏᓐᓂᑦ ᔨᓂᕗ ᓯᑑᑕᑦ, 
ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇ 
ᑲᓇᑕᒥ, ᓵᖓᓂᑎᓪᓗᒍ 
ᐱᖁᔭᓕᐅᕐᕕᒡᔪᐊᑦ ᑲᑎᒪᔨᕋᓛᖏᑕ 
ᑐᓴᒐᒃᓴᓕᕆᓂᕐᒧᑦ, 
ᑲᓐᖑᓇᖅᑐᓕᕆᓂᕐᒧᑦ ᐊᒻᒪ 
ᐱᑦᑎᐊᕆᐊᖃᕐᓂᕐᒧᑦ ᑲᑎᒪᔨᕋᓛᑦ 
ᐊᒃᑑᕙ 20, 2005 
 
 
 
 
 
 
 
 
 
 
 
 
 
 
 
 
 
 
 
 

ᐃᓚᒋᓪᓗᒍ, ᖁᓛᓂ ᓇᓗᓇᐃᖅᑕᐅᓯᒪᔪᓄᑦ, 
ᑲᑎᒪᖃᑎᖃᕈᓐᓇᕐᓯᓚᐅᕋᒪ ᑕᖅᑳᓂᕐᒥᐅᑕᐅᔪᓂᒃ ᐃᖃᓗᒃᑑᑦᑎᐊᕐᒥ 
ᐊᒻᒪ ᐃᖃᓗᖕᓂ ᓄᓇᓕᒋᔭᐅᔪᓂ ᐳᓛᖅᑎᓪᓗᖓ.  
ᑕᐃᒪᐃᓕᐅᒃᑲᓐᓂᕈᒪᕗᖓ ᐱᕕᒃᓴᐅᔪᒥᒃ ᓴᖅᑭᑦᑐᖃᖅᑲᓐᓂᖅᐸᑦ. 
 
 
ᐊᐱᕆᔭᐅᓚᐅᕋᒪ ᐊᕐᕌᒍᒋᔭᑦᑎᓐᓂ ᐃᑲᔪᖁᔭᐅᓪᓗᖓ 
ᑎᑎᕋᓕᖅᑎᓪᓗᒋᑦ ᐊᖏᕐᓯᔾᔪᑕᐅᓂᐊᖅᑐᓂᒃ ᑕᑕᑎᕆᐊᓕᖕᓂᒃᕐ 
ᒪᓕᒐᓕᐅᖅᑎᐅᖃᑕᐅᔪᓄᑦ ᐊᑐᖅᑕᐅᖃᑦᑕᕐᓂᐊᖅᑐᓂᒃ 
ᐱᓇᓱᓕᖅᑎᓪᓗᒋᑦ ᑐᓴᒐᒃᓴᓂᒃ ᑭᒡᒐᖅᑐᐃᓗᑎᒃ ᓂᕈᐊᖅᑎᐅᔪᒥᒃ 
ᒪᓕᒡᖢᒍ ᓇᓴᐅᑎᖓ 48(v) ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ 
ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐱᖁᔭᕐᔪᐊᒥ.  ᑖᑦᓱᒪᓐᖓᑦ 
ᐊᐅᓚᔾᔭᒃᑕᐅᓚᐅᖅᑐᒥᑦ ᓴᖅᑭᓪᖢᑎᒃ, ᑕᑕᑎᕆᐊᖃᖅᑐᖅ 
ᓴᓇᔭᐅᓚᐅᖅᐳᖅ ᐱᔭᕐᓂᕐᓂᖅᓴᐅᓕᕐᓂᐊᕐᒪᑦ ᓂᕈᐊᖅᑎᐅᔪᓄᑦ 
ᐊᐱᕐᓱᕋᓱᒃᑎᓪᓗᒋᑦ ᒪᓕᒐᓕᐅᖅᑎᒥᖕᓂᒃ ᓄᐊᑦᑎᖁᓪᓗᒋᑦ ᑐᓴᒐᒃᓴᓂᒃ 
ᐃᒻᒥᒧᑦ ᑐᕌᖓᔪᓂᒃ ᐊᔾᔨᒌᖏᑦᑐᓂᓐᖔᖅᑐᓂᒃ ᒐᕙᒪᒃᑯᑦ 
ᐱᓕᕆᕕᖏᓐᓂᑦ. 
 
 
ᐱᕕᒃᓴᖃᕐᓂᓐᓂ ᖁᔭᓐᓇᒦᕈᒪᓪᓗᒋᑦ ᒪᓕᒐᓕᐅᖅᑎᑦ ᑲᑎᒪᔨᖏᑦ 
ᓇᓗᓇᐃᕐᓯᓚᐅᕐᒪᑕ ᑎᒃᑯᐊᖅᑕᐅᒃᑲᓐᓂᕐᓂᓐᓂᒃ 
ᑲᖑᓐᓇᖅᑐᓕᕆᓂᕐᒧᑦ ᑲᒥᓴᓇᐅᓂᐊᓕᖅᑎᓪᓗᒍ ᐊᕐᕌᖑᓄᑦ 
ᑕᓪᓕᒪᒃᑯᓐᓂᕐᓄᑦ.  ᐅᐱᒍᓱᑦᑎᐊᖅᐳᖓ ᐱᔨᑦᓯᕈᓐᓇᕐᓯᒪᒐᒃᑭᑦ 
ᓄᓇᕗᒥᐅᑕᐅᔪᑦ ᑲᓐᖑᓇᖅᑐᓕᕆᓂᕐᒧᑦ ᑲᒥᓇᓇᐅᑎᓪᓗᒍ ᐊᒻᒪ 
ᑲᔪᓯᑏᓐᓇᕐᓂᐊᖅᐸᒃᑲ ᐱᑦᑎᐊᕋᓱᐊᕐᓂᕆᔭᕋ ᐱᓕᕆᐊᖃᖅᑎᓪᓗᖓ 
ᑐᕌᒐᕆᔭᖏᓐᓂᒃ ᐱᖁᔭᕐᔪᐊᑦ ᐊᒻᒪ ᑎᓕᐅᕆᔾᔪᑎᖃᖅᑎᓪᓗᖓ 
ᐱᖁᔭᕐᔪᐊᖅ ᐊᑐᖅᑕᐅᑦᑎᐊᖁᓪᓗᒍ. 

ᐊᒡᓱᕈᕐᓇᕐᓂᖓ ᐱᓇᓱᒡᓗᓂ 
ᑐᓴᒐᒃᓴᓂᒃ, ᓯᕗᓪᓕᐅᕗᖅ ᐊᒻᒪ 
ᑭᖑᓪᓕᖅᐹᖑᓪᓗᓂ, ᐊᒡᓱᕈᕐᓂᖅ 
ᑭᐅᔪᓐᓇᑦᑎᐊᖁᓪᓗᒋᑦ 
 
ᔨᒥ ᐳᑉ, “ᑎᒍᓯᕐᓂᒧᑦ ᑐᓴᒐᒃᓴᓂᒃ; 
ᑭᓇᒃᑯᑦ ᐱᔪᓐᓇᐅᑎᒋᕙᐅᒃ ᐊᒻᒪ 
ᑭᓇᒃᑯᑦ ᑐᓴᒐᒃᓴᖁᑎᖏᑦ” 
ᓄᓇᕐᔪᐊᕐᒥ ᐱᕋᔭᖕᓂᕐᒧᑦ ᐅᓂᒃᑳᖅ 
2003 ᒪᒃᐱᒐᖓ 8 
 
 
 
 
 
 
 
 
 
 
 
 
 
 
 
 
 
 
 
 
 
 

II. ᐱᒋᐊᕐᓂᖓ 
A. ᑎᒍᓯᓂᖅ ᑐᓴᒐᒃᓴᓂᒃ 

ᖃᓄᐃᓚᐅᕐᒪᖔᑦ 
 

ᐱᔾᔪᑎᖓ ᐱᖁᔭᕐᔪᐊᑦ 
 
1. ᐱᔾᔪᑎᖓ ᐱᖁᔭᕐᔪᐊᑉ ᑕᖅᑲᒃᑯᐊ ᑎᒥᐅᔪᑦ 

ᑭᐅᔪᓐᓇᕐᓂᖅᓴᐅᖁᓪᓗᒋᑦ ᓵᑕᐅᔪᓐᓇᕐᓂᖅᓴᐅᖁᓪᓗᒋᑦ 
ᑭᓇᒃᑯᑐᐃᓐᓇᕐᓄᑦ ᐊᒻᒪ ᓴᐳᒻᒥᒡᖠᖁᓪᓗᒋᑦ 
ᑲᓐᖑᓇᖅᑐᓂᒃ ᐃᒪᓐᓇᐃᓕᐅᕐᓗᑎᒃ: 

 
(a) ᑐᓂᓯᓗᓂ ᑕᖅᑲᒃᑯᓄᖓ ᐱᔪᓐᓇᐅᑎᒥᒃ 

ᑎᒍᓯᔪᓐᓇᕐᓂᒧᑦ ᑎᑎᕋᕐᓯᒪᔪᓂᒃ ᐱᓯᒪᔭᐅᔪᓂᒃ 
ᑎᒥᖁᑎᒋᔭᐅᔪᓄᑦ; 

(b) ᑐᓂᓯᓗᓂ ᑭᓇᒃᑯᑐᐃᓐᓇᕐᓄᑦ ᐱᔪᓐᓇᐅᑎᒥᒃ 
ᑎᒍᓯᔪᓐᓇᕐᓂᕐᒧᑦ ᑎᑎᕋᕐᓯᒪᔪᓂᒃ ᐊᒻᒪ 
ᑐᒃᓯᕋᕈᓐᓇᖁᓪᓗᖏᑦ ᑕᒻᒪᕐᓯᒪᔪᑦ 
ᐋᖅᑭᒡᑎᖅᑕᐅᖁᓪᓗᒋᑦ, ᐃᒻᒥᒧᑦ ᑐᕌᖓᔪᑦ 
ᑐᓴᒐᒃᓴᐃᑦ ᐱᓯᒪᔭᐅᔪᑦ ᑎᒥᐅᔪᓄᑦ; 

(c) ᓇᓗᓇᐃᕐᓯᓗᑎᒃ ᑭᑭᑕᐅᓯᒪᔪᓂᒃ ᐱᔪᓐᓇᐅᑎᓄᑦ 
ᑎᒍᓯᓇᓱᐊᕐᓂᒧᑦ 

(d) ᐊᖏᖅᑕᐅᓯᒪᖏᓪᓗᑎᒃ ᓄᐊᑦᓯᔪᓐᓇᖅᑎᖏᓪᓗᒋᑦ, 
ᐊᑐᕆᓐᓇᖅᑎᖏᓪᓗᒋᑦ ᐅᕝᕙᓗᓐᓂᑦ 
ᓴᖅᑭᑦᑎᔪᓐᓇᖅᑎᖏᓪᓗᒋᑦ ᐃᒻᒥᒧᑦ ᑐᕌᖓᔪᓂᒃ 
ᑐᓴᒐᒃᓴᓂᒃ ᑎᒥᖁᑎᒋᔭᐅᔪᑦ; ᐊᒻᒪ 

(e) ᐃᒻᒥᒃᑰᖅᑐᒧᑦ ᕿᒥᕐᕈᓇᒃᑕᐅᔪᓐᓇᕐᓗᑎᒃ 
ᐃᓱᒪᓕᐅᕈᑕᐅᓚᐅᖅᑐᑦ ᐊᑐᕐᓗᑎᒃ ᑖᒃᑯᓂᖓ 
ᐱᖁᔭᕐᔪᐊᓂᒃ 

 
 
ᑖᒃᑯᐊ ᐱᔾᔪᑕᐅᔪᑦ ᓇᓗᓈᕿᖏᑦᑐᑦ ᐊᒻᒪ ᓇᓗᓇᐃᕐᓯᒪᑦᑎᐊᖅᑐᑦ 
ᓇᐃᓈᕐᓯᒪᓪᓗᑎᒃ.  ᑭᓯᐊᓂᓕ, ᒐᕙᒪᒃᑯᑦ ᐱᔅᓇᓯᑎᑐᑦ ᐊᐅᓚᓂᖃᕐᒪᑦ 
ᐊᓯᖏᑎᑐᑦ ᐊᒻᒪ ᑲᓐᖑᓇᖅᑐᓂᒃ ᑲᓐᖑᓇᖅᑑᑎᑦᑏᓐᓇᕆᐊᖃᕐᒪᑕ 
ᐃᖅᑲᓇᐃᔭᕐᓂᕆᔭᖓᑕ ᐃᓚᖓᓂᒃ.  ᐱᖁᔭᕐᔪᐊᖅ ᐃᓕᓴᕐᓯᓯᒪᕗᖅ 
ᒐᕙᒪᒃᑯᑦ ᐊᐅᓚᖃᑦᑕᖏᒻᒪᑕ ᐱᔅᓇᓯᑎᑐᑦ ᐊᒻᒪ 
ᐃᒡᓗᒌᑦᑎᐊᖅᑎᑕᐅᓇᓱᐊᖅᐸᒡᖢᑎᒃ ᐱᔪᓐᓇᐅᑎᖏᑦ 
ᑭᓇᒃᑯᑐᐃᓐᓇᐃᑦ ᖃᐅᔨᒪᔭᕆᐊᖃᕐᓂᖏᑦ ᒐᕙᒪᒃᑯᑦ 
ᑲᓐᖑᓇᖅᑑᑎᑦᑏᓐᓇᕆᖃᕐᓂᖏᓐᓂᒃ ᐱᔭᕆᐊᖃᕌᖓᑕ 
ᐱᓕᕆᐊᒃᓴᖏᑦ ᓯᕗᒧᐊᖁᓪᓗᒋᑦ. 

ᐅᔾᔨᕐᓱᑦᑎᐊᕆᐊᖃᖅᐳᑦ, 
ᐊᑐᖅᑎᐅᔪᑦ, ᑐᓴᒐᒃᓴᓕᕆᔨᐅᔪᑦ, 
ᐃᓕᓐᓂᐊᕐᔪᐊᕐᓯᒪᔪᑦ, 
ᐃᖅᑲᖅᑐᐃᔨᐅᔪᑦ, ᑐᓴᒐᒃᓴᓕᕆᓂᕐᒧᑦ 
ᑲᒥᓴᓇᐅᔪᑦ ᐊᒻᒪ 
ᐱᖁᔭᕐᓕᐅᖅᑎᕐᔪᐊᖑᔪᑦ, ᑕᒪᓐᓇ 
ᓯᕗᒧᐊᒃᑎᑕᐅᖏᓇᕆᐊᖃᕐᒪᑦ 
ᐅᔾᔨᕐᓱᑦᑎᐊᕆᐊᖃᕐᓂᖅ 
ᐊᔭᐅᖅᑐᖅᑕᐅᒐᓗᐊᕐᓗᑎᒃ 
ᐱᓪᓚᕆᐅᔪᓂᑦ ᒐᕙᒪᐅᔪᓂᑦ 
ᑎᒍᖁᓪᓗᒋᑦ ᐃᓄᖁᑎᖏᓐᓂᑦ, 
ᓴᓐᖏᓂᖅ ᐊᐅᓚᑦᓯᓂᕐᒧᑦ ᑭᓱᒥᒃ, 
ᐊᒻᒪ ᖃᖓ, ᑐᓴᒐᒃᓴᐅᔪᑦ 
ᓴᖅᑭᑕᐅᓂᐊᕐᒪᖔᑕ. 
 
ᔭᓐ ᕇᑦ 
ᑐᓴᒐᒃᓴᓕᕆᓂᕐᒧᑦ ᑲᒥᓴᓇᐅᔪᖅ 
ᑲᓇᑕᒥ 2004/2005 ᐊᕐᕌᒍᓕᒫᒧᑦ 
ᐅᓂᒃᑳᓕᐊᖅ 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

ᐊᑐᖅᑕᐅᒐᔪᒃᑐᖅ ᑎᒍᓯᓂᕐᒧᑦ ᑐᓴᒐᒃᓴᓂᒃ ᒪᓕᒐᖓ 
ᐃᖅᑲᖅᑐᐃᔨᐅᔪᓄᑦ ᑲᓇᑕᒥ ᒪᑐᐃᖓᑦᑎᐊᕆᐊᖃᕐᓂᖅ ᒪᓕᒐᐅᓪᓗᓂ 
ᐊᒻᒪ ᐅᓄᖏᑦᑑᑯᓗᐃᑦ ᑭᓯᐊᓂ ᑭᑭᑕᐅᖃᑦᑕᖅᑎᓪᓗᒋᑦ  
ᐊᑐᓐᖏᑲᐃᓐᓇᕐᓂᐊᕐᓗᑎᒃ ᐱᖁᔭᕐᔪᐊᓂᒃ ᑎᒍᓯᓇᓯᓱᐊᕐᓂᒧᑦ 
ᑐᓴᒐᒃᓴᓂᒃ ᐊᑐᖅᑕᐅᕙᒃᐳᑦ.  ᑕᐃᒪᓕ 
ᐊᑐᓐᖏᑲᐃᓐᓇᕐᓂᖅᑕᖃᖅᑎᓪᓗᒍ, ᐊᑐᖅᑕᐅᔭᕆᐊᖃᖅᐳᑦ 
ᐊᖅᑯᑎᖃᕐᓗᑎᒃ ᑕᖅᑲᒃᑯᐊ ᑎᒍᓯᔪᓐᓇᕐᓂᖏᓐᓄᑦ ᐊᒻᒪ 
ᕿᒥᕐᕈᓇᒍᓐᓇᕐᓂᕆᔭᖏᓐᓄᑦ.  ᑖᒃᑯᐊ ᒪᓕᒐᐅᔪᑦ ᐃᓕᓴᕐᓯᓯᒪᕗᑦ 
ᒐᕙᒪᒃᑯᑦ ᐱᓕᕆᕕᖏᑦ ᑎᒍᒥᐊᕐᓯᓂᖏᓐᓂᒃ ᐅᓄᑲᓪᓚᒃᑐᓂᒃ 
ᑲᓐᖑᓇᖅᑐᓂᒃ ᑐᓴᒐᒃᓴᐅᔪᓂᒃ ᐃᒻᒥᒧᑦ ᑐᕌᖓᔪᓂᒃ ᑭᓇᒃᑯᑐᐃᓐᓇᐃᑦ 
ᑐᓴᒐᒃᓴᖁᑎᖏᓐᓂᒃ, ᑕᒪᒃᑯᐊ ᓴᐳᒻᒥᔭᐅᔭᕆᐊᖃᖅᑐᑦ 
ᐊᑐᕐᓂᕐᓗᒃᑕᐅᖁᓇᒋᑦ ᐊᒻᒪ ᓴᖅᑭᑕᐅᖁᓇᒋᑦ. 
 
ᐊᒡᓱᕈᕐᓇᖅᐳᖅ ᐃᒡᓗᒌᑦᑎᐊᖅᑎᑦᑕᕆᐊᒃᓴᖅ ᐱᓕᕆᐊᖃᖅᑎᓪᓗᒋᑦ 
ᑐᒃᓯᕋᖅᑐᖃᖅᑎᓪᓗᒍ ᑐᓴᒐᒃᓴᓂᒃ ᖃᐅᔨᓇᓱᐊᕐᖢᑎᒃ ᑎᑎᕋᕐᓯᒪᔪᑦ 
ᓴᖅᑭᑕᐅᔭᕆᐊᖃᕐᒪᖔᑕ ᑕᖅᑲᒃᑯᓄᖓ ᐊᒻᒪ ᑖᒃᑯᐊ ᑎᑎᕋᕐᓯᒪᔪᑦ 
ᐊᑐᓐᖏᑲᐃᓐᓇᕈᓐᓇᕐᒪᖔᑕ ᐱᖁᔭᕐᔪᐊᓂᒃ.  ᐃᓗᓕᖏᑦ 
ᒪᑐᐃᖓᑦᑎᐊᕐᓂᒧᑦ ᐅᖃᕐᓯᒪᕗᑦ ᐱᖁᔭᕐᔪᐊᒥ 
ᓇᓗᓇᐃᖅᑕᐅᑦᑎᐊᕐᓯᒪᓪᓗᑎᒃ.  ᑭᓯᐊᓂᓕ, 
ᓇᓗᓇᐃᕐᓯᓯᒪᓗᐊᖃᑦᑕᖏᑦᑐᑦ ᖃᓄᖅ ᐊᑐᖅᑕᐅᔪᓐᓇᕐᒪᖔᑕ 
ᐱᖁᔭᕐᔪᐊᑦ ᐃᓄᖕᒧᑦ ᐊᑕᐅᓯᕐᒧᑦ ᑐᕌᖓᑎᓪᓗᒋᑦ.  ᐱᔭᕐᓂᖅᑐᖅ 
ᐃᓱᒪᑦᑎᐊᓂᐅᔪᖅ ᐱᒻᒪᕆᐅᕗᖅ ᐊᑐᖅᑕᐅᒃᐸᑦ ᐊᒻᒪ ᐊᑑᑎᖃᕆᓪᓗᓂ 
ᑐᑭᓕᐅᕆᓇᓱᐊᖅᑎᓪᓗᒋᑦ ᐱᖁᔭᕐᔪᐊᓂᒃ.  ᐊᑐᓂ ᑐᒃᓯᕋᖅᑕᐅᔪᑦ 
ᑐᓴᒐᒃᓴᓂᒃ ᐱᔪᒪᓪᓗᑎᒃ ᑲᒪᒋᔭᐅᖃᑦᑕᕆᐊᖃᕐᒪᑕ ᐊᑐᖓᓗᑎᒃ 
ᓇᖕᒥᓂᖅ ᐃᓗᓕᖃᖅᑎᓪᓗᒋᑦ ᐊᒻᒪ ᐱᔾᔪᑎᖃᖅᑎᓪᓗᒋᑦ ᑐᓴᒐᒃᓴᐅᔪᑦ 
ᐱᔪᒪᔭᐅᔪᑦ ᓇᓗᓇᐃᕐᓯᔪᓐᓇᕋᔭᕐᒥᔪᑦ ᖃᖓ ᐊᒻᒪ ᖃᖓ 
ᑎᑎᕋᖅᑕᐅᓯᒪᔪᑦ ᓴᐳᒻᒥᔭᐅᔭᕆᐊᖃᕐᒪᖔᑕ ᓴᖅᑭᑕᐅᖁᓇᒋᑦ. 
 
ᓄᓇᕗᒥ, ᑎᒍᓯᕐᓂᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᒡᖠᕐᓂᕐᒧᑦ 
ᑲᓐᖑᓇᖅᑐᓂᒃ ᐱᖁᔭᕐᔪᐊᖅ, ᐊᑐᓕᖅᑎᑕᐅᓚᐅᕐᓯᒪᔪᖅ ᑎᓯᐱᕆ 31, 
1996-ᖑᑎᓪᓗᒍ, ᐱᖁᔭᕐᔪᐊᓕᕆᔭᐅᓪᓗᓂ ᓄᓇᑦᓯᐊᖑᑎᓪᓗᒍ ᓱᓕ.  
ᐱᖁᔭᕐᔪᐊᖅᑖᕆᔭᐅᓕᓚᐅᕐᓯᒪᔪᖅ ᓄᓇᕗᒥᐅᓄᑦ ᐊᕗᑎᑎᓪᓗᒋᑦ.  
ᐱᖁᔭᕐᔪᐊᖅ ᑐᓂᓯᕗᖅ ᑕᖅᑲᒃᑯᓄᖓ ᒪᓕᒐᐅᔪᓂᒃ 
ᐊᑐᖅᑕᐅᔪᓐᓇᕐᓂᐊᖅᑐᓂᒃ ᑎᒍᓯᓇᓱᐊᖅᑎᓪᓗᒋᑦ ᒐᕙᒪᒃᑯᑦ 
ᐱᓯᒪᔭᖏᓐᓂᒃ ᑎᑎᖅᑲᓂᒃ ᐊᒻᒪ ᑐᓴᒐᒃᓴᓂᒃ ᐱᓯᒪᔭᐅᔪᓂᒃ 
ᐱᓕᕆᕕᓕᒫᓄᑦ ᐃᓗᐊᓂᑦᑐᓂᒃ ᓄᓇᕗᑦ ᒐᕙᒪᒃᑯᖏᑕ ᐊᒻᒪ 
ᐅᓄᑲᓪᓚᒃᑐᓄᑦ ᑎᒍᒥᐊᖅᑕᐅᔪᓂᒃ ᒐᕙᒪᒃᑯᑦ ᑲᑎᒪᔨᖁᑎᖏᓐᓄᑦ 
ᐊᒻᒪ ᐱᓕᕆᕕᖁᑎᖏᓐᓄᑦ. 

ᐸᖅᑭᒡᖠᑦᑎᐊᕐᓂᕐᒧᑦ ᑎᑎᖁᑎᓂᒃ  
ᑲᒪᓂᐅᔪᖅ ᐊᑐᖅᑕᐅᔭᕆᐊᖃᖅᐳᖅ 
ᑐᓐᖓᕕᐅᖕᒪᑦ ᐃᑲᔪᕐᓯᔾᔪᑕᐅᓪᓗᓂᓗ 
ᐃᓱᒪᕐᓱᕈᑎᖃᕈᓐᓇᕐᓂᒧᑦ ᑐᓴᒐᒃᓴᓂᒃ 
ᐃᖏᕐᕋᓂᖓᓄᑦ ᐋᓐᑎᐅᕆᔪᒥ.  
ᑭᓇᒃᑯᑐᐃᓐᓇᕐᓄᑦ 
ᐱᔪᓐᓇᐅᑎᒋᔭᐅᔪᖅ ᐱᖁᔭᕐᔪᐊᑎᒍᑦ 
ᑎᒍᓯᓂᕐᒧᑦ ᒐᕙᒪᒃᑯᑦ ᐱᓯᒪᔭᖏᓐᓄᑦ 
ᑐᓴᒐᒃᓴᓂᒃ 
ᓯᕗᒧᐊᒃᑎᑕᐅᔪᓐᓇᓐᖏᓚᖅ ᑭᓯᐊᓂ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᑦ  
ᑎᑎᕋᑦᑎᐊᕈᓐᓇᕐᓯᒃᐸᑕ ᒐᕙᒪᒃᑯᑦ 
ᐱᓕᕆᔾᔪᑎᖏᓐᓂᒃ ᐊᒻᒪ 
ᐱᓕᕆᐊᖏᓐᓂᒃ ᑲᒪᔾᔪᑕᐅᕙᒃᑐᓂᒃ 
ᑎᑎᕋᖁᑎᖏᓐᓂᒃ 
ᐋᖅᑭᒡᓱᑦᑎᐊᕐᓯᒪᓗᑎᒃ ᑭᓯᐊᓂ. 
 
ᐋᖅᑭᒡᓱᑦᑎᐊᕐᓯᒪᑎᓪᓗᒋᑦ 
ᑎᑎᕋᖁᑎᒋᔭᐅᔪᑦ 
ᐊᐅᓚᑕᐅᔾᔪᑎᖃᑦᑎᐊᖅᑎᓪᓗᒋᑦ 
ᒐᕙᒪᒃᑯᓐᓄᑦ ᐱᓕᕆᕕᐅᔪᑦ 
ᕿᓚᒻᒥᐅᔪᖅ ᓇᓂᓯᔪᓐᓇᖃᑦᑕᕐᒪᑕ 
ᑎᑎᕋᕐᓯᒪᔪᓂᒃ ᐊᒻᒪ 
ᑎᒍᓯᑲᐅᑎᒋᔪᓐᓇᖃᑦᑕᕐᒪᑕ 
ᑐᒃᓯᕋᖅᑕᐅᓯᒪᔪᓂᒃ ᑎᑎᖅᑲᓂᒃ. 
 
ᑎᑎᕋᑦ ᐱᔭᐅᔪᑦ: ᐅᐊᔭᒨᖅᑐᒃᑯᑦ 
ᑎᑎᖅᑲᐃᑦ ᐊᒻᒪ ᑎᑎᖅᑲᐃᑦ 
ᑲᒪᒋᔭᐅᓂᖏᓐᓄᑦ ᐊᐅᓚᑦᓯᔨᐅᔪᑦ: 
ᓄᑖᑦ ᓴᓇᕐᕈᑎᐅᔪᑦ ᑕᖅᑲᒃᑯᐊ 
ᑎᒍᓯᔪᓐᓇᕐᓂᕐᒧᑦ ᐱᔪᓐᓇᐅᑎᖏᑦ 
ᒐᕙᒪᒃᑯᑦ ᐱᓯᒪᔭᖏᓐᓄᑦ 
ᑐᓴᒐᒃᓴᓄᑦ? 
 
ᐋᓐᑎᐅᕆᔪᒥ ᑐᓴᒐᒃᓴᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 
ᑎᑎᕋᕐᕕᐊ  
 
ᔪᓚᐃ, 2003  
 
 
 
 
 
 
 
 
 
 
 

 
ᐊᑐᖏᑲᐃᓐᓇᕐᓂᕐᒧᑦ ᐊᐅᓚᓂᐅᔪᑦ ᓴᐳᒻᒥᒡᖠᕈᑕᐅᔪᑦ 
ᑭᓇᒃᑯᑐᐃᓐᓇᐃᑦ ᐃᒻᒥᒧᑦ ᑐᕌᖓᔪᑦ ᑐᓴᒐᒃᓴᖁᑎᖏᓐᓂᒃ, 
ᐱᔪᓐᓇᖅᑎᑦᑎᕗᖅ ᓂᕈᐊᖅᑕᐅᓯᒪᔪᑦ ᑭᒡᒐᖅᑎᖅᑎᐅᔪᑦ 
ᖃᐅᔨᓴᐃᔪᓐᓇᖁᓪᓗᖏᑦ ᐊᒻᒪ ᓴᓇᔪᓐᓇᖁᓪᓗᒋᑦ ᐊᑐᐊᒐᓂᒃ ᐊᒻᒪ 
ᒐᕙᒪᒃᑯᑦ ᐊᐅᓚᑦᑎᖁᓪᓗᒋᑦ “ᐱᓕᕆᐊᒃᓴᖏᓐᓂᒃ” ᒐᕙᒪᐅᔪᑦ.  
ᑖᓐᓇ ᐱᖁᔭᕐᔪᐊᖅ ᑐᓂᓯᓯᒪᒋᕗᖅ ᑭᓇᒃᑯᑐᐃᓐᓇᕐᓄᑦ ᐱᔪᓐᓇᐅᑎᓂᒃ 
ᑕᑯᔪᓐᓇᕐᓯᖁᓪᓗᒋᑦ ᐊᒻᒪ ᑕᒻᒪᕐᓯᒪᔪᓂᒃ ᐋᖅᑭᒡᓯᔪᓐᓇᖁᓪᓗᒋᑦ 
ᐃᒻᒥᒧᑦ ᑐᕌᖓᔪᓂᒃ ᑐᓴᒐᒃᓴᖁᑎᒋᔭᐅᔪᓂᒃ ᐱᓯᒪᔭᐅᔪᓂᒃ ᒐᕙᒪᒃᑯᑦ 
ᑎᒥᖁᑎᖏᓐᓄᑦ. 
 
ᐊᑐᐊᒐᖏᑦ ᓇᓗᓇᐃᕐᓯᓯᒪᔪᑦ ᓇᓕᐊᒃ ᒐᕙᒪᒃᑯᓐᓄᑦ ᑎᒥᖁᑎᒋᔭᖏᑦ 
(ᐊᓯᖏᑦ ᒐᕙᒪᒃᑯᑦ ᐱᓕᕆᕕᖁᑎᖏᑕ) ᐊᑐᖃᑦᑕᕆᖃᕐᓂᐊᕐᒪᖔᑕ 
ᒪᓕᒐᖏᓐᓂᒃ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᒡᖠᕐᓂᕐᒧᑦ 
ᑲᓐᖑᓇᖅᑐᓂᒃ ᐱᖁᔭᕐᔪᐊᖏᑎᒍᑦ.  ᔫᓂ 2004-ᖑᑎᓪᓗᒍ, 
ᖁᕕᐊᓱᓚᐅᖅᑐᖓ ᖃᐅᔨᔭᕆᐊᒃᓴᖅ ᓄᑖᑦ ᐊᑐᐊᒐᐅᔪᑦ 
ᐊᓂᒍᖅᑎᑕᐅᓯᒪᓕᕐᓂᖏᓐᓂᒃ ᐊᒻᒪ ᐊᑐᓕᖅᑎᑕᐅᓯᒪᓕᕐᖢᑎᒃ 
ᑎᑎᕋᕐᓯᒪᔪᖁᑎᖃᕐᓂᐊᕐᓕᕐᒪᑕ ᑎᒥᐅᔪᑦ ᐊᑎᖏᓐᓂᒃ (ᐊᓯᖏᓐᓂᒃ 
ᒐᕙᒪᒃᑯᑦ ᐱᓕᕆᕕᖁᑎᖏᑕ) ᑖᒃᑯᐊᓗ ᒪᓕᖃᑦᑕᕆᐊᖃᕐᓂᐊᖅᑐᑦ 
ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᒡᖠᕐᓂᕐᒧᑦ ᑲᓐᖑᓇᖅᑐᓂᒃ 
ᐱᖁᔭᕐᔪᐊᖏᓐᓂᒃ.  ᑖᒃᑯᐊ ᐊᑐᐊᒐᐅᔪᑦ ᓇᓗᓇᐃᕐᓯᓯᒪᓕᖅᐳᑦ 15-
ᓂᒃ ᑎᒥᐅᔪᓂᒃ ᐊᑐᖃᑦᑕᕆᐊᖃᕐᓂᐊᖅᑐᓂᒃ ᐱᖁᔭᕐᔪᐊᓂᒃ.  
ᑖᒃᑯᐊᓗ ᐱᐅᓯᒋᐊᕐᓯᒪᒻᒪᕆᒡᖢᑎᒃ ᑎᑎᕋᕐᓯᒪᓚᐅᖅᑐᓂᑦ ᓯᕗᓪᓕᕐᓂᑦ, 
ᑕᐃᒃᑯᐊ ᐊᒥᐊᒃᑯᕕᓂᐅᔪᑦ ᓄᓇᑦᓯᐊᖑᑎᓪᓗᒍ 
ᑎᑎᕋᖁᑎᒋᔭᐅᓚᐅᖅᑐᑦ ᑎᑎᕋᖃᓯᐅᔾᔨᓯᒪᓚᐅᕐᒪᑕ ᑎᒥᐅᔪᓂᒃ 
ᓄᓇᕗᒥ ᓴᖅᑭᔮᕈᓐᓂᖅᑐᓂᒃ.  ᐱᒻᒪᕆᐅᕗᖅ ᑖᒃᑯᐊ ᐊᑐᐊᒐᐃᑦ 
ᕿᒥᕐᕈᔭᐅᖃᑦᑕᐃᓐᓇᕆᐊᖃᕐᓂᖏᑦ ᖃᑯᑎᒃᑯᑦ ᐊᒻᒪ 
ᐊᖑᒻᒪᑎᑎᑕᐅᓗᑎᒃ ᑎᑎᕋᖅᑕᐅᕙᓪᓕᐊᖃᑦᑕᕐᓗᑎᒃ ᒐᕙᒪᒃᑯᑦ 
ᑎᒥᖁᑎᑖᕆᔭᖏᑦ ᓴᖅᑭᑉᐸᓪᓕᐊᑎᓪᓗᒋᑦ. 
 
ᐊᖓᔪᖅᑳᖓᑦ ᑎᒍᓯᓂᕐᒧᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ 
ᑲᒪᒋᔭᖃᖃᑦᑕᖅᐳᖅ ᖃᕆᑕᐅᔭᒃᑯᑦ ᑐᑭᓯᒋᐊᕐᕕᐅᔪᒥᒃ 
ᐅᓄᖅᑐᒻᒪᕆᐅᔪᓂᒡᓗ ᑕᐃᖕᓇ ᑐᓴᒐᒃᓴᖃᐅᕐᖢᓂ ᑎᒍᓯᓂᕐᒧᑦ 
ᑐᓴᒐᒃᓴᓂᒃ ᐊᒻᒪ ᓴᐳᒻᒥᒡᖠᕐᓂᕐᒧᑦ ᑲᓐᖑᓇᖅᑐᓂᒃ ᐱᖁᔭᕐᔪᐊᖏᓐᓂᒃ 
ᐊᒻᒪ ᓇᓗᓇᐃᕐᓯᓯᒪᒋᓪᓗᑎᒃ ᖃᓄᖅ ᑐᒃᓯᕋᐅᑎᓕᐅᕈᓐᓇᕐᒪᖔᑕ 
ᑎᑎᕋᕐᓯᒪᔪᓂᒃ ᑐᓴᒐᒃᓴᓂᒃ ᐱᔪᒪᓗᑎᒃ ᐅᕝᕙᓗᓐᓂᑦ 
ᑐᒃᓯᕋᕈᓐᓇᕐᒪᖔᖅᐱᑦ ᕿᒥᕐᕈᖁᔨᓗᑎᒃ ᐊᑐᕐᓗᒋᑦ ᐱᖁᔭᕐᔪᐊᑦ.  
ᑎᑎᕋᕐᓯᓯᒪᖕᒥᔪᖅ ᑭᓇᒃᑯᓐᓄᑦ ᑐᓴᖅᑎᑦᑎᔭᕆᐊᖃᕐᒪᖔᖅᐱᑦ 
ᑐᓴᒐᒃᓴᓂᒃ ᐱᔪᒪᓗᑎᒃ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ 
ᓴᐳᒻᒥᒡᖠᕐᓂᕐᒧᑦ ᑲᓐᖑᓇᖅᑐᓂᒃ ᑐᑭᒧᐊᒃᑎᒋᔭᖏᓐᓂᒃ ᐊᑐᓂ 
ᒐᕙᒪᒃᑯᑦ ᑎᒥᖁᑎᒋᔭᖏᓐᓂᒃ ᐊᑐᕆᐊᖃᖅᑐᓂᒃ ᐱᖁᔭᕐᔪᐊᓂᒃ 
ᑕᐃᒃᑯᐊ ᑐᒃᓯᕋᐅᑎᓕᐅᖅᑐᑦ ᑎᑎᕋᕐᓯᒪᔪᓂᒃ ᑐᓴᒐᒃᓴᒧᓂᒃ 
ᖃᐅᔨᒪᖃᑦᑕᕐᓂᐊᕐᒪᑕ ᑭᓇᒃᑯᓐᓄᑦ ᐊᐱᕆᔭᕆᐊᖃᕐᒪᖔᑕ.   

ᐸᔾᔭᕐᓗᒃᓯᒪᑎᑕᐅᕗᖅ ᐱᔾᔪᑎᖏᑦ 
ᑎᒍᓯᓂᕐᒧᑦ ᑎᑎᕋᕐᓯᒪᔪᓂᒃ 
ᑐᓴᒐᓴᒃᓂᒃ 
ᒪᓕᒐᖓ...ᑐᑭᒧᐊᒃᑎᑦᑎᖁᓪᓗᒋᑦ 
ᐃᓱᒪᕐᓱᕐᓗᑎᒃ ᓂᕈᐊᕈᓐᓇᕐᓂᕐᒥᒃ.  
ᒪᕐᕉᓕᖅᑲᖓᓪᓗᓂ ᑕᐃᒪᐃᓕᖓᕗᖅ. 
ᐃᑲᔪᖃᑦᑕᖅᑐᖅ 
ᓯᕗᒧᐊᑦᑎᐊᕐᓂᐊᕐᒪᑦ ᓯᕗᓪᓕᕐᒥ, 
ᐃᓄᖁᑎᒋᔭᐅᔪᑦ ᑐᓴᒐᒃᓴᓂᒃ 
ᐱᔭᕆᐊᖃᖅᑕᖏᓐᓂᒃ ᐱᖃᑦᑕᕐᓗᑎᒃ 
ᐃᓚᐅᔪᓐᓇᑦᑎᐊᕐᓂᐊᕐᒪᑕ 
ᐃᓱᒪᕐᓱᕐᓗᑎᒃ ᓂᕈᐊᕐᓂᐅᑉ 
ᐊᐅᓚᓂᖓᓄᑦ, ᐊᒻᒪ ᑐᒡᓕᐊᓂ, 
ᓂᕈᐊᖅᑕᐅᓯᒪᔪᑦ ᐊᒻᒪ 
ᐸᐃᑉᐹᓕᕆᔨᖏᑦ 
ᑭᐅᔪᓐᓇᑦᑎᐊᕐᓗᑎᒃ 
ᓵᑕᒃᓴᐅᔪᓐᓴᕐᓗᑎᒡᓗ 
ᐃᓄᖁᑎᒋᔭᖏᓐᓄᑦ. 
 
ᒪᓕᒐᓕᐅᕐᕕᐅᔪᑦ ᐊᒻᒪ ᑕᖅᑲᒃᑯᐊ 
ᓂᕆᐅᑐᐃᓐᓇᕈᓐᓇᖏᒻᒪᑕ ᒐᕙᒪᒃᑯᑦ 
ᑭᐅᔪᓐᓇᑦᑎᐊᖁᓪᓗᒋᑦ 
ᓵᑕᒃᓴᐅᔪᓐᓇᖁᓪᓗᒋᓪᓗ 
ᖃᐅᔨᒪᑦᑎᐊᖏᓪᓗᑎᒃ 
ᖃᓄᐃᓕᐅᓕᕋᓗᐊᕐᒪᖔᑕ; 
ᐃᓚᐅᓂᕐᒧᑦ 
ᓂᕆᐅᖕᓂᖃᕈᓐᓇᕋᔭᖏᒻᒥᔪᑦ  
ᐃᓱᒪᓕᐅᓕᐅᕐᓂᐅᑉ ᐃᖏᕐᕋᓂᖓᓂ 
ᐊᒻᒪ ᐃᑲᔪᕈᑎᖃᕈᓐᓇᕋᔭᖏᑦᑐᑦ 
ᐱᓕᕆᔪᓐᓇᕐᓂᓂ ᐊᑐᕐᓗᒍ 
ᐋᖅᑭᒡᓱᐃᓕᖅᑎᓪᓗᒋᑦ ᐊᑐᐊᒐᓂᒃ 
ᐊᒻᒪ ᐱᖁᔭᕐᔪᐊᓂᒃ ᑕᒪᑐᒪ 
ᐃᖏᕐᕋᓂᖓ ᐃᔨᕐᓯᒪᔭᐅᒃᐸᑦ.  
ᑎᒍᓯᓂᕐᒧᑦ ᐱᖁᔭᕐᔪᐊᑦ 
ᐊᐅᓚᓂᖃᖅᐳᑦ 
ᐱᔪᓐᓇᖅᑎᑦᑎᓪᓗᑎᒃ 
ᓂᕈᐊᖅᑕᐅᓯᒪᔪᓄᑦ ᐊᒃᑐᐊᓂᖃᖅᑐᑦ 
ᑐᓴᒐᒃᓴᐅᔪᑦ 
ᑐᓂᐅᖅᑲᖅᑕᐅᖃᑦᑕᖁᓪᓗᒋᑦ 
ᓯᐊᒻᒪᐊᒃᑎᑕᐅᔪᓐᓇᕐᓂᖅᐹᖓ 
ᐊᑐᕐᓗᒍ. 
 
ᐃᖅᑲᖅᑐᐃᕕᒡᒧᐊᖅ ᑲᓇᑕᒥ 
ᑖᒡ ᐊᑭᓴᖅᑐᖅᑎᓪᓗᒍ 
ᒥᓂᔅᑕᖓᓐᓂᒃ ᑮᓇᐅᔭᓕᕆᔨᒃᑯᑦ 
(1997) 148 DLR (4) 385 
 
 
 
 
 
 
 

 
 
 
ᐅᔾᔨᕈᓱᒃᐳᖓ, ᑭᓯᐊᓂ, ᑖᒃᑯᐊ 15-ᖑᔪᑦ ᓄᑖᑦ ᒐᕙᒪᒃᑯᑦ 
ᑎᒥᖁᑎᒋᔭᖏᓂ ᐊᑎᓕᐅᖅᑕᐅᓯᒪᔪᓂ ᐊᑐᐊᒐᓂ, ᑎᓴᒪᐃᓐᓇᐃᑦ 
ᐊᑎᓕᐅᕐᓯᓯᒪᖕᒪᑕ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᒡᖠᕐᓂᕐᒧᑦ 
ᑲᓐᖑᓇᖅᑐᓂᒃ ᑐᑭᒧᐊᒃᑎᑦᑎᔨᐅᔪᓂᒃ.  ᑕᒪᓐᓇᓗ ᓯᕗᓂᒃᓴᑦᑎᓐᓂ 
ᑲᒪᒋᔭᐅᔭᕆᐊᖃᕐᓂᐊᖅᑐᖅ ᐋᖅᑭᒡᑕᐅᓗᓂ. 
 
ᐱᖁᔭᕐᔪᐊᖑᔪᖅ ᐃᒪᐃᑦᑕᕆᐊᖃᖅᑎᑦᑎᕗᖅ ᒐᕙᒪᒃᑯᑦ ᓴᖅᑭᑦᑎᓗᑎᒃ 
ᐊᒻᒪ ᑲᒪᒋᔭᖃᓕᕐᓗᑎᒃ “ᑎᒍᓯᓂᕐᒧᑦ ᑎᑎᕋᕐᓯᒪᔪᓂᒃ ᑐᓴᒐᒃᓴᓂᒃ 
ᓇᓂᑦᑎᓯᖏᓐᓂᒃ”.  ᑖᒃᑯᐊ ᓇᓂᑦᑎᓯᐅᔪᑦ ᑎᑎᕋᖅᑕᐅᓯᒪᓕᖅᐳᑦ 
ᐊᒻᒪ ᐊᑐᐃᓐᓇᕈᖅᑕᐅᓯᒪᓪᓗᑎᒃ ᖃᕆᑕᐅᔭᑎᒍᑦ.  ᖃᐅᔨᒪᖏᑦᑐᖓ 
ᑖᒃᑯᐊ ᓇᓂᑦᑎᓯᐅᔪᑦ ᑎᑎᕋᖅᑕᐅᒐᓗᐊᕐᓂᕐᒪᖔᑕ 
ᐊᑐᐃᓐᓇᕈᖅᑕᐅᓂᐊᕐᓗᑎᒃ ᑕᐃᒃᑯᐊ ᖃᕆᑕᐅᔭᒃᑯᑦ 
ᐱᑐᒍᑎᔪᓐᓇᖏᑦᑐᑦ ᐱᖃᑕᐅᔪᓐᓇᕐᓂᐊᕐᒪᑕ ᐊᔾᔨᖏᓐᓂᒃ.  ᑖᓐᓇᓗ 
ᐱᖁᔭᕐᔪᐊᖅ ᓇᓗᓇᐃᕐᓯᓯᒪᓪᓚᕆᒡᖢᓂ ᑎᑎᕋᓪᓚᑦᑖᖅᑕᐅᓯᒪᖁᓪᓗᒋᑦ 
ᓇᓂᑦᑎᓯᖏᑦ. 
 

ᐃᖏᕐᕋᓂᖓ 
 

ᐱᖁᔭᕐᔪᐊᖅ ᓇᓗᓇᐃᕐᓯᓯᒪᕗᖅ ᐊᑐᓂ ᒐᕙᒪᒃᑯᑦ ᑎᒥᖁᑎᖏᑦ 
ᒪᓕᒐᐊᖃᕐᓂᖏᓐᓂᒃ ᐱᖁᔭᕐᔪᐊᒥᒃ ᑎᒃᑯᐊᕐᓯᖁᓪᓗᒋᑦ ᑎᒍᓯᓂᕐᒧᑦ 
ᑐᓴᒐᒃᓴᓂᒃ ᐊᒻᒪ ᓴᐳᒻᒥᒡᖠᕐᓂᕐᒧᑦ ᑲᓐᖑᓇᖅᑐᓂᒃ 
ᑐᑭᒧᐊᒃᑎᑦᑎᔨᐅᓂᐊᖅᑐᒥᒃ ᐱᖃᑦᑕᕐᓗᓂᒋᑦ ᐊᒻᒪ 
ᑲᒪᒋᖃᑦᑕᕐᓂᐊᕐᓗᓂᒋᑦ ᑐᒃᓯᕋᐅᑎᐅᔪᑦ ᑐᓴᒐᒃᓴᓂᒃ.  ᑐᒃᓯᕋᐅᑎᐅᔪᑦ 
ᑐᓴᒐᒃᓴᓂᒃ ᑎᑎᕋᕐᓯᒪᔪᓂᒃ ᐱᔪᒪᓗᑎᒃ ᑎᑎᕋᕐᓯᒪᔭᕆᐊᖃᖅᐳᑦ.  
ᑖᒃᑯᐊ ᑐᒃᓯᕋᕐᓂᕐᒧᑦ ᑕᑕᑎᕆᐊᖃᖅᑐᑦ ᐊᑐᐃᓐᓇᐅᒐᓗᐊᖅᑎᓪᓗᒋᑦ, 
ᑐᒃᓯᕋᐅᑎᐅᔪᑦ ᑐᓴᒐᒃᓴᓂᒃ ᐱᔪᒪᓗᑎᒃ ᑕᑕᑎᕐᓯᒪᔪᒃᑰᕆᐊᑐᖏᑦᑐᑦ.  
ᑐᒃᓯᕋᐅᑎᐅᔪᑦ ᑐᓂᔭᐅᕙᒃᐳᑦ, ᐱᖃᓯᐅᑎᓪᓗᒍ $25 
ᐊᑭᓕᕆᐊᖃᖅᑐᖅ, ᑕᐃᒃᑯᓄᖓ ᑎᒥᐅᔪᓄᑦ ᑐᒃᓯᕋᕐᕕᒋᔭᖏᓐᓄᑦ.  
ᐊᑭᓕᕆᐊᑐᖏᑦᑐᓪᓕ ᑕᒪᒃᑯᐊ ᑭᓇᒃᑯᑐᐃᓐᓇᐃᑦ ᓇᖕᒥᓂᖅ 
ᑐᓴᒐᒃᓴᖁᑎᖏᓐᓂᒃ ᑎᑎᕋᖅᑕᐅᓯᒪᔪᓂᒃ ᐱᔪᒪᑎᓪᓗᒋᑦ ᐃᒻᒥᒧᑦ 
ᑐᕌᖓᔪᓂᒃ. 
 
ᑕᐃᒪᓕ ᑐᒃᓯᕋᖅᑐᖃᓚᐅᖅᑎᓪᓗᒍ ᑐᓴᒐᒃᓴᓂᒃ ᑎᑎᕋᕐᓯᒪᔪᓂᒃ 
ᐱᔪᒪᓗᑎᒃ, ᑖᒃᑯᐊ ᒐᕙᒪᒃᑯᑦ ᑎᒥᖁᑎᒋᔭᖏᑦ 
ᓇᓗᓇᐃᕐᓯᔭᕆᐊᖃᖅᑐᑦ ᐃᓗᓐᓇᖏᓐᓂᒃ ᑎᑎᕋᕐᓯᒪᔪᖁᑎᓕᒫᒥᖕᓂᒃ 
ᑭᐅᔾᔪᑕᐅᔭᕆᐊᖃᖅᑐᓂᒃ ᑐᒃᓯᕋᐅᑕᐅᔪᒧᑦ ᐊᒻᒪ ᕿᒥᕐᕈᓗᒋᑦ 
ᐃᓱᒪᖃᕐᓗᓂ ᓴᖅᑭᑕᐅᓂᐊᕐᓂᒃᓴᖏᓐᓂᒃ.   

ᑎᓕᐅᕆᔪᒪᕗᖓ ᐃᓗᓐᓇᖏᓐᓂᒃ 
ᐲᕐᓯᖁᓪᓗᒋᑦ ᐅᖃᐅᓯᖅᑕᕐᒥᒃ 
‘ᐃᒡᓗᒌᖕᓂᕋᐃᔪᓂᒃ’ ᐅᖃᐅᓯᖏᓐᓂᑦ 
ᐅᖃᐅᓯᖃᓕᕌᖓᑕ 
ᑲᓐᖑᓇᖅᑐᓕᕆᓂᕐᒥᒃ ᐊᒻᒪ 
ᑲᓇᑕᓕᒫᒧᑦ ᐊᑦᑕᓇᔾᔭᐃᕐᓯᒪᓂᕐᒥᒃ.  
ᐃᓅᓯᕗᑦ ᑲᑉᐱᐊᓈᕿᓕᖅᑎᓪᓗᒍ 
ᑲᓐᖑᓇᖅᑑᑎᑦᑎᔭᕆᐊᖃᕐᓂᖅ 
ᓵᓚᐅᒐᔭᕐᒪᑦ, ᐊᒻᒪᓗ ᑕᒪᓐᓇ 
ᓈᒻᒪᒐᓂ.  ᑲᓐᖑᓇᖅᑑᑎᑦᑎᓂᖅ 
ᐊᒻᒪ ᐊᑦᑕᓇᔾᔭᐃᕐᓯᒪᓂᖅ 
ᐊᓯᔾᔨᕈᓐᓇᖏᒻᒪᑎᒃ 
ᖁᕝᕙᖅᐸᓪᓕᐊᓕᕈᓐᓇᕋᑎᒃ ᐊᒻᒪ 
ᐊᒃᐸᖅᐸᓪᓕᐊᓕᕈᓐᓇᕋᑎᒃ ᐃᓅᓯᕗᑦ 
ᑲᑉᐱᐊᓇᕿᓕᕋᓗᐊᖅᑎᓪᓗᒍ.  
ᓱᕐᕌᔪᓐᓇᖏᑦᑐᑦ.” 
 
ᓄᐊᓚ ᐅᑳᓄ ᑭᐊᓕ 
ᑲᓇᑕᒧᑦ ᐊᑦᑕᓇᔾᔭᐃᕐᓯᕐᒪᓂᕐᒧᑦ 
ᐊᖓᔪᖅᑳᖓᑦ 
ᑲᓐᖑᓇᖅᑐᓕᕆᓂᕐᒧᑦ ᐱᓕᕆᔨ 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

ᕿᒥᕐᕈᓇᓕᖅᑎᓪᓗᒋᑦ ᑎᑎᕋᕐᓯᒪᔪᓂᒃ, ᒐᕙᒪᒃᑯᑦ ᑎᒥᖁᑎᒋᔭᖓᑦ 
ᐱᓕᕆᓇᓱᒋᐊᖃᖅᑐᖅ ᑐᓂᓯᓇᓱᐊᕐᓗᓂ ᑐᒃᓯᕋᓚᐅᖅᑐᒧᑦ 
ᐊᑕᖏᕋᓱᒡᓗᓂᒋᑦ ᑐᓴᒐᒃᓴᐅᔪᑦ ᑐᒃᓯᕋᖅᑕᐅᓚᐅᖅᑐᑦ 
ᐊᔪᕐᓇᖏᑦᑕᕌᖓᑦ, ᐊᑕᐅᑦᑎᒃᑯᓪᓗ ᐅᐱᒋᓗᒋᑦ ᑕᒪᒃᑯᐊ 
ᐅᓄᖏᑦᑑᒐᓗᐊᑦ ᒪᓕᒐᕐᓂᒃ ᐊᑐᓐᖏᑲᐃᓐᓇᕈᓐᓇᐅᑎᐅᔪᑦ 
ᓴᖅᑭᑦᑎᖏᔾᔪᑕᐅᕙᒃᑐᑦ ᓇᓗᓇᐃᖅᑕᐅᓯᒪᔪᑦ ᐱᖁᔭᕐᔪᐊᒥ.  ᐃᓚᖏᑦ 
ᐊᑐᓐᖏᑲᐃᓐᓇᕈᑎᐅᔪᑦ ᓴᖅᑭᑦᑎᖁᓇᒋᑦ ᒪᓕᒐᖅᑎᒍᑦ 
ᓇᓗᓇᐃᖅᑕᐅᓯᒪᕗᑦ ᐊᒻᒪ ᐃᓚᖏᑦ ᐃᓱᒪᕐᓱᕈᑕᐅᓪᓗᑎᒃ.    
ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᒡᖠᕐᓂᕐᒧᑦ ᑲᓐᖑᓇᖅᑐᓂᒃ 
ᑐᒧᐊᒃᑎᑦᑎᔨᐅᔪᑦ ᐅᖃᐅᑎᔭᐅᒐᔪᒃᐳᑦ ᐃᓱᒪᕐᓱᕐᓗᑎᒃ 
ᖃᐅᔨᒐᓱᐊᖁᓪᓗᒋᑦ ᓴᖅᑭᑦᑕᕆᐊᖃᕐᒪᖔᑦ 
ᓴᖅᑭᑦᑕᕆᐊᖃᖏᒻᒪᖔᓪᓗᓐᓂᑦ ᑐᓴᒐᒃᓴᐅᔪᖅ ᑐᒃᓯᕋᐅᑕᐅᔪᖅ ᐊᒻᒪ 
ᑐᑭᓕᐅᕐᓗᒍ ᐱᖁᔭᕐᔪᐊᖅ ᑭᐅᓕᖅᑎᓪᓗᒋᑦ ᑐᒃᓯᕋᐅᑕᐅᔪᒥᒃ.  
ᒐᕙᒪᒃᑯᑦ ᑎᒥᖁᑎᒋᔭᖏᑦ  ᐊᑐᒐᔪᒃᐳᑦ ᐃᓱᒪᕐᓱᕈᓐᓇᐅᑎᒥᖕᓂᒃ 
ᐃᒡᓗᒌᑦᑎᐊᖁᓪᓗᒋᑦ ᑕᒪᒃᑯᐊ ᑐᒃᓯᕋᖅᑐᑦ ᐱᔪᓐᓇᐅᑎᖏᑦ 
ᑎᒍᓯᓂᕐᒧᑦ ᑐᓴᒐᒃᓴᓂᒃ ᑎᑎᕋᕐᓯᒪᔪᓂᒃ ᐊᒻᒪ 
ᐊᑐᓐᖏᑲᐃᓐᓇᕈᓐᓇᓂᐅᔪᑦ ᐱᖁᔭᕐᔪᐊᒥᒃ ᓴᖅᑭᑦᑎᖁᓇᒋᑦ 
ᑐᓴᒐᒃᓴᓂᒃ ᐊᑐᕐᓗᒍ. 
 
ᑕᐃᒪᓕ ᐃᒻᒥᒧᑦ ᑐᕌᖓᑎᓪᓗᒋᑦ ᑐᓴᒐᒃᓴᐅᔪᑦ, ᑭᓇᑐᐃᓐᓇᖅ 
ᖃᐅᔨᒍᓂ ᑐᓴᒐᒃᓴᖁᑎᖏᑦ ᒐᕙᒪᒃᑯᑦ ᑎᑎᕋᕐᓯᒪᔪᖁᑎᖏᓐᓂᑦᑐᑦ 
ᑐᑭᓯᓂᕐᓗᒃᑎᑦᑎᓯᒪᓇᓱᒋᓗᒋᑦ ᐅᕝᕙᓗᓐᓂᑦ ᑕᒻᒪᕐᓯᒪᓇᓱᒋᒍᓂᒋᑦ, 
ᑐᒃᓯᕋᕆᐊᖃᖅᐳᖅ ᑎᑎᕋᕐᓯᒪᔪᑎᒍᑦ ᑕᒻᒪᕐᓯᒪᔪᖅ ᐋᖅᑭᒡᑕᐅᖁᓪᓗᒍ.  
ᑖᒃᑯᐊ ᒐᕙᒪᒃᑯᑦ ᑎᒥᖁᑎᒋᔭᖏᑦ ᐊᖏᖃᑎᖃᖏᒃᑲᓗᐊᖅᑎᓪᓗᒋᑦ 
ᐊᓯᔾᔨᕐᓯᔭᕆᐊᒃᓴᖅ ᑎᑎᕋᕐᓯᒪᔪᓂᒃ, ᓇᓗᓇᐃᕐᓯᔭᕆᐊᖃᖅᑐᑦ 
ᑐᖅᑯᖅᑕᐅᓯᒪᔪᓂ ᑎᑎᖅᑲᓂ ᐊᓯᔾᔨᖁᔨᓪᓗᓂ ᐃᓄᒋᔭᖓ 
ᑐᒃᓯᕋᓚᐅᕐᓂᖓᓂᒃ. 
 
ᐱᓕᕆᖃᑕᐅᓂᖓ ᑐᓴᒐᒃᓴᓕᕆᓂᕐᒧᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ 

ᑲᒥᓴᓇᐅᑉ 
 

ᐱᖁᔭᕐᔪᐊᖅ ᓴᖅᑭᑦᑎᔭᕆᐊᖃᖅᑎᑦᑎᖕᒪᑦ ᐱᓕᕆᔨᐅᓂᐊᖅᑐᖅ 
ᖃᐅᔨᒃᑲᐅᑕᐅᓗᓂ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇᐅᓂᐊᖅᑐᖅ.  ᑲᒥᓴᓇᐅᑉ ᐃᖅᑲᓇᐃᔮᖓ ᐃᒻᒥᒃᑰᕐᓗᓂ 
ᕿᒥᕐᕈᓇᒍᓐᓇᖁᓪᓗᒍ ᐃᓱᒪᕐᓱᕐᖢᑎᒃ ᐃᓱᒪᓕᐅᕈᑎᒋᔭᐅᕙᒃᑐᓂᒃ 
ᒐᕙᒪᒃᑯᑦ ᑎᒥᖁᑎᖏᓐᓄᑦ ᐃᓗᐊᓂᑦᑐᓂᒃ ᐊᑐᖅᑕᐅᓂᖏᓐᓄᑦ 
ᐱᖁᔭᕐᔪᐊᑦ.  ᑲᒥᓴᓇᐅᑉ ᑎᑎᕋᕐᕕᖓ ᐊᖅᑯᑎᒋᔭᐅᕗᖅ 
ᐃᒻᒥᒃᑰᖅᑐᒧᑦ ᒪᓕᒐᖅᑎᒍᓪᓗ ᐊᑐᕆᐊᑐᖏᑦᑐᒥᒃ 
ᐃᓱᒪᒃᓴᕐᓯᐅᕈᑎᒋᒃᑲᓐᓂᖁᓪᓗᒋᑦ ᑕᒪᒃᑯᐊ ᐃᒃᐱᒍᓱᒃᑐᑦ ᒐᕙᒪᒃᑯᑦ 
ᑎᒥᖁᑎᒋᔭᖏᑦ ᐊᑐᑦᑎᐊᖅᑐᕕᓂᐅᓇᓱᒋᓇᒋᑦ ᒪᓕᒐᖏᓐᓂᒃ 
ᐱᖁᔭᕐᔪᐊᑦ. 

ᐃᓛᓐᓂᒃᑯᑦ, ᒪᑐᐃᖓᓂᖅ ᐊᒻᒪ 
ᓴᖅᑭᔮᑦᑎᐊᕐᓂᖅ 
ᐊᑲᐅᖃᑦᑕᕐᓂᐊᖏᑦᑐᖅ ᒐᕙᒪᐅᔪᓄᑦ 
ᓂᕈᐊᖅᑕᐅᓯᒪᔪᓄᑦ - 
ᑕᐃᒪᐃᑦᑕᕆᐊᖃᕐᒪᑦ.  
ᐱᕕᒃᓴᖃᖅᑎᑦᑎᔭᕆᐊᖃᕐᓂᖅ 
ᒐᕙᒪᐅᔪᑦ ᐃᓱᒪᓕᐅᕈᓐᓇᖁᓪᓗᒋᑦ 
ᐊᒻᒪ ᐱᓂᐊᕐᓂᖏᑦ ᑕᖅᑲᒃᑯᓄᖓ 
ᕿᒥᕐᕈᓇᒃᑕᐅᔪᓐᓇᖁᓪᓗᒋᑦ ᐊᒻᒪ 
ᒪᑐᐃᖓᓗᑎᒃ ᕿᒥᕐᕈᓇᒃᑕᐅᔾᔪᑎᖏᑦ 
ᓱᓕ ᑐᓐᖓᕕᐅᕗᑦ ᑲᒪᑦᑎᐊᖅᑐᓄᑦ 
ᒐᕙᒪᐅᓂᐊᖅᑐᓄᑦ.  
ᐊᒃᐸᓯᖕᓂᖅᓴᐅᔪᓂᒃ 
ᐱᔭᕆᐊᖃᖏᓐᓇᑦᑕ. 
 
ᑎᒍᓯᔪᓐᓇᖅᑎᓪᓗᒋᑦ ᑐᓴᒐᒃᓴᓂᒃ 
ᐊᐅᓚᓂᐅᔪᖅ ᒪᑐᐃᖓᑎᑦᑎᒋᕗᖅ 
ᐊᑑᑎᖃᑦᑎᐊᖅᑐᒃᑯᖃᑦ ᑕᖅᑲᒃᑯᐊ 
ᐃᓚᐅᖁᓪᓗᒋᑦ ᐃᓱᒪᕐᓱᕐᖢᑎᒃ 
ᓂᕈᐊᕈᓐᓇᕐᓂᐅᑉ ᐊᐅᓚᓂᖓᒍᑦ.  
ᑐᓴᒐᔪᒃᑲᑦᑕ ᐅᖃᐅᑕᐅᔪᓂᒃ 
ᑕᐃᔭᐅᓪᓗᑎᒃ “ᐃᓱᒪᕐᓱᕐᖢᑎᒃ 
ᓂᕈᐊᕈᓐᓇᕐᓂᐅᑉ ᐊᑭᓕᒃᓴᖏᓐᓂᒃ”, 
ᐅᖃᐅᑕᐅᖃᑦᑕᖅᑐᑦ 
ᐅᓄᕈᓐᓂᖅᐸᓪᓕᐊᑎᓪᓗᒋᑦ 
ᓂᕈᐊᕆᐊᖅᑐᖃᑦᑕᖅᑐᑦ 
ᓂᕈᐊᕐᔪᐊᕐᓇᐅᑎᓪᓗᒍ.  
ᐱᕕᒃᓴᖃᖅᑎᑕᐅᓂᖏᑦ ᑕᖅᑲᒃᑯᐊ 
ᑎᒍᓯᔪᓐᓇᕐᓂᕐᒧᑦ ᑐᓴᒐᒃᓴᓂᒃ 
ᕿᒥᕐᕈᓇᒍᑕᐅᓂᐊᖅᑐᓂᒃ ᒐᕙᒪᒃᑯᑦ 
ᐱᓂᐊᕐᓂᖏᓐᓄᑦ ᐊᖅᑯᑎᐅᓂᖓ 
ᑐᑭᖃᖅᐳᖅ ᒥᒡᖠᒋᐊᖁᓪᓗᒍ 
ᐊᑭᓕᒃᓴᖃᕐᓂᐅᔪᖅ. 
 
ᐋᓐ ᑲᕗᑭᐊᓐ 
ᐋᓐᑎᐅᕆᔪᒥ ᑐᓴᒐᒃᓴᓕᕆᓂᕐᒧᑦ 
ᐊᒻᒪ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇ 
ᐊᕐᕌᒍᑕᒫᑦ ᑎᒍᓯᓂᕐᒧᑦ ᐊᒻᒪ 
ᑲᓐᖑᓇᖅᑐᓕᕆᓂᕐᒧᑦ 
ᑲᑎᒪᕐᔪᐊᖅᑎᓪᓗᒋᑦ 
 
ᐊᒃᑑᕙ 7, 2004 
 
 
 
 
 
 
 
 
 

 
 
ᑐᓴᒐᒃᓴᓕᕆᓂᕐᒧᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇ 
ᑎᒃᑯᐊᖅᑕᐅᖃᑦᑕᖅᐳᖅ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ 
ᐃᒻᒥᒃᑰᕋᓗᐊᖅᑎᓪᓗᒍ ᐊᒃᑐᐊᓂᖃᕋᓂ ᒐᕙᒪᐅᔪᓄᑦ.  
ᐃᒻᒥᒃᑰᕆᐊᖃᕐᓂᖓ ᑎᑎᕋᕐᕕᖓᑕ ᐱᒻᒪᕆᐅᕗᖅ 
ᐅᒃᐱᕆᔭᐅᔪᓐᓇᖁᓪᓗᒍ ᐊᒻᒪ ᑕᑉᐱᕐᓱᐃᖏᓪᓗᓂ 
ᕿᒥᕐᕈᓇᒍᓐᓇᕐᓂᐊᕐᒪᑦ ᒐᕙᒪᒃᑯᑦ ᒪᓕᓕᕋᓗᐊᕐᒪᖔᑕ ᐱᖁᔭᕐᔪᐊᓂᒃ.  
ᐱᖁᔭᕐᔪᐊᑦ ᐃᓗᐊᒍᑦ, ᑲᒥᓴᓇ ᑎᒃᑯᐊᖅᑕᐅᓯᒪᖃᑦᑕᖅᐳᖅ ᐊᕐᕌᒍᓄᑦ 
ᑕᓪᓕᒪᓄᑦ (5-ᓄᑦ).  ᒫᓐᓇᐅᔪᖅ ᑐᓴᒐᒃᓴᓕᕆᓂᕐᒧᑦ ᐊᒻᒪ 
ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᐅᔪᖅ ᑎᒃᑯᐊᖅᑕᐅᒃᑲᓐᓂᕐᓯᒪᕗᖅ 
ᐱᖓᔪᒋᓕᕐᖢᓂᐅᒃ ᒪᔾᔨ 2005-ᖑᑎᓪᓗᒍ, ᐊᒻᒪ 
ᑲᒥᓴᓇᒋᔭᐅᓂᐊᖅᑎᓪᓗᒍ ᑎᑭᓐᓇᓱᐊᕐᓂᖓᓂ ᒪᔾᔨ, 2010. 
 
ᓴᓐᖏᓂᐅᔪᑦ ᑐᓂᔭᐅᓯᒪᔪᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ 
ᓴᐳᒻᒥᒡᖠᕐᓂᕐᒧᑦ ᑲᓐᖑᓇᖅᑐᓂᒃ ᑲᒥᓴᓇᒧᑦ ᐃᓗᐊᒍᑦ ᐱᖁᔭᕐᔪᐊᑦ 
ᐋᖅᑭᒡᓯᖁᓪᓗᒍ ᐊᐃᕙᐅᑕᐅᔪᓂᒃ ᑖᓐᓇ ᐊᑯᓐᓇᖏᕐᓯᔨᐅᓗᓂ 
ᑲᒥᓴᓇᐅᔪᖅ.  ᑲᒥᓴᓇ ᑎᓕᔭᐅᓯᒪᕗᖅ ᕿᒥᕐᕈᓇᖃᑦᑕᖁᔭᐅᓪᓗᓂ 
ᐃᓱᒪᓕᐅᕈᑎᒋᔭᖏᓐᓂᒃ ᒐᕙᒪᒃᑯᑦ ᑎᒥᖁᑎᒋᔭᖏᑕ ᐊᒻᒪ 
ᐊᑐᓕᖁᔭᓕᐅᖃᑦᑕᕐᓗᓂ “ᐊᖓᔪᖅᑳᖓᓐᓄᑦ” ᒐᕙᒪᒃᑯᑦ 
ᑎᒥᖁᑎᒋᔭᖓᓐᓄᑦ ᐱᓕᕆᔭᐅᔪᒧᑦ.  ᑕᐃᒪᓕ ᐱᓕᕆᐊᖃᖅᑎᓪᓗᒋᑦ 
ᒐᕙᒪᒃᑯᑦ ᐱᓕᕆᕕᖁᑎᖏᓐᓂᒃ, ᑖᓐᓇ “ᐊᖓᔪᖅᑳᖑᓂᕋᖅᑕᐅᕗᖅ” 
ᒥᓂᔅᑕᐅᔪᖅ.  ᐊᓯᖏᓐᓄᑦ ᒐᕙᒪᒃᑯᑦ ᑎᒥᖁᑎᖏᓐᓄᑦ, 
“ᐊᖓᔪᖅᑳᖑᓂᕋᖅᑕᐅᔪᖅ” ᓇᓗᓇᐃᖅᑕᐅᖃᑦᑕᖅᐳᖅ 
ᒪᓕᒃᑕᐅᓪᓗᑎᒃ ᐊᑐᐊᒐᐃᑦ.  ᑐᓴᒐᒃᓴᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᔪᖅ ᓴᓐᖏᓂᖃᖏᑦᑐᖅ 
ᒪᓕᒃᑎᑦᑎᔭᕆᐊᒃᓴᖅ ᐊᑐᓕᖁᔭᓕᐊᖏᓐᓂᒃ.  ᑭᖑᓪᓕᖅᐹᒥ 
ᖃᐅᔨᒍᑕᐅᔪᑦ ᓇᓕᐊᖕᓄᑐᐃᓐᓇᖅ ᐱᔾᔪᑕᐅᔪᒧᑦ ᓴᖅᑭᑕᐅᖃᑦᑕᖅᐳᑦ 
ᐊᑐᖅᑕᐅᓪᓗᑎᒃ ᐱᖁᔭᕐᔪᐊᑦ ᓴᖅᑭᑕᐅᖃᑦᑕᖅᐳᑦ ᐊᖓᔪᖅᑳᖓᓐᓄᑦ 
ᒐᕙᒪᒃᑯᑦ ᑎᒥᖁᑎᖓᑦᑕ ᑕᐃᒃᑯᐊᓗ ᑭᐅᔭᕆᐊᖃᕐᖢᑎᒃ 
ᐊᑐᓕᖁᔭᓕᐊᕆᓯᒪᔭᖏᓐᓄᑦ ᑐᓴᒐᒃᓴᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐅᓪᓗᐃᑦ 30 
ᐊᓂᒍᓚᐅᖏᓐᓂᖏᓐᓂ ᐱᓚᐅᖅᑎᓪᓗᓂᒋᑦ ᐊᑐᓕᖁᔭᓕᐊᖑᔪᑦ.  
ᐊᖓᔪᖅᑳᖓᑦ ᒐᕙᒪᒃᑯᑦ ᑎᒥᖁᑎᖓᑦᑕ ᓂᕈᐊᕈᓐᓇᖅᐳᖅ 
ᒪᓕᒍᒪᒍᓂᒋᑦ ᐊᑐᓕᖁᔭᓕᐊᖑᓯᒪᔪᑦ, ᐋᒃᑳᕐᓗᓂᒋᓪᓗᓐᓂᑦ, 
ᐅᕝᕙᓗᓐᓂᑦ ᐊᓯᖏᓐᓂᒃ ᐊᑐᓕᖁᔭᓕᐊᖑᓯᒪᔪᑦ ᐊᑐᕐᓗᓂ 
ᑐᓐᖓᕕᒋᓗᒋᑦ ᑐᓴᒐᒃᓴᐅᔪᑦ ᐊᑐᓕᖁᔭᓕᐊᖑᓯᒪᔪᑦ ᐃᓗᐊᓂᑦᑐᑦ.  
ᐃᓱᒪᓕᐅᕈᑎᐅᔪᑦ ᑎᑎᕋᖅᑕᐅᓯᒪᔭᕆᐊᖃᖅᐳᑦ ᐊᒻᒪ ᑐᓂᔭᐅᓗᑎᒃ 
ᑕᒪᒃᑮᖕᓄᑦ ᑐᒃᓯᕋᓚᐅᖅᑐᒧᑦ ᕿᒥᕐᕈᓇᖁᔨᓪᓗᓂ ᐊᒻᒪᓗ 
ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᔪᒧᑦ ᑐᓂᓯᓗᓂ 
ᑎᑎᕋᕐᓯᒪᔪᓂᒃ. 

ᐅᓄᖅᑐᒻᒪᕆᐊᓗᐃᑦ ᑎᒥᐅᔪᑦ 
ᐱᖃᑦᑕᖅᑐᑦ ᐅᓄᖅᑐᓂᒃ 
ᐊᑭᓕᐅᑕᐅᔪᓂᒃ ᒐᕙᒪᒃᑯᓐᓂᑦ 
ᒪᓕᒋᐊᑐᖏᑦᑐᑦ ᑲᓇᑕᐅᑉ 
ᐊᒡᒍᖅᑐᖅᓯᒪᓂᖏᓐᓂᑦᑐᑦ 
ᐅᕝᕙᓗᓐᓂᑦ ᓄᓇᓕᖕᓂ ᒐᕙᒪᐅᔪᑦ  
ᐃᓱᒪᕐᓱᕈᑕᐅᓂᖏᓐᓄᑦ ᑐᓴᒐᒃᓴᓂᒃ 
ᐊᒻᒪ ᓴᐳᒻᒥᔭᐅᓂᖏᓐᓄᑦ 
ᑲᓐᖑᓇᖅᑐᑦ ᐱᖁᔭᕐᔪᐊᖏᓐᓂᒃ, 
ᑖᒃᑯᐊᓗ ᑕᖅᑲᒃᑯᓄᖓ 
ᕿᒥᕐᕈᓇᒃᑕᐅᕕᖃᕋᑎᒃ.  
ᒪᑐᐃᖓᑦᑎᐊᕆᐊᖃᕋᓗᐊᖅᑎᓪᓗᒋᑦ 
ᐊᒻᒪ ᓴᖅᑭᔮᑦᑎᐊᕐᓗᑎᒃ ᒐᕙᒪᒃᑯᓐᓂᑦ 
ᑮᓇᐅᔭᖃᖅᑎᑕᐅᕙᒃᑐᑦ ᑎᒥᐅᔪᑦ - 
ᑖᒃᑯᐊᑦᑕᐅᖅ ᑕᖅᑲᒃᑯᓄᖓ 
ᑭᐅᔪᓐᓇᕆᐊᖃᕐᒥᔪᑦ 
ᓵᑕᒃᓴᐅᔪᓐᓇᕐᓗᑎᒡᓗ. 
 
ᐋᓐ ᑯᕕᐊᑭᐊᓐ 
ᐋᓐᑎᐅᕆᔪᒥ ᑐᓴᒐᒃᓴᓕᕆᓂᕐᒧᑦ 
ᐊᒻᒪ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇ 
 
ᐊᕐᕌᒍᓕᒫᒧᑦ ᐅᓂᒃᑳᓕᐊᖅ 2004 
 
 
 
 
 
 
 
 
 
 
 
 
 
 
 
 
 

 
 
 
 
 
ᑕᐃᒪᓕ ᐃᒪᓐᓇᐃᓐᓂᖅᐸᑦ ᑭᓇᑐᐃᓐᓇᖅ ᕿᓂᕐᓗᓂ ᑐᓴᒐᒃᓴᒥᒃ 
ᐊᖏᖃᑎᒋᓯᒪᓐᖏᑕᖓᓂᒃ ᐃᓱᒪᓕᐅᕈᑕᐅᓚᐅᖅᑐᒥᒃ 
ᐊᖓᔪᖅᑳᖓᓐᓄᑦ ᒐᕙᒪᒃᑯᑦ ᑎᒥᖁᑎᖓᑦᑕ, ᑖᒃᑯᐊ ᕿᓂᖅᑐᑦ 
ᐱᔪᓐᓇᐅᑎᖃᕆᕗᑦ ᐊᔪᐃᓐᓇᕆᐊᕈᓐᓇᕐᓂᕐᒥᒃ 
ᐃᓱᒪᓕᐅᕈᑕᐅᓚᐅᖅᑐᒥᒃ ᓄᓇᕗᑦ ᐃᖅᑲᖅᑐᐃᕕᖓᑎᒍᑦ.  ᐅᓪᓗᒥᒧᑦ 
ᑎᑭᓪᓗᒍ, ᓱᓕ ᐊᔪᐃᓐᓇᕆᐊᖅᑐᖃᓚᐅᕐᓯᒪᖏᑦᑐᖅ ᐃᖅᑲᖅᑐᐃᕕᖕᒧᑦ 
ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 
ᖃᐅᔨᒪᔭᖏᑎᒍᑦ ᐊᒻᒪ ᐃᖅᑲᖅᑐᐃᕕᐅᔪᑦ ᓱᓕ ᐃᓱᒪᓕᐅᓚᐅᖏᑦᑐᑦ 
ᐊᑐᕐᓗᑎᒃ ᐱᖁᔭᕐᔪᐊᓂᒃ. 
 
 
ᐃᓚᒋᓪᓗᒋᑦ ᐱᓕᕆᐊᒃᓴᖏᑕ ᖁᓛᓂ ᓇᓗᓇᐃᖅᑕᐅᓯᒪᔪᑦ, 
ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᔪᖅ 
ᐱᓕᕆᐊᒃᓴᖃᖅᐳᖅ ᑲᔪᖏᖅᓴᐅᑎᖃᕐᓂᕐᒥᒃ ᑐᓐᖓᕕᒋᔭᖏᓐᓂᒃ 
ᐱᖁᔭᕐᔪᐊᑦ ᐃᓕᓐᓂᐊᖅᑎᑦᑎᖃᑦᑕᕐᓂᒃᑯᑦ ᑕᖅᑲᒃᑯᓂᖓ.  
ᑎᓕᔭᐅᓯᒪᔾᔪᑎᖃᕐᒥᔪᖅ ᑐᓂᓯᖃᑦᑕᕐᓂᕐᒥᒃ ᒐᕙᒪᒃᑯᓐᓄᑦ 
ᐃᓱᒪᒋᔭᖏᓐᓂᒃ ᐅᖃᐅᓯᕆᓗᒋᑦ ᐊᒻᒪ ᐃᒪᓐᓇᐃᖁᔨᓗᓂ 
ᐅᖃᐅᔾᔨᒋᐊᕈᑎᖃᕈᓐᓇᕐᒥᔪᖅ ᐱᔾᔪᑎᒋᓪᓗᒋᑦ ᐱᖁᔭᕐᔪᐊᑦ ᐊᒻᒪ 
ᐊᓯᖏᑦ ᒐᕙᒪᒃᑯᑦ ᐊᐅᓚᔾᔭᒃᓯᒪᔭᖏᑦ ᐊᒃᑐᐃᓂᖃᖅᑎᓪᓗᒋᑦ 
ᑎᒍᓯᓂᕐᒧᑦ ᑐᓴᒐᒃᓴᓂᒃ ᐅᕝᕙᓗᓐᓂᑦ ᑐᓂᐅᖅᑲᖅᑕᐅᓂᖏᓐᓄᑦ 
ᑲᓐᖑᓇᖅᑐᑦ ᐃᒻᒥᒧᑦ ᑐᕌᖓᔪᑦ ᑐᓴᒐᒃᓴᐅᔪᑦ ᐱᓯᒪᔭᐅᔪᑦ ᒐᕙᒪᒃᑯᑦ 
ᑎᒥᖁᑎᖓᓐᓄᑦ. 

ᓯᕗᓪᓕᕐᒥ, ᐅᓄᖅᑐᑦ ᓯᕗᕌᖕᒪᑕ 
ᐊᓯᐅᔨᕙᓪᓕᐊᓕᕐᓂᖏᓐᓂᒃ 
ᐊᐅᓚᑦᑎᓂᖏᓐᓂᒃ 
ᖃᓄᐃᓕᔾᔪᑕᐅᓂᐊᕐᒪᖔᑕ 
ᑐᓴᒐᒃᓴᐅᔪᑦ ᐃᒻᒥᒧᑦ ᑐᕌᖓᔪᑦ ᐊᒻᒪ 
ᐃᓱᒫᓗᒍᑎᖃᖅᑐᑦ ᑲᓐᖑᓇᖅᑐᓄᑦ 
ᐱᔪᓐᓇᐅᑎᖏᑦ 
ᓴᓂᕐᕙᒃᑕᐅᕙᓪᓕᐊᓕᕐᒪᑕ 
ᑮᓇᐅᔭᓕᐅᕈᑎᖃᕋᓱᐊᕐᓂᖅ ᐱᓪᓗᒍ 
ᐊᒻᒪ ᑲᓇᑕᓕᒫᒧᑦ 
ᐊᑦᑕᓇᔾᔭᐃᕐᓯᒪᓂᕐᒧᑦ 
ᓯᕗᓪᓕᐅᑎᔭᐅᓯᒪᔪᑦ. 
 
ᑕᐃᕕᑦ ᓗᑭᑎᓕᔅ 
ᐳᑎᔅ ᑲᓚᒻᐱᐊᒥ ᑐᓴᒐᒃᓴᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 
2004/2005 ᐊᕐᕌᖑᑕᒫᕐᓯᐅᑦ 
ᐅᓂᒃᑳᖅ 
 
 
 
 
 
 
 
 
 
 
 
 
 
 
 
 
 
 
 
 

 
 

B. ᓴᐳᒻᒥᔭᐅᓂᖏᑦ ᑲᓐᖑᓇᖅᑐᑦ 
 

ᑖᒃᑯᐊ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᒡᖠᕐᓂᕐᒧᑦ ᑲᓐᖑᓇᖅᑐᓂᒃ 
ᐱᖁᔭᕐᔪᐊᖏᑦ ᒪᓕᒐᖃᖅᑎᑦᑎᒋᕗᑦ ᓄᐊᑦᑎᓂᕐᒧᑦ, ᐊᑐᕐᓂᕐᒧᑦ ᐊᒻᒪ 
ᓴᖅᑭᑦᑎᓂᕐᒧᑦ ᐃᒻᒥᒧᑦ ᑐᕌᖓᔪᓂᒃ ᑐᓴᒐᒃᓴᓂᒃ ᒐᕙᒪᒃᑯᑦ 
ᐱᓕᕆᕕᒋᔭᖏᑦ ᐊᒻᒪ ᒐᕙᒪᒃᑯᑦ ᑎᒥᖁᑎᒋᔭᖏᑦ.  ᐃᓚᖓ II 
ᐱᖁᔭᕐᔪᐊᑉ ᓇᓗᓇᐃᕐᓯᓯᒪᕗᖅ ᑭᓱᑦ ᐊᑐᖅᑕᐅᒐᔪᖕᒪᖔᑕ ᒪᓕᒐᐃᑦ 
ᓴᐳᒻᒥᒡᖠᕈᑕᐅᓪᓗᑎᒃ ᐃᒻᒥᒧᑦ ᑐᕌᖓᔪᓂᒃ ᓄᓇᕐᔪᐊᕐᒥ. ᐅᑯᐊ 
ᐱᖃᓯᐅᑎᓯᒪᓪᓗᑎᒃ: 
 

• ᐃᒻᒥᒧᑦ ᑐᕌᖓᔪᑦ ᑐᓴᒐᒃᓴᐅᔪᑦ ᓄᐊᑕᐅᔭᕆᐊᖃᓐᖏᓚᑦ 
ᑭᓯᐊᓂ ᐊᔪᓐᖏᑎᑕᐅᒃᐸᑕ ᐱᖁᔭᕐᔪᐊᑎᒍᑦ ᐅᕝᕙᓗᓐᓂᑦ 
ᐊᖏᖅᑕᐅᓯᒪᒃᐸᑕ ᑖᑦᓱᒧᖓ ᐃᓄᖕᒧᑦ ᐱᔾᔪᑕᐅᔪᒧᑦ; 

 
• ᐃᒻᒥᒧᑦ ᑐᕌᖓᔪᑦ ᑐᓴᒐᓴᐅᔪᑦ ᐃᒪᓐᓇᐃᑦᑕᕆᐊᖃᖅᐳᑦ, 

ᐊᔪᕐᓇᖏᑦᑕᕌᖓᑦ, ᓄᐊᑕᐅᓗᑎᒃ ᑖᑦᓱᒪᓐᖓᑦ 
ᐃᓄᖕᒥᓐᖔᕐᓗᑎᒃ, ᐊᒻᒪ ᐊᓯᖏᓐᓂᓐᖔᖏᓪᓗᑎᒃ; ᐊᒻᒪ 
ᓄᐊᑕᐅᓂᐊᖅᑎᓪᓗᒋᑦ ᐊᓯᖏᓐᓂᑦ ᐃᓅᑉ ᐱᔾᔪᑕᐅᔫᑉ, ᑖᓐᓇ 
ᐃᓄᒃ ᐱᔾᔪᑕᐅᔪᖅ ᑐᓴᖅᑎᑕᐅᓯᒪᔭᕆᐊᖃᖅᐳᖅ 
ᓄᐊᑦᑎᓂᖏᓐᓂᒃ ᑐᓴᒐᒃᓴᖁᑎᖏᓐᓂᒃ ᐊᒻᒪ 
ᐱᕕᒃᓴᖃᖅᑎᑕᐅᓗᓂ ᕿᒥᕐᕈᓇᒍᓐᓇᕐᓂᐊᕐᒪᑕ; 

 
• ᐃᒻᒥᒧᑦ ᑐᕌᖓᔪᑦ ᑐᓴᒐᒃᓴᐅᔪᑦ ᓄᐊᑕᐅᑎᓪᓗᒋᑦ, ᒐᕙᒪᒃᑯᑦ 

ᑎᒥᖁᑎᒋᔭᖓᑦ ᓄᐊᑦᑎᑎᓪᓗᒍ ᑐᓴᒐᒃᓴᓂᒃ 
ᐅᖃᐅᔾᔨᒋᐊᕆᐊᖃᖅᐳᖅ ᑐᓴᖅᑎᑦᑎᓗᓂ ᑖᑦᓱᒥᖓ 
ᐃᓄᖕᒥᒃ ᑐᓴᒐᒃᓴᖏᑦ ᓄᐊᑕᐅᓂᖏᓐᓂᒃ ᐊᒻᒪ 
ᐊᑐᖅᑕᐅᓂᐊᕐᓂᖏᓐᓂᒃ ᐊᒻᒪ, ᐊᑐᖅᑕᐅᓂᐊᖅᐸᑦ 
ᐊᓯᖏᓐᓄᑦ ᑐᓴᖅᑎᑕᐅᖕᒥᓗᓂ, ᑖᑦᓱᒪᓐᖔᖅᑐᒥᒡᓗ 
ᐊᖏᕈᑎᒥᒃ ᐊᑎᓕᐅᕐᓯᒪᔪᒥᒃ ᐱᓗᑎᒃ; 

 
• ᐃᒻᒥᒧᑦ ᑐᕌᖓᔪᑦ ᑐᓴᒐᒃᓴᐅᔪᑦ ᓄᑕᐅᔪᑦ 

ᐊᑦᑕᓇᔾᔭᐃᖅᑕᐅᓯᒪᔭᕆᐊᖃᖅᑐᑦ ᐊᒻᒪ ᒐᕙᒪᒃᑯᑦ 
ᑎᒥᖁᑎᒋᔭᖓᑦ ᑲᒪᑦᑎᐊᕆᐊᖃᖅᐳᑦ ᑐᓴᒐᒃᓴᐅᔪᑦ 
ᐊᑐᐃᓐᓇᐅᑎᑕᐅᖁᓪᓗᒋᑦ ᑭᓯᐊᓂ ᑕᐃᒃᑯᓄᖓ ᑐᓴᒐᒃᓴᓂᒃ 
ᐱᔭᕆᐊᖃᖅᑐᓂᒃ ᐱᔨᑦᓯᖁᓪᓗᒋᑦ ᐅᕝᕙᓗᓐᓂᑦ 
ᐱᓕᕆᐊᖃᖁᓪᓗᒋᑦ ᐱᓕᕆᐊᒃᓴᖏᓐᓂᒃ ᑐᓴᒐᒃᓴᐅᔪᒧᑦ 
ᓄᐊᑦᑕᐅᔾᔪᑎᒋᓚᐅᖅᑕᖏᓐᓂᒃ. 

ᑐᒡᓕᐊ, ᐅᓄᖅᑐᑦ ᑭᓇᒃᑯᑐᐃᓐᓇᐃᑦ 
ᐅᒃᐱᕕᓱᖕᒪᑕ ᑕᒪᒃᑯᐊ 
ᑐᓴᒐᒃᓴᓕᕆᔾᔪᑕᐅᔪᑦ ᐅᐊᔭᒨᖅᑐᑦ 
ᓴᓇᔭᐅᕙᓪᓕᐊᑎᓪᓗᒋᑦ 
ᐱᔪᒪᕙᓪᓕᐊᑐᐃᓐᓇᓕᕐᒪᑕ ᒐᕙᒪᐅᔪᑦ 
ᐅᓄᕐᓂᖅᓴᐅᔪᓂᒃ ᑐᓴᒐᒃᓴᓂᒃ 
ᓄᐊᑦᑎᓗᑎᒃ ᓲᕐᓗ ᑮᓇᐅᔭᒃᑯᕕᖕᓂ 
ᐊᒻᒪ ᕿᓂᖃᑦᑕᕐᖢᑎᒃ ᐃᒻᒥᒧᑦ 
ᑐᕌᖓᔪᓂᒃ ᑐᓴᒐᒃᓴᐅᔪᓂᒃ 
ᑲᓇᑕᓕᒫᖅ ᐊᑦᑕᓇᔾᔭᐃᕐᓯᒪᖁᓪᓗᒍ 
ᐊᒻᒪ ᐊᓯᖏᓐᓄᑦ ᐱᔾᔪᑎᖃᕐᖢᑎᒃ.  
ᑲᑉᐱᐊᓱᓕᕐᒪᑕ ᓄᑖᑦ ᒪᓕᒐᐅᔪᑦ 
ᓴᖅᑭᑕᐅᓯᒪᔪᑦ ᓯᑎᐱᕆ 11-
ᖑᓚᐅᖅᑎᓪᓗᒍ, 
ᑎᓕᐅᕆᓯᒪᓂᖏᓐᓂᒃ ᐅᕝᕙᓗᓐᓂᑦ 
ᓇᖕᒥᓂᖃᖅᑐᓂᒃ ᑐᓴᒐᒃᓴᓂᒃ ᐃᒻᒥᒧᑦ 
ᑐᕌᖓᔪᓂᒃ ᐊᒥᖅᑳᖅᑎᑦᑎᖃᑦᑕᓕᕐᒪᑦ 
ᒐᕙᒪᒃᑯᑦ ᑎᒥᖁᑎᖏᓐᓄᑦ 
ᑲᓇᑕᓕᒫᖅ ᐊᑦᑕᓇᔾᔭᐃᕐᓯᒪᖁᓪᓗᒍ 
ᐅᕝᕙᓗᓐᓂᑦ  ᒪᓕᒐᐃᑦ 
ᒪᓕᒃᑕᐅᑎᑕᐅᖁᔭᐅᒧᑦ.  
ᐅᓗᕆᐊᓱᖕᒥᔪᑦ 
ᓄᖑᑉᐸᓪᓕᐊᑐᐃᓐᓇᓕᕐᓂᖓᓂᒃ 
ᑭᐅᔪᓐᓇᕐᓂᕆᔭᐅᔪᖅ ᐊᒻᒪ 
ᓴᖅᑭᔮᕆᐊᖃᕐᓂᕆᔭᐅᔪᑦ 
ᐱᓂᐊᕐᓂᕆᔭᖏᓐᓄᓂᑦ ᒪᓕᒐᐅᔪᑦ 
ᐊᑐᖅᑕᐅᑎᑦᑎᔨᐅᔪᓄᑦ 
ᐱᓕᕆᕕᖏᓐᓂ 
ᑕᒪᑐᒧᖓᓕᕆᑎᓪᓗᒋᑦ. 
 
ᑕᐃᕕᑦ ᓗᑲᑎᓕᔅ 
ᐳᑎᔅ ᑲᓚᒻᐱᐊᒥ ᑐᓴᒐᒃᓴᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ  
2004/2005 ᐊᕐᕌᒍᓕᒫᕐᓯᐅᑦ 
ᐅᓂᒃᑳᖅ 
 
 
 
 
 
 
 
 
 
 
 
 
 
 

 
 
 

• ᐃᒻᒥᒧᑦ ᑐᕌᖓᔪᑦ ᑐᓴᒐᓴᐅᔪᑦ ᓄᐊᑕᐅᑎᓪᓗᒋᑦ ᒐᕙᒪᒃᑯᑦ 
ᑎᒥᖁᑎᖏᓐᓄᑦ ᐊᑐᖅᑕᐅᔭᕆᐊᖃᖅᐳᑦ 
ᓄᐊᑕᐅᔾᔪᑎᒋᔭᖓᓄᑦ; ᐊᒻᒪ 

 
• ᐊᑐᓂ ᑭᓇᒃᑯᑐᐃᓐᓇᐃᑦ ᐱᔪᓐᓇᕆᐊᖃᖅᐳᑦ ᐃᒻᒥᒧᑦ 

ᑐᕌᖓᔪᓂᒃ ᑐᓴᒐᒃᓴᓂᒃ ᑎᒍᒥᐊᖅᑕᐅᔪᓂᒃ ᒐᕙᒪᒃᑯᑦ 
ᑎᒥᖁᑎᖏᓐᓄᑦ ᐊᒻᒪ ᐱᔪᓐᓇᐅᑎᖃᕐᒥᔪᑦ 
ᑐᒃᓯᕋᕈᓐᓇᕐᓂᕐᒥᒃ ᑕᒻᒪᕐᓯᒪᓇᓱᒋᔭᓂ ᐋᖅᑭᒡᑕᐅᖁᓪᓗᒋᑦ. 

 
 
ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᔪᖅ 
ᓴᓐᖏᓂᖃᖏᑦᑐᖅ ᐃᓗᐊᒍᑦ ᐱᖁᔭᕐᔪᐊᑉ ᕿᒥᕐᕈᓇᒋᐊᒃᓴᖅ 
ᐊᑲᕐᓴᕈᑕᐅᖏᑦᑐᓂᒃ ᐃᒻᒥᒧᑦ ᑐᕌᖓᔪᓂᒃ ᑲᓐᖑᓇᖅᑐᓂᒃ 
ᓴᖅᑭᑦᑎᓂᖏᓐᓄᑦ ᓯᖁᒥᑦᑎᓗᓂ ᐱᖁᔭᕐᔪᐊᒥᒃ ᐅᕝᕙᓗᓐᓂᑦ 
ᐊᑐᓕᖁᔭᓕᐅᕈᓐᓇᖏᑦᑐᖅ ᖃᓄᖅ ᐱᐅᓯᒋᐊᖅᑕᐅᔪᓐᓇᕐᒪᖔᑦ 
ᐊᐅᓚᓂᐅᔪᖅ ᑕᒪᒃᑯᐊ ᓴᖅᑭᑕᐅᖁᔭᐅᖏᑦᑐᑦ ᓴᖅᑭᑕᐅᑎᑕᐅᖁᓇᒋᑦ. 
ᑕᕝᕙᓂ ᑭᑭᑦᑎᓂᐅᔪᖅ ᐱᕐᔪᐊᖑᕗᖅ ᑖᓐᓇ ᒥᒡᖠᒋᐊᖅᑎᑦᑎᖕᒪᑦ 
ᐊᐅᓚᑦᑎᐊᕐᓂᕆᔭᖓᓂᒃ ᓴᐳᒻᒥᒡᖠᕈᑕᐅᔪᑦ ᐃᓗᐊᒍᑦ ᐱᖁᔭᕐᔪᐊᑉ.  
ᓇᐅᑦᑎᕐᓱᕈᑎᑕᖃᖏᑦᑐᖅ, ᐊᒻᒪ ᑭᓯᐊᓂ ᑕᐃᒃᑯᐊ ᓱᒋᐊᕈᑎᖃᕐᖢᑎᒃ 
ᐱᑦᑎᐊᕋᑎᒃ ᓴᖅᑭᑦᑎᔪᕕᓂᐅᔪᑦ ᐃᒻᒥᒧᑦ ᑐᕌᖓᔪᓂᒃ ᑐᓴᒐᒃᓴᓂᒃ 
ᓴᖅᑭᑦᑎᔪᕕᓂᐅᑎᓪᓗᒋᑦ ᐱᔭᖅᑯᒻᒥ, ᐊᒻᒪ ᐃᓗᓕᖏᑦ ᐱᖁᔭᕐᔪᐊᑦ 
ᐊᒃᑐᐃᓂᖃᑦᑎᐊᕋᑎᒃ ᑕᒪᑐᒥᖓ.  ᓇᓗᓇᖏᑦᑐᖅ ᐱᑦᑎᐊᖏᓪᓗᑎᒃ 
ᐊᑐᕐᓂᕐᓗᖕᓂᖅᐸᑕ ᐃᒻᒥᒧᑦ ᑐᕌᖓᔪᓂᒃ ᑐᓴᒐᒃᓴᐅᔪᓂᒃ 
ᐅᑎᖅᑎᑦᑎᔪᓐᓇᐃᓕᒐᔭᕐᒪᑕ.  ᐃᒻᒥᒧᑦ ᑐᕌᖓᔪᑦ ᑲᓐᖑᓇᖅᑐᑦ, 
ᓯᖁᒥᑕᐅᔭᕌᖓᑕ, ᐅᑎᖅᑎᒐᒃᓴᐅᖏᒻᒪᑕ.  ᒪᓕᒐᖅᑎᒍᑦ 
ᓇᐅᑦᑎᕐᓱᕈᑎᖃᖅᑎᓪᓗᒋᑦ, ᑭᓯᐊᓂ, ᒥᑭᓐᓂᖅᐹᖑᔪᒃᑯᑦ 
ᐱᑦᑎᐊᖏᓪᓗᑎᒃ ᓴᖅᑭᑦᑎᔪᕕᓂᐅᑎᓪᓗᒋᑦ ᐃᒻᒥᒧᑦ ᑐᕌᖓᔪᓂᒃ 
ᑐᓴᒐᒃᓴᐅᔪᓂᒃ ᓇᓗᓇᐃᕐᓯᔾᔪᑕᐅᔪᓐᓇᖅᑐᓂᒃ ᐊᒻᒪ ᐊᑐᐊᒐᐸᓂᒃ 
ᐊᒻᒪᓗ ᐱᖅᑯᓯᐅᔪᑦ ᐊᑐᓕᖅᑎᑕᐅᔾᔪᑎᒃᓴᖏᓐᓂᒃ ᑕᐃᒪᓐᓇᐃᖁᓇᒋᑦ 
ᐱᑦᑎᐊᖏᓪᓗᑎᒃ ᓴᖅᑭᑦᑎᖃᑦᑕᖁᓇᒋᑦ.  ᑕᒪᓐᓇᓗ ᑲᔪᓰᓐᓇᖅᑐᖅ 
ᐃᓱᒪᓗᒍᑎᕗᑦ ᑎᑎᕋᕐᕕᖕᒥ ᐊᒻᒪᓗ ᐅᖃᐅᑕᐅᖃᑦᑕᕐᓯᒪᔪᖅ 
ᐅᓄᖅᑐᐃᕐᓱᕐᖢᖓ ᑭᖑᓪᓕᕐᓂ ᐊᕐᕌᒍᓕᒫᕐᓯᐅᒻᒧᑦ ᐅᓂᒃᑳᓕᐊᓂ. 

ᐱᖓᔪᖓᑦ, ᓇᓗᓇᐃᒃᑯᑕᑕᖃᓕᕐᒪᑦ 
ᐊᓯᔾᔨᖅᐸᓪᓕᐊᓂᖏᑦ 
ᐱᕙᓪᓕᐊᑎᓪᓗᒋᑦ ᐃᒻᒥᒧᑦ ᑐᕌᖓᔪᑦ 
ᑐᓴᒐᒃᓴᐅᔪᑦ ᓄᐊᑕᐅᕙᓪᓕᐊᓪᓗᑎᒃ 
ᑲᓇᑕᓕᒫᖅ ᐊᑦᑕᓇᔾᔭᐃᕐᓯᒪᓂᖓᓄᑦ 
ᐱᔾᔪᑕᐅᓪᓗᑎᒃ 
ᐊᑐᖅᑕᐅᕙᓪᓕᐊᑐᐃᓐᓇᕆᐊᖃᖅᑐᑦ 
ᒪᓕᒐᑐᐃᓐᓇᕐᓄᑦ 
ᐊᑐᖅᑎᑦᑎᓇᓱᐊᕐᓂᕐᒧᑦ.  ᑕᐃᒪᓐᓇ 
ᐊᓯᔾᔨᖅᐸᓪᓕᐊᑎᓪᓗᒋᑦ 
ᐊᓯᐅᑎᑦᑎᕈᔪᖃᑦᑕᕐᒪᑦ 
ᐱᖅᑯᓯᑐᖃᐅᔪᒥᒃ 
ᐊᕕᒃᓯᔾᔪᑕᐅᕙᒃᑐᒥᒃ ᒐᕙᒪᒃᑯᑦ 
ᐱᓕᕆᐊᖏᓐᓂᒃ 
ᓴᐳᒻᒥᒡᖠᕈᑕᐅᓪᓗᑎᒃ ᑕᖅᑲᒃᑯᓄᖓ 
ᓄᓇᓕᖏᓐᓂ ᐊᒻᒪ 
ᓄᓇᖅᑲᑎᒋᓐᖏᑕᖏᓐᓂᑦ 
ᐊᑦᑕᓇᔾᔭᐃᕐᓯᒪᖁᓪᓗᒋᑦ 
ᓯᕗᕋᓴᖅᑕᐅᓂᕐᒧᑦ ᐊᒻᒪ 
ᐱᓕᕆᖃᑕᐅᓂᖏᑦ 
ᐊᑐᓕᖅᑎᑦᑎᓂᕐᒥᒃ ᒪᓕᒐᕐᓂᒃ 
ᐱᕋᔭᖁᔨᓇᑎᒃ ᐊᒻᒪ ᐊᑐᐊᒐᓂᒃ, 
ᐊᓯᐅᑎᑦᑎᓂᐅᔪᒧᑦ 
ᐱᓕᕆᓂᕆᔭᐅᔪᖅ 
ᐊᒃᑐᐃᓂᖃᕈᓐᓇᒻᒪᕆᖕᒪᓄᑦ ᐃᒻᒥᒧᑦ 
ᑐᕌᖓᔪᓂᒃ ᑲᓐᖑᓇᖅᑐᓂᒃ 
ᓴᐳᒻᒥᒡᖠᕈᑕᐅᔪᓂᒃ. 
 
ᑕᐃᕕᑦ ᓗᑲᑎᓕᔅ 
ᐳᑎᔅ ᑲᓚᒻᐱᐊᒥ ᑐᓴᒐᒃᓴᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ  
2004/2005 ᐊᕐᕌᒍᓕᒫᕐᓯᐅᑦ 
ᐅᓂᒃᑳᖅ 
 
 
 
 
 
 
 
 
 
 

 
III. ᑐᒃᓯᕋᕐᓂᖅ ᕿᒥᕐᕈᓇᖁᔨᓗᓂ 

 
ᐃᓗᐊᒍᑦ ᓇᓴᐅᑎᖓᑕ 28 ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ 
ᓴᐳᒻᒥᒡᖠᕐᓂᕐᒧᑦ ᑲᓐᖑᓇᖅᑐᓂᒃ ᐱᖁᔭᕐᔪᐊᖓᓂ, ᑭᓇᑐᐃᓐᓇᖅ 
ᑐᒃᓯᕋᕐᓯᒪᔪᖅ ᑐᓴᒐᒃᓴᓂᒃ ᐱᔪᒪᓗᓂ ᒐᕙᒪᒃᑯᑦ ᑎᒥᖁᑎᖓᓐᓂᒃ, 
ᐅᕝᕙᓗᓐᓂᑦ ᑕᖅᑳᓐᖓᖅᑐᖅ ᐊᒃᑐᖅᑕᐅᑐᐃᓐᓇᕆᐊᖃᖅᑐᖅ 
ᓴᖅᑭᑕᐅᒃᐸᑕ ᑎᑎᖅᑲᐃᑦ ᒐᕙᒪᒃᑯᑦ ᑎᒥᖁᑎᖓᓐᓄᑦ, 
ᑐᒃᓯᕋᐅᑎᓕᐅᕈᓐᓇᖅᐳᖅ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇᒧᑦ ᕿᒥᕐᕈᓇᖁᓗᒍ ᐃᓱᒪᓕᐅᕈᑕᐅᓚᐅᖅᑐᖅ ᐱᓪᓗᒍ.   
ᑖᒃᑯᐊ ᐱᖃᓯᐅᔾᔨᓯᒪᕗᑦ ᐃᓱᒪᓕᐅᕈᑕᐅᓚᐅᖅᑐᒥᒃ ᓴᖅᑭᑦᑎᔪᒪᓗᑎᒃ 
ᑎᑎᕋᕐᓯᒪᔪᓂᒃ, ᑕᒻᒪᕐᓯᒪᔪᑦ ᐋᖅᑭᒡᑕᐅᖁᓪᓗᒋᑦ ᐃᒻᒥᒧᑦ ᑐᕌᖓᔪᑦ 
ᑐᓴᒐᒃᓴᐅᔪᑦ, ᐅᖓᕙᕆᐊᕈᑎᐅᔪᑦ ᐊᒻᒪᓗ ᐊᑭᓕᕆᐊᖃᖅᑐᑦ.  ᑖᒃᑯᐊ 
ᐱᔾᔪᑎᖏᑦ ᐃᖏᕐᕋᓂᐅᑉ ᐊᖅᑯᑎᖃᖁᓪᓗᒋᑦ ᕿᒥᕐᕈᓇᒍᓐᓇᕐᓂᐊᕐᒪᑕ 
ᐊᒻᒪ ᐃᒻᒥᒃᑰᖅᑐᒥᒃ ᓇᐅᑦᑎᕐᓱᐊᕆᔭᐅᔪᓐᓇᕐᓂᐊᕐᒪᑕ ᐃᓱᒪᕐᓱᕐᖢᑎᒃ 
ᐃᓱᒪᓕᐅᕈᑕᐅᔪᑦ ᐊᒻᒪᓗ ᐊᓯᖏᑦ ᐃᓱᒪᓕᐅᕈᑕᐅᔪᑦ ᐊᑐᖅᑕᐅᓪᓗᑎᒃ 
ᐱᖁᔭᕐᒧᐊᑦ. 
 
ᑐᒃᓯᕋᐅᑎᐅᔪᖅ ᕿᒥᕐᕈᓇᖁᔨᓂᕐᒧᑦ ᑎᑎᕋᕐᓯᒪᔭᕆᐊᖃᖅᐳᑦ 
ᑐᓂᔭᐅᓗᑎᒃ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 
ᑎᑎᕋᕐᕕᖓᓐᓄᑦ.  ᑐᒃᓯᕋᐅᑎᐅᔪᑦ ᓴᖅᑭᑕᐅᔭᕆᐊᖃᖅᐳᖅ ᐅᓪᓗᐃᑦ 
30 ᐊᓂᒍᓚᐅᖏᓐᓂᖏᓐᓂ ᐃᓱᒪᓕᐅᕈᑎᖃᓚᐅᖅᑎᓪᓗᒍ ᒐᕙᒪᒃᑯᑦ 
ᑎᒥᖁᑎᒋᔭᖓᑦ ᐱᔾᔪᑎᒋᓪᓗᒋᑦ ᑐᒃᓯᕋᐅᑎᐅᔪᑦ ᑐᓴᒐᒃᓴᓂᒃ 
ᐱᔪᒪᓗᑎᒃ.  ᐊᑭᖃᖏᑦᑐᖅ ᑐᒃᓯᕋᐅᑎᐅᔪᖅ ᕿᒥᕐᕈᓇᖁᔨᓂᕐᒧᑦ. 
 
ᑕᐃᒪᓕ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᔪᖅ 
ᑐᓂᔭᐅᓐᓂᕈᓂ ᑐᒃᓯᕋᐅᑎᒥᒃ ᕿᒥᕐᕈᓇᖁᔨᔪᒥᒃ, 
ᐱᓕᕆᐊᖃᓕᕋᔭᖅᐳᖅ ᖃᐅᔨᒋᐊᕐᓗᓂ ᑎᑎᕋᕐᓯᒪᔪᖁᑎᐅᔪᑦ 
ᐱᔾᔪᑕᐅᔪᓂᒃ ᖃᓄᐃᑦᑐᑦ ᐃᓚᐅᔭᕆᐊᖃᕐᒪᖔᑕ ᐊᒻᒪ ᐱᓗᓂ 
ᓇᓗᓇᐃᕐᓯᓯᒪᔪᓂᒃ ᒐᕙᒪᒃᑯᑦ ᑎᒥᖁᑎᖏᓐᓂᖔᖅᑐᒥᒃ.  
ᐃᒪᓐᓇᐃᒐᔪᒃᑐᕐᓕ, ᑲᒥᓴᓇ ᐱᓗᓂ ᐊᔾᔨᖏᓐᓂᒃ ᑐᒃᓯᕋᖅᑑᑉ 
ᑎᑎᕋᓚᐅᖅᑕᖏᓐᓂᒃ ᖁᑐᓴᒐᒃᓴᓂᒃ ᐱᔪᒪᓗᓂ ᐊᒻᒪ ᐊᔾᔨᖏᑦ 
ᑭᐅᔾᔪᑎᐅᔪᑦ ᑎᑎᕋᕐᓯᒪᔪᑦ ᒐᕙᒪᒃᑯᑦ ᑎᒥᖁᑎᖏᓐᓂᓐᖔᖅᑐᑦ 
ᐱᓗᓂᒋᑦ ᐊᒻᒪ ᕿᒥᕐᕈᓇᒡᓗᒋᑦ ᐊᖏᖃᑎᒌᒍᑕᐅᖏᑦᑐᑦ.  
ᐃᒪᓐᓇᐃᒐᔪᒃᐳᖅ,  ᑲᒥᓴᓇᐅᔪᖅ ᐅᐸᒍᑎᑦᑕᑦᑎᐊᒻᒪᕆᒡᓗᓂ 
ᑎᑎᕋᖕᕕᖏᓐᓄᑦ ᒐᕙᒪᒃᑯᑦ ᕿᒥᕐᕈᓇᒋᐊᖅᑐᕐᓗᓂ 
ᑎᑎᖅᑲᑯᑎᒋᔭᐅᔪᓂᒃ.  ᐃᒪᐃᑉᐸᒃᑐᑦ, ᐱᓕᕆᓇᓱᐊᖅᑳᕐᓗᑎᒃ 
ᓯᕗᓪᓕᕐᒥ ᑲᒥᓴᓇᐅᑉ ᑎᑎᕋᕐᕕᖓ ᐋᖅᑭᒡᓯᖁᓪᓗᒍ 
ᐊᖏᖃᑎᒌᖏᔾᔪᑕᐅᓕᖅᑐᒥᒃ ᐃᓗᓐᓇᖏᑦ ᑕᒪᒃᑮᒃ 
ᓈᒻᒪᒡᓴᓕᖅᑐᐃᓐᓇᐅᓂᐊᕐᒪᑕ. 

ᑭᓇᑐᐃᓐᓇᖅ 
ᐊᒡᕕᐊᖅᑕᐅᔭᕆᐊᖃᖏᓚᖅ ᐃᒻᒥᒧᑦ 
ᑐᕌᖓᔪᓂᒃ ᑲᓐᖑᓇᖅᑐᖁᑎᖏᓐᓂᒃ, 
ᐃᓚᒋᔭᖏᓐᓄᓪᓗ, ᐊᖏᕐᕋᖓᓄᓪᓗ 
ᐅᕝᕙᓗᓐᓂᑦ ᑎᑎᖅᑲᑎᒍᑦ, 
ᐊᑭᕋᖅᑐᕆᐊᖃᓐᖏᓚᓪᓗ 
ᑭᓇᑐᐃᓐᓇᐅᑉ ᐅᐱᒋᔭᐅᔾᔪᑎᐊᓂᒃ.  
ᑭᓇᑐᐃᓐᓇᓕᒫᑦᑎᐊᖅ 
ᐱᔪᓐᓇᐅᑎᖃᖅᐳᖅ ᓴᐳᒻᒥᔭᐅᖁᓪᓗᒍ 
ᐊᒡᕕᐊᖅᑕᐅᖁᓇᒋᑦ ᐊᒻᒪᓗ 
ᓱᒋᐊᖅᑕᖁᓇᒋᑦ. 
 
ᑎᑎᕋᕐᓯᒪᔪᖅ 12 
1948ᒥ ᓄᓇᕐᔪᐊᕐᒥ ᑭᓇᒃᑯᓕᒫᑦ 
ᐃᓕᓴᕆᔭᐅᓂᖏᓐᓄᑦ 
ᐊᖏᕈᑕᐅᓚᐅᕐᓯᒪᔪᖅ 
 
 
 
 
 
 
 
 
 
 
 
 
 
 
 
 
 
 
 
 
 

 
 
 
ᐅᓄᖅᑐᐃᕐᓱᕐᓗᓂ, ᐊᑐᖅᑕᐅᖃᑦᑕᕐᓯᒪᕗᖅ ᑕᒪᒃᑮᒃ 
ᓈᒻᒪᒡᓴᓕᖅᑐᐃᓐᓇᐅᓪᓗᑎᒃ.  ᑭᓯᐊᓂᓕ, ᐃᒪᓐᓇᐃᓐᓂᖅᐸᑦ, 
ᐊᑯᓐᓇᖏᕐᓯᔨᖃᕐᓗᑎᒃ ᐋᖅᑭᒡᓯᔪᓐᓇᕐᓂᖏᑉᐸᑕ, ᐱᔾᔪᑕᐅᔪᖅ 
ᓅᑕᐅᒐᔭᖅᐳᖅ ᐃᖅᑲᖅᑐᐃᕕᐅᑉ ᐃᖏᕐᕋᓂᖏᑦᑐᑦ.  ᐃᓗᓐᓇᖏᑦ 
ᐃᓚᐅᔪᑦ, ᐱᖃᓯᐅᑎᓪᓗᒍ ᒐᕙᒪᒃᑯᑦ ᑎᒥᖁᑎᒋᔭᖓᑦ, 
ᐱᕕᒃᓴᖃᖅᑎᑕᐅᓪᓗᑎᒃ ᑎᑎᕋᕐᓯᒪᔪᓂᒃ ᑐᓂᓯᔪᓐᓇᕐᓂᐊᕐᒪᑕ 
ᐱᔾᔪᑕᐅᔪᖅ ᐱᓪᓗᒍ. 
 
ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᑎᑎᕋᕐᕕᖓ 
ᐱᑎᑕᐅᓚᐅᖅᐳᖅ 11-ᓂᒃ ᓄᑖᓂᒃ ᐊᐱᖅᓱᖅᑐᓂᒃ ᐊᒻᒪ 
ᑐᒃᓯᕋᖅᑐᓂᒃ ᕿᒥᕈᓇᖁᔨᓪᓗᑎᒃ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ 
2004/2005-ᒥ.  ᒪᕐᕈᐊᖅᑎᓪᓗᐊᕐᓗᒍ ᐅᓄᕐᓯᕙᓪᓕᕐᓯᒪᔪᑦ 
ᑐᒃᓯᕋᖃᑦᑕᖅᑐᑦ ᐊᕐᕌᓂᓂᑦ.  ᐅᓄᖅᑐᑦ ᑐᒃᓯᕋᓚᐅᖅᑐᑦ 
ᐊᑐᖃᑦᑕᓚᐅᖅᐳᑦ ᐱᖁᔭᕐᔪᐊᓂᒃ ᐊᑐᐅᓯᐊᕋᑎᒃ ᐊᕐᕌᒍᑉ ᐃᓗᐊᓂ.  
ᐅᓄᕐᓂᖅᓴᐅᔪᑦ ᑐᒃᓯᕋᐅᑎᐅᔪᑦ ᕿᒥᕐᕈᓇᖁᔨᓪᓗᑎᒃ 
ᐱᔭᐅᖃᑦᑕᕐᓯᒪᕗᑦ ᐃᖅᑲᓇᐃᔭᖅᑎᕕᓂᐅᔪᓂᑦ ᓄᓇᕗᑦ 
ᒐᕙᒪᒃᑯᖏᓐᓄᑦ ᐃᒻᒥᒧᑦ ᑐᕌᖓᔪᓂᒃ ᑐᓴᒐᒃᓴᓂᒃ ᐱᔪᒪᓪᓗᑎᒃ. 
 
ᑕᓪᓕᒪᐃᑦ ᕿᒥᕐᕈᓇᖕᓂᕐᒧᑦ ᐊᑐᑎᓕᖁᔭᓕᐊᖑᓯᒪᔪᑦ ᐅᓂᒃᑳᓂ 
ᑐᓂᔭᐅᓚᐅᖅᐳᑦ ᐊᒻᒪ ᐅᓄᕐᓂᖅᓴᐅᓪᓗᑎᒃ ᑐᓂᔭᐅᓚᐅᕐᓯᒪᔪᓂᑦ 
2003/2004-ᖑᑎᓪᓗᒍ. 
 
ᓄᑖᓂ ᑐᒃᓯᕋᐅᑕᐅᔪᓂ 2004/2005-ᖑᑎᓪᓗᒍ, ᐅᑯᐊ ᒐᕙᒪᒃᑯᑦ 
ᑎᒥᖁᑎᒋᔭᖏᑦ ᐃᓚᐅᓚᐅᖅᐳᑦ: 
 
ᒪᓕᒐᓕᕆᔨᒃᑯᓄᑦ     ᒪᕐᕉᒃ ᑐᒃᓯᕋᖅᑑᒃ 
ᐃᖅᑲᓇᐃᔭᖅᑐᓕᕆᔨᒃᑯᑦ    ᒪᕐᕉᒃ ᑐᒃᓯᕋᖅᑑᒃ 
ᐊᐅᓚᑦᓯᔨᑦ ᒐᕙᒪᐅᖃᑎᒌᑦᑐᓕᕆᔨᒃᑯᑦ  ᒪᕐᕉᒃ ᑐᒃᓯᕋᖅᑑᒃ 
ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ  ᒪᕐᕉᒃ ᑐᒃᓯᕋᖅᑑᒃ 
ᓄᓇᓕᖕᓂ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᑦ  ᐊᑕᐅᓯᖅ ᑐᒃᓯᕋᖅᑑᒃ 
ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᑦ 
ᐃᓐᓇᑐᖃᓕᕆᔨᑦ ᐊᒻᒪ ᒪᒃᑯᒃᑐᓕᕆᔨᑦ ᐊᑕᐅᓯᖅ ᑐᒃᓯᕋᖅᑐᖅ 
ᐱᕙᓪᓕᐊᔪᓕᕆᔨᒃᑯᑦ ᓄᒃᑕᐅᓯᕆᔨᒃᑯᓪᓗ ᐊᑕᐅᓯᖅ ᑐᒃᓯᕋᖅᑐᖅ 

ᐊᒃᓱᒻᒪᕆᐅᔪᖅ ᐱᒻᒪᕆᐅᔪᖅ 
ᐃᓗᓕᖓ ᑭᖑᕐᖓᒍᑦ ᓯᑎᐱᕆ 11-
ᖑᓚᐅᖅᑎᓪᓗᒍ ᐊᓯᔾᔨᕈᑕᐅᔪᑦ 
ᓴᖅᑭᔮᑦᑎᐊᕈᓐᓂᖅᑎᑕᐅᓪᓗᑎᒃ 
ᑎᑎᕋᕐᓯᒪᔪᑦ ᐊᑯᓐᓂᐊᓂᑦᑐᑦ 
ᓄᐊᑦᑎᓂᕐᒧᓕᖓᔪᑦ ᐊᒻᒪ ᐊᑐᕐᓂᕐᒧᑦ 
ᐃᒻᒥᒧᑦ ᑐᕌᖓᔪᓂᒃ ᑐᓴᒐᒃᓴᓂᒃ 
ᐱᖁᔭᕐᔪᐊᑦ ᐊᑐᖅᑕᐅᑦᑎᐊᖁᒧᑦ 
ᐊᑐᕐᓗᑎᒃ ᐱᕋᔭᒃᐸᒃᑐᑦ ᒪᓕᒐᖏᓐᓂᒃ 
ᐊᒻᒪ ᐊᓯᖏᓐᓂᒃ ᐊᒻᒪ ᐊᑐᕐᓗᑎᒃ 
ᑲᓇᑕᓕᒫᖅ 
ᐊᑦᑕᓇᔾᔭᐃᕐᓯᒪᓂᕆᔭᖓᓄᑦ 
ᐱᓕᕆᐊᓄᑦ, ᐊᑦᑕᕐᓇᕈᑎᐊᓕ 
ᒪᓕᒐᐅᔪᑦᒃ ᐱᖁᔭᕐᔪᐊᓂ 
ᓴᓚᐅᖃᑦᑕᕐᒪᑕ ᐃᓱᒪᓕᐅᕈᑕᐅᔪᓄᑦ 
ᐱᖁᔭᕐᔪᐊᑦ 
ᐊᑐᖅᑕᐅᑎᑎᐊᕆᐊᖃᕐᓂᖏᓐᓄᑦ 
ᐊᒻᒪ ᐱᔪᓐᓇᐅᑎᖏᑦ 
ᑭᓇᒃᑯᑐᐃᓐᓇᐃᑦ ᑐᑭᖏᑦ 
ᐊᓯᐅᓪᓗᑎᒃ. 
 
ᑕᐃᕕᑦ ᓗᑲᑎᓕᔅ 
ᐳᑎᔅ ᑲᓚᒻᐱᐊᒥ ᑐᓴᒐᒃᓴᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ  
2004/2005 ᐊᕐᕌᒍᓕᒫᕐᓯᐅᑦ 
ᐅᓂᒃᑳᖅ 
 
 
 
 
 
 
 
 
 
 
 
 
 
 
 

 
 
ᐃᓚᒋᓪᓗᒍ ᑖᒃᑯᓄᖓ ᑐᒃᓯᕋᐅᑎᐅᔪᓄᑦ, ᑐᓴᒐᒃᓴᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᔪᖅ ᐊᐱᕆᔭᐅᓚᐅᕐᓯᒪᕗᖅ 
ᓂᓪᓕᕐᕕᖃᖁᓪᓗᒋᑦ ᐊᔾᔨᒌᖏᑦᑐᑦ ᐱᔾᔪᑕᐅᔪᑦ ᓴᖅᑭᖃᑦᑕᖅᑐᑦ 
ᖃᑯᑎᒃᑯᑦ.  ᒪᕐᕉᖕᓂᒃ ᐊᐱᖅᓱᖅᑐᖃᓚᐅᕐᓯᒪᔪᖅ ᑭᓱᑐᐃᓐᓇᕐᒧᑦ 
ᑐᕌᖓᓪᓗᑎᒃ, ᐊᐃᑉᐸᖓ ᐱᔾᔪᑎᖃᓚᐅᖅᑐᖅ ᐊᔾᔨᓕᐅᕈᑎᓂᒃ 
ᓇᐅᑦᑎᕐᓱᕈᑎᓄᑦ ᐊᑐᐊᒐᓂᒃ ᐊᒻᒪ ᐊᐃᑉᐸᖓ ᐱᔾᔪᑎᖃᓚᐅᖅᑐᖅ 
ᑐᓴᒐᒃᓴᐅᔪᓂᒃ ᐊᒥᖅᑳᕐᓂᕐᒧᑦ ᐊᒃᑐᐊᔪᓂᒃ ᐃᓄᓕᓴᐃᓂᕐᒧᑦ 
ᖃᐅᔨᓴᐃᔾᔪᑎᓄᑦ.  ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇᐅᔪᖅ ᐊᐱᕆᔭᐅᓚᐅᕐᓯᒪᒋᕗᖅ ᓂᓪᓕᕐᕕᖃᖁᔭᐅᓪᓗᓂ 
ᐅᐊᔭᒨᖅᑐᒃᑯᑦ ᓂᐅᕐᕈᑎᖃᖃᑦᑕᕐᓂᕐᒧᑦ ᐱᖁᔭᕐᔪᐊᓂᒃ ᐊᒻᒪ ᑕᒪᓐᓇ 
ᓂᓪᓕᕐᕕᒋᓚᐅᕆᓪᓗᓂᒃ.  ᐊᒻᒪᓗ, ᑐᓴᒐᒃᓴᓕᕆᓂᕐᒧᑦ 
ᑲᓐᖑᓴᖅᑐᓕᕆᓂᕐᒧᑦ ᑲᒥᓴᓇᐅᔪᖅ ᑐᓂᓯᓚᐅᕐᒥᔪᖅ ᑐᓴᒐᒃᓴᐅᔪᓂᒃ 
ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᐊᐱᖅᑯᑎᖃᓚᐅᖅᑐᓄᑦ 
ᐱᖁᔭᕐᔪᐊᓂᒃ ᐊᒻᒪ ᐊᑐᖅᑕᐅᓂᕆᔭᖏᓐᓂᒃ ᖃᓄᐃᑦᑐᖃᖅᑎᓪᓗᒍ. 

ᐱᕙᓪᓕᐊᓂᖏᑦ ᖃᕆᑕᐅᔭᐅᔪᑦ 
ᐊᑐᖅᑕᐅᕙᓚᐅᖅᑎᓪᓗᒋᑦ 
ᑎᑎᖅᑲᓂᒃ ᐱᓯᒪᒡᓯᕈᑕᐅᓪᓗᑎᒃ 
ᐱᑐᒍᓐᓇᕐᓯᒻᒪᕆᒡᖢᑎᒃ ᐃᐅᓪᓗᒥ, 
ᐃᖅᑲᓇᐃᔭᖃᑎᒌᒍᓐᓇᕐᓯᓪᓗᑎᒃ 
ᐊᖓᔪᖅᑲᐅᑎᐅᔪᑦ ᑕᒪᓐᓇ 
ᐊᖏᓕᑎᑦᑎᕙᓪᓕᖅᑐᖅ 
ᐅᓄᕐᓯᑎᑦᑎᕙᓪᓕᕆᓪᓗᓂᓗ ᐃᒻᒥᒧᑦ 
ᑐᓴᒐᒃᓴᓂᒃ ᑐᕌᖓᔪᓂᒃ 
ᓄᐊᑕᐅᕙᒃᑐᓂᒃ ᐊᒻᒪ 
ᑎᒍᒥᐊᖅᑕᐅᕙᒃᑐᓂᒃ ᑎᒥᐅᔪᓄᑦ.  
ᓱᒃᑲᔪᒻᒪᕆᐅᓕᕐᖢᑎᒡᓗ, 
ᖃᐅᔨᑲᐅᑎᒋᔪᓐᓇᕐᓯᓪᓗᑎᒡᓗ 
ᑐᓴᒐᒃᓴᐅᔪᓂᒃ ᐊᑐᖅᑕᐅᔪᓐᓇᖅᑐᓂᒃ 
ᐊᑦᑕᕐᓇᕈᓐᓇᖅᑐᓂᒃ, ᐊᒻᒪᓗ 
ᐱᕕᒃᓴᖃᕐᔪᐊᓕᕐᒪᑕ 
ᐊᒃᑐᐊᓂᖃᖅᑐᓂᒃ ᑐᓴᒐᒃᓴᐃᑦ 
ᐊᑦᑕᓇᔾᔭᐃᖅᑕᐅᓯᒪᕆᐊᖃᕐᓂᖏᓐᓄᑦ 
ᐊᒻᒪᓗ ᐃᒻᒥᒧᑦ ᑐᕌᖓᔪᑦ 
ᑲᓐᖑᓇᖅᑐᑦ 
ᓴᐳᑎᔭᐅᔭᕆᐊᖃᕐᓂᓐᖏᓄᑦ. 
 
ᐊᑦᑕᓇᔾᔭᐃᕐᓯᒪᓂᕐᒧᑦ-
ᑲᓐᖑᓇᖅᑐᓕᕆᓂᕐᒧᓪᓗ: 
ᐱᔾᔪᑕᐅᔪᑦ, ᑐᑭᓯᓂᕐᓗᒍᑕᐅᓯᒪᔪᑦ 
ᐊᒻᒪ ᐅᐸᓗᖓᐃᔭᐅᑎᑦ 
ᑲᑐᔾᔨᓪᓗᑎᒃ ᐅᓂᒃᑳᓕᐊᑦ 
ᑐᓴᒐᒃᓴᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇ/ᐋᓐᑎᐅᕆᔪᒧᑦ ᐊᒻᒪ ᑎᓗᐊᑦ 
ᐊᒻᒪ ᑐᔅ ᐊᒡᒌᓯ 2003 
 
 
 
 
 
 
 

 
IV. ᕿᒥᕐᕈᓇᓚᐅᖅᑎᓪᓗᒍ ᐊᑐᓕᖁᔭᓕᐅᕐᓂᖅ 

 
ᕿᒥᕐᕈᓇᓚᐅᖅᑎᓪᓗᒍ ᐊᑐᓕᖁᔭᓕᐊᖅ ᓇᓴᐅᑎᓕᒃ 04-12 
 
ᑐᒃᓯᕋᖅᑎᐅᔪᖅ ᐱᔪᒪᓪᓗᓂ ᑐᓴᒐᒃᓴᓂᒃ ᑕᐃᒃᓱᒧᖓ ᑐᕌᖓᔪᓂᒃ 
ᐱᓕᕆᕕᖓᓐᓂᑦ ᒪᓕᒐᓕᕆᔨᒃᑯᑦ ᑎᑎᕋᖁᑎᖓᓐᓂᑦᑐᓂᒃ 
ᐱᔾᔪᑎᖃᖅᑐᓂᒃ ᐃᓄᖕᒧᑦ ᐊᓯᐊᓄᑦ, ᐱᖃᓯᐅᑎᓪᓗᒍ ᒥᓂᔅᑕ ᐊᒻᒪ 
ᑐᑭᒧᐊᒃᑎᑦᑎᔨᖓᑦ ᐱᓕᕆᕕᖕᒧᑦ ᑐᓴᕈᒪᓪᓗᓂᒋᑦ.  ᑐᒃᓯᕋᖅᑐᖅ 
ᑐᓂᔭᐅᓚᐅᖅᑐᖅ ᐅᓄᑲᓪᒪᒃᑐᓂᒃ ᑎᑎᕋᕐᓯᒪᔪᓂᒃ ᑭᒡᒍᓯᐅᓪᓗᑎᒃ 
ᑐᒃᓯᕋᐅᑎᖓᓄᑦ ᑭᓯᐊᓂᓕ ᐱᑕᖃᖅᑰᔨᖏᒻᒪᑦ ᑎᑎᕋᕐᓯᒪᔪᓂᒃ 
ᐱᓯᒪᔭᐅᔪᓂᒃ ᒥᓂᔅᑕᖓᓐᓄᑦ ᒪᓕᒐᓕᕆᔨᒃᑯᑦ ᐅᕝᕙᓗᓐᓂᑦ 
ᑐᑭᒧᐊᒃᑎᑦᓯᔨᖓᓐᓂᑦ ᐱᓕᕆᕕᐅᑉ.  ᑐᒃᓯᕋᖅᑐᖅ ᐊᐱᕆᓚᐅᖅᑐᖅ 
ᑐᒃᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᒃ 
ᕿᒥᕐᕈᓇᖁᔨᓪᓗᓂ ᑭᒡᒍᓯᕆᔭᐅᔪᓂᒃ ᒥᓂᔅᑕᒥᑦ ᐊᒻᒪ 
ᑐᑭᒧᐊᒃᑎᑦᑎᔨᐅᑉ ᑎᑎᕋᕐᓯᒪᔪᖁᑎᖏᓐᓂᑦ. 
 
ᑐᒃᓯᕋᓚᐅᖅᑐᖅ ᑕᐃᓐᓇ ᐃᖅᑲᓇᐃᔭᕐᕕᖓᓐᓂᑦ ᐊᕕᑕᐅᓯᒪᓕᖅᑐᖅ 
ᐱᓕᕆᕕᖓᓐᓂᑦ ᒪᓕᒐᓕᕆᔨᒃᑯᑦ.  ᐱᔾᔪᑎᒋᔭᐅᔪᑦ ᐊᕕᑕᐅᓂᖓᓄᑦ 
ᐊᔾᔨᐅᓚᐅᖏᑦᑐᑦ.  ᑐᒃᓯᕋᓚᐅᖅᑑᑉ ᒥᒡᓴᐅᓴᒃᓯᒪᔭᖏᑎᒍᑦ, 
ᐱᓂᐊᕐᓂᐅᓚᐅᖅᑐᑦ ᐃᓱᓕᑎᓪᓗᒍ ᐃᖅᑲᓇᐃᔭᕐᓂᕆᔭᖓᑦ 
ᐱᓕᕆᕕᖕᒧᑦ ᑎᑎᕋᖅᑕᐅᓯᒪᔭᕆᐊᖃᓚᐅᖅᑑᒐᓗᐊᖅ ᐱᓯᒪᔭᐅᓗᑎᒡᓗ 
ᓇᓕᐊᖕᓄᑐᐃᓐᓇᖅ ᑕᒪᒃᑮ̀ᖕᓄᓪᓗᓐᓂᑦ ᐊᖓᔪᖅᑲᐅᑎᖏᓐᓄᑦ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ. 
 
ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ, 
ᖃᐅᔨᓴᐃᓚᐅᖅᑎᓪᓗᒍ ᐊᒻᒪ ᐱᓚᐅᖅᑎᓪᓗᒍ ᓇᓗᓇᐃᕐᓯᔾᔪᑕᐃᔪᓂᒃ 
ᐱᓂᐊᕐᓂᕆᓚᐅᖅᑕᖏᓐᓄᑦ ᐱᓕᕆᕕᐅᑉ ᑭᐅᓇᓱᐊᖅᑎᓪᓗᒋᑦ 
ᑐᒃᓯᕋᓚᐅᖅᑐᒧᑦ, ᓈᒻᒪᒃᓴᓚᐅᖅᐳᑦ ᐃᓗᓐᓇᖏᑦ ᑭᐅᔾᔪᑕᐅᔪᑦ 
ᑎᑎᕋᕐᓯᒪᔪᑦ ᑐᓂᔭᐅᓚᐅᕐᒪᑕ ᑐᒃᓯᕋᓚᐅᖅᑐᒧᑦ.  
ᐊᑐᓕᖁᔭᓕᐊᕆᓚᐅᖅᑕᖏᑦ ᐱᓕᕆᐊᖃᒃᑲᓐᓂᖁᓇᒋᑦ 
ᑭᐅᒃᑲᓐᓂᖏᓪᓗᑎᒃ ᑐᒃᓯᕋᖅᑑᑉ ᑐᒃᓯᕋᐅᑎᖓᓄᑦ. 

ᑕᐃᒪᐃᒻᒪᑦ ᐅᒃᐱᕈᓱᒃᐳᖓ 
“ᑐᓴᕋᓱᐊᕐᓂᖅ” ᓴᖅᑭᑉᐸᒃᐳᖅ 
ᐃᓱᒪᒋᔭᐅᔪᑦ ᐊᑕᐅᓯᕐᒧᑦ 
ᐅᓄᕐᓂᖅᓴᓄᓪᓗᓐᓂᑦ ᐱᓕᕆᔨᐅᔪᓄᑦ 
ᐃᖅᑲᓇᐃᔭᖅᑎᐅᔪᓄᓪᓗᓐᓂᑦ 
ᐱᔭᐅᓇᓱᓕᕌᖓᑦ 
ᖃᐅᔨᓇᓱᐊᖅᑎᓪᓗᒋᑦ 
ᓈᒻᒪᒃᑲᓗᐊᕐᒪᖔᑕ ᑐᒃᓯᕋᐅᑎᐅᔪᑦ 
ᐅᕝᕙᓗᓐᓂᑦ ᐱᓂᐊᕐᓂᐅᔪᑦ.  
“ᐱᔭᖅᑯᒻᒥ” ᐅᖃᐅᑕᐅᓕᖃᑦᑕᖅᐳᑦ 
ᐅᕝᕙᓗᓐᓂᑦ 
ᐃᓱᒪᒃᓴᕐᓯᐅᕈᑕᐅᓪᓗᑎᒃ, 
ᓇᓗᓇᐃᖅᑕᐅᓯᒪᔪᒧᑦ ᒪᓕᒐᖅᑎᒍᑦ, 
ᐱᔾᔪᑎᖏᓐᓄᑦ ᐊᒻᒪ ᐊᑭᕋᖅᑐᕐᓂᕐᒧᑦ 
ᐱᓂᐊᕐᓂᖏᓐᓄᑦ.  ᑕᕝᕙᓂ ᓱᓕ 
ᐃᓱᒪᕗᖓ ᐃᓱᒪᒋᔭᐅᔪᑦ 
ᕿᓂᖅᑕᐅᖃᑦᑕᕆᐊᖃᕋᓱᒋᓪᓗᒋᑦ 
ᐱᔾᔪᑎᖃᕐᓗᑎᒃ 
ᐱᓕᕆᓂᐊᖅᑕᖏᓐᓄᑦ, 
ᑕᐃᒪᓐᓇᐃᑦᑐᓂᒃ ᐱᓂᐊᕐᓂᐅᔪᑦ 
ᐃᓱᒪᓕᐅᕈᑕᐅᓪᓗᑎᒃ ᐅᕝᕙᓗᓐᓂᑦ 
ᓂᕈᐊᕈᑕᐅᓪᓗᑎᒃ ᐱᕙᖕᒪᑕ. 
 
ᕌᐳᑦ ᑲᓛᒃ 
ᑐᓴᒐᒃᓴᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓴᐅᓚᐅᕐᓯᒪᔪᖅ 
ᐃᐅᓪᐳᑕᒥᐅᓄᑦ 
ᑎᓕᔾᔪᑦ  
1996-006 
 
 
 
 
 
 
 
 
 
 
 
 
 
 
 
 
 
 

 
ᕿᒥᕐᕈᓇᓚᐅᖅᑎᓪᓗᒍ ᐊᑐᓕᖁᔭᓕᐊᖅ ᓇᓴᐅᑎᓕᒃ 04-13 
 
ᑕᕝᕙᓂ, ᑐᒃᓯᕋᖅᑐᖅ ᐊᐱᕐᓱᓚᐅᖅᑐᖅ ᐊᐅᓚᑦᓯᔨᒃᑯᑦ ᐊᒻᒪ 
ᒐᕙᒪᐅᖃᑎᒌᒃᑐᓕᕆᔨᒃᑯᑦ ᐱᓕᕆᕕᖓᓐᓄᑦ ᐱᔪᒪᓪᓗᓂ ᐊᔾᔨᖏᓐᓂᒃ 
ᑎᑎᕋᕐᓯᒪᔪᖁᑎᒋᔭᐅᔪᑦ ᑖᑦᓱᒧᖓ ᑐᕌᖓᔪᑦ.  ᓯᕗᓪᓕᕐᒥ 
ᑐᒃᓯᕋᐅᑎᒋᓚᐅᖅᑕᖓᑦ ᑐᓂᔭᐅᓚᐅᕐᓯᒪᓪᓗᓂ ᐱᓕᕿᕕᖓᓐᓄᑦ 
ᒪᓕᒐᓕᕆᔨᒃᑯᑦ ᑎᑎᕋᕐᓯᒪᔪᓂᒃ ᐸᐅᓪ ᐅᑲᓕᐅᑉ ᒥᒃᓵᓄᖓᔪᓂᒃ ᐊᒻᒪ 
ᑐᒃᓯᕋᓚᐅᖅᑐᖅ ᑐᓂᔭᐅᓚᐅᕆᕗᖅ ᐅᓄᑲᓪᓚᒃᑐᓂᒃ 
ᑎᑎᕋᕐᓯᒪᔪᖁᑎᖏᓐᓂᒃ ᒪᓕᒐᓕᕆᔨᒃᑯᑦ ᐱᓕᕆᕕᖓᓐᓂᓐᖔᑦᖅᑐᓂᒃ.  
ᑕᐃᑦᓱᒪᓂᐅᑎᓪᓗᒍ, ᑭᓯᐊᓂ, ᒥᔅᑕ ᐅᑲᓕᖅ ᒥᓂᔅᑕᕆᔭᐅᓚᐅᕐᓯᒪᕗᖅ 
ᐊᒻᒪ ᓯᕗᓕᖅᑎᐅᓪᓗᓂ.  ᐊᐱᖅᓱᕈᑎᖃᓚᐅᕐᓯᒪᔪᖅ ᑐᒃᓯᕋᖅᑐᖅ 
ᑎᑎᕋᕐᓯᒪᔪᓂᒃ ᐱᔪᒪᓐᓂᕐᒪᖔᑦ ᑎᑎᕋᕐᕕᖓᓐᓂᑦ ᒥᓂᔅᑕᖓᑦᑕ 
ᒪᓕᒐᓕᕆᔨᒃᑯᑦ ᐅᕝᕙᓗᓐᓂᑦ ᑎᑎᕋᕐᕕᖓᓐᓂᑦ ᓯᕗᓕᖅᑎᐅᑉ 
ᐱᔪᒪᓐᓂᕐᒪᖔᑦ.  ᑐᓴᕆᐊᓚᐅᖅᑎᓪᓗᒍ ᑐᒃᓯᕋᖅᑐᒥᑦ, ᑐᒃᓯᕋᐅᑎᐅᔪᖅ 
ᑐᓂᔭᐅᓕᓚᐅᕐᓯᒪᔪᖅ ᐊᐅᓚᑦᓯᔨᑦ ᒐᕙᒪᐅᖃᑎᒌᒃᑐᓕᕆᔨᒃᑯᑦ 
ᐱᓕᕆᕕᖓᓐᓄᑦ, ᐊᒻᒪ ᑭᐅᓚᐅᕐᓯᒪᓪᓗᑎᒃ.  ᑕᐃᒪᓐᓇ 
ᕿᒥᕐᕈᓇᖕᓂᐅᔪᖅ ᐱᓕᕆᐊᖃᕐᖢᑎᒃ ᑭᓯᐊᓂ ᑖᒃᑯᐊᑐᐊᑦ ᐊᐅᓚᑦᓯᔨᑦ 
ᐊᒻᒪ ᒐᕙᒪᐅᖃᑎᒌᒃᑐᓕᕆᔨᒃᑯᑦ ᐱᓕᕆᕕᖓᑦ ᑭᐅᔪᑑᓪᓗᓂ. 
 
ᑐᒃᓯᕋᓚᐅᖅᑐᖅ ᐃᖅᑲᓇᐃᔭᖅᑎᒋᔭᐅᓪᓗᓂ ᐱᓕᕆᕕᖓᓐᓄᑦ 
ᒪᓕᒐᓕᕆᔨᒃᑯᑦ ᑭᓯᐊᓂᓕ ᐱᔭᕐᓂᓐᖏᑦᑐᒦᓕᓚᐅᕐᓯᒪᔪᖅ ᐊᒻᒪ  
ᐊᔾᔨᐅᖏᑦᑐᒦᓕᕐᖢᓂ ᐊᒃᑐᐃᓂᖃᕐᖢᓂᓗ 
ᐃᖅᑲᓇᐃᔭᖅᑎᑕᐅᓂᖓᓄᑦ ᓄᖅᑲᖅᑎᑕᐅᓪᓗᓂ.  ᑐᓴᒐᒃᓴᓂᒃ 
ᑐᒃᓯᕋᓚᐅᖅᑐᖅ ᓇᓗᓇᐃᕐᓯᔾᔪᑕᐅᔪᓐᓇᕋᔭᖅᑐᓂᒃ, 
ᐱᓕᕆᖃᑕᐅᓐᓂᖅᐸᑦ ᒥᔅᑕ ᐅᑲᓕᖅ ᐊᒃᑐᐊᓂᖃᕐᓂᕐᒪᖔᑦ 
ᐅᖃᐅᓯᕆᔭᐅᑎᓪᓗᒍ ᑐᒃᓯᕋᖅᑑᑉ ᐃᖅᑲᓇᐃᔭᖁᔭᐅᓄᓐᓂᕐᓂᕆᔭᖓ. 
 
ᐱᒋᐊᕐᓂᖓᓂ ᑭᒡᒍᓯᐅᓚᐅᖅᑐᑦ ᐊᐅᓚᑦᓯᔨᒃᑯᑦ 
ᒐᕙᒪᐅᖃᑎᒌᒃᑐᓕᕆᔨᒃᑯᓪᓗ ᐱᓕᕆᕕᖓᓐᓂᑦ 
ᕿᓂᕇᕐᓯᒪᓕᕐᓂᖏᓐᓂᒃ ᒥᔅᑕ ᐅᑲᓕᕐᒧᑦ ᑎᑎᕋᕐᓯᒪᔪᖁᑎᒋᔭᐅᔪᓂᒃ 
ᑐᖅᑯᖅᑕᐅᓯᒪᔪᓂᒃ ᐊᒻᒪᓗ ᑎᑎᕋᕐᓯᒪᔪᖅᑕᖃᓚᐅᖏᑦᑐᖅ 
ᑭᒡᒍᓯᒃᓴᐅᔪᒥᒃ ᑐᒃᓯᕋᖅᑑᑉ ᐱᔪᒪᓂᕆᔭᖓᓄᑦ. 
 
ᑐᒃᓯᕋᓚᐅᖅᑐᖅ ᕿᒥᕐᕈᓇᖁᔨᓚᐅᖅᑐᖅ ᑭᒡᒍᓯᐅᔪᓂᒃ ᐱᓪᓗᒋ, 
ᐃᓱᒪᒋᔭᖓᒍᑦ, ᑎᑎᕋᖅᑕᖃᓂᕋᓚᐅᕐᒪᒍ ᑕᐃᒪᓐᓇᐃᑦᑐᓂᒃ 
ᑎᑎᕋᕐᓯᒪᔪᓂᒃ.   

ᒐᕙᒪᒃᑯᑦ ᐱᓕᕆᕕᖏᑦ 
ᑎᒍᓯᐊᕐᓯᔨᐅᖕᒪᑕ 
ᓇᓗᓇᐃᒃᑯᑕᐅᔪᓂᒃ ᑎᑎᖅᑲᓂᒃ 
ᐱᓯᒪᔭᐅᔪᓂᒃ ᒐᕙᒪᒃᑯᑦ 
ᑐᖅᑯᐃᕕᖏᓐᓂ ᐊᒃᑐᐊᓂᖃᖅᑐᓂᒃ 
ᓇᖕᒥᓂᕆᔭᐅᔪᓄᑦ ᑲᒻᐸᓂᓄᑦ 
ᑕᒪᒃᑯᐊ 
ᑲᓐᖑᓇᖅᑑᑎᑕᐅᖏᓐᓇᕆᐊᖃᖅᐳᑦ.  
ᐊᑲᐅᖏᒻᒪᑦ ᒐᕙᒪᒃᑯᑦ ᐱᓕᕆᕕᖓᑦ 
ᖃᐅᔨᒋᐊᓚᐅᖏᓪᓗᑎᒃ ᐱᔪᒪᔭᐅᔪᓂᒃ 
ᒪᓕᑐᐃᓐᓇᖃᑦᑕᖅᐸᑕ ᑎᒥᐅᔪᓄᑦ 
ᐅᕝᕙᓗᓐᓂᑦ ᑐᓂᓯᖔᕐᓗᑎᒃ 
ᑎᒍᒥᐊᕐᓯᓂᐅᔪᒥᒃ 
ᓇᓗᓇᐃᕐᓯᔾᔪᑎᓂᒃ ᑕᖅᑲᒃᑯᓄᖓ 
ᒐᕙᒪᒃᑯᑦ ᓯᓚᑖᓄᑦ.  ᒐᕙᒪᒃᑯᑦ 
ᐱᓕᕆᕕᖁᑎᖏᑦ ᓴᒃᑯᐃᓯᖁᓪᓗᒋᑦ 
ᓇᓗᓇᐃᕐᓯᔾᔪᑕᐅᔪᓂᒃ 
ᑕᐃᒪᓐᓇᐃᑦᑐᖃᖅᑎᓪᓗᒍ, 
ᐱᔭᕐᓂᖅᑐᑦ ᐃᓱᒪᒋᔭᐅᔪᑦ 
ᐋᓐᓂᕐᓯᔪᓐᓇᕐᒥᖕᒪᑕ 
ᓴᖅᑭᑦᑎᑎᓪᓗᒋᑦ ᑎᑎᖅᑲᓂᒃ, 
ᐅᕝᕙᓗᓐᓂᑦ  ᐃᓱᒪᒋᔭᐅᔪᓂᒃ 
ᐊᒃᑐᐃᓂᐊᕐᓂᖃᕋᓱᒋᓪᓗᒋᑦ 
ᓴᖅᑭᑕᐅᒃᐸᑕ.  
ᓇᓗᓇᐃᒃᑯᑕᖃᓪᓚᕆᒋᐊᓕᐅᔪᑦ 
ᓇᓗᓇᐃᕐᓯᔾᔪᑎᓂᒃ, ᓇᐅᒃᑯᑐᐃᓐᓇᖅ 
ᐱᔭᐅᔪᓐᓇᖅᑐᑦ, ᓄᓇᕐᔪᐊᖃᖅᑎᓪᓗᑕ 
ᐊᑭᓴᖅᑐᐃᓂᖃᖅᑐᒥᒃ 
ᐋᓐᓂᕐᓯᔪᓐᓇᕐᒥᖕᒪᑦ 
ᓇᖕᒥᓂᕆᔭᐅᔪᒥᒃ ᑲᒻᐸᓂᒃ 
ᓴᖅᑭᑦᑎᓐᓂᖅᐸᑕ ᑐᓴᒐᒃᓴᐅᔪᓂᒃ. 
 
ᔮᓐ ᕇᑦ 
ᑐᓴᒐᒃᓴᓕᕆᓂᕐᒧᑦ ᑲᒥᓴᓇᐅᔪᖅ 
ᑲᓇᑕᒥ 
ᐊᕐᕌᒍᑕᒫᕐᓯᐅᑦ ᐅᓂᒃᑳᖅ 
2002/2003 
 
 
 
 
 
 
 
 
 
 
 
 
 

 
 
ᓇᓗᓇᐃᕐᓯᓚᐅᕐᒥᔪᖅ ᓯᕗᓕᖅᑎᐅᑉ ᐊᑎᖓ ᓴᖅᑭᓚᐅᕐᓂᖓᓂᒃ 
ᐊᑕᐅᓯᐊᕐᖢᓂ ᑎᑎᕋᕐᓯᒪᔪᖁᑎᐅᔪᓂ ᐱᓚᐅᖅᑕᖓᓂ ᐊᒻᒪ 
ᐅᖃᓚᐅᕐᒥᔪᖅ ᓇᓗᓇᐃᒃᑯᑕᐅᓂᕋᕐᖢᓂᒋᑦ ᓯᕗᓕᖅᑎ 
ᐃᓚᐅᓚᐅᕐᓂᖓᓂᒃ ᐅᖃᑕᐅᓕᖅᑎᓪᓗᒍ ᑐᒃᓯᕋᖅᑑᑉ 
ᐃᖅᑲᓇᐃᔭᕐᓂᖓᓄᑦ ᐊᕕᑕᐅᓂᐊᕐᓂᕆᔭᖓ. 
 
ᐊᐅᓚᑦᓯᔨᒃᑯᑦ ᒐᕙᒪᐅᖃᑎᒌᒃᑐᓕᕆᔨᒃᑯᑦ ᑐᓂᓯᓚᐅᖅᑐᑦ 
ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ 
ᐃᓗᓕᑯᓗᔭᖃᖅᑐᓂᒃ ᓇᓗᓇᐃᕐᓯᓯᒪᔪᓂᒃ ᐱᓂᐊᕐᓂᕆᔭᐅᓚᐅᖅᑐᓂᒃ 
ᕿᒥᕐᕈᓇᒍᑕᐅᓚᐅᖅᑐᓂᒃ ᓯᕗᓕᖅᑎᐅᑉ ᑎᑎᖅᑲᑯᑎᖏᓐᓂᒃ ᐊᒻᒪ 
ᑐᓂᓯᓪᓗᑎᒃ ᑐᒃᓯᕋᓚᐅᖅᑐᒧᑦ ᑭᐅᔾᔪᑎᓂᒃ ᐊᒻᒪ ᓇᓗᓇᐃᕐᓯᓯᒪᓪᓗᑎᒃ 
ᓯᕗᓕᖅᑎ ᕿᓂᓚᐅᖏᓐᓂᖓᓂᒃ ᕿᓂᖅᑎᓪᓗᒋᑦ ᑎᑎᖅᑲᓂᒃ. 
 
ᕿᒥᕐᕈᓇᒃᑕᐅᑦᑎᐊᓚᐅᖅᑎᓪᓗᒍ ᑕᒪᓐᓇ, ᑐᓴᒐᒃᓴᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᔪᖅ ᓇᓗᓇᐃᕐᓯᓯᓚᐅᖅᑐᖅ 
ᐊᐅᓚᑦᓯᔨᑦ ᒐᕙᒪᐅᖃᑎᒌᒃᑐᓕᕆᔨᒃᑯᑦ ᐱᓕᕆᕕᖓᑦ 
ᑭᐅᑦᑎᐊᓚᐅᕐᓂᖓᓂᒃ ᑐᒃᓯᕋᖅᑐᒧᑦ ᑐᓴᒐᒃᓴᓂᒃ ᐱᔪᒪᓪᓗᓂ ᐊᒻᒪ, 
ᑐᒃᓯᕋᓚᐅᖅᑐᖅ ᖃᐅᔨᒪᓇᓱᒋᒐᓗᐊᖅᑎᓪᓗᒍ ᑎᑎᖅᑲᖅᑕᖃᕐᓂᖓᓂᒃ 
ᑕᐃᒃᓱᒥᖓ ᑕᐃᓯᓯᒪᔪᓂᒃ, ᑭᓯᐊᓂᓕ ᐱᑕᖃᓚᐅᖏᑦᑐᖅ.  
ᕿᒥᕐᕈᓇᒃᑎᓪᓗᒍ ᐊᑐᓕᖁᔭᓕᐊᓂᒃ, ᑐᓴᒐᒃᓴᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐅᑯᓂᖓ ᑎᑎᕋᕈᑎᖃᓚᐅᖅᑐᖅ: 
 

a) ᐊᔾᔨᐅᓚᐅᖏᒃᑲᓗᐊᖅᑎᓪᓗᒍ ᑐᒃᓯᕋᖅᑑᑉ 
ᖃᓄᐃᓐᓂᕆᔭᖓ, ᑐᒃᓯᕋᓚᐅᖅᑐᖅ ᑖᓐᓇ 
ᐊᖓᔪᖅᑳᖑᓚᐅᖏᑦᑐᖅ ᐸᐃᑉᐹᓕᕆᔨᖏᓐᓂ 
ᓯᕗᓕᖅᑎᐅᑉ ᐃᒃᐱᒋᔪᓐᓇᕐᓂᐊᕐᓗᓂᐅᒃ 
ᐱᑐᐃᓐᓇᐅᖏᑦᑐᒃᑯᑦ, ᐊᒻᒪᓗ ᑖᓐᓇ 
ᑐᒃᓯᕋᓚᐅᖅᑐᖅ ᖃᐅᑕᒫᑦ  ᑕᑯᖃᑦᑕᓚᐅᖏᒻᒪᒍ 
ᓯᕗᓕᖅᑎ ᐊᒻᒪ ᑕᐃᒪᐃᒻᒪᑦ, 
ᖁᒡᓴᓪᓚᖕᓇᓚᐅᖏᑦᑐᖅ ᓯᕗᓕᖅᑎᐅᔪᖅ 
ᖃᐅᔨᒐᒥᒃ ᐃᓚᐅᓚᐅᖏᓐᓂᖓᓂᒃ 
ᐃᓱᒪᓕᐅᕋᓱᐊᖅᑦᑎᓪᓗᒋᑦ ᑐᒃᓯᕋᖅᑑᑉ 
ᐃᖅᑲᓇᐃᔭᕐᓂᖓ ᓄᖅᑲᖅᑎᑕᐅᓂᒃᓴᖓᓄᑦ. 

 
b) ᑐᒃᓯᕋᓚᐅᖅᑐᖅ ᑐᓂᔭᐅᓚᐅᖅᐳᖅ ᐊᔾᔨᖏᓐᓂᒃ 

ᑎᑎᕋᕐᓯᒪᔪᑦ ᑐᑭᓯᑎᑦᑎᒋᐊᕈᑕᐅᓚᐅᖅᑐᑦ ᒥᔅᑕ 
ᐅᑲᓕᖕᒧᑦ ᒥᓂᔅᑕᕆᔭᐅᑎᓪᓗᒍ ᒪᓕᒐᓕᕆᔨᒃᑯᓐᓄᑦ. 
ᐱᔾᔪᑎᒋᓪᓗᒍ ᒥᔅᑕ ᐅᑲᓕᖅ 
ᖃᐅᔨᒪᑎᑕᐅᓚᐅᕐᓂᖓ ᑕᒪᑐᒧᖓ 
ᒥᓂᔅᑕᐅᑎᓪᓗᒍ, ᐅᓂᒃᑳᓕᐅᕋᔭᓚᐅᖏᑦᑐᑦ 
ᑎᑎᕋᕐᓯᒪᔪᓂᒃ ᒥᔅᑕ ᐅᑲᓕᕐᒧᑦ ᕿᒥᕐᕈᓇᖕᓂᐊᕐᒪᑦ 
ᐊᑐᕐᓗᓂᐅᒃ ᓯᕗᓕᖅᑎᐅᓂᓂ. 

ᑭᓯᐊᓂᓕ ᓴᖅᑭᑉᐸᓪᓕᐊᔪᑦ 
ᐅᐊᔭᒨᖅᑐᑦ ᓴᓇᕐᕈᑎᐅᔪᑦ 
ᐱᒋᐊᖅᑎᑦᑎᔪᓐᓇᕐᒪᑕ ᐊᒻᒪ ᐊᓯᐊᓂᒃ 
ᓴᖅᑭᑦᑎᖔᕈᑕᐅᓪᓗᑎᒃ. 
 
ᑕᐃᒃᑯᐊ ᓂᐅᕕᕈᑎᐅᕙᒃᑐᑦ ᐊᐅᒃᑕᔫᑦ 
ᐊᑐᖅᑕᐅᓕᕐᓂᕆᔭᖏᑦ ᓂᕿᑖᕐᕕᖕᓂ 
ᓂᐅᕕᕐᕕᖕᓂ ᐱᔭᕐᓂᓚᐅᕐᓯᒪᔪᑦ, 
ᓱᒃᑲᓂᖅᓴᐅᖁᓪᓗᒋᑦ ᓂᐅᕕᖅᑎᐅᔪᑦ 
ᐊᒻᒪ ᓂᐅᕕᐊᒃᓴᖏᑦ 
ᐃᓗᓪᓕᖅᓱᖅᑕᐅᓵᓕᖃᑦᑕᕐᓂᐊᕐᒪᑕ; 
ᐸᓇᓇᐃᕈᑎᖃᑦᑕᕐᓂᐊᕈᓐᓂᕐᒪᑕ. 
ᑭᓯᐊᓂᓕ ᑕᐃᒃᑯᐊ ᑐᓴᒐᒃᓴᐅᔪᑦ 
ᑭᓱᓂᒃ ᓂᐅᕕᕐᒪᖔᑦᑕ 
ᓇᓗᓇᐃᕐᓯᓯᒪᓕᕐᒪᑦ 
ᐊᑐᕈᒥᓇᓗᐊᕐᒪᑦ, ᐊᒻᒪ 
ᓂᐅᕐᕈᑎᖃᖅᑎᐅᔪᑦ ᐅᕙᑦᑎᓐᓂᒃ 
ᐱᔪᒥᓵᕆᕙᒡᖢᑎᒃ ᕿᒥᑦ ᓂᕿᖏᓐᓂᑦ 
ᐃᒡᓗᒧᑦ ᓇᖕᒥᓂᖃᖁᔨᓂᕐᒧᑦ 
ᑎᑭᓪᓗᒍ.  ᐱᖁᔭᕐᔪᐊᑦ 
ᒪᓕᒃᑕᐅᑎᑦᑎᔨᖏᑦ ᐱᓕᕆᕕᐅᔪᑦ 
ᒪᓕᒐᖅᑎᒍᑦ 
ᐅᐸᒍᑎᑎᑕᐅᔾᔪᑎᑖᖅᑎᑕᐅᓚᐅᕐᒪᑕ 
ᑖᒃᑯᐊ ᑐᓴᒐᒃᓴᐅᔪᑦ ᖃᕆᑕᐅᔭᒃᑯᑦ 
ᓄᐊᑕᐅᓯᒪᔪᑦ ᐊᑐᖅᑕᐅᔪᓐᓇᖁᓪᓗᒋᑦ 
ᐊᑭᓴᖅᑐᖅᑎᐅᔪᓄᑦ ᐃᖅᑲᖅᑐᐃᕕᖕᒥ.  
ᑕᐃᒪᓐᓇ ᓂᕆᐅᒍᓐᓇᕐᓯᒋᕗᒍᑦ 
ᐊᔾᔨᑲᓴᖏᑦ ᐃᓄᓯᑦᑎᓐᓄᑦ 
ᐊᓯᔾᔨᕈᑕᐅᓂᕐᓂᖏᓐᓂᒃ.  
ᐅᖓᑕᐅᔾᔨᓗᑕ 
ᒥᒡᓴᐅᓴᒍᓐᓇᖏᓐᓇᑦᑕ 
ᐊᑦᑕᕐᓇᕐᓂᕆᔭᖏᓐᓂᒃ (ᑕᒪᒃᑯᐊ 
ᐅᐊᔭᒨᖅᑐᑦ) ᐃᒻᒥᒧᑦ ᑐᕌᖓᔪᓄᑦ 
ᑐᓴᒐᒃᓴᑕᐅᔪᓄᑦ. 
 
ᔮᓐ ᓱᒪ 
ᐃᓕᓴᐃᔨ ᒪᓕᒐᕐᓄᑦ 
ᓯᓚᑦᑐᓴᕐᕕᒡᔪᐊᖓᓐᓂ ᑎᐊᓐᕗ 
ᐃᒃᓯᕙᐅᑕᖅ, 
ᑲᓐᖑᓇᖅᑐᓕᕆᓂᕐᒧᑦ 
ᑐᓐᖓᕕᓕᕆᔨᑦ,  
 
 
 
 
 
 
 
 
 

 
c) ᑎᑎᕋᕐᓯᒪᔪᓂ ᐱᑕᖃᖏᑦᑐᖅ ᑐᓴᒐᒃᓴᓂ ᐊᒻᒪ 

ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇ 
ᕿᒥᕐᕈᓇᓚᐅᖅᑎᓪᓗᒍ ᓇᓗᓇᕈᓐᓂᓚᐅᖅᑐᖅ ᒥᔅᑕ 
ᐅᑲᓕᖅ ᐃᓚᐅᓚᐅᖏᓐᓂᖓᓂᒃ ᑐᒃᓯᕋᖅᑎᐅᑉ 
ᐃᖅᑲᓇᐃᔭᕐᓂᖓ ᓄᖅᑲᖅᑎᑕᐅᓂᐊᓕᖅᑎᓪᓗᒍ 
ᕿᒥᕐᕈᓇᒃᑎᓪᓗᒋᑦ ᐅᕝᕙᓗᓐᓂᑦ ᒥᓂᔅᑕᐅᓂᕆᔭᓂ 
ᒪᓕᒐᓕᕆᓂᕐᒧᑦ ᐊᑐᓚᐅᓐᖏᑕᖓ ᐅᕝᕙᓗᓐᓂᑦ 
ᓯᕗᓕᖅᑎᐅᓂᓂ ᑕᒪᑐᒧᖓ. 

 
ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 
ᐊᑐᓕᖁᔭᓕᐅᓚᐅᖅᑐᖅ ᐊᐅᓚᑦᓯᔨᒃᑯᑦ ᒐᕙᒪᐅᖃᑎᒌᒃᑐᓕᕆᔨᒃᑯᑦ 
ᐱᓕᕆᕕᖓᑦ ᖃᓄᐃᓕᐅᒃᑲᓐᓂᕆᐊᖃᕈᓐᓂᕐᓂᖏᓐᓂᒃ ᒪᓕᒐᓱᐊᕐᓗᒍ 
ᑐᒃᓯᕋᖅᑑᑉ ᐱᔭᐅᖁᔭᖏᑦ.  ᐊᑐᓕᐅᔭᓕᐊᖑᔪᖅ 
ᐊᖏᖅᑕᐅᓚᐅᕐᓯᒪᔪᖅ. 
 
ᕿᒥᕐᕈᓇᓚᐅᖅᑎᓪᓗᒍ ᐊᑐᓕᖁᔭᓕᐊᖅ ᓇᓴᐅᑎᓕᒃ 04-15 
 
ᑐᒃᓯᕋᓚᐅᖅᑐᖅ ᑕᕝᕙᓂ ᐱᔪᒪᓪᓗᓂ ᐃᒻᒥᒧᑦ ᑐᕌᖓᔪᓂᒃ 
ᑐᓴᒐᒃᓴᖁᑎᒋᔭᐅᔪᓂᒃ ᐱᓕᕆᕕᖓᓐᓂᑦ ᐃᖅᑲᓇᐃᔭᖅᑐᓕᕆᔨᒃᑯᑦ, 
ᐱᓗᐊᖅᑐᒥᒃ ᐱᔪᒪᓪᓗᓂ ᑎᑎᕋᕐᓯᒪᔪᖁᑕᐅᔪᓂᒃ ᐃᓄᖕᒧᑦ ᐊᓯᐊᓄᑦ 
ᑐᕌᖓᔪᓂᒃ ᐱᓯᒪᔭᐅᔪᓂᒃ ᐱᓕᕆᕕᖕᒧᑦ.  ᐱᓕᕆᕕᐅᔪᖅ 
ᖃᐅᔨᓕᓚᐅᖅᑐᖅ ᐊᑎᖅ ᑕᐃᓐᓇ ᐱᔭᐅᔪᒪᔪᖅ ᐱᓪᓗᒍ 
ᑎᑎᕋᕐᓯᒪᔪᖁᑎᖃᓚᐅᖏᓐᓂᖏᓐᓂᒃ ᑐᒃᓯᕋᖅᑐᑉ ᒥᒡᓵᓄᑦ.  
ᑭᓯᐊᓂᓕ, ᐊᕗᖓᐅᔨᒃᑲᓐᓂᓚᐅᖅᑐᑦ ᐊᒻᒪ ᖃᐅᔨᓕᕐᖢᑎᒃ ᐊᓯᖏᑦ 
ᐃᖅᑲᓇᐃᔭᖅᑎᐅᔪᑦ ᐱᓯᒪᒡᓯᕐᓂᖏᓐᓂᒃ, ᑎᑎᕋᕐᓯᒪᔪᓂᒃ 
ᐊᒃᑐᐊᓂᖃᖅᑐᓂᒃ ᑐᒃᓯᕋᖅᑑᑉ ᐃᖅᑲᓇᐃᔭᕐᓂᕆᓚᐅᖅᑕᖓᓄᑦ 
ᓄᓇᕗᑦ ᒐᕙᒪᒃᑯᖏᓐᓄᑦ.  ᑎᑎᕋᕐᓯᒪᔪᑦ ᕿᒥᕐᕈᓇᒃᑕᐅᓚᐅᖅᐳᑦ ᐊᒻᒪ 
ᐅᓄᑲᓪᓚᒃᑐᑦ ᑎᑎᕋᕐᓯᒪᔪᑦ ᓇᓗᓇᐃᖅᑕᐅᓚᐅᕐᓯᒪᔪᑦ 
ᑭᒡᒍᓯᐅᔭᕆᐊᖃᕐᓂᖏᓐᓂᒃ ᐊᒻᒪ ᑐᓂᔭᐅᓚᐅᕐᓯᒪᔪᑦ ᑐᒃᓯᕋᓚᐅᖅᑐᒧᑦ.  
ᐃᓚᖏᑦ ᑎᑎᕋᕐᓯᒪᔪᑦ ᑐᓂᔭᐅᔭᕇᕐᓯᒪᓚᐅᖅᑐᑦ ᑐᒃᓯᕋᖅᑎᒧᑦ 
ᓯᕗᓪᓕᕐᒥ ᑐᒃᓯᕋᐅᑎᖃᓚᐅᖅᑎᓪᓗᒍ ᑐᓴᒐᒃᓴᓂᒃ ᐱᔪᒪᓪᓗᓂ, 
ᑭᓯᐊᓂᓕ ᓄᑖᑦ ᑎᑎᕋᕐᓯᒪᔪᑦ ᓇᓗᓇᐃᖅᑕᐅᓚᐅᕆᕗᑦ ᐊᒻᒪ 
ᑐᓂᔭᐅᓪᓗᑎᒃ ᑐᒃᓯᕋᐅᑎᓕᐅᓚᐅᖅᑐᒧᑦ.  ᐃᓚᖏᓪᓗ ᑎᑎᕋᕐᓯᒪᔪᑦ, 
ᑭᓯᐊᓂ, ᒪᓕᒡᓯᒪᓪᓗᑎᒃ, ᑕᓕᑎᑕᐅᓚᐅᖅᐳᑦ ᐊᓯᔾᔨᖅᑕᐅᓪᓗᑎᒃ 
ᒪᓕᒃᖢᒍ ᓇᓴᐅᑎᖓ 14(1)(b)(i) ᐊᒻᒪ 14(1)(d) ᑎᒍᓯᓂᕐᒧᑦ 
ᑐᓴᒐᒃᓴᓂᒃ ᐊᒻᒪ ᓴᐳᒻᒥᒡᖠᕐᓂᕐᒧᑦ ᑲᓐᖑᓇᖅᑐᓂᒃ ᐱᖁᔭᕐᔪᐊᖏᑎᒍᑦ. 

ᓴᖅᑭᑦᑎᑐᐃᓐᓇᖅᑎᓪᓗᒋᑦ 
ᑎᑎᕋᕐᓯᒪᔪᓂᒃ ᑲᓐᖑᓇᖅᑐᓄᑦ 
ᐊᑐᐊᒐᐅᔪᓂᒃ ᐱᔅᓇᓯᐅᔪᒧᑦ 
ᑲᓐᖑᓇᖅᑐᓕᕆᓂᕐᒧᑦ 
ᐅᖃᐱᓗᑎᐅᖏᒻᒪᑦ.  ᑎᒥᐅᔪᑦ 
ᑕᒪᒃᑯᐊ ᐃᖅᑲᓇᐃᔭᖅᑎᖃᖅᑐᑦ 
ᖃᐅᔨᒪᑎᑦᑎᑦᑎᐊᕆᐊᖃᖅᐳᑦ 
ᐃᖅᑲᓇᐃᔭᖅᑎᒥᖕᓂᒃ 
ᒪᓕᒋᐊᖃᕐᓂᖏᓐᓂᒃ 
ᑲᓐᖑᓇᖅᑐᓕᕆᓂᕐᒧᑦ ᐊᑐᐊᒐᐅᔪᓂᒃ.  
ᓯᖁᒥᑦᑎᔪᖃᖄᖓᑦ ᐃᕐᖐᓐᓇᖅ 
ᑐᓂᔭᐅᔭᕆᐊᖃᖅᐳᑦ ᑎᒥᐅᔪᑦ 
ᐃᖅᑲᓇᐃᔭᖅᑎᖏᓐᓄᑦ 
ᑲᓐᖑᓇᖅᑐᓕᕆᓂᕐᒧᑦ, 
 
ᔨᐊᓂᕗ ᓯᑐᑕᑦ 
ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇ 
ᑲᓇᑕᒥ 
ᐄᑉᐳ, 2005   
 
 
 
 
 
 
 
 
 
 
 
 
 
 
 
 
 
 

ᑐᒃᓯᕋᓚᐅᖅᑐᖅ ᖃᐅᔨᓴᐃᖁᔨᓪᓗᓂ ᐅᕙᓐᓂᒃ 
ᑎᓱᒪᓕᐅᕈᑕᐅᓚᐅᖅᑐᒥᓂᒃ ᐱᓕᕆᕕᖕᒧᑦ ᐲᕐᓯᓂᐊᕐᓂᖏᓐᓄᑦ 
ᐃᓚᖏᓐᓂᒃ ᑎᑎᕋᕐᓯᒪᔪᑦ ᕿᒥᕐᕈᖁᔨᓪᓗᓂ. 
 
ᓇᓴᐅᑎᖓ 14 ᐃᒪᓐᓇᐃᑎᑦᑎᕗᖅ ᐊᖓᔪᖅᑳᕆᔭᐅᔪᖅ ᑎᒥᐅᔪᒧᑦ 
ᐋᒃᑳᕐᓯᔪᓐᓇᖁᓪᓗᒍ ᓴᖅᑭᑦᑎᖁᔭᐅᑎᓪᓗᒍ ᑎᑎᕋᕐᓯᒪᔪᓂᒃ 
ᓴᖅᑭᑦᑎᓐᓂᕈᓂ ᓂᕆᐅᒍᓐᓇᓂᐊᑐᐊᕈᓂ ᓴᖅᑭᑦᑎᓂᐊᕐᓂᖏᓐᓂᒃ 
ᑐᓴᐅᒪᑎᑦᑎᔾᔪᑕᐅᔪᓂᒃ ᐅᕝᕙᓗᓐᓂᑦ ᑲᑎᒪᔾᔪᑕᐅᓚᐅᖅᑐᓂᒃ 
ᐊᒃᑐᐊᓂᖃᖅᑐᓂᒃ ᐱᓕᕆᔨᐅᔪᒧᑦ ᐅᕝᕙᓗᓐᓂᑦ 
ᐃᖅᑲᓇᐃᔭᖅᑎᒋᔭᐅᔪᒧᑦ ᒐᕙᒪᒃᑯᑦ ᑎᒥᖁᑎᖓᓐᓄᑦ ᐅᕝᕙᓗᓐᓂᑦ 
ᐸᕐᓇᐅᑎᓂᒃ ᐊᒃᑐᐊᓂᖃᖅᑐᓂᒃ ᐊᖓᔪᖅᑲᐅᑎᐅᔪᓄᑦ ᑐᕌᖓᔪᓂᒃ 
ᓱᓕ ᐊᑐᓕᖅᑎᑕᐅᓯᒪᖏᑦᑐᓂᒃ. 
 
ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᔪᖅ 
ᕿᒥᕐᕈᓇᓚᐅᖅᐳᖅ ᐱᖓᓱᓂᒃ ᑎᑎᖅᑲᓂᒃ ᐃᓗᓕᖏᑦ 
ᐃᓚᓐᖓᖅᑎᖅᑕᐅᓯᒪᓪᓗᑎᒃ.  ᖃᐅᔨᓕᓚᐅᖅᑐᕐᓕ ᐃᓗᓐᓇᖏᑦ 
ᐊᑐᐅᓯᖅ ᑭᑭᓪᓗᒍ ᐊᑐᕆᐊᖃᓚᐅᕐᒪᑕ ᑕᓕᑎᕆᓂᕐᒥᒃ ᐃᓚᖏᓐᓂᒃ, 
ᑕᒃᑯᐊ ᑐᓴᒐᒃᓴᐅᔪᑦ ᓴᖅᑭᑦᑎᒐᔭᓚᐅᕐᒪᑕ ᑐᓴᒐᒃᓴᐅᔪᓂᒃ 
ᓴᖅᑭᑦᑎᒐᔭᓚᐅᕐᒪᑕ ᑐᓴᕋᓱᐊᕐᓂᐅᔪᓂᒃ ᐅᕝᕙᓗᓐᓂᑦ ᑲᑎᒪᓂᐅᔪᓂᒃ 
ᐊᒃᑐᐊᓂᖃᖅᑐᓂᒃ ᐃᖅᑲᓇᐃᔭᖅᑎᐅᔪᒧᑦ ᒐᕙᒪᒃᑯᑦ ᑎᒥᖁᑎᖓᓐᓄᑦ.  
ᑭᓯᐊᓂᓕ, ᓇᓗᓇᐃᕐᓯᓚᐅᕐᒥᔪᖅ ᓈᓴᐅᑎᖓ 14 
ᐃᓱᒪᕐᓱᕈᑕᐅᓂᖓᓂᒃ ᐊᒻᒪ ᓇᓗᓇᐃᕐᓯᓯᒪᔪᖃᓚᐅᖏᑦᑐᖅ ᒐᕙᒪᒃᑯᑦ 
ᑎᒥᖁᑎᒋᔭᖓᑦ ᐱᓂᐊᕐᓂᖃᓚᐅᕐᒪᖔᑕ ᐊᑐᕐᖢᑎᒃ 
ᐃᓱᒪᕐᓱᕈᓐᓇᕐᓂᕆᔭᒥᖕᓂᒃ. 
ᐊᑐᓕᖁᔭᓕᐅᓚᐅᖅᑐᖅ ᑖᒃᑯᐊ ᒐᕙᒪᒃᑯᑦ ᑎᒥᖁᑎᒋᔭᖏᑦ 
ᐱᓕᕆᓪᓚᕆᒡᓗᑎᒃ ᐃᓱᒪᒃᓴᕐᓯᐅᕈᑎᖃᕈᓐᓇᕐᒪᖔᑕ ᐊᑑᑎᖏᓐᓂᒃ 
ᐊᒻᒪ ᐊᑐᖏᓐᓂᕆᔭᖏᓐᓂᒃ ᓴᖅᑭᑦᑎᒍᑎᒃ ᑎᑎᕋᕐᓯᒪᔪᓂᒃ ᑐᓴᒐᒃᓴᓂᒃ 
ᑕᐃᒃᓱᒧᖓ ᑐᒃᓯᕋᓚᐅᖅᑐᒧᑦ ᐊᒻᒪ ᓇᓗᓇᐃᕐᓯᓯᒪᓪᓗᑎᒃ 
ᑐᒃᓯᕋᓚᐅᖅᑐᒧᑦ ᐱᔾᔪᑎᖏᓐᓂᒃ ᒪᓕᒐᕆᔭᖏᓐᓂᒡᓗ 
ᐃᓱᒪᕐᓱᕈᓐᓇᕐᓂᕆᔭᖏᑕ. 
 
ᐃᓚᖓᓐᓂ ᓇᓗᓇᐃᕐᓯᓇᓱᐊᓕᖅᑎᓪᓗᒋᑦ, ᑐᓴᒐᒃᓴᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒃᐱᒍᓱᓚᐅᕐᒪᑦ 
ᐊᖑᒻᒪᑎᓐᖏᓗᐊᕐᓂᖏᓐᓂᒃ ᒪᓕᒐᕆᔭᐅᔪᓂᒃ ᓇᓗᓇᐃᖅᑕᐅᓯᒪᔪᓂᒃ 
ᐃᓚᖓᓂ 14-ᒥ ᐊᒻᒪ ᑕᐃᒪᐃᓪᓚᕆᓚᐅᕆᓪᓗᓂ, ᑕᐃᒪᐃᒻᒪᑦ, 
ᓴᐳᑎᔭᐅᔭᕆᐊᖃᓕᓚᐅᖅᑐᑦ ᓴᖅᑭᑕᐅᖁᔭᐅᓇᑎᒃ.  
ᐊᑐᓕᖁᔭᓕᐅᓚᐅᕐᒥᔪᖅ ᑕᕝᕙᓂ ᓴᖅᑭᑦᑎᖁᔨᓇᓂ. 

ᐊᐅᓚᑦᑎᔪᓐᓇᕐᓂᐅᔪᖅ ᐊᒻᒪ 
ᐊᑐᑦᑎᐊᕈᓐᓇᕐᓂᐅᔪᖅ ᑐᓴᒐᒃᓴᐅᔪᓂᒃ 
ᐆᒻᒪᑎᒋᔭᐅᕗᖅ 
ᐱᓕᒻᒪᒋᐊᖃᕐᓂᖏᓐᓄᑦ 
ᐱᓕᕆᐊᖃᖅᑎᓪᓗᒋᑦ ᒐᕙᒪᒃᑯᑦ 
ᐱᓕᕆᕕᖏᑦ ᐃᓕᓐᓂᐊᖅᑎᑦᑎᓂᕐᒧᑦ 
ᑕᖅᑲᒃᑯᓂᖓ ᐊᒻᒪ ᐱᓕᒻᒪᒃᓴᐃᓂᕐᒥᒃ 
ᐅᐸᓗᖓᐃᔭᐅᑎᐅᔪᓄᑦ. 
 
ᔮᓐ ᕇᑦ 
ᑐᓴᒐᒃᓴᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 
ᑲᓇᑕᒥ 
ᐊᕐᕋᒍᓕᒫᕐᓯᐅᒻᒧᑦ ᐅᓂᒃᑳᖅ 
23002/2003 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 
ᐊᑐᓕᖁᔭᓕᐊᖑᔪᑦ ᐊᖏᖅᑕᐅᓚᐅᖅᑐᑦ. 
 
ᕿᒥᕐᕈᓇᓚᐅᖅᑎᓪᓗᒍ ᐊᑐᓕᖁᔭᓕᐊᖅ ᓇᓴᐅᑎᓕᒃ 05-16 
 
ᑖᑦᓱᒧᖓ ᑐᒃᓯᕋᐅᑎᒋᔭᐅᔪᖅ ᐱᓕᕆᑎᑦᑎᓚᐅᖅᐳᖅ ᐱᓕᕆᕕᖓᓐᓂᒃ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ.  ᒪᕐᕉᖕᓂᒃ 
ᐃᓗᓕᖃᕐᖢᓂ ᑐᒃᓯᕋᖅᑕᐅᓚᐅᖅᑐᖅ ᑕᕝᕙᓂ.  ᓯᕗᓪᓕᖅ 
ᐱᓕᕆᕕᐅᔪᕉᖅ ᑭᐅᓚᐅᖏᒻᒪᑦ ᑐᒃᓯᕋᖅᑑᑉ ᑐᒃᓯᕋᐅᑎᖓᓂᒃ 
ᐱᔪᒪᓪᓗᓂ ᑐᓴᒐᒃᓴᓂᒃ ᐱᕕᒃᓴᓕᐊᕆᓯᒪᔭᖓ 
ᓇᓗᓇᐃᖅᑕᐅᓯᒪᓪᓗᓂ.  ᑐᒡᓕᐊ ᐃᓗᓕᖃᓚᐅᖅᑐᖅ ᑐᒃᓯᕋᐅᑎᐅᔪᖅ 
ᐊᑲᕐᓴᖏᔾᔪᑕᐅᓪᓗᓂ ᓴᖅᑭᑕᐅᓚᐅᖅᑐᖅ ᐱᓕᕆᕕᐅᔪᖅ 
ᐊᑐᖅᑐᕕᓂᐅᓂᖓᓐᓂᒃ ᐃᒻᒥᒧᑦ ᑐᕌᖓᔪᓂᒃ ᑐᓴᒐᒃᓴᖁᑎᖏᓐᓂᒃ 
ᑐᒃᓯᕋᓚᐅᖅᑑᑉ ᐊᑐᑦᑎᐊᖏᕐᖢᒍ. 
 
ᓯᕗᓪᓕᕐᒥ, ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 
ᖃᐅᔨᓚᐅᖅᑐᖅ ᐱᓕᕆᕕᐅᔪᖅ ᑭᐅᑲᐅᑎᒋᓚᐅᕐᓂᖓᓂᒃ ᑐᒃᓯᕋᖅᑐᒧᑦ 
ᐊᐱᕆᓪᓗᑎᒡᓗ ᑐᒃᓯᕋᖅᑐᒧᑦ ᓇᓗᓇᐃᕐᓯᑦᑎᐊᖁᓪᓗᒍ 
ᑐᒃᓯᕋᐅᑎᒋᔭᒥᓂᒃ ᐊᒻᒪ ᐅᖓᕙᕆᐊᖅᑕᐅᓪᓗᓂ 
ᐱᕕᒃᓴᓕᐊᕆᔭᐅᓯᒪᔪᖅ ᓴᖅᑭᑦᑎᓂᕐᒧᑦ ᒪᓕᒡᖢᒋᑦ ᒪᓕᒐᐃᑦ 
ᓇᓴᐅᑎᖃᖅᑐᑦ 11-ᒥᒃ ᐱᖁᔭᕐᔪᐊᓂ. 
 
ᐱᔾᔪᑎᒋᓪᓗᒋᑦ ᓯᖁᒥᑦᑎᓂᕋᖅᑕᐅᓂᖏᑦ ᑲᓐᖑᓇᖅᑐᓕᕆᓂᕐᒧᑦ, 
ᑖᓐᓇ ᑐᒃᓯᕋᖅᑐᖅ, ᐃᖅᑲᓇᐃᔭᖅᑎᒋᔭᐅᓚᐅᕐᓯᒪᔪᖅ ᐱᓕᕆᕕᖕᒧᑦ, 
ᐅᓄᖅᑐᓂᒃ ᐅᓐᓂᕐᓗᒍᑎᒃᓴᖃᓚᐅᕐᒪᑦ ᐊᑲᕆᓐᖏᑕᖏᓐᓂᒃ.  
ᓯᕗᓪᓕᕐᒥ, ᐃᒃᐱᒍᓱᓚᐅᖅᑐᖅ ᑕᐃᒃᑯᐊ ᐊᖏᖅᑕᐅᓯᒪᖏᑦᑐᑦ 
ᐃᖅᑲᓇᐃᔭᖅᑎᐅᔪᑦ ᑕᑯᔪᓐᓇᕐᓂᖏᓐᓂᒃ ᐃᖅᑲᓇᐃᔭᕈᓇᐅᑖᑕ 
ᓇᓴᐅᑎᖓᓂᒃ ᐊᒻᒪ ᐊᑐᖅᑕᐅᓂᕋᕐᖢᓂᒋᑦ ᑐᓴᒐᒃᓴᐅᔪᑦ 
ᐊᖏᖅᑕᐅᓯᒪᖏᓪᖢᑎᒃ.  ᑖᒃᑯᐊ ᒐᕙᒪᒃᑯᑦ ᑎᒥᖁᑎᖏᔭᖏᑦ 
ᐊᑐᓚᐅᕐᒪᑕ ᑐᒃᓯᕋᓚᐅᖅᑑᑉ ᐃᖅᑲᓇᐃᔭᕈᓐᓇᐅᑎᖓᓄᑦ ᓇᓴᐅᑎᒥᒃ, 
ᑖᒃᑯᐊᓗ ᐃᓗᓕᖃᕐᖢᑎᒃ ᑐᒃᓯᕋᖅᑑᑉ ᑐᓴᒐᒃᓴᖁᑎᖏᓐᓂᒃ ᐃᒻᒥᒧᑦ 
ᑐᕌᖓᔪᓂᒃ, ᐱᓇᓱᒡᓗᓂ ᓇᓗᓇᐃᕐᓯᔾᔪᑎᒥᒃ ᓯᓚᑦᑐᓴᕐᕕᒡᔪᐊᒥ ᑖᓐᓇ 
ᑐᒃᓯᕋᖅᑐᖅ, ᑐᓂᔭᐅᓚᐅᖅᑐᖅ ᐃᓕᓐᓂᐊᕈᑎᒋᔭᒥᓄᑦ ᓈᓴᐅᑎᓂᒃ 
ᓇᓗᓇᐃᓚᐅᖅᑕᖏᓐᓂᒃ ᐃᖅᑲᓇᐃᔭᖅᑖᕋᓱᐊᓕᖅᑎᓪᓗᒍ 
ᐱᔪᒪᓇᓱᒍᑎᓂ.  ᑕᒪᓐᓇᓗ ᐱᓕᕆᔭᐅᓚᐅᕐᓂᖏᑦᑐᖅ 
ᐃᖅᑲᓇᐃᔭᖅᑎᑖᕆᔭᐅᑎᓪᓗᒍ, ᑭᓯᐊᓂᓕ ᐱᓕᕆᔭᐅᓕᖅᑐᕕᓂᖅ 
ᑐᒃᓯᕋᓚᐅᖅᑐᖅ ᐃᖅᑲᓇᐃᔭᔅᓲᔭᓕᖅᑎᓪᓗᒍ ᒐᕙᒪᒃᑯᑦ 
ᑎᒥᖁᑎᒋᔭᖓᓐᓂ. 

ᐱᔪᒪᓂᐊᓗᒃᐳᑦ ᓂᐅᕕᖅᐸᕐᒃᑐᑦ 
ᑐᓴᒐᒃᓴᖁᑎᖏᓐᓂᒃ ᖃᕆᑕᐅᔭᑎᒍᑦ 
- ᓄᐊᑦᑎᔪᒪᓂᕆᔭᕗᓪᓗ, 
ᑐᖅᑯᐃᓯᒪᓂᕆᔪᒪᔭᕗᓪᓗ, 
ᓇᖕᒥᓂᖃᕈᒪᓂᖅᐳᓪᓗ, 
ᐋᖅᑭᒋᐊᕐᓯᔪᒪᓂᖅᐳᓪᓗ, ᐊᒻᒪ  
ᑲᑎᓪᓗᒋᑦ ᐊᒃᓱᒻᒪᕆᐅᔪᖅ 
ᐊᒃᑐᐃᓂᖃᕐᓯᒪᓕᕐᒪᑦ 
ᐱᓕᕆᔪᓐᓇᕐᓂᑦᑎᓐᓂᒃ ᐅᕝᕙᓗᓐᓂᑦ 
ᐱᔪᒪᓂᕆᔭᑦᑎᓐᓂᒃ  (ᑕᒪᒃᑮᒡᓗᓐᓂᑦ) 
ᐊᔾᔨᖓᓂᒃ ᐱᓇᓱᐊᖃᑕᐅᓗᑕ 
ᐅᓄᕐᓯᕙᓪᓕᐊᑎᓪᓗᒋᑦ ᓴᖏᔪᑦ 
ᐃᒻᒥᒧᑦ ᑐᕌᖓᔪᑦ 
ᑲᓐᖑᓇᖅᑐᓕᕆᔾᔪᑕᐅᔪᓄᑦ 
ᐱᒋᐊᕈᑕᐅᔪᑦ ᖃᓄᐃᓐᓇᓗᒃ 
ᐊᐅᓚᑕᐅᒐᓗᐊᖅᐸᑕ ᓂᐅᕕᖅᐸᒃᑐᑦ 
ᑎᑎᕋᖁᑎᒋᔭᖏᑦ, 
ᐊᓯᐅᔨᔭᐅᓚᐅᕐᓯᒪᓂᐊᖏᑦᑐᑦ, 
ᑎᒡᓕᒃᑕᐅᓚᐅᕐᓯᒪᓂᐊᖏᑦᑐᑦ 
ᐅᕝᕙᓗᓐᓂᑦ 
ᓴᖅᑭᑕᐅᓚᐅᕐᓯᒪᓂᐊᖏᑦᑐᑦ 
 
ᐹᑉ ᐃᐊᕙᓐᔅ 
ᑐᓴᒐᒃᓴᓕᕆᓂᕐᒧᑦ ᐱᓇᓱᐊᕈᓯᖅ 
ᒪᐃ 9, 2004 
 
 
 
 
 
 
 
 
 
 
 
 
 
 
 
 

 
 
 
 
 
ᑐᓴᒐᒃᓴᓕᕆᓂᕐᒧᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇ 
ᕿᒥᕐᕈᓇᓚᐅᖅᑎᓪᓗᒍ ᐅᓐᓂᕐᓗᒍᑕᐅᔪᓂᒃ ᐊᒻᒪ 
ᐃᓱᒪᓕᐅᓕᓚᐅᖅᑐᖅ ᑖᓐᓇ ᑐᒃᓯᕋᓚᐅᖅᑐᖅ ᑐᓂᓯᑎᓪᓗᒍ 
ᑐᓴᒐᒃᓴᐅᔪᓂᒃ ᒐᕙᒪᒃᑯᑦ ᑎᒥᖁᑎᒋᔭᖓᓐᓄᑦ ᐃᓕᓐᓂᐊᕐᓯᒪᓂᖓᑕ 
ᒥᒡᓵᓄᑦ, ᑐᓂᓯᓚᐅᕐᓯᒪᓂᖓᓂᒃ ᒐᕙᒪᒃᑯᑦ ᑎᒥᖁᑎᒋᔭᖓᓐᓄᑦ 
ᐊᖏᖅᑕᐅᓯᒪᔪᓂᒃ ᒪᓕᖁᓪᓗᒍ ᐱᓂᐊᓂᐅᔪᓄᑦ ᐊᒻᒪ ᑖᒃᑯᐊ 
ᐊᖏᕈᑎᐅᔪᑦ ᐊᑐᖅᑕᐅᖏᓐᓇᕋᓱᒋᓪᓗᒋᑦ ᐃᖅᑲᓇᐃᔮᒃᓴᒥᒃ 
ᒪᓂᒪᕕᐅᓚᐅᖅᑎᓪᓗᒍ.  ᐊᒻᒪᓗ ᓱᓕ, ᑖᓐᓇ ᑐᓴᒐᒃᓴᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᔪᖅ  ᓇᓗᓇᐃᕐᓯᓚᐅᖅᑐᖅ 
ᓈᓴᐅᑎᖓ 48 ᐱᖁᔭᕐᔪᐊᒥ ᐱᕕᒃᓴᖃᖅᑎᑦᑎᔪᖅ ᒐᕙᒪᒃᑯᑦ 
ᑎᒥᖁᑎᖓᓐᓂᒃ ᓴᖅᑭᑦᑎᔪᓐᓇᕐᓗᓂ ᐃᒻᒥᒧᑦ ᑐᕌᖓᔪᓂᒃ ᑐᓴᒐᒃᓴᓂᒃ 
ᐃᖅᑲᓇᐃᔭᖅᑎᑖᕋᓱᐊᕐᓂᖓ ᐱᓪᓗᒍ, ᐊᐅᓚᑦᑎᓂᕐᒧᑦ ᐅᕝᕙᓗᓐᓂᑦ 
ᐊᐅᓚᑦᑎᓂᕐᒧᑦ ᐃᖅᑲᓇᐃᔭᖅᑎᖁᑎᖏᓐᓂᒃ ᒐᕙᒪᒃᑯᑦ 
ᑎᒥᖁᑎᒋᔭᖏᓐᓂᒃ.  ᑕᐃᒪᐃᒻᒪᑦ, ᓯᖁᒥᑦᑎᔪᖃᓚᐅᖏᑦᑐᖅ 
ᑐᒃᓯᕋᓚᐅᖅᑑᑉ ᑲᓐᖑᓇᖅᑐᖁᑎᖏᓐᓄᑦ ᐱᔪᓐᓇᐅᑎᖏᓐᓂᒃ ᑕᕝᕙᓂ. 
 
ᑐᒡᓕᐊ ᑐᒃᓯᕋᓚᐅᖅᑑᑉ ᐅᓐᓂᕐᓗᒃᓴᕈᑎᒋᓚᐅᖅᑕᖓ 
ᐃᖅᑲᓇᐃᔭᖅᑐᓕᕆᔨᒃᑯᑦ ᑎᑎᕋᕐᓯᒪᔪᖁᑎᖏᑦ 
ᑐᓂᐅᖅᑲᖅᑕᐅᓐᓂᕐᒪᑕ ᒐᕙᒪᒃᑯᑦ ᐃᖅᑲᓇᐃᔭᖅᑎᖓᓐᓂᑦ 
ᐊᓯᖏᓐᓄᑦ  ᐃᖅᑲᓇᐃᔭᖅᑎᖃᑕᐅᖕᒥᔪᓄᑦᑕᐅᖅ ᐱᑦᑎᐊᕋᑎᒃ.  
ᑖᓐᓇ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓇᓴᐅᔪᖅ, 
ᕿᒥᕐᕈᓇᓚᐅᖅᑎᓪᓗᒍ ᐊᒻᒪ ᖃᐅᔨᓴᐃᓚᐅᖅᑎᓪᓗᒍ ᑕᒪᑐᒥᖓ, 
ᖃᐅᔨᓕᓚᐅᖅᑐᖅ ᐅᓄᑲᓪᓚᒃᑐᑦ ᐃᖅᑲᓇᐃᔭᖅᑎᐅᔪᑦ 
ᐃᒪᐅᓚᐅᕐᓂᖏᓐᓂᒃ ᑐᒃᓯᕋᖅᑎᐅᑉ ᐃᖅᑲᓇᐃᔭᖅᑖᕐᓂᕆᔭᖓᓄᑦ, 
ᑎᑎᕋᕐᓯᒪᔪᑦ ᐊᓯᐊᓄᐊᖅᑕᐅᓚᐅᖏᑦᑐᑦ ᐱᓕᕆᕕᖓᑦᑕ 
ᐃᖅᑲᓇᐃᔭᖅᑐᓕᕆᔨᒃᑯᑦ ᑎᑎᕋᕐᓯᒪᕕᖓᑦᑕ ᐊᒻᒪ ᑐᒃᓯᕋᖅᑑᑉ ᐃᒻᒥᒧᑦ 
ᑐᕌᖓᔪᑦ ᑐᓴᒐᒃᑯᑎᖏᑦ ᑐᓂᐅᖅᑲᖅᑕᐅᖅᑐᑦ ᑭᓯᐊᓂ ᑕᐃᒃᑯᓄᖓ 
ᐃᓱᒪᐅᓕᖃᑕᐅᔭᕆᐊᖃᓚᐅᖅᑐᓄᑦ. 
 
ᐱᖓᔪᖓᑦ ᑐᒃᓯᕋᖅᑑᑉ ᐃᒻᒥᒧᑦ ᑐᕌᖓᔪᑦ ᑐᓴᒐᒃᓴᐃᑦ 
ᑲᓐᖑᓇᖅᑐᓕᕆᓂᕐᒧᑦ ᐃᓱᒫᓗᒍᑎᒋᓚᐅᖅᑕᖏᑦ ᐅᒃᐱᕈᓱᓚᐅᕋᒥ 
ᐃᒻᒥᒧᑦ ᑐᕌᖓᔪᑦ ᑐᓴᒐᒃᓴᐅᔪᑦ ᐊᐅᓪᓚᖅᑎᑕᐅᓚᐅᕋᓱᒋᓪᓗᓂᒋᑦ 
ᓱᒃᑯᔪᒃᑰᕈᑎᑎᒍᑦ ᐊᒻᒪ ᑕᒪᒃᑯᐊ ᑭᓇᒃᑯᓕᒫᓄᑦ 
ᑕᑯᔭᐅᔪᓐᓇᕐᓂᖏᓐᓂᒃ ᑎᑎᕋᕐᕕᖁᑎᖏᑕ ᐃᓗᐊᓂ ᒐᕙᒪᒃᑯᑦ 
ᑎᒥᖁᑎᖏᑕ ᑖᒃᑯᐊᓗ ᐅᖃᓕᒫᖅᑕᐅᔪᓐᓇᕋᔭᕐᖢᑎᒃ 
ᑭᓇᒃᑯᑐᐃᓐᓇᕐᓄᑦ ᐊᖅᑯᓵᕐᓯᔪᓄᑦ ᓱᒃᑲᔪᒃᑰᕈᑎᒥᒃ. 

ᑖᓐᓇ “ᐸᔾᔭᕐᓗᒃᓯᒪᓂᕆᔭᖓ” 
ᐱᔾᔪᑎᖏᑕ ᑎᒍᓯᓂᕐᒧᑦ ᑐᓴᒐᒃᓴᓂᒃ 
ᐱᖁᔭᕐᔪᐊᖏᓐᓄᑦ (...) 
ᑐᑭᒧᐊᒃᑎᑦᑎᔾᔪᑕᐅᓗᑎᒃ 
ᐃᓱᒪᕐᓱᕈᓐᓇᕐᓂᕐᒧᑦ 
ᓂᕈᐊᕈᓐᓇᕐᓂᕐᒥᒃ.” ᑖᒃᑯᐊ ᒪᓕᒐᐃᑦ 
ᑕᐃᒪᐃᓕᖓᕗᑦ ᑕᒪᒃᑯᐊ 
ᐃᓄᖁᑎᒋᔭᐅᔪᑦ 
ᑐᓴᐅᒪᑦᑎᐊᖁᓪᓗᒋᑦ 
ᐃᓚᐅᑦᑎᐊᕈᓐᓇᕐᓂᖏᓐᓂᒃ 
ᐃᓱᒪᕐᓱᕐᓗᑎᒃ ᓂᕈᐊᕈᓐᓇᕐᓂᕐᒧᑦ 
ᐃᖏᕐᕋᓂᕆᔭᖓᓂᒃ ᐊᒻᒪ ᑕᒪᒃᑯᐊ 
ᓂᕈᐊᖅᑕᐅᓯᒪᔪᑦ ᐊᒻᒪ 
ᐸᐃᑉᐹᓕᕆᔨᖏᑦ ᑭᐅᔪᓐᓇᖁᓪᓗᒋᑦ 
ᐊᒻᒪ ᓵᑕᒃᓴᐅᔪᓐᓇᖁᓪᓗᒋᑦ 
ᐃᓄᖁᑎᒋᔭᐅᔪᓄᑦ. 
 
ᑖᓴᓐ ᔭᐃ, ᑕᒻᒪᕐᓯᒪᔪᖅᓯᐅᖅᑎ 
ᑲᓇᑕᒧᑦ ᑐᓴᒐᒃᓴᓕᕆᓂᕐᒧᓪᓗ 
ᑲᒥᓴᓇ ᑲᓇᑕᒥ 
2004 FC 431, 
 
 
 
 
 
 
 
 
 
 
 
 
 
 
 

 
 
 
 
ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 
ᖃᐅᔨᓕᓚᐅᖅᑐᖅ ᓴᖅᑭᔮᖅᑐᖃᖏᓐᓂᖓᓂᒃ ᐊᖏᖅᑕᐅᓯᒪᖏᑦᑐᑦ 
ᐅᖃᓕᒫᓚᐅᕐᓂᖏᓐᓂᒃ ᑐᒃᓯᕋᖅᑑᑉ ᐃᒻᒥᒧᑦ ᑐᕌᖓᔪᓂᒃ 
ᑐᓴᒐᒃᓴᖁᑎᖏᓐᓂᒃ ᑲᓐᖑᓇᖅᑐᓂᒃ ᐱᔾᔪᑎᒋᓪᓗᒍ 
ᐃᓕᔭᐅᓯᒪᓚᐅᓂᖓᓄᑦ ᓱᒃᑲᔪᒃᑰᕈᑎᒧᑦ ᑭᓇᒃᑯᑐᐃᓐᓇᕐᓄᑦ 
ᑕᑯᔭᐅᔪᓐᓇᖅᑐᒥ.  ᖃᐅᔨᓕᓚᐅᕐᒥᔪ, ᑖᒃᑯᐊ ᒐᕙᒪᒃᑯᑦ 
ᑎᒥᖁᑎᒋᔭᖏᑦ ᐅᔾᔨᕐᓱᑦᑎᐊᕆᐊᖃᕐᒥᔪᑦ ᑐᓴᒐᒃᓴᓂᒃ 
ᐊᐅᓪᓚᖅᑎᑦᑎᓕᕌᖓᑕ ᓱᒃᑲᔪᒃᑯᑦ, ᓱᒃᑲᔪᕐᓯᐅᑎᑦ ᑭᓇᒃᑯᑐᐃᓐᓇᕐᓄᑦ 
ᑕᑯᔭᐅᔪᓐᓇᖅᑐᒦᑎᓪᓗᒋᑦ ᑎᑎᕋᕐᕕᖏᑕ ᐃᓗᐊᓂ. 
 
ᐃᓗᓐᓇᖏᑦ ᐊᑐᓕᖁᔭᓕᐊᖑᓚᐅᖅᑐᑦ ᑐᓴᒐᒃᓴᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᐊᖏᖅᑕᐅᔪᐃᓐᓇᐅᓚᐅᖅᑐᑦ. 
 
ᕿᒥᕐᕈᓇᓚᐅᖅᑎᓪᓗᒍ ᐊᑐᓕᖁᔭᓕᐊᖅ ᓇᓴᐅᑎᓕᒃ 05-17 
 
ᑖᓐᓇ ᑐᒃᓯᕋᐅᑎᐅᓚᐅᖅᑐᖅ ᑐᓴᒐᒃᓴᓂᒃ ᐱᔪᒪᓪᓗᑎᒃ 
ᐱᓕᕆᕕᖓᓐᓂᑦ ᐃᖅᑲᓇᐃᔭᖅᑐᓕᕆᔨᒃᑯᑦ.  ᑖᓐᓇ ᑐᒃᓯᕋᖅᑐᖅ 
ᐊᔾᔨᖏᓐᓂᒃ ᐱᔪᒪᓪᓗᓂ ᐃᓗᓐᓇᖏᓐᓂᒃ ᑐᓴᒐᒃᓴᐅᔪᑦ ᐱᓕᕆᕕᖕᒧᑦ 
ᐱᓯᒪᔭᐅᔪᓂᒃ ᑖᑦᓱᒧᖓ ᐃᓄᖕᒧᑦ ᑐᕌᖓᔪᓂᒃ.  ᑖᓐᓇ ᑐᒃᓯᕋᖅᑐᖅ 
ᑐᓂᔭᐅᓚᐅᖅᑐᖅ 53-ᓂᒃ ᒪᒃᐱᒐᖃᖅᑐᓂᒃ ᑐᓴᒐᒃᓴᓂᒃ.  ᐃᓗᐊᓂ 
53-ᖑᔪᑦ ᑐᓴᒐᒃᓴᐅᔪᑦ, ᑕᓪᓕᒪᐅᔪᑦ ᑐᓴᒐᒃᓴᓂᑦᑐᑦ 
ᐲᖅᑕᐅᓯᒪᓚᐅᖅᑐᑦ.  ᑖᓐᓇ ᑐᒃᓯᕋᖅᑎᐅᔪᖅ ᑐᒃᓯᕋᓚᐅᖅᑐᖅ 
ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᕿᒥᕐᕈᓇᖁᓪᓗᒍ 
ᑖᒃᑯᓂᖓ ᐃᓚᓐᖓᖅᑎᕐᓯᒪᔪᓂᒃ ᑭᒡᒍᓯᐅᔪᓂᑦᑐᓂᒃ. 
 
ᒐᕙᒪᒃᑯᑦ ᑎᒥᖁᑎᒋᔭᖓᑦ ᑕᑎᖃᓚᐅᖅᐳᑦ ᐊᑐᕐᖢᑎᒃ ᓈᓴᐅᑎᖓᓂᒃ 
23-ᒥᒃ ᐱᖁᔭᕐᔪᐊᒥ ᑖᓐᓇᓗ ᐱᕕᒃᓴᖃᖅᑎᑦᑎᓪᓗᓂ ᒐᕙᒪᒃᑯᑦ 
ᑎᒥᖁᑎᖓᓐᓂᒃ ᓴᖅᑭᑦᑎᖏᑦᑐᓐᓇᕐᓗᑎᒃ ᑐᓴᒐᒃᓴᓂᒃ 
ᓴᖅᑭᑦᑎᓐᓂᕈᑎᒃ ᐊᒡᕕᐊᕋᔭᕐᓂᖓᓂᒃ ᑕᖅᑳᓐᖔᖅᑐᑦ 
ᑐᓴᒐᒃᓴᖁᑎᖏᓐᓂᒃ. 
 
ᑕᓪᓕᒪᐃᓐᓇᐅᓚᐅᖅᑐᑦ ᐅᓄᖏᑦᑐᕈᓗᐃᑦ ᑐᓴᒐᒃᓴᐅᔪᑦ ᐲᖅᑕᐅᓯᒪᔪᑦ 
ᑎᑎᕋᖁᑎᒋᔭᐅᔪᓂᑦ ᑐᓂᔭᐅᔪᓂᑦ.  ᑖᓐᓇ ᑐᓴᒐᒃᓴᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

ᐄ, ᓯᑎᐱᕆ 11-ᖑᓚᐅᖅᑎᓪᓗᒍ 
ᐊᓯᔾᔨᕐᓯᕐᔪᐊᕐᓯᒪᓕᓚᐅᖅᐳᑦ.  
ᐱᔭᕐᓂᖏᓐᓂᖅᓴᐅᓕᖅᑎᑕᐅᓪᓗᑎᒃ 
ᐊᑦᑕᓇᔾᔭᐃᕐᓯᒪᔾᔪᑕᐅᔪᑦ (ᓲᕐᓗ 
ᖃᐅᔨᓴᖅᑕᐅᔭᕆᐊᖃᓕᕐᖢᑎᒃ 
ᖃᖓᑕᓲᒃᑯᕕᖕᒥ) 
ᐱᔭᕆᐊᖃᖅᑕᒥᖕᓂᒃ ᐱᓕᕆᖁᓪᓗᒋᑦ.  
ᑭᓯᐊᓂᓕ, ᐅᕙᑦᑎᓐᓂᒃ 
ᓴᐳᒻᒥᒡᖠᖅᑎᓪᓗᑕ, ᓯᕗᓕᖅᑎᒋᔭᕗᑦ 
ᐊᑐᐃᓐᓇᕆᐊᖃᖅᑎᑦᑐᓐᓂᕋᑦᑎᒍ 
ᓯᕗᕋᓵᕐᓂᕐᒥᒃ ᐊᒻᒪ 
ᐅᒃᐱᕈᓱᖏᓐᓂᕐᒥᒃ, 
ᓱᕋᑦᑎᔭᐅᖁᓪᓗᒋᑦ 
ᐃᓱᒪᕐᓱᕈᓐᓇᕐᓂᕆᔭᕗᑦ ᐊᒻᒪ, 
ᑕᐃᒪᐃᓕᐅᖅᑎᓪᓗᒋᑦ, 
ᐊᓯᔾᔨᕐᓯᓇᓱᐊᖅᑎᓪᓗᒋᑦ 
ᑭᓇᐅᓂᑦᑎᓐᓂ ᓄᓇᖃᖃᑕᐅᑎᓪᓗᑕ.  
ᓵᓚᒃᓴᕋᔭᒻᒪᕆᒃᐳᑦ ᐊᑭᕋᕗᑦ, ᐊᒻᒪ 
ᐊᑭᕋᖅᑐᓕᕐᓗᒋᑦ ᓄᓇᕐᔪᐊᑦᑎᓐᓂᒃ 
ᓴᐳᒻᒥᒡᖠᖅᑎᐅᔪᑦ 
ᖃᐅᔨᒪᔭᐅᕐᔪᐊᖅᑎᓪᓗᒍ 
ᓄᓇᕐᔪᐊᕐᒥᐅᓄᑦ ᓄᓇᒋᔭᕗᑦ 
ᑐᓱᓐᓇᕐᓂᖃᕐᓂᖓᓂᒃ ᐊᒻᒪ 
ᓂᕆᐅᖕᓇᖕᓂᖃᕐᓂᖓᓂᒃ. 
 
ᔭᓐ ᑯᕌᒻ 
ᖃᐅᔨᒋᐊᖃᑦᑕᓕᕆᑦ: ᑎᑎᕋᕐᓯᒪᔪᑦ 
ᑐᑭᒧᐊᒍᑎᐅᓪᓗᑎᒃ ᐊᖅᑯᒻᒥ 
ᐱᓱᒃᑎᐅᔪᓄᑦ ᓄᓇᓕᑦᓯᓐᓄᑦ ᐊᒻᒪ 
ᐅᖓᑖᓄᑦ (ᓵᓐ ᕗᕋᓐᓯᔅᑯ) 
 
 
 
 
 
 
 
 
 
 
 
 
 
 
 
 
 

 
 
 
 
ᐊᖏᖃᑎᖃᓚᐅᖅᑐᖅ ᒐᕙᒪᒃᑯᑦ ᑎᒥᖁᑎᒋᔭᖓᓐᓂᒃ 
ᕿᒥᕐᕈᓇᓚᐅᖅᑎᓪᓗᒍ ᐲᖅᑕᐅᓚᐅᖅᑐᓂᒃ ᑐᓴᒐᒃᓴᐅᔪᓂᒃ ᐱᖓᓱᓂᒃ 
ᐲᖅᑕᐅᓚᐅᖅᑐᓂᒃ.  ᐊᖏᖃᑎᖃᓚᐅᖏᑦᑐᖅ ᑭᓯᐊᓂ ᒐᕙᒪᒃᑯᑦ 
ᑎᒥᖁᑎᒋᔭᖓᓐᓂᒃ ᐃᓚᖓᓐᓂᒃ ᐊᒻᒪ ᐊᑐᓕᖁᔭᓕᐅᓚᐅᖅᑐᖅ 
ᑐᓴᒐᒃᓴᐅᔪᑦ ᓴᖅᑭᑕᐅᖁᓪᓗᖏᑦ.  ᑭᖑᓪᓕᐅᔪᒧᓪᓕ 
ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᔪᖅ 
ᐅᖃᓚᐅᖅᑐᖅ ᒐᕙᒪᒃᑯᑦ ᓯᓚᑖᓂᓐᖔᖅᑐᖅ ᑐᓴᕆᐊᕐᕕᐅᖁᓪᓗᒍ 
ᐊᖏᕐᓂᕐᒪᖔᑦ ᑐᓴᒐᒃᓴᒧᑦ ᐱᔾᔪᑕᐅᔪᒧᑦ. 
 
 
ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 
ᐊᑐᓕᖁᔭᓕᐊᖓ ᐊᖏᖅᑕᐅᓚᐅᖅᑐᖅ. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 30



 
 

 
 
 
 
 
 
 
 
ᑎᑎᕋᕐᕕᖕᒥᒃ ᑲᒪᓕᖅᑎᓪᓗᖓ, 
ᓂᐅᔪᐊᒃᒥ ᒪᐃᔭᖓᑦ ᒪᐃᑯ ᐳᓗᒻᐴᒃ 
ᐱᓕᕆᐊᖃᕈᒪᓕᓚᐅᕐᓯᒪᖕᒪᑦ 
ᓴᓗᒻᒪᕐᓴᕐᓗᒋᑦ ᐊᖅᑯᑎᑦ ᐊᖕᒪᔪᖏᑦ 
ᑕᑕᑎᕐᓗᒋᑦ ᐊᒻᒪ ᐊᓯᖏᑦ 
ᐊᑲᐅᓐᖏᓕᐅᕈᑎᑦ ᐊᖅᑯᑎᓂᑦᑐᑦ 
ᐲᔭᕐᓗᒋᑦ. ᐳᓗᒻᐴᒃ 
ᐱᒋᐊᕈᑎᒋᓚᐅᖅᑕᖓ 
ᑐᓐᖓᕕᖃᓚᐅᖅᐳᖅ 
ᐊᑦᑕᕐᓇᖏᓐᓂᖅᓴᐅᓕᖁᓪᓗᖏᑦ ᐊᒻᒪ 
ᓴᓗᒪᓂᖅᓴᐅᓕᖁᓪᓗᒋᑦ ᐊᖅᑯᑎᐅᔪᑦ 
ᑲᒪᒋᔭᖃᖅᑎᓪᓗᒍ 
ᒥᒃᑑᑕᐅᓈᖅᑑᒐᓗᐊᓂᒃ. 
 
ᐅᕙᒍᑦᑕᐅᖅ ᐃᒻᒥᒧᑦ ᑐᕌᖓᔪᓂᒃ 
ᑲᓐᖑᓇᖅᑐᓄᑦ - 
ᓄᖑᑎᑦᑐᓐᓇᖏᒃᑲᓗᐊᕐᖢᑎᒍ 
ᑎᒡᓕᒐᕐᓂᖅ ᐊᒻᒪ 
ᓇᐅᑦᑎᕐᓱᕐᓂᕆᔭᐅᔪᑦ 
ᐅᓐᓄᐊᖏᓐᓇᖅ, ᑭᓯᐊᓂ 
ᐅᐱᒋᔭᐅᑎᓪᓗᒋᑦ ᓂᐅᕕᖅᐸᒃᑐᑦ 
ᐱᔪᒪᔭᖏᑦ ᐃᒻᒥᒧᑦ ᑐᕌᖓᔪᑦ 
ᑐᓴᒐᒃᓴᐃᑦ ᐱᔭᐅᓂᖏᓐᓄᑦ 
ᐃᓚᒋᑦᑎᐊᖅᐸᐅᒃ ᐋᖅᑭᒋᐊᕈᑎᐅᔪᑦ. 
 
ᒪᐃᑯ ᑮᔅᑦ 
ᑲᓇᑕᒥ ᖃᐅᔨᓴᖅᑎᓄᑦ 
ᐃᒃᓯᕙᐅᑕᖅ ᓄᓇᕐᔪᐊᕐᒥᓗ 
ᖃᕆᑕᐅᔭᒃᑯᑦ ᓂᐅᕐᕈᑎᖃᕐᓂᒧᑦ 
ᒪᓕᒐᓕᕆᔨᑦ ᓯᓚᑦᑐᓴᕐᕕᒡᔪᐊᖓᓐᓂ 
ᐊᑐᐊᒥ, ᐱᓕᕆᕕᖓᑦ 
ᒪᓕᒐᓕᕆᓂᕐᒧᑦ. 
 
 
 
 
 
 

 
 
 
 
V. ᐊᑐᓕᖁᔭᓕᐊᑦ 
 
ᐅᓄᖅᑐᑦ ᐊᑐᓕᖁᔭᓕᐊᖑᔪᑦ ᓴᓇᔭᐅᖃᑦᑕᕐᓯᒪᓕᖅᐳᑦ 
ᐊᕐᕌᒎᒪᐅᕐᓯᒪᔪᓂ ᐊᕐᕌᒍᓕᒫᕐᓯᐅᒻᒧᑦ ᐅᓂᒃᑳᓕᐊᓂ ᓱᓕ 
ᐱᔭᕇᖅᑕᐅᓯᒪᓐᖏᓚᑦ.  ᐊᑐᓕᖁᔭᓕᐊᒃᑲ, ᑕᐃᒪᐃᒻᒪᑦ, ᓱᓕ ᑖᒃᑯᐊ 
ᓯᕗᒧᐊᖏᓐᓇᕐᓂᐊᖅᑐᑦ ᑭᓯᐊᓂ ᐊᑐᓕᖁᔭᓕᐊᒃᑲ 
ᑭᐅᔭᐅᑦᑎᐊᓚᐅᖅᑎᓪᓗᒋᑦ.  ᐃᓚᒋᓪᓗᒍᓗ, ᐅᓄᖏᑦᑑᓂᐊᖅᑐᑦ ᓄᑖᑦ 
ᐊᑐᓕᖁᔭᐅᓕᐊᒃᑲ ᑐᓐᖓᕕᖃᕐᖢᑎᒃ ᓴᖅᑭᑉᐸᓪᓕᐊᔪᓂᒃ ᐊᕐᕌᒍᑉ 
ᐃᓗᐊᓂ ᐱᔾᔪᑕᐅᔪᓂᒃ. 
 
A. ᑎᒍᓯᓂᖅ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ ᓇᓂᑦᑎᓯᑦ 

ᑭᖑᓪᓕᖅᐹᒥ ᐊᕐᕌᒍᓕᒫᕐᓯᐅᒻᒧᑦ ᐅᓂᒃᑳᓕᐊᓐᓂ 
ᐊᑐᓕᖁᔭᓕᐅᓚᐅᕐᓯᒪᕗᖓ ᓄᓇᕗᑦ ᒐᕙᒪᒃᑯᖏᑦ 
ᐸᕐᓇᒃᐸᓪᓕᐊᖁᓪᓗᒋᑦ ᐊᒻᒪ ᑎᑎᕋᖁᓪᓗᒋᑦ ᐅᓪᓗᒥᒧᑦ 
ᐊᖑᒻᒪᑎᔪᓂᒃ “ᑎᒍᓯᓂᕐᒧᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ 
ᓇᓂᑦᑎᓯᐅᓂᐊᖅᑐᓂᒃ” ᒪᓕᒡᓗᒍ ᒪᓕᒐᖅ 70 ᐱᖁᔭᕐᔪᐊᒦᑦᑐᖅ 
ᐊᒻᒪ ᐊᑐᐃᓐᓇᕈᖅᑕᐅᓗᑎᒃ ᐊᑭᖃᓐᖏᑎᓪᓗᒋᑦ ᐅᕝᕙᓗᓐᓂᑦ 
ᐊᑭᑭᓪᓗᑎᒃ ᐊᑭᓕᖅᑕᐅᔪᓐᓇᖃᑦᑕᕐᓗᑎᒃ ᑕᖅᑲᒃᑯᓄᖓ 
ᐱᔭᐅᔪᒪᔭᕌᖓᑕ.  ᐊᒻᒪᓗ ᐅᖃᓚᐅᕆᓪᓗᖓ ᑖᒃᑯᐊ 
ᓇᓂᑦᑎᓯᐅᔪᑦ ᐊᑐᐃᓐᓇᕈᖅᑕᐅᖁᓪᓗᒋᑦ ᖃᕆᑕᐅᔭᑎᒍᑦ 
ᐱᑐᒡᕕᖕᒧᑦ.  ᑕᐃᒪᓐᖓᑦ ᑭᖑᓪᓕᕐᒥ ᐅᓂᒃᑳᓕᐅᓚᐅᖅᑎᓪᓗᖓ 
ᐊᕐᕌᒍᓕᒫᕐᓯᐅᒻᒧᑦ, ᐊᖓᔪᖅᑳᖓᑦ ᑎᒍᓯᓂᕐᒧᑦ ᐊᒻᒪ 
ᑲᓐᖑᓇᖅᑐᓕᕆᓂᕐᒧᑦ ᑎᑎᕋᕐᓯᓯᒪᓕᖅᐳᖅ ᐃᓕᔭᐅᓪᓗᑎᒡᓗ 
ᖃᕆᑕᐅᔭᒃᑯᑦ ᑐᑭᓯᒋᐊᕐᕕᖕᒧᑦ ᑖᒃᑯᐊ “ᑎᒍᓯᓂᕐᒧᑦ ᐊᒻᒪ 
ᑲᓐᖑᓇᖅᑐᓕᕆᕐᒧᑦ ᓇᓂᑦᑎᓯᐅᔪᑦ” 
ᑕᐃᒪᐃᑦᑕᕆᐊᖃᖅᑎᑕᐅᓂᖓ ᒪᓕᒡᖢᒍ ᒪᓕᒐᖅ 70-ᒥ 
ᐱᖁᔭᕐᔪᐊᑦ ᐃᓗᐊᓂ.  ᓇᓗᓇᐃᕐᓯᒪᔾᔪᑎᖃᖏᑦᑐᑦ, ᑖᒃᑯᐊ 
ᓇᓂᑦᑎᓯᐅᔪᑦ ᑎᑎᕋᖅᑕᐅᓐᓂᕐᒪᖔᑕ ᐸᐃᑉᐹᑎᒍᑦ 
ᐊᑐᐃᓐᓇᐅᑎᑕᐅᔪᓐᓇᕐᓂᐊᕐᒪᑕ ᑕᒪᒃᑯᓄᖓ 
ᖃᕆᑕᐅᔭᖃᖏᑦᑐᓄᑦ ᐊᒻᒪ ᖃᕆᑕᐅᔭᒃᑯᑦ ᐱᑐᒡᕕᖕᒧᑦ 
ᐱᑐᒍᑎᖃᖏᑦᑐᓄᑦ.  ᑕᐃᒪᐃᒻᒪᑦ ᐊᑐᓕᖁᔭᓕᐅᒃᑲᓐᓂᖅᐳᖓ 
ᓱᓕ ᑖᒃᑯᐊ ᓇᓂᑦᑎᓯᐅᔪᑦ ᑎᑎᕋᖅᑕᐅᖁᓪᓗᒋᑦ ᐸᐃᑉᐹᑎᒍᑦ 
ᐊᑐᐃᓐᓇᕈᖅᑕᐅᓗᑎᒡᓗ ᓄᓇᕗᒥᐅᑦ ᓄᓇᓕᖏᓐᓂ ᒐᕙᒪᒃᑯᑦ 
ᑎᑎᕋᕐᕕᖏᓐᓂ. 
 

B. ᐊᑐᐊᒐᐃᑦ - ᐊᑦᑎᕐᓯᓂᖅ ᒐᕙᒪᒃᑯᑦ ᑎᒥᖁᑎᖏᓐᓂᒃ 
 
ᐊᑐᐊᒐᐅᔪᑦ ᐊᑦᑎᕐᓯᓂᕐᒧᑦ ᒐᕙᒪᒃᑯᑦ ᑎᒥᖁᑎᖏᓐᓂᒃ 
ᒪᓕᒡᓯᒪᔭᕆᐊᖃᖅᐳᑦ ᐱᖁᔭᕐᔪᐊᓂᒃ ᐊᒻᒪ  

ᐃᓗᓕᖏᑦ ᐃᓱᒪᕐᓱᕈᓐᓇᕐᓂᐅᑉ 
ᓂᕈᐊᕈᓐᓇᕐᓗᑎᒃ ᐃᓄᓯᖃᖅᑐᓂ 
ᐱᔪᓐᓇᐅᑕᐅᕗᖅ ᑭᓇᒃᑯᑐᐃᓐᓇᕐᓄᑦ 
ᐊᔭᐅᖅᑕᐅᖏᓪᓗᑎᒃ - ᐃᓱᒪᕐᓱᕐᓗᑎᒃ 
ᐊᒡᕕᐊᖅᑕᐅᖏᓪᓗᑎᒡᓗ 
ᒐᕙᒪᐅᔪᓄᑦ.  ᐱᔪᓐᓇᐅᑎᐅᔪᖅ 
ᑲᓐᖑᓇᖅᑑᑎᑦᑎᓐᓇᕐᓂᕐᒧᑦ 
ᐅᓄᑲᓪᓚᒃᑐᓂᒃ ᐃᓗᓕᖏᓐᓂᒃ, 
ᐱᖃᓯᐅᑎᓪᓗᒍ ᐱᔪᓐᓇᐅᑎᖃᕐᓂᖅ 
(ᑭᒡᓕᖃᖅᑎᓪᓗᒋᑦ ᐊᒻᒪ 
ᓇᓗᓇᐃᖅᑕᐅᓯᒪᑦᑎᐊᖅᑎᓪᓗᒋᑦ 
ᒪᓕᒐᕐᓂᒃ ᐊᑐᓐᖏᑲᐃᓐᓇᖁᓐᓇᖅᑐᑦ) 
ᐊᐅᓚᑦᓯᔾᔪᑕᐅᓗᑎᒃ ᑎᒍᓯᓂᕐᒧᑦ ᐊᒻᒪ 
ᐊᑐᕐᓂᕐᒧᑦ ᑐᓴᒐᒃᓴᖁᑎᖏᓐᓂᒃ 
ᑭᓇᒃᑯᑐᐃᓐᓇᐃᑦ.  
ᑲᓐᖑᓇᖅᑐᓕᕆᓂᖅ 
ᐱᔪᓐᓇᐅᑎᒋᔭᐅᒐᓗᐊᖅᑎᓪᓗᒍ, 
ᑭᓇᒃᑯᑐᐃᓐᓇᐃᑦ ᐊᑐᓂ 
ᐱᔪᓐᓇᐅᑎᒋᖕᒪᔾᔪᒃ.  ᑕᒪᒃᑯᐊ 
ᑲᓐᖑᓇᖅᑑᑎᑦᑎᓐᓇᕈᑕᐅᔪᑦ 
ᐅᕙᑦᑎᓐᓂᒃ ᐃᓚᐅᔪᓐᓇᖅᑎᑦᑎᓯᕗᑦ 
ᓄᓇᓕᖕᒥᐅᑕᐅᔪᓂᒃ ᐊᒻᒪ 
ᐊᑑᑎᖃᑦᑎᐊᕆᓪᓗᑎᒃ 
ᖃᓄᐃᖏᑦᑎᐊᖁᓪᓗᒍ ᐃᓱᒪᕐᓱᕐᓗᑕ 
ᓂᕈᐊᕐᓂᕙᑦᑕᑦᑎᓐᓄᑦ. 

 
ᑲᓐᖑᓴᖅᑐᓕᕆᓂᖅ ᐊᒻᒪ 
ᐊᒥᐊᓕᒃᑲᑦ ᓄᓇᖓᓐᓂᒃ 
ᓴᐳᔾᔨᔨᐅᔪᑦ ᐱᖁᔭᕐᔪᐊᖓᑦ; 
ᐊᒃᑐᐃᓂᖓᑦ ᐳᑎᔅᑲᓚᒻᐱᐊᒥ 
ᑭᓇᒃᑐᐃᓐᓇᐃᑦ 
ᐊᑐᖅᑕᐅᕙᖕᓂᖏᓐᓄᑦ; ᐳᑎᔅ 
ᑲᓚᒻᐱᐊ  

ᕿᒥᕐᕈᓇᒃᑕᐅᖃᑦᑕᕐᓗᑎᒃ ᐊᕐᕌᒍᑕᒫᑦ ᐊᖑᒻᒪᑎᑦᑎᐊᖁᓪᓗᒋᑦ 
ᐅᓪᓗᒥᓯᐅᑎᓄᑦ ᐊᒻᒪ ᐱᖃᓯᐅᔾᔨᖃᑦᑕᖁᓪᓗᒋᑦ ᐊᓯᔾᔨᕈᑕᐅᔪᓂᒃ 
ᓴᓇᔭᐅᔪᓂᒃ ᒐᕙᒪᒃᑯᑦ ᐱᓕᕆᔾᔪᓯᖏᓐᓄᑦ.  ᓄᑖᑦ ᒪᓕᒐᐅᔪᑦ 
ᓴᖅᑭᑦᑎᔾᔪᑕᐅᔪᓐᓇᖅᐳᑦ ᓄᑖᓂᒃ ᑲᑎᒪᔨᐅᔪᓂᒃ ᐊᒻᒪ/ᐅᕝᕙᓗᓐᓂᑦ 
ᒐᕙᒪᒃᑯᑦ ᑎᒥᖁᑎᒋᔭᖏᓐᓂᒃ ᐊᑐᕐᓂᐊᖅᑐᓂᒃ ᐱᖁᔭᕐᔪᐊᓂᒃ.  
ᐅᓪᓗᒥᒧᑦ ᐊᖑᒻᒪᑎᓕᖅᑎᑕᐅᓂᖏᑦ ᒪᓕᒡᓯᒪᔭᕆᐊᖃᖅᑎᑕᐅᓗᑎᒃ 
ᐱᖁᔭᕐᔪᐊᓂᒃ.  ᐅᓪᓗᒥᒧᑦ ᐊᖑᒻᒪᑎᓕᖅᑎᑕᐅᓂᖏᑦ 
ᓯᕗᒧᐊᒃᑎᑕᐅᖏᓐᓇᖃᑦᑕᕆᐊᖃᖅᐳᑦ ᐊᕐᕌᒍᑕᒫᑦ.  ᐊᑐᖓᒐᖏᓪᓗ 
ᐊᓯᔾᔨᖅᑕᐅᖃᑦᑕᕐᓗᑎᒃ ᐋᖅᑭᒡᓱᖅᑕᐅᑦᑎᐊᒃᑲᓐᓂᓕᕌᖓᑕ 
ᐃᖏᕐᕋᓂᕆᔭᖏᑦ ᑕᒪᒃᑯᐊ ᑐᓴᒐᒃᓴᐅᔪᑦ ᑲᔪᓯᑦᑎᐊᖁᓪᓗᒋᑦ. 
 
 
C. ᐃᓕᓐᓂᐊᖅᑎᑦᑎᓂᖅ ᑲᑎᒪᔨᐅᔪᓂᒃ ᐊᒻᒪ ᐊᑯᓐᓇᖏᕐᓯᔨᐅᓪᓗᑎᒃ 

ᑲᑎᒪᔨᓂᒃ 
 
ᑎᓕᐅᕆᔪᒪᕗᖓ ᓱᓕ ᓄᓇᕗᑦ ᒐᕙᒪᒃᑯᖏᓐᓂᒃ 
ᑎᑎᕋᖅᑕᐅᔪᐃᓐᓇᐅᖁᓪᓗᒋᑦ ᑲᑎᒪᔨᐅᔪᑦ ᐃᓗᓐᓇᖏᑦ, 
ᐊᑯᓐᓇᖏᕐᓯᔨᐅᓪᓗᑎᒃ ᑲᑎᒪᔨᐅᔪᓂᒃ ᐊᒻᒪ ᒐᕙᒪᒃᑯᑦ 
ᑎᒥᖁᑎᒋᔭᖏᓐᓂᒃ ᑎᒃᑯᐊᖃᑦᑕᖅᑕᖏᓐᓂᒃ ᑲᑎᒪᔨᐅᓂᖃᖅᑎᓪᓗᒋᑦ 
ᐊᒻᒪ ᑖᒃᑯ ᐊᑎᒥᐅᔪᑦ ᑕᒪᒃᑮᖕᓂᒃ ᖃᐅᔨᒪᖁᓪᓗᒋᑦ ᒪᓕᒐᖏᓐᓂᒃ 
ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓄᐊᑎᓂᕐᒧᑦ, ᐊᑐᕐᓂᕐᒧᑦ, 
ᓴᖅᑭᑦᑎᓂᕐᒧᑦ ᐊᒻᒪ ᐱᓯᒪᒡᓰᓐᓇᕐᓂᕐᒧᑦ ᑐᓴᒐᒃᓴᐅᔪᓂᒃ ᐃᒻᒥᒧᑦ 
ᑐᕌᖓᔪᓂᒃ.    ᐱᐅᓂᖅᐹᖑᔪᒃᑯᓪᓕ ᖃᓄᐃᓐᓂᐅᔪᓂ, ᐃᓗᓐᓇᖏᑦ 
ᑕᒪᒃᑯᐊ ᑎᒃᑯᐊᖅᑕᐅᖃᑦᑕᖅᑐᑦ ᑎᒥᐅᔪᓄᑦ 
ᐃᓕᓐᓂᐊᖅᑎᑕᐅᖃᑦᑕᕆᐊᖃᖅᐳᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ 
ᑲᓐᖑᓇᖅᑐᓪᓗ ᓴᐳᑎᔭᐅᓯᒪᓂᖏᓐᓄᑦ ᐱᖁᔭᕐᔪᐊᖏᓐᓂᒃ.  
ᒥᑭᓐᓂᖅᐹᖑᔪᒃᑯᑦ, ᓯᕗᓕᖅᑎᐅᔪᑦ ᑎᒥᐅᔪᓄᑦ (ᓲᕐᓗ ᐊᐅᓚᑦᓯᔨᐅᔪᑦ 
ᐊᒻᒪ ᐃᒃᓯᕙᐅᑕᕆᔭᐅᔪᑦ) ᐃᓕᓐᓂᐊᖅᑎᑕᐅᖃᑦᑕᕆᐊᖃᖅᐳᑦ 
ᐱᔾᔪᑎᖏᓐᓂᒃ ᑐᓐᖓᕕᖏᓐᓂᒃ ᑎᒍᓯᕐᓂᒧᑦ ᑐᓴᒐᒃᓴᓂᒃ ᐊᒻᒪ 
ᑲᓐᖑᓇᖅᑐᓕᕆᓂᕐᒧᑦ ᐱᔾᔪᑕᐅᔪᓂᒃ ᐊᒻᒪ ᐅᓪᓗᒥᒧᑦ ᐊᖑᒻᒪᑎᔪᓂᒃ 
ᐃᓕᓐᓂᐊᖅᑎᑕᐅᖃᑎᑕᖁᓪᓗᒋᑦ ᖃᑯᑎᒃᑰᓕᕌᖓᑦ.   ᓱᓕ 
ᐊᑲᐅᓐᖏᓕᐅᕈᑎᐅᔪᖅ ᓴᖅᑭᓚᐅᖏᒃᑲᓗᐊᖅᑎᓪᓗᒍ ᓄᓇᕗᒥ, 
ᐅᓄᑲᓪᓚᒃᑐᑦ ᓴᖅᑭᓯᒪᓕᕐᒪᑕ ᓄᓇᑦᓯᐊᕐᒥ ᒐᕙᒪᒃᑯᑦ ᓯᓚᑖᓂᑦᑐᑦ 
ᑲᑎᒪᔨᐅᔪᑦ ᐊᒻᒪ ᒐᕙᒪᒃᑯᑦ ᑎᒥᖁᑎᒋᔭᖏᑦ 
ᑐᒃᓯᕋᕐᕕᐅᖃᑦᑕᕐᓯᒪᓕᕐᒪᑕ ᐱᔪᒪᓪᓗᑎᒃ ᑎᑎᕋᕐᓯᒪᔪᓂᒃ ᑐᓴᒐᒃᓴᓂᒃ 
ᑖᒃᑯᓄᖓ ᐱᔾᔪᑎᖃᖅᑐᓂᒃ ᐊᒻᒪ ᖃᐅᔨᒪᖏᑦᑎᐊᕐᖢᑎᒃ ᖃᓄᖅ 
ᐱᔭᐅᔭᕆᐊᖃᕐᒪᖔᑕ.  ᐱᕐᔪᐊᖑᔪᒃᑯᑦ ᓯᖁᒥᑦᑎᖃᑦᑕᕐᓯᒪᔪᖃᓕᖅᑐᖅ 
ᐃᒻᒥᒧᑦ ᑐᕌᖓᔪᓂᒃ ᑲᓐᖑᓇᖅᑑᑎᑕᐅᔪᓂᒃ ᒐᕙᒪᒃᑯᑦ ᑎᒥᖁᑎᖏᓐᓂ 
ᐱᔾᔪᑎᒋᓪᓗᒍ ᑐᑭᓯᐅᒪᓐᖏᓗᐊᒧᑦ ᑎᒍᓯᕐᓂᒧᑦ ᑐᓴᒐᒃᓴᓂᒃ 
ᑲᓐᖑᓇᖅᑐᓪᓗ ᓴᐳᒻᒥᔭᐅᓂᖏᓐᓄᑦ ᐱᖁᔭᕐᔪᐊᓂᒃ 
ᖃᐅᔨᒪᓐᖏᓗᐊᖅᑎᓪᓗᒋᑦ ᐃᒥᒃᑰᖅᑐᑦ ᑲᑎᒪᔨᐅᔪᑦ ᑕᒪᒃᑯᓂᖓ. 

ᐱᑕᖃᖏᒻᒪᑦ 
ᓇᓕᖅᑯᑦᑕᐃᔾᔪᑕᐅᔪᓐᓇᖅᑐᒥᒃ 
ᐃᖏᕐᕋᓂᐅᔪᒧᑦ ᐊᑐᐃᓐᓇᕐᒥᒃ ᒫᓐᓇ 
ᐊᑐᖅᑕᐅᔪᓐᓇᖅᑐᒥᒃ 
ᓇᓕᖅᑯᑦᑕᐃᓗᑎᒃ 
ᐱᓂᐊᕐᓂᕆᓂᐊᖅᑕᖏᓐᓂᒃ 
ᑲᑉᐱᐊᓵᕆᔨᑦ.  ᐅᓪᓗᖃᓕᖅᑎᓪᓗᑕ 
ᐃᒻᒥᖕᓂᒃ ᖄᖅᑎᖃᑦᑕᖅᑐᓂᒃ ᐊᒻᒪ 
ᐃᒻᒥᖕᓂᒃ ᑐᖁᑉᐸᒃᑐᓂᒃ 
ᑲᑉᐱᐊᓴᕆᔨᓂ, ᑖᒃᑯᐊ ᑲᑉᐱᐊᓴᕆᔨᑦ 
ᑐᖁᕋᕈᓐᓇᖅᑎᓗᒋᑦ 
ᓂᐅᕕᖅᐸᒃᑐᑎᑐᑦ ᐱᕆᖏᒻᒪᑕ 
ᖃᐅᔨᔪᓐᓇᖏᓐᓇᑦᑎᒍ 
ᐅᒃᐱᕐᓇᕋᓗᐊᕐᒪᖔᑕ.” 
 
ᐋᓐ ᑯᕕᑭᐊᓐ 
ᐋᓐᑎᐅᕆᔪᒥ ᑐᓴᒐᒃᓴᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 
 
D. ᓇᓗᓇᐃᓯᓂᖅ ᐱᓕᕆᖃᑕᐅᓂᖏᓐᓂᒃ ᑲᑎᒪᔨᐅᖃᑕᐅᔪᑦ 
ᐊᕐᕌᒍᒋᔭᑦᑎᓐᓂ, ᐊᑲᐅᓐᖏᓕᐅᕈᑎᖃᓕᒪᐅᕐᒪᑕ ᓄᓇᑦᓯᐊᕐᒥᐅᑦ 
ᐱᔾᔪᑎᒋᓪᓗᒍ ᐱᓕᕆᖃᑕᐅᓂᖏᑦ ᑭᓇᒃᑯᑐᐃᓐᓇᐃᑦ 
ᑎᒃᑯᐊᖅᑕᐅᓯᒪᔪᑦ ᒐᕙᒪᒃᑯᑦ ᑲᑎᒪᔨᖏᓐᓄᑦ ᐊᒻᒪ ᐊᑯᓐᓇᖏᕐᓯᔨᐅᔪᑦ 
ᑲᑎᒪᔨᖏᓐᓄᑦ.  ᑕᕝᕙᓂ ᐊᐱᖅᑯᑕᐅᔪᒥ, ᑐᒃᓯᕋᖅᑐᖃᓚᐅᕐᓯᒪᔪᖅ 
ᑐᓴᒐᒃᓴᐅᔪᓂᒃ ᐱᔪᒪᓪᓗᑎᒃ ᓴᖅᑭᑕᐅᓯᒪᔪᓂᒃ ᐃᒥᐊᓗᓕᕆᔨᒃᑯᑦ 
ᑲᑎᒪᔨᖏᓐᓄᑦ ᑕᖅᑭᐅᓚᐅᖅᑐᑦ ᐅᓄᑲᓪᓚᒃᑐᑦ 
ᐊᓂᒍᕐᓯᒪᓕᖅᑎᓪᓗᒋᑦ.  ᑕᐃᑦᓱᒪᓂ ᑐᒃᓯᕋᖅᑐᖃᓕᖅᑎᓪᓗᒍ, 
ᐃᓚᖓᑦ ᑲᑎᒪᔨᐅᖃᑕᐅᔪᖅ ᐲᖅᑕᐅᓚᐅᕐᓯᒪᖕᒪᑦ ᐊᒻᒪ 
ᑲᑎᒪᔨᐅᔪᓐᓂᕐᖢᓂ.  ᐱᔭᕐᓂᕈᓐᓂᒪᐅᕐᓯᒪᔪᖅ 
ᑲᑎᒪᔨᐅᖃᑕᐅᓚᐅᕐᓯᒪᔪᖅ ᑐᓴᕆᐊᕕᒋᓇᓱᐊᕐᖢᒍ 
ᓄᐊᑦᑎᓇᓱᐊᖅᑎᓪᓗᑎᒃ ᑎᑎᕋᕐᓯᒪᔪᓂᒃ, ᓇᓂᑕᐃᓐᓇᕋᑦᑎᒍ. 
ᐊᐱᖅᑯᑕᐅᒧᖅ ᑕᒪᓐᓇ ᑎᑎᕋᕐᓯᒪᔪᑦ ᐱᓯᒪᔭᐅᔪᑦ 
ᑲᑎᒪᔨᐅᓚᐅᕐᓯᒪᔪᒧᑦ ᓱᓕ ᒐᕙᒪᒃᑯᑦ ᑎᑎᕋᖁᑎᒋᖕᒪᖔᒍ 
ᓇᓗᓇᐃᖅᑕᐅᓗᓂ ᐱᖁᔭᕐᔪᐊᑎᒍᑦ.  ᓇᓗᓇᖏᑦᑐᖅ, ᒐᕙᒪᒃᑯᑦ 
ᑎᑎᕋᖁᑎᒋᒐᔭᕐᓂᖏᓐᓂᒃ ᑲᑎᒪᔨᐅᖃᑕᐅᖏᓐᓇᕐᓂᖅᐸᑦ ᑭᓯᐊᓂᓕ 
ᓇᓗᓇᐃᕐᓯᓯᒪᖏᒻᒪᑕ ᐱᒋᔭᐅᒪᖔᑕ ᓱᓕ ᒐᕙᒪᒃᑯᓐᓄᑦ ᑖᓐᓇ 
ᑲᑎᒪᔨᐅᖃᑕᐅᔪᓐᓂᖅᑎᓪᓗᒍ.  ᑖᓐᓇ ᑎᒍᓯᕐᓂᒧᑦ ᑐᓴᒐᒃᓴᓂᒃ ᐊᒻᒪ 
ᑲᓐᖑᓇᖅᑐᓂᒃ ᓴᐳᒻᒥᒡᖠᕐᓂᒧᑦ ᐱᖁᔭᕐᔪᐊᖓᑦ 
ᐋᖅᑭᒋᐊᖅᑕᐅᔭᕆᐊᖃᕐᓂᐊᕐᒪᑦ ᓇᓗᓇᐃᖅᑕᐅᓗᑎᒃ ᑕᒪᒃᑯᐊ 
ᑎᒃᑯᐊᖅᑕᐅᖃᑦᑕᖅᑐᑦ ᒐᕙᒪᒃᑯᑎ ᑎᒥᖁᑎᖏᓐᓄᑦ ᓇᖕᒥᓂᖅ 
ᒪᓕᒋᐊᖃᕐᒪᖔᑕ ᐱᖁᔭᕐᔪᐊᓂᒃ ᑲᑎᒪᔨᐅᖃᑕᐅᓚᐅᕐᓂᓂ ᒐᕙᒪᒃᑯᑦ 
ᑎᒥᖁᑎᖏᓐᓄᑦ ᐱᓪᓗᒍ ᐊᒻᒪᓗ ᓇᓗᓇᐃᕐᓯᒪᑦᑎᐊᕐᓗᑎᒃ 
ᐱᓕᕆᔭᕆᐊᖃᖅᑕᖏᓐᓂᒃ ᓄᐊᑎᑎᓪᓗᒋᑦ ᑐᓴᒐᒃᓴᓂᒃ, 
ᐊᑐᖅᑎᓪᓗᒋᑦ ᐊᒻᒪ ᓴᖅᑭᑦᑎᑎᓪᓗᒋᑦ ᐃᒻᒥᒧᑦ ᑐᕌᖓᔪᓂᒃ 
ᑐᓴᒐᒃᓴᓂᒃ.  ᓇᓗᓇᐃᕐᓯᓯᒪᔭᕆᐊᖃᕐᒥᔪᖅ ᑎᑎᕋᖅᑕᐅᓯᒪᔪᑦ 
ᐱᓯᒪᔭᐅᔪᑦ ᒐᕙᒪᒃᑯᑦ ᑎᒥᖁᑎᖏᓐᓄᑦ ᒪᓕᒡᓯᒪᔭᕆᐊᖃᕐᒪᖔᑕ 
ᑎᒍᓯᓂᕐᒧᑦ ᑐᓴᒐᒃᓴᓂᒃ ᐱᔪᒪᔪᓂᒃ ᐊᒻᒪ ᑕᐃᒪᓐᓇ 
ᑲᒪᒋᔭᐅᒋᖃᕐᖢᑎᒃ, ᐱᖃᓯᐅᑎᓪᓗᒋᑦ ᐱᓯᒪᓰᓐᓇᕐᓂᕐᒧᑦ ᐊᑐᐊᒐᐅᔪᑦ.  
ᐊᑐᐊᒐᐅᔪᑦ ᓴᓇᔭᐅᖃᑦᑕᕆᐊᖃᕐᒪᑕ ᑲᑎᒪᔨᐅᔪᓄᑦ ᐊᒻᒪ ᒐᕙᒪᒃᑯᑦ 
ᑎᒥᖁᑎᒋᓂᐊᖅᑕᖏᓐᓄᑦ ᐊᑐᖅᑕᐅᖃᑦᑕᕐᓂᐊᕐᒪᑕ 
ᐊᒃᑐᐃᓂᖃᖅᑎᓪᓗᒋᑦ ᑎᑎᕋᕐᓯᒪᔪᖁᑎᖏᓐᓄᑦ ᑲᑎᒪᔨᖃᑕᐅᔪᒧᑦ 
ᐱᔾᔪᑎᖃᖅᑐᓂᒃ ᓄᖅᑲᕌᖓᑕ ᐊᒻᒪ ᑲᑎᒪᔨᐅᖃᑕᔪᓐᓂᕌᖓᑕ 
ᖃᓄᐃᓕᔭᕆᐊᖃᕐᒪᖔᑕ.  ᑖᒃᑯᐊ ᐊᑐᐊᒐᐅᔪᑦ, ᐆᒃᑐᑎᒋᓗᒋᑦ, 
ᐱᖃᓯᐅᔾᔨᓯᒪᔪᓐᓇᖅᐳᑦ  ᐃᒪᓐᓇ ᑲᑎᒪᔨᐅᖃᑕᐅᔪᑦ 
ᐅᑎᖅᑎᑦᑎᖃᑦᑕᖁᓪᓗᒋᑦ ᑎᑎᕋᓯᒪᔪᖁᑎᓕᒫᖏᓐᓂᒃ ᑲᑎᒪᔨᐅᔪᑦ 
ᑎᑎᕋᖅᑎᖓᓐᓄᑦ ᐅᕝᕙᓗᓐᓂᑦ ᐊᐅᓚᑦᑎᔨᖓᓐᓄᑦ 
ᑲᑎᒪᔭᕇᖅᑎᓪᓗᒋᑦ, ᐊᒻᒪᓗ ᐱᖃᓯᐅᑎᓗᒍ ᐊᔾᔨᖏᑦ 
ᑎᑎᕋᖅᑕᐅᔪᕕᓂᐅᔪᑦ ᑲᑎᒪᑎᓪᓗᒋᑦ.  ᒪᓕᒐᖅ ᑖᓐᓇ 
“ᐋᖅᑭᒋᐊᖅᑕᐅᔪᓐᓇᖅᑐᖅ” ᐊᖑᒻᒪᑎᓕᖁᓪᓗᒋᑦ ᐃᖏᕐᕋᓂᕐᒧᑦ 
ᐱᖅᑯᓯᐅᔪᓐᓂᒃ ᑲᑎᒪᔨᐅᔪᓄᑦ, ᑭᓯᐊᓂᓕ ᐱᑕᖃᕆᐊᖃᖅᑐᖅ, 
ᒥᑭᓐᓂᖅᐹᖑᒐᓗᐊᕐᓗᓂ, ᓇᓗᓇᐃᕐᓯᒪᑦᑎᐊᖅᑐᓂᒃ ᑐᑭᒧᐊᒍᑎᐅᔪᑦ  

ᑕᐃᒪᐃᑦᑑᒐᓗᐊᖅᑎᓪᓗᒍ, ᐊᒥᓱᑦ 
ᓴᖅᑭᑕᐅᔪᑦ (ᑎᑎᖅᑲᖁᑎᓂᑦ 
ᑕᖅᑲᒃᑯᓄᖓ 
ᐊᑐᐃᓐᓇᕈᖅᑎᑕᐅᓯᒪᔪᓂᑦ) 
ᑕᐃᒪᐃᓚᐅᖅᓯᒪᔪᑦ ᐸᐃᑉᐹᓂᒃ 
ᐱᓯᒪᕙᖕᓂᖅᓴᐅᑎᓪᓗᒋᑦ, ᐊᒻᒪᓗ 
ᐃᒻᒥᒧᑦ ᑐᕌᖓᔪᑦ 
ᓴᐳᒻᒥᐅᓯᖅᑕᐅᓯᒪᑦᑎᐊᕐᓂᖅᓴᐅᓚᐅᖅ
ᓯᒪᓪᓗᑎᒃ.  ᐸᐃᑉᐹᒐᓵᓘᓂᖏᓐᓄᑦ 
ᓇᓂᓯᔪᓐᓇᐃᓪᓕᐅᖅᑲᖃᑦᑕᓚᐅᖅᓯ-
ᒪᔪᑦ ᐊᒻᒪᓗ ᐃᒻᒥᒧᑦ ᑐᕌᖓᔪᑦ 
ᑐᓴᐅᒪᔾᔪᑏᑦ ᐊᔾᔨᖏᑦ ᐊᒥᓱᓄᑦ 
ᐊᑕᐅᓯᐅᓐᖏᑦᑐᒧᑦ 
ᑐᖅᑯᖅᑕᐅᓯᒪᕙᓚᐅᖅᓯᒪᓪᓗᑎᒃ.  
ᑕᐃᒪᐃᓕᖓᔪᓐᓇᕈᓐᓃᖅᑐᖅ 
ᖃᕆᓴᐅᔭᐃᑦ ᐊᑐᖅᑕᐅᓕᖅᑎᓪᓗᒋᑦ, 
ᐊᒻᒪᓗ ᑕᐃᒪᐃᓐᓂᖓᓄᑦ ᑎᑎᖅᑲᑦ 
ᓴᖅᑭᑕᐅᖃᑦᑕᕈᓯᖏᑦ 
ᐊᔾᔨᒋᔪᓐᓃᑦᑎᐊᒻᒪᕆᒋᐊᖃᓕᖅᖢᓂ. 
 
ᐱᔭᐅᔪᑦ:  ᐊᑐᐃᓐᓇᕈᐃᓂᖅ 
ᑲᓐᖑᓇᖅᑑᑎᖃᕐᓂᕐᓗ 
ᐃᒡᓗᕙᓗᐊᕆᐊᖃᓐᖏᓐᓂᖏᑦ:  
ᑕᖅᑲᒃᑯᓄᖓ 
ᐊᑐᐃᓐᓇᕈᖅᑎᑕᐅᓯᒪᔪᑦ ᐃᒻᒥᒧᑦ 
ᑐᕌᖓᔪᑦ ᑐᓴᐅᒪᔾᔪᑏᑦ ᖃᓄᖅ 
ᑲᒪᒋᔭᐅᖃᑦᑕᕐᒪᖔᖏᑦ ᐊᓐᑎᐅᕆᔪ, 
ᑲᓇᑕᒥ 
 
ᐋᓐ ᑲᕘᑭᐊᓐ 
ᐊᓐᑎᐅᕆᔪᒥ ᑐᓴᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 
 
 
 
 
 
 
 
 
 
 
 
 
 
 
 
 
 
 

 
 
ᓴᓇᔭᐅᓗᑎᒃ ᐊᒻᒪ ᐊᑐᖅᑕᐅᓕᕐᓗᑎᒃ ᐃᓗᓐᓇᖏᓐᓄᑦ ᑲᑎᒪᔨᐅᔪᓄᑦ 
ᐊᒻᒪ ᒐᕙᒪᒃᑯᑦ ᑎᒥᖁᑎᒋᔭᖏᓐᓄᑦ ᒪᓕᒋᐊᖃᖅᑎᑕᐅᓗᑎᒡᓗ 
ᐱᖁᔭᕐᔪᐊᓂᒃ.  
 
 
E. ᑐᓴᐅᒪᔾᔪᑎᓂᒃ ᐊᑐᐃᓐᓇᕈᐃᓂᕐᒧᑦ ᑲᓐᖑᓇᖅᑐᓂᒡᓗ 
ᓴᐳᒻᒥᐅᓯᖅᓯᓯᒪᔩᑦ 
ᑕᐃᒪᓐᖓᓂᑦ ᓯᕗᓪᓕᕐᒥᒃ ᐊᕐᕌᒍᑕᒫᖅᓯᐅᑎᓂᒃ 
ᐅᓂᒃᑳᓕᐅᓚᐅᖅᓯᒪᒐᒪ, ᐊᑐᓕᖁᔭᓕᐅᓚᐅᖅᓯᒪᔪᖓ ᑕᐃᒃᑯᐊ 
ᑎᒃᑯᐊᖅᑕᐅᓯᒪᔪᑦ ᑐᓴᐅᒪᔾᔪᑎᓂᒃ ᐊᑐᐃᓐᓇᕈᐃᓂᕐᒧᑦ 
ᑲᓐᖑᓇᖅᑐᓂᒡᓗ ᓴᐳᒻᒥᐅᓯᖅᓯᓯᒪᔩᑦ ᐃᓂᖃᐅᖅᑎᑕᐅᖁᓪᓗᒋᑦ 
ᐊᑐᓂ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓂ ᐊᐅᓚᑕᐅᔪᓂ 
ᐱᖁᔭᕐᔪᐊᖅᑎᒍᑦ, ᐊᒻᒪᓗ ᐱᕕᖃᖅᑎᑕᐅᖁᓪᓗᒋᑦ ᐱᖁᔭᕐᔪᐊᖅᑎᒍᑦ 
ᐱᔭᒃᓴᖅᑖᕆᓯᒪᔭᒥᖕᓂᒃ ᐱᓕᕆᐊᖃᖃᑦᑕᕈᓐᓇᕐᓂᐊᕐᒪᑕ.  ᐊᕐᕌᓂ 
ᐱᒋᐊᖅᖢᒍ, ᓇᓗᓇᕈᓐᓃᓚᐅᖅᓯᒪᔪᖅ ᐊᑕᐅᓯᓗᐊᖅ ᒐᕙᒪᒃᑯᑦ 
ᐱᓕᕆᕝᕕᖓᑦ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, 
ᐃᖅᑲᓇᐃᔭᐃᓐᓇᖃᑦᑕᕐᓂᐊᖅᑐᒥᒃ ᐱᖃᕆᐊᖃᕐᓂᖓᓐᓂᒃ.  ᒫᓐᓇ 
ᓴᐳᒻᒥᐅᓯᖅᓯᓯᒪᔨᒋᔭᐅᔪᖅ ᐊᑕᐅᓯᐅᓐᖏᑦᑐᓂᒃ ᐊᑲᐅᓐᖏᓕᐅᕈᑎᓂᒃ 
ᓇᓗᓇᐃᖅᓯᓯᒪᓕᖅᑐᖅ ᒫᓐᓇ ᐱᕙᓪᓕᐊᔾᔪᓰᑦ ᐃᓗᐊᓃᑦᑐᓂᒃ, 
ᑖᒃᑯᐊᓗ ᑲᒪᒋᔭᐅᔭᕆᐊᖃᖅᖢᑎᒃ ᐋᓐᓂᐊᕕᓕᐊᖅᐸᒃᑐᓄᑦ 
ᑐᓴᐅᒪᔾᔪᑏᑦ ᑲᓐᖑᓇᖅᑑᑎᑕᐅᑦᑎᐊᕈᓐᓇᕐᓂᐊᕐᒪᑕ ᐊᒻᒪᓗ ᐊᓯᖏᑦ 
ᑖᒃᑯᑎᒎᓈᖅᑐᑦ ᓴᐳᒻᒥᐅᓯᖅᑕᐅᓯᒪᑦᑎᐊᕈᓐᓇᕐᓂᐊᕐᒪᑕ.  ᐃᓚᖏᑦ 
ᒫᓐᓇ ᐱᐅᓯᕆᔭᐅᔪᑦ ᐊᒻᒪᓗ ᐊᑐᐊᒐᐃᑦ ᐃᓚᖏᑦ 
ᐃᓕᓴᖅᓯᓯᒪᓐᖏᑦᑎᐊᖅᑐᑦ ᐃᒻᒥᒧᑦ ᑐᕌᖓᔪᑦ ᑐᓴᐅᒪᔾᔪᑏᑦ 
ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓂᒃ.  ᐆᒃᑑᑎᒋᓗᒍ, ᓄᓇᓕᖕᓂ 
ᐃᓚᖏᓐᓂ ᖃᐅᑕᒫᖅ ᐅᓪᓛᒃᑯᑦ ᑲᑎᒪᓂᖃᖃᑦᑕᖅᑐᑦ 
ᕿᒥᕐᕈᓇᒍᓐᓇᕐᓂᐊᕐᒪᑕ ᐋᓐᓂᐊᕕᓕᐊᖅᐸᒃᑐᑦ ᐸᐃᑉᐹᖁᑎᖏᓐᓂᒃ.  
ᑕᒪᓐᓇ ᐃᓱᒪᒋᑐᐃᓐᓇᖅᖢᒍ ᖃᓄᐃᖅᑰᔨᓐᖏᑦᑐᖅ, ᑭᓯᐊᓂᓕ 
ᑕᐃᒪᐃᑦᑐᓂ ᑲᑎᒪᓂᐅᔪᓂ ᐋᓐᓂᐊᓯᐅᖅᑎᑐᐃᓐᓇᐅᖃᑦᑕᓐᖏᑦᑐᑦ, 
ᐃᓚᖃᖃᑦᑕᕐᒪᑕ ᐃᓄᓕᕆᔨᓂᒃ, ᑎᑎᕋᖅᑎᓂᒃ ᐅᖄᓚᐅᓯᕆᔨᓂᒃ, 
ᐃᓛᓐᓂᒃᑯᓪᓘᓐᓃᑦ ᓴᓗᒻᒪᖅᓴᐃᔨᓂᒃ.  ᐋᓐᓂᐊᕕᓕᐊᖅᐸᒃᑐᓄᑦ 
ᑐᕌᖓᔪᑦ ᑐᓴᐅᒪᔾᔪᑏᑦ ᖃᐅᔨᔭᕆᐊᖃᖅᑐᓄᑦ ᑭᓯᐊᓂ 
ᑐᕌᖓᔭᕆᐊᓖᑦ.  ᐃᓛᓐᓂᒃᑯᑦ ᐅᓐᓄᐊᒃᑯᑦ 
ᑐᐊᕕᕐᓇᖅᑐᖅᓯᐅᖅᑐᖃᖅᑎᓪᓗᒍ ᐃᓚᐅᔭᕆᐊᖃᖃᑦᑕᖅᑐᒃᓴᐅᔪᑦ 
ᐃᓄᓕᕆᔩᑦ, ᐅᕝᕙᓘᓐᓃᑦ ᑎᑎᕋᖅᑎᑦ ᐅᖄᓚᐅᓯᕆᔨᓪᓘᓐᓃᑦ. 

ᑲᓇᑕᒥᐅᑕᐃᑦ ᖃᕆᓴᐅᔭᒃᑯᑦ 
ᐱᑐᒃᓯᒪᔪᒃᑯᑦ ᒐᕙᑎᒍᑦ 
ᖃᓄᐃᓕᐅᕆᐊᖃᖅᑕᒥᖕᓂᒃ 
ᐱᒋᐊᓚᐅᓐᖏᓐᓂᖏᓐᓂ, 
ᒐᕙᒪᒃᑯᓐᓄᑦ ᓇᓗᓇᐃᕐᕕᐅᖅᑳᕈᒪᔪᑦ 
ᐊᑦᑕᓇᔾᔭᐃᖅᓯᒪᑦᑎᐊᕋᓗᐊᕐᒪᖔᖏᑦ 
ᐱᑐᒃᓯᒪᐅᑎᖏᑦ ᐊᒻᒪᓗ ᐃᒻᒥᒧᑦ 
ᑐᕌᖓᔪᑦ ᑐᓴᐅᒪᔾᔪᑏᑦ 
ᓴᐳᒻᒥᐅᓯᖅᑕᐅᓯᒪᑦᑎᐊᕐᓂᐊᕋᓗᐊᕐᒪ
ᖔᖏᓐᓂᒃ.  ᒐᕙᒪᒃᑯᑎᒎᖅᑐᑦ 
ᐱᔨᑦᑎᕈᑏᑦ 
ᐅᓄᖅᓯᕙᓪᓕᐊᑐᐃᓐᓇᖅᑎᓪᓗᒋᑦ 
ᖃᕆᓴᐅᔭᒃᑯᑦ ᐱᔨᑦᑎᕈᑎᓂᒃ 
ᐊᑐᐃᓐᓇᕈᐃᓯᒪᔪᑦ, ᐃᓄᐃᑦ ᐊᒻᒪᓗ 
ᐱᓯᓂᓯᑦ 
ᓇᓗᖅᑯᑎᒋᔭᖃᕆᐊᖃᓐᖏᑦᑐᑦ 
ᑐᓴᐅᒪᔾᔪᑏᑦ ᐊᑐᐃᓐᓇᕈᖅᑎᑕᖏᑦ 
ᓴᐳᒻᒥᐅᓯᖅᑕᐅᓯᒪᑦᑎᐊᕐᓂᐊᕋᓗᐊᕐᒪ
ᖔᖏᓐᓂᒃ. 
 
ᑕᒻᒪᖅᓯᒪᔪᖅᓯᐅᖅᑎ ᓰᓚ ᕗᕇᓴ  
 
 
 
 
 
 
 
 
 
 
 
 
 
 
 

 
ᐃᓘᓐᓈᓗᖏᑦ ᑲᒪᒋᔭᐅᔭᕆᐊᓖᑦ ᐋᓐᓂᐊᕕᖕᓄᑦ 
ᑕᐃᒪᐃᑕᐅᔪᓐᓇᐅᔭᕆᐊᖃᖃᑦᑕᓐᖏᑦᑐᑦ.  ᐃᓱᒫᓘᑎᖃᐃᓐᓇᕐᒥᔪᒍᑦ 
ᒐᕙᒪᐅᓐᖏᑦᑐᑦ ᐃᖅᑲᓇᐃᔭᖅᑏᑦ, ᓲᕐᓗ 
ᐃᓄᒃᑎᑑᓕᕆᔨᒋᔭᐅᖃᑦᑕᖅᑐᑦ ᐋᓐᓂᐊᕕᖕᓂ, ᐊᒻᒪᓗ ᖃᓄᖅ 
ᑕᒪᒃᑯᐊ ᐅᖃᐅᓯᖃᖃᑦᑕᓐᖏᒃᑲᓗᐊᕐᒪᖔᖏᑦ ᐃᒻᒥᒧᑦ ᑐᕌᖓᔪᓂᒃ 
ᑐᓴᐅᒪᔾᔪᑎᓂᒃ, ᐱᓗᐊᕐᓗᒍ ᓄᓇᓕᕋᓛᖑᓂᖅᓴᐅᔪᓂ ᑐᓴᒐᒃᓴᑦ 
ᕿᓚᒥᐊᓗᒃ ᑭᒃᑯᑐᐃᓐᓇᕐᓄᑦ ᑐᓴᐅᒪᔭᐅᓕᓲᖑᖕᒪᑕ.  ᐊᓯᐊᑦᑕᐅᖅ 
ᐃᓱᒫᓘᑎᒋᖃᑦᑕᕐᒥᔭᕗᑦ ᑕᒪᑐᒪᓂ ᐊᕐᕌᒍᑦᑎᓐᓂ 
ᐃᓱᒪᒃᓴᖅᓯᐅᕈᑕᐅᕐᔪᐊᓚᐅᖅᓯᒪᔪᖅ ᐃᖅᑲᐃᑎᑦᑎᒋᐊᖃᑦᑕᕐᓂᖅ 
ᐃᓄᖕᓂᒃ ᐋᓐᓂᐊᕕᓕᐊᕆᐊᖃᖅᑐᓂᒃ ᓄᓇᓕᖕᓂ 
ᓈᓚᐅᑎᒃᑰᕈᑕᐅᓪᓗᑎᒃ.  ᑕᒪᔾᔭ ᐃᓚᐃᓐᓇᑯᓗᖏᑦ 
ᐃᓱᒫᓘᑎᒋᖃᑦᑕᖅᑕᕗᑦ ᓇᓗᓇᐃᖅᑕᐅᓚᐅᖅᑐᑦ ᐊᕐᕌᓂ 
ᑲᒪᒋᔭᐅᔭᕆᐊᖃᕐᓂᖏᓐᓂᒃ.  ᑕᐃᒪᐃᑦᑑᒐᓗᐊᖅᑎᓪᓗᒍ, ᐊᒻᒪᓗ 
ᓴᐳᒻᒥᐅᓯᖅᓯᓯᒪᔨ ᐊᑕᐅᓯᐅᓐᖏᑦᑐᓂᒃ ᐱᔭᒃᓴᖅᑖᖅᑎᑕᐅᓯᒪᓂᖏᓐᓂᒃ 
ᐊᑐᐃᓐᓇᖃᕐᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑐᕌᖓᓐᖏᑦᑐᓂᒃ, 
ᑭᖑᕙᓗᐊᓐᖏᓪᓗᒋᑦ ᑲᒪᒋᔭᐅᑲᐅᑎᒋᔪᓐᓇᖃᑦᑕᓐᖏᑦᑐᑦ 
ᑲᒪᒋᔭᐅᔭᕆᐊᓕᐅᒐᓗᐊᑦ.  ᐱᓗᐊᕐᓗᒍ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ ᐃᓄᓕᕆᔨᒃᑯᓐᓂᓗ, 
ᑕᐃᒪᐃᓐᓂᖓᓄᑦ ᐊᑐᓕᖁᔭᓕᐅᕈᒪᔪᖓ ᓴᐳᒻᒥᐅᓯᖅᓯᓯᒪᔨ 
ᐃᖅᑲᓇᐃᔭᐃᓐᓇᕐᓂᐊᕐᓂᕐᒧᑦ ᐋᖅᑭᒃᑕᐅᖁᓪᓗᒍ 
ᑕᐃᒪᐃᑦᑐᓕᕆᑐᐃᓐᓇᓕᕋᔭᕐᒪᑦ. 
 
F. ᓄᓇᓕᖕᓂ ᒐᕙᒪᒋᔭᐅᔪᑦ 
ᐊᑐᓕᖁᔭᓕᐅᖏᓐᓇᕈᒪᔪᖓ ᓄᓇᓕᖕᓂ ᒐᕙᒪᒋᔭᐅᔪᑦ 
ᐃᓚᓕᐅᔾᔭᐅᖁᓪᓗᒋᑦ "ᒐᕙᒪᒃᑯᑦ ᑎᒥᖁᑎᖏᑦᑕ" ᐱᖁᔭᕐᔪᐊᖓᓄᑦ, 
ᐅᕝᕙᓘᓐᓃᑦ ᓇᖕᒥᓂᖅ ᐱᖁᔭᕐᔪᐊᖃᓕᕐᓗᑎᒃ 
ᐊᐅᓚᑕᐅᔪᓐᓇᖃᑦᑕᕐᓂᐊᕐᒪᑕ ᐊᑐᐃᓐᓇᖃᕐᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᑐᕌᖓᔪᑦ ᓄᓇᓕᖕᓂ ᒐᕙᒪᒋᔭᐅᔪᓂ.  
ᑕᒪᓐᓇ ᐱᕐᔪᐊᖑᑐᐃᓐᓇᓐᖏᑦᑐᖅ, ᓇᓗᓇᕈᓐᓃᖅᓯᒪᖕᒪᑦ ᓄᓇᓕᖕᓂ 
ᒐᕙᒪᒋᔭᐅᔪᑦ, ᐱᓗᐊᕐᓗᒋᑦ ᑖᒃᓰᔭᐃᑎᑦᑎᖃᑦᑕᖅᑐᑦ, 
ᑲᑎᖅᓱᐃᖃᑦᑕᕐᒪᑕ ᐊᒻᒪᓗ ᐸᐸᑦᑎᖃᑦᑕᖅᖢᑎᒃ 
ᐅᓄᖅᑐᕐᔪᐊᒻᒪᕆᐊᓗᖕᓂᒃ ᑐᓴᐅᒪᔾᔪᑎᓂᒃ ᐃᓄᖕᓄᑦ ᑐᕌᖓᔪᑦ 
ᐊᒻᒪᓗ ᖃᐅᑕᒫᖅ ᑲᒪᖃᑦᑕᕐᓂᖏᑦ ᓄᓇᓖᑦ ᐃᖏᕐᕋᓂᖏᑦᑕ 
ᐃᓗᐊᓂ.  ᒐᕙᒪᖃᕐᕕᓕᒫᑦ ᑲᓇᑕᒥ, ᐱᓐᖏᑕᑐᐊᕆᓪᓗᒍ ᓄᓇᑦᓯᐊᖅ,  

ᑎᑎᖅᑲᖁᑎᒋᔭᐅᔪᑦ 
ᖃᕆᓴᐅᔭᒃᑯᖅᑎᑕᐅᕙᓪᓕᐊᓕᖅᑎᓪᓗ
ᒋᑦ ᐊᒻᒪᓗ ᕿᓂᕈᓐᓇᕐᓂᖅ 
ᓄᖅᑲᖅᑕᕐᕕᖃᔾᔮᖅᑰᔨᔪᓐᓃᖅᑎᓪᓗᒍ, 
ᐊᑕᐅᓯᐅᓐᖏᑦᑐᒃᑯᓪᓗ ᑐᑭᓯᓇᓱᒍᑏᑦ 
ᑕᒪᔾᔭᐅᓂᐊᖅᑎᓪᓗᒋᑦ 
ᐊᒡᒍᖅᑐᐃᔪᓐᓇᕐᓂᕐᓗ, 
ᖃᕆᓴᐅᔭᒃᑯᓪᓗ ᑲᑎᖅᓱᐃᔪᓐᓇᕐᓂᖅ 
ᐅᓗᕆᐊᓇᕈᑎᓪᓚᕆᐊᓘᓕᖅᑐᖅ 
ᐊᑐᕐᓂᕐᓗᒃᑕᐅᑐᐃᓐᓇᕆᐊᖃᕐᒪᑕ.  
ᐊᒻᒪᓗᒃᑲᓐᓂᖅ, 
ᖃᕆᓴᐅᔭᒃᑰᓕᖅᑎᓪᓗᑕ 
ᐊᔪᕐᓇᓐᖏᓐᓂᖅᓴᐅᓕᖅᑐᖅ 
ᑲᑎᖅᓱᐃᓂᖅ 
ᐊᔾᔨᒌᓐᖏᑦᑐᓂᓐᖔᖅᑐᓂᒃ, 
ᖃᓄᐃᓕᐅᕐᓂᕆᔭᐅᔪᖅ 
ᐃᓅᑉ...(ᐱᓗᐊᕐᓗᒍ ᑲᓚᒋᔭᐅᔭᕆᐊᓕᒃ 
ᐃᒻᒥᒧᑦ ᑐᕌᖓᔪᑦ 
ᐊᑐᐃᓐᓇᐅᑎᓪᓗᒋᑦ ᑕᖅᒃᑲᒃᑯᓄᖓ 
ᓄᑖᓄᑦ 
ᐊᑐᖅᑕᐅᓕᑐᐃᓐᓇᕆᐊᖃᕐᓂᖏᑦ.  
ᑕᒪᒃᑯᐊ ᐊᑐᕐᓗᒋᑦ, 
ᑲᑎᓱᖅᑕᐅᔪᓐᓇᖅᑐᑦ ᑎᑎᖅᑲᑦ ᑭᓱᒥᒃ 
ᐱᔾᔪᑎᒃᓴᖃᓐᖏᓪᓗᑎᒃ, 
ᖃᓄᐃᓕᐅᕈᑕᐅᓂᐊᕐᒪᖔᖏᑦ 
ᓇᓗᓇᕈᓐᓃᑕᐃᓐᓇᖃᑦᑕᕐᒪᑕ 
ᐊᑐᖅᑕᐅᓪᓚᕆᓕᖅᑎᓪᓗᒋᑦ ᑭᓯᐊᓂ.  
ᑕᐃᒪᐃᓐᓂᖓᓄᑦ 
ᖃᐅᔨᓴᐃᓐᓇᖃᑦᑕᕆᐊᖃᖅᑐᒍᑦ 
ᓇᐅᒃᑯᑦ ᐱᐅᓐᖏᓐᓂᕐᒧᑦ 
ᐊᑐᖅᑕᐅᔪᓐᓇᕐᒪᖔᖏᑦ 
ᐃᓄᖕᒧᓪᓘᓐᓃᑦ ᖃᓄᖅ 
ᐅᓗᕆᐊᓇᕈᑕᐅᓕᑐᐃᓐᓇᕆᐊᖃᕐᓂ
ᖏᓐᓂᒃ, 
ᐃᓱᒪᓕᐅᓚᐅᓐᖏᓐᓂᕐᒥᖕᓂᒃ 
ᖃᕆᓴᐅᔭᒃᑰᓕᕐᓂᐊᕐᒪᖔᑦ.  
ᐃᓛᓐᓂᒃᑯᑦ, 
ᐃᓱᒪᓕᐅᕆᐊᖃᖃᑦᑕᕐᓂᐊᖅᑐᑦ 
ᖃᓄᖅ ᐃᒻᒥᒨᖅᑐᑦ ᐃᓚᖏᑦ 
ᓴᖅᑭᑕᐅᓂᐊᕐᒪᖔᖏᑦ, ᖃᖓ 
ᖃᕆᓴᐅᔭᒃᑯᑎᒍᑦ 
ᐋᖅᑭᒃᑕᐅᓂᐊᕐᒪᖔᖏᑦ, ᐅᕝᕙᓘᓐᓃᑦ 
ᖃᓄᐃᑦᑐᓂᒃ 
ᒪᓕᒐᖃᐅᖅᑎᑕᐅᓂᐊᕐᒪᖔᖏᑦ. 
 
ᑕᕆᐅᑉ ᐊᑭᐊᓂᕐᒥᐅᑦ ᑲᒥᓴᖏᑦᑕ 
ᐱᔭᕆᐊᑭᓪᓕᑎᑦᑎᔨᖏᑦ 
ᓴᐳᒻᒥᐅᓯᖅᓯᓯᒪᓂᖅ ᐃᓄᖕᓂᒃ 
ᐱᔾᔪᑎᖃᖅᑎᓪᓗᒋᑦ ᐃᒻᒥᒧᑦ 
ᑐᕌᖓᔪᓂᒃ ᐸᐃᑉᐹᓂᒃ 
 
 
 
 

ᔫᑳᓐ, ᓄᓇᕗᑦ, ᓂᐅᐳᕋᓐᓱᕕᒃ ᐊᒻᒪᓗ ᐳᕆᓐᔅ ᐊᑦᕗᐊᑦ ᐊᐃᓚᓐ 
ᐱᖁᔭᕐᔪᐊᖃᖅᑐᑦ ᐊᐅᓚᑦᑎᔾᔪᑕᐅᔪᓂᒃ ᐊᑐᐃᓐᓇᖃᕐᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ ᓄᓇᓖᑦ ᒐᕙᒪᖏᓐᓂ.  ᒐᕙᒪᒃᑯᑦ 
ᐊᔭᐅᕆᒃᑲᓐᓂᖅᐸᒃᑲ ᐃᓱᒪᒃᓴᖅᓯᐅᕈᑎᖃᖁᓪᓗᒋᑦ ᐱᖁᔭᕐᔪᐊᑦ 
ᐃᓚᓕᐅᔾᔨᓯᒪᓗᑎᒃ ᓄᓇᓕᖕᓂ ᒐᕙᒪᓂᒃ, ᐱᔾᔪᑎᖃᖅᑎᓪᓗᒋᑦ 
ᐊᑐᐃᓐᓇᕈᐃᓂᖅ ᑐᓴᐅᒪᔾᔪᑎᓂᒃ ᐊᒻᒪᓗ ᑲᓐᖑᓇᖅᑐᑎᑕᐅᔭᕆᐊᓖᑦ 
ᐊᐅᓚᑦᑎᔾᔪᑎᒋᓂᐊᖅᑕᖏᓐᓂ ᓄᓇᓕᖕᓂ. 
 
F. ᐃᒻᒥᒃᑰᖓᔪᓂᒃ ᑳᓐᑐᕌᒃᓯᒪᖃᑎᖃᕐᓂᖅ 
ᓄᓇᕗᑦ ᒐᕙᒪᒃᑯᖏᓐᓂᒃ ᑲᔪᖏᖅᓴᐃᒃᑲᓐᓂᕈᒪᔪᖓ 
ᕿᒥᕐᕈᓇᑦᑎᐊᒃᑲᓐᓂᖁᓪᓗᒋᑦ ᖃᓄᖅ ᑳᓐᑐᕌᒃᑎᑦᑎᖃᑦᑕᕐᒪᖔᕐᒥ 
ᐱᔨᑦᑎᖅᑎᐅᖃᑦᖅᑐᓂᒃ ᐊᒻᒪᓗ ᒐᕙᒪᒃᑯᑦ ᐱᔭᒃᓴᖏᓐᓂᒃ 
ᒐᕙᒪᐅᓐᖏᑦᑐᓄᑦ ᑐᓐᓂᖅᑯᑎᖃᖃᑦᑕᕐᓂᖅ, ᐱᓗᐊᕐᓗᒍ ᑕᐃᒃᑯᐊ 
ᐃᑉᐱᓐᓇᓗᐊᖅᑐᑦ, ᐃᓚᓕᐅᖢᒋᑦ ᑲᑎᖅᓱᖅᑕᐅᖃᑦᑕᕐᓂᖏᑦ, 
ᐸᐸᑕᐅᖃᑦᑕᕐᓂᖏᑦ ᐊᒻᒪᓗ ᐊᑐᖅᑕᐅᖃᑦᑕᕐᓂᖏᑦ 
ᑮᓇᐅᔭᓕᕆᓂᕐᒧᑦ ᐊᒻᒪᓗ/ᐅᕝᕙᓘᓐᓃᑦ ᐃᓄᐃᑦ ᓄᓇᕗᒻᒥᐅᑦ 
ᐋᓐᓂᐊᕕᓕᐊᖃᑦᑕᕐᓂᖏᓐᓄᑦ ᑐᕌᖓᔪᑦ ᑐᓴᐅᒪᔾᔪᑏᑦ.  ᓯᕗᕐᖓᓂ 
ᐊᑐᓕᖁᔭᓕᐅᓚᐅᖅᓯᒪᔪᖓ ᓇᓗᓇᐃᔭᖅᑕᐅᓯᒪᑦᑎᐊᕐᓗᑎᒃ ᒪᓕᒐᐃᑦ, 
ᐃᓚᓕᐅᓪᓗᒋᑦ ᐃᓘᓐᓇᖏᑦ ᑳᓐᑐᕌᑦ ᐱᔨᑦᑎᕐᓂᕐᒧᑦ, 
ᑳᓐᑐᕌᖃᖅᑎᐅᔪᓪᓗ ᒪᓕᒋᐊᖃᖅᑎᑕᐅᓗᑎᒃ ᑐᓴᐅᒪᔾᔪᑎᓂᒃ 
ᐊᑐᐃᓐᓇᖃᕐᓂᕐᒧᑦ ᐃᒻᒥᒧᓪᓗ ᑐᕌᖓᔪᑦ 
ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᕐᒥ, ᐊᒻᒪᓗ ᐃᒻᒥᒧᑦ 
ᑐᕌᖓᔪᑦ ᑐᒃᓯᕌᕆᔭᐅᓂᖏᑦ ᐸᐸᑕᐅᑦᑎᐊᕆᐊᖃᕐᓂᖏᓪᓗ 
ᑲᒪᒋᔭᐅᑦᑎᐊᕐᓗᑎᒃ ᑳᓐᑐᕌᒃᓯᒪᓂᓂ ᒪᓕᒡᓗᒍ.  
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᖃᑎᒐ 
ᐳᕆᑎᔅ ᑲᓚᒻᐱᐊᒥᐅᑕᖅ, ᑕᐃᕕᑦ ᓘᑭᑕᓕᔅ, ᒫᓐᓇᕈᓘᓚᐅᖅᑐᖅ 
ᐱᔭᕇᖅᓯᓵᓚᐅᖅᑐᖅ ᐃᓗᓕᖃᐅᑦᑎᐊᖅᑐᓂᒃ 
ᖃᐅᔨᓵᕆᓯᒪᓪᓚᕆᒃᑐᓂᒡᓗ ᖃᓄᖅ ᑳᓐᑐᕌᒃᓯᖃᑦᑕᕈᓯᖃᕐᒪᖔᖏᑦ 
ᓄᓇᖓᓂ ᐱᔾᔪᑎᓕᖕᓂᒃ, ᐊᒻᒪᓗ ᐱᓗᐊᕐᓗᒍ, ᖃᓄᖅ 
ᐅᓗᕆᐊᖅᓵᖅᑕᐃᓕᒪᓂᕐᒧᑦ ᐱᖁᔭᕐᔪᐊᖅ ᒥᐊᓕᒐᐃᑦ ᓄᓇᖏᓐᓂ 
ᐊᒃᑐᐃᓂᖃᕐᒪᖔᖓ ᒐᕙᒪᐅᓐᖏᑦᑐᓂᒃ ᑳᓐᑐᕌᒃᑎᑦᑎᓂᐅᖃᑦᑕᖅᑐᒥᒃ.  
ᑖᓐᓇ ᐊᐱᖅᑯᑕᐅᓕᓚᐅᖅᓯᒪᔪᖅ ᑕᕝᕙᓂ ᓄᓇᖓᓂ 
ᑐᒃᓯᕋᐅᓯᐅᖅᑐᖃᕐᒪᑦ ᑳᓐᑐᕌᒃᑎᑦᑎᔪᒪᓪᓗᑎᒃ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᔪᓂᒃ ᑐᓴᐅᒪᔾᔪᑎᓂᒃ 
ᑲᒪᔨᐅᓇᔭᖅᑐᓂᒃ.  ᐊᐱᖅᑯᑕᐅᓕᓚᐅᖅᓯᒪᔪᖅ ᖃᓄᖅ ᑕᒪᓐᓇ 
ᐅᓗᕆᐊᓇᕐᓂᖃᕋᔭᕐᒪᖔᖓ ᐃᒻᒥᒧᑦ ᑐᕌᖓᔪᑦ ᑐᓴᐅᒪᔾᔪᑏᑦ 
ᐋᓐᓂᐊᕕᓕᐊᖃᑦᑕᕐᓂᕐᒧᑦ ᑐᕌᖓᔪᑦ ᐳᕆᑎᔅ ᑲᓚᒻᐱᐊᒥᐅᓄᑦ, ᐊᒻᒪᓗ  

ᑐᓴᐅᒪᔾᔪᑏᑦ ᐃᓱᒪᖅᓲᑎᒋᔭᐅᓂᖏᑦ 
ᐃᓄᐃᑦ ᐱᔪᓐᓇᐅᑎᒋᕙᐅᒃ, 
ᓇᖕᒥᓂᕐᓗ ᐊᑐᕐᓂᖃᓪᓚᕆᒃᖢᓂ 
ᐊᒻᒪᓗ ᑐᓐᖓᕕᒋᔭᐅᓪᓗᓂ 
ᐃᓱᒪᖅᓱᕐᓂᕐᒧᑦ ᑐᓐᖓᕕᒋᔭᐅᔪᓄᑦ, 
ᐃᓚᐅᓂᒃᑯᑦ ᐊᒻᒪᓗ 
ᒐᕙᒪᖃᑦᑎᐊᕐᓂᒃᑯᑦ.  ᑕᒪᓐᓇ 
ᐱᔪᓐᓇᐅᑦ ᐃᓕᓴᕆᔭᐅᓂᖓ 
ᐊᑐᕐᓂᖃᓪᓚᕆᒃᑐᖅ ᓴᓐᖏᓂᕐᒥᒃ 
ᑎᒍᒥᐊᖅᑐᐃᓐᓇᐅᔪᓐᓇᕐᓂᐊᕐᒪᑕ 
ᓄᓇᖅᑲᑎᒌᓕᒫᑦ, ᐃᓚᓕᐅᖢᒋᑦ 
ᒐᕙᒪᓂ ᒪᓕᒐᓕᐅᖅᑏᑦ, 
ᓴᓐᖏᓂᖅᑖᖅᑎᑕᐅᔪᓐᓇᕐᓂᐊᕐᒪᑕ 
ᒐᕙᒪᖃᕐᕖᑦ ᐃᓱᒪᖅᓱᕈᓐᓇᕐᓂᕐᒥᒃ 
ᑐᓐᖓᕕᖃᕐᓗᑎᒃ ᐊᒻᒪᓗ 
ᐃᖅᑲᓇᐃᔭᖃᑎᒌᑦᑎᐊᕈᓐᓇᕐᓂᐊᕐᒪᑕ 
ᒐᕙᒪᒃᑯᑦ ᒪᓕᒐᓕᐅᕐᕕᖏᑦ ᐊᒻᒪᓗ 
ᐱᕙᓪᓕᐊᔪᓕᕆᔨᑦ." 
 
ᐊᑐᓕᖁᔭᑦ ᓴᖅᑭᔮᑦᑎᐊᖅᑐᓂᒃ 
ᒐᕙᒪᖃᕐᓂᕐᒧᑦ 
 
ᑯᐃᓐ ᓄᓇᖁᑎᖏᑦᑕ 
ᒪᓕᒐᓕᐅᕐᕕᖏᓐᓄᑦ ᑲᑐᔾᔨᖃᑎᒌᑦ 
 
 
 
 
 
 
 
 
 
 
 

ᓴᖅᑭᑕᐅᑲᓪᓚᑐᐃᓐᓇᕆᐊᖃᕐᓂᖏᑦ ᒥᐊᓕᒐᐃᑦ 
ᖃᐅᔨᓴᖅᑎᕐᔪᐊᖏᓐᓄᑦ ᐱᕋᔭᒃᑐᓕᕆᔨᐅᔪᓄᑦ ᐊᒻᒪᓗ ᒥᐊᓕᒐᐃᑦ 
ᐊᖓᔪᖅᑲᐅᑎᖏᓐᓄᑦ ᐱᖁᔭᕐᔪᐊᓂ ᒪᓕᒡᓗᒍ.  ᒥᔅᑐ ᓘᑭᑕᓕᔅ 
ᐅᓂᒃᑳᖏᑦ ᐊᑐᐃᓐᓇᐅᔪᑦ ᖃᕆᓴᐅᔭᒃᑯᑦ, ᑐᕌᕈᑖ www.oipc.bc.ca.  
ᑖᒃᑯᓇᓂ ᐅᓂᒃᑳᓂ, ᐊᑐᓕᖁᔭᐅᖅᓯᒪᔪᖅ ᐅᓄᖅᑐᓂᒃ 
ᐅᔾᔨᖅᓱᒃᑲᓐᓂᐅᑕᐅᔪᒃᓴᓂᒃ, ᑕᐃᒫᑐᐃᓐᓇᖅ ᐊᑐᓕᖁᔭᓕᐊᒪ 
ᐊᔾᔨᐸᓗᖏᓐᓂᒃ, ᓲᕐᓗ ᐃᒪᐃᓕᖓᔪᑦ: 
 

 ᑳᓐᑐᕌᒃᑏᑦ ᓇᖕᒥᓂᖅ ᑎᒍᒥᐊᕐᓗᑎᒃ ᐊᒃᑐᖅᑕᐅᓂᐊᕐᓂᕐᒥᒃ 
ᐃᒻᒥᒧᑦ ᑐᕌᖓᔪᑦ ᑐᓴᐅᒪᔾᔪᑏᑦ ᑳᓐᑐᕌᖃᖅᑎᒧᐊᖅᑕᐅᔪᑦ 
ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓄᑦ, ᑲᑎᖅᓱᖅᑕᓪᓘᓐᓃᑦ 
ᓴᖅᑭᑕᐅᕙᓪᓕᐊᔪᓪᓘᓐᓃᑦ ᑳᓐᑐᕌᒃᑎᒧᑦ ᑭᒡᖓᖅᑐᖅᖢᒍ 
ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖓ, ᐊᑐᖅᑕᐅᓂᖏᑦ 
ᓴᖅᑭᑕᐅᓂᐊᕐᓂᖏᓪᓗ ᑭᓯᐊᓂ ᑕᐃᒪᐃᑕᐅᔪᓐᓇᕐᓗᑎᒃ 
ᒪᓕᒡᓗᒋᑦ ᑐᓴᐅᒪᔾᔪᑏᑦ ᐊᑐᐃᓐᓇᕈᖅᑎᑕᐅᓂᖏᓐᓄᑦ 
ᐃᒻᒥᒧᓪᓗ ᑐᕋᖓᔪᑦ ᓴᐳᒻᒥᐅᓯᖅᑕᐅᓯᒪᓂᖏᑦᑕ 
ᐱᖁᔭᕐᔪᐊᖓ. 

 
 ᑳᓐᑐᕌᖃᖅᑏᑦ ᒐᕙᒪᒃᑯᑦ ᑎᒥᖁᑎᖏᓐᓂᒃ 
ᖃᐅᔨᒃᑲᐃᓂᐊᕐᓗᑎᒃ ᐃᖅᑲᖅᑐᐃᕕᒃᑎᒍᑦ ᐸᐃᑉᐹᓂᒃ 
ᐱᔪᒪᔪᖅᑕᖃᖅᑎᓪᓗᒍ, ᑎᓕᐅᕈᑎᑎᒍᑦ, ᑐᒃᓯᕌᖃᕐᓂᒃᑯᑦ, 
ᐸᐃᑉᐹᑎᒍᑦ, ᐅᕝᕙᓘᓐᓃᑦ ᖃᓄᑐᐃᓐᓇᖅ 
ᑐᒃᓯᕋᖅᑐᖃᖅᑎᓪᓗᒍ ᐃᖅᑲᖅᑐᐃᕕᒃ ᓯᓚᑖᓂᓐᖔᖅᑐᒃᑯᑦ 
ᐱᔪᓐᓇᕐᓂᖅᑖᖅᑎᑕᐅᓯᒪᔪᖅ ᐃᒻᒥᒧᑦ ᑐᕌᖓᔪᓂᒃ ᐱᔪᒪᓗᑎᒃ 
ᐊᑐᕐᓗᒍ ᑐᓴᐅᒪᔾᔪᑏᑦ ᐊᑐᐃᓐᓇᕈᖅᑎᑕᐅᓂᖏᓐᓄᑦ 
ᐃᒻᒥᒧᓪᓗ ᑐᕋᖓᔪᑦ ᓴᐳᒻᒥᐅᓯᖅᑕᐅᓯᒪᓂᖏᑦᑕ 
ᐱᖁᔭᕐᔪᐊᖓ. 

 
 ᑳᓐᑐᕌᖃᖅᑏᑦ ᒐᕙᒪᒃᑯᑦ ᑎᒥᖁᑎᖏᓐᓂᒃ 
ᖃᐅᔨᒃᑲᐃᓂᐊᕐᓗᑎᒃ ᐊᖏᖅᑕᐅᓯᒪᓐᖏᑦᑐᓂᒃ ᐃᒻᒥᒧᑦ 
ᑐᕌᖓᔪᓂᒃ ᐱᔪᒪᔪᖅᑕᖃᖅᑎᓪᓗᒍ, ᐊᑐᕐᓗᒍ ᑐᓴᐅᒪᔾᔪᑏᑦ 
ᐊᑐᐃᓐᓇᕈᖅᑎᑕᐅᓂᖏᓐᓄᑦ ᐃᒻᒥᒧᓪᓗ ᑐᕋᖓᔪᑦ 
ᓴᐳᒻᒥᐅᓯᖅᑕᐅᓯᒪᓂᖏᑦᑕ ᐱᖁᔭᕐᔪᐊᖓ. 

 
 ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 
ᐱᔪᓐᓇᕐᓂᖅᑖᖅᑎᑕᐅᓗᓂ ᐃᓗᐃᒃᑲᓂᒃ 
ᐊᑑᑎᖃᑦᑎᐊᕐᓂᖅᐹᒃᑯᓪᓗ ᖃᐅᔨᓴᐃᖃᑦᑕᕈᓐᓇᕐᓂᐊᕐᒪᑦ 
ᑳᓐᑐᕌᖃᖅᑏᑦ ᒪᓕᒃᑲᓗᐊᕐᒪᖔᖏᓐᓂᒃ ᑐᓴᐅᒪᔾᔪᑏᑦ 
ᐊᑐᐃᓐᓇᕈᖅᑎᑕᐅᓂᖏᓐᓄᑦ ᐃᒻᒥᒧᓪᓗ ᑐᕋᖓᔪᑦ 
ᓴᐳᒻᒥᐅᓯᖅᑕᐅᓯᒪᓂᖏᑦᑕ ᐱᖁᔭᕐᔪᐊᖓᓐᓂᒃ. 

 
 ᒪᓕᒐᓂᒃ ᓯᖁᒥᑦᑎᓂᐅᓂᕋᖅᑕᐅᓂᐊᕐᓗᓂ, ᐊᑐᕐᓗᒍ 
ᑐᓴᐅᒪᔾᔪᑏᑦ ᐊᑐᐃᓐᓇᕈᖅᑎᑕᐅᓂᖏᓐᓄᑦ ᐃᒻᒥᒧᓪᓗ 
ᑐᕋᖓᔪᑦ ᓴᐳᒻᒥᐅᓯᖅᑕᐅᓯᒪᓂᖏᑦᑕ ᐱᖁᔭᕐᔪᐊᖅ 
ᑳᓐᑐᕌᒃᑎᑦᑎᔨ ᐊᑐᕐᓂᖅᐸᑦ ᓴᖅᑭᑦᑎᓐᓂᖅᐸᓪᓘᓐᓃᑦ ᐃᒻᒥᒧᑦ  

ᑲᓇᑕᒥᐅᑕᐃᑦ 
ᑎᒥᓐᖑᖅᑎᑕᐅᓯᒪᔪᓄᑦ 
ᑐᓐᓂᖅᑯᑎᖃᕌᖓᒥᒃ ᐃᒻᒥᒧᑦ 
ᑐᕌᖓᔪᓂᒃ ᑐᓴᐅᒪᔾᔪᑎᓂᒃ 
ᐊᒃᓱᐊᓗᒃ 
ᓂᕆᐅᖕᓂᖃᕐᓂᖅᓴᐅᔪᑦ.  
ᑲᓐᖑᓇᖅᑐᓕᕆᓂᕐᒧᑦ 
ᑲᒥᓴᓇᐅᓪᓗᖓ, 
ᐊᐃᑦᑖᕈᓱᓚᐅᖅᓯᒪᔪᖓ 
ᐋᖅᑭᒃᓯᒪᑦᑎᐊᖅᑐᐊᓘᖅᑰᔨᔪᖅ 
ᑎᒥᓐᖑᖅᑎᑕᐅᓯᒪᔪᖅ 
ᓰᐊᐃᐲᓰᒃᑯᑦ, 
ᐃᓕᓴᖅᓯᓚᐅᖅᓯᒪᓐᖏᒻᒪᑕ 
ᓱᒃᑲᔪᒃᑰᖅᑎᑕᐅᔪᑦ 
ᑕᒻᒪᖅᑕᐅᓪᓗᑎᒃ ᐊᓯᐊᓄᑦ 
ᐊᐅᓪᓚᖅᑎᑕᕕᓃᑦ ᐃᒻᒥᒧᑦ 
ᑐᕌᖓᔪᓂᒃ ᓯᖁᒥᑦᑎᓂᕐᒥᖕᓂᒃ 
ᐅᔾᔨᕆᓐᖏᒻᒪᑕ.  
ᑮᓇᐅᔭᒃᑯᕕᐅᑉ ᐃᒻᒥᒧᑦ 
ᑐᕌᖓᔪᓄᑦ ᐊᑐᐊᒐᖓᑦ ᐊᒻᒪᓗ 
ᐱᐅᓯᖓᑦ 
ᐊᐅᓚᓂᖃᑦᑎᐊᓚᐅᖅᓯᒪᓐ-
ᖏᑦᑐᑦ ᐊᒻᒪᓗ ᑕᒪᓐᓇ 
ᐆᒃᑑᑎᒋᓗᒍ 
ᕿᑦᑕᐃᖅᓴᕈᑕᐅᔭᕆᐊᖃᖅᑐᖅ 
ᐃᓘᓐᓇᖏᓐᓄᑦ 
ᑎᒥᓐᖑᖅᑎᑕᐅᓯᒪᔪᓕᒫᓄᑦ 
ᑲᓇᑕᒥ. 
 
ᔭᓂᕗ ᔅᑖᑕᑦ 
ᑲᓇᑕᒥ ᑲᓐᖑᓇᖅᑐᓕᕆᓂᕐᒧᑦ 
ᑲᒥᓴᓇ 
 
 
 
 
 
 
 
 
 

ᑐᕌᖓᔪᓂᒃ ᑐᓴᐅᒪᔾᔪᑎᓂᒃ ᓯᖁᒥᑦᑎᓗᓂ ᑐᓴᐅᒪᔾᔪᑏᑦ 
ᐊᑐᐃᓐᓇᕈᖅᑎᑕᐅᓂᖏᓐᓄᑦ ᐃᒻᒥᒧᓪᓗ ᑐᕋᖓᔪᑦ 
ᓴᐳᒻᒥᐅᓯᖅᑕᐅᓯᒪᓂᖏᑦᑕ ᐱᖁᔭᕐᔪᐊᖓᓐᓂᒃ, 
ᐊᑭᓖᑎᑕᐅᔪᓐᓇᕐᓗᓂ, ᐅᕝᕙᓘᓐᓃᑦ ᐃᒪᓐᓇᑎᒋ 
ᐊᑯᓂᐅᑎᒋᔪᖅ ᐊᓄᓪᓚᒃᓯᖅᑕᐅᔪᓐᓇᖅᖢᓂ, 
ᐅᕝᕙᓘᓐᓃᑦ ᑕᒪᒃᑮᖕᓂᒃ ᐊᑐᖅᑎᑕᐅᔪᓐᓇᕐᓗᓂ.  

 
 ᐃᓘᓐᓇᖏᑦ ᒐᕙᒪᒃᑯᑦ ᑎᒥᖁᑎᖏᑦ 
ᐊᖏᖅᓯᒪᑦᑎᐊᕐᒪᖔᑕ, ᐊᑐᖅᑐᓕᒫᑦ ᑳᓐᑐᕌᒃ 
ᐊᑐᖅᑕᐅᓂᖏᓐᓂ, ᑮᓇᐅᔭᓕᕆᓂᕐᒧᑦ ᑐᕌᖓᔪᑦ ᐊᒻᒪᓗ 
ᐊᓯᖏᑦ ᐊᑐᕆᐊᓖᑦ ᐊᑐᖅᑕᐅᓗᑎᒃ 
ᖃᐅᔨᓴᖅᑕᐅᖏᓐᓇᖃᑦᑕᕐᓂᐊᕐᒪᑕ ᑳᓐᑐᕌᒃᑏᑦ 
ᐱᓕᕆᑦᑎᐊᕋᓗᐊᕐᒪᖔᖏᓐᓂᒃ, ᓯᖁᒥᑦᑎᓐᓂᖅᐸᑕᓗ 
ᓵᑕᒃᓴᐅᔪᐃᓐᓇᐅᓗᑎᒃ, ᐊᒻᒪᓗ ᖃᐅᔨᒍᑎᒃ 
ᓴᐳᒻᒥᕐᓗᒋᓪᓗ ᐱᓪᓚᕇᑦ ᓴᖅᑭᑐᐃᓐᓇᕆᐊᖃᖅᑐᓪᓗ 
ᐃᒻᒥᒧᑦ ᑐᕌᖓᔪᑦ ᑐᓴᐅᒪᔾᔪᑏᑦ ᐃᖅᑲᖅᑐᐃᕕᖕᓄᑦ 
ᓯᓚᑖᓂᓐᖔᖅᑐᓄᑦ ᐅᕝᕙᓘᓐᓃᑦ ᓯᓚᑖᓂᓐᖔᖅᑐᓄᑦ 
ᐱᔪᓐᓇᕐᓂᖅᑖᖅᑎᑕᐅᓯᒪᔪᓄᑦ. 

 
 ᒐᕙᒪᒃᑯᑦ ᑎᒥᖁᑎᖏᑕ ᓯᓚᑖᓂᓐᖔᖅᑐᓂᒃ 
ᑳᓐᑐᕌᒃᓯᓂᐊᕈᑎᒃ ᐊᑯᓚᐃᑦᑐᒃᑯᑦ ᖃᐅᔨᓴᖃᑦᑕᕐᓗᓂᔾᔪᒃ 
ᑳᓐᑐᕌᒃᑎ ᒪᓕᒐᓂᒃ ᒪᓕᒃᑲᓗᐊᕐᒪᖔᖓ ᐊᖅᑯᑎᒋᓗᒋᑦ 
ᒪᓕᒃᑲᓗᐊᕐᒪᖔᖏᑦ ᑕᒻᒪᖅᓯᒪᔪᖅᓯᐅᖅᑎᑦᑎᓂᖅ 
ᑕᖅᑳᓐᖔᖅᑐᓂᒃ ᑕᒻᒪᖅᓯᒪᔪᖅᓯᐅᖅᑎᓂᒃ ᐊᑐᕐᓗᑎᒃ. 

 
ᖃᓄᒃᑲᓐᓂᖅ ᓇᓗᕗᖓ, ᑭᓯᐊᓂ ᓄᓇᕗᑦ ᒐᕙᒪᒃᑯᑦ 
ᐃᓱᒪᒃᓴᖅᓯᐅᖁᔭᒃᑲ ᑖᒃᑯᓂᖓ ᐊᑐᓕᖁᔭᕐᓂᒃ 
ᓇᖕᒥᓂᖅ ᑳᓐᑐᕌᒃᑎᑦᑎᔾᔪᓯᕐᒥᖕᓂᒃ ᐊᑐᐊᒐᕐᒥᓂᒡᓗ 
ᐱᓕᕆᑎᓪᓗᒋᑦ, ᐊᒻᒪᓗ ᐱᓕᕆᖃᑎᖃᖅᑎᓪᓗᒋᑦ 
ᐃᒻᒥᒃᑰᖅᑐᓂᒃ ᑳᓐᑐᕌᒃᑎᒋᔭᐅᖃᑦᑕᖅᑐᓂᒃ. 
 

G. ᐃᒻᒥᒃᑰᖅᑐᑦ ᑲᓐᖑᓇᖅᑐᓕᕆᓂᕐᒧᑦ ᐱᖁᔭᕐᔪᐊᖓᑦ 
ᐊᑐᓕᖁᔭᓕᐊᕇᓐᓇᖃᑦᑕᕐᒥᔭᕋ ᐃᓱᒪᒃᓴᖅᓯᐅᖁᔨᓂᖅ 
ᓴᖅᑭᑦᑎᓂᐊᕐᓂᕐᒥᒃ "ᐅᑭᐅᖅᑕᖅᑐᒥ ᓴᓇᐅᒐᕐᒥᒃ" ᐱᖁᔭᕐᔪᐊᕐᒥᒃ, 
ᓴᐳᒻᒥᐅᓯᖅᑕᐅᓯᒪᓂᐊᕐᒪᑕ ᐃᒻᒥᒧᑦ ᑐᕌᖓᔪᑦ ᑐᓴᐅᒪᔾᔪᑏᑦ ᓇᖕᒥᓂᖅ 
ᐱᓕᕆᕝᕕᖃᖅᑐᓃᑦᑐᓂ, ᑕᒪᓐᓇ ᑐᓐᓂᖅᑯᑎᒋᓯᒪᑐᐃᓐᓇᓐᖏᓪᓗᒍ 
ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦᑕ 
ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᖓᑦᑕ ᑎᑎᕋᕐᕕᖓᓐᓄᑦ.  

ᐃᓱᒪᖅᓱᕐᓂᕐᒥᒃ ᑐᓐᖓᕕᖃᖅᑐᑦ 
ᐊᒻᒪᓗ ᒐᕙᒪᐃᑦ ᐃᓄᖁᑎᒥᖕᓂᒃ 
ᐊᐅᓚᑦᑎᓪᓚᕆᒃᑐᑦ 
ᐊᔾᔨᒌᓐᖏᓐᓂᖃᖅᐳᑦ, ᑖᒃᑯᐊ 
ᐃᓄᖁᑎᒥᖕᓂᒃ ᐊᐅᓚᑦᑎᓪᓚᕆᒃᑐᑦ 
ᑲᓐᖑᓇᖅᑑᑎᖃᖃᑦᑕᕐᒪᑕ 
ᖃᓄᐃᓕᐅᕐᓂᕐᒥᖕᓂᒃ, ᑭᓯᐊᓂᓗ 
ᐃᓄᖁᑎᒥᖕᓂᒃ 
ᓇᐅᑦᑎᖅᓱᖅᑐᒻᒪᕆᐊᓗᐃᑦ ᐊᒻᒪᓗ 
ᓴᖅᑭᔮᖅᑎᑦᑏᓐᓇᕆᐊᖃᖅᖢᑎᒃ 
ᐊᓯᓕᒫᖏᑦ ᑎᒥᓐᖑᖅᑎᑕᐅᓯᒪᔪᑦ, 
ᐃᓱᒪᖅᓱᕐᓂᕐᒥᒃ ᑐᓐᖓᕕᖃᖅᑐᑦ 
ᐃᒡᓗᖔᖓᓄᑦ ᐊᐅᓚᓂᖃᖅᑎᓪᓗᒋᑦ 
 
ᔭᕝᕆ ᑎᑭᐅ ᕚᑯ, ᑯᐃᓐᔅᓛᓐ 
ᓯᓚᑦᑐᖅᓴᕐᕕᒡᔪᐊᖓᓐᓂ 
ᒪᓕᒐᕐᓂᐊᕐᓂᕐᒥᒃ ᐃᓕᓴᐃᔨᑦ 
ᐊᖓᔪᖅᑳᖓᑦ 
 
 
 
 
 
 
 
 
 
 
 
 
 
 
 
 
 
 

 
 
ᖃᕆᓴᐅᔭᐃᑦ ᐅᐊᔭᓅᖅᑐᓪᓗ ᓄᑖᓐᖑᖅᐸᓪᓕᐊᓂᖏᑦ, 
ᐊᑐᐃᓐᓇᖃᑦᑎᐊᕐᓂᖅ ᖃᕆᓴᐅᔭᕐᓂᒃ, ᐊᒻᒪᓗ 
ᑭᒡᓕᖃᖅᑎᑕᐅᓯᒪᓐᖏᑦᑐᓂᒃ ᑲᑉᐸᓂᕐᔪᐊᑦ ᓂᐅᕕᕈᓐᓇᕐᓂᖏᑦ 
ᓂᐅᕐᕈᑎᖃᕈᓐᓇᕐᓂᖏᓪᓗ ᐃᒻᒥᒨᖅᑐᓂᒃ ᑐᓴᐅᒪᔾᔪᑎᓂᒃ, ᐊᒻᒪᓗ 
ᑕᒪᒃᑮᒃ ᐱᓯᓂᓯᑦ ᐊᒻᒪᓗ ᐃᓄᑐᐃᓐᓇᐃᑦ ᖃᕆᓴᐅᔭᕐᓄᑦ 
ᓵᑉᐸᓪᓕᐊᑐᐃᓐᓇᕐᓂᖏᑦ ᐱᔾᔪᑎᒋᓪᓗᒋᑦ ᐃᒻᒥᒧᑦ ᑐᕌᖓᔪᑦ 
ᑐᓴᐅᒪᔾᔪᑏᑦ ᐅᓗᕆᐊᓇᖅᑐᖅᓯᐅᖅᐸᓪᓕᐊᑐᐃᓐᓇᓕᖅᑐᑦ.  ᐱᓯᓂᓯᑦ 
ᑐᑭᒧᐊᕈᑎᒃᓴᓂᒃ ᐱᑕᖃᕆᐊᓖᑦ, ᐃᓛᓐᓂᒃᑯᓪᓗ, ᒪᓕᒐᓂᒃ, 
ᒪᓕᒐᖃᕐᓂᐊᕐᒪᑕ ᖃᓄᖅ ᐊᑐᖅᑕᐅᖃᑦᑕᕈᓐᓇᕐᒪᖔᖏᑦ ᐃᒻᒥᒨᖅᑐᑦ 
ᑐᓴᐅᒪᔾᔪᑏᑦ.  ᑕᖅᑲᒃᑯᐊ ᐃᓄᐃᑦ ᐱᖁᔭᕐᔪᐊᖃᕆᐊᓖᑦ 
ᐃᑲᔫᑎᒃᓴᕆᓂᐊᕐᒪᒋᑦ ᐊᒻᒪᓗ ᐃᒻᒥᒧᑦ ᑐᕌᖓᔪᑦ ᑐᓴᐅᒪᔾᔪᑏᑦ ᐊᓯᒧᑦ 
ᐊᑐᖅᑕᐅᖔᓕᕐᓂᐊᓐᖏᒻᒪᑕ.  ᐃᒻᒥᒧᑦ ᑐᓴᐅᒪᔾᔪᑏᑦ 
ᓴᐳᒻᒥᐅᓯᖅᑕᐅᓯᒪᓂᖏᑦ ᐊᒻᒪᓗ ᐅᐊᔭᓅᖅᑐᑦ ᑎᑎᖅᑲᑦ 
ᐱᖁᔭᕐᔪᐊᖓᑦ ᐃᓚᖓᒍᑦ ᐊᑐᖅᑕᐅᒐᓗᐊᖅᑎᓪᓗᒍ 
ᓇᖕᒥᓂᕆᔭᐅᔪᓄᑦ ᐱᓯᓂᓯᓄᑦ ᑲᓇᑕᒥ, ᐱᖁᔭᕐᔪᐊᑦ ᐊᐅᓚᑕᐅᔪᑦ 
ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᕆᔭᐅᔪᒧᑦ ᐋᑐᕚᒥ.  ᑖᓐᓇ ᑎᑎᕋᕐᕕᒃ 
ᐊᑑᑎᖃᓐᖏᓐᓂᖅᓴᐅᔪᖅ ᑲᒪᓇᓱᐊᖅᑎᓪᓗᒍ ᒥᑭᓐᓂᖅᓴᐅᔪᓂᒃ, 
ᓄᓇᓕᖕᓄᑦ ᑐᕌᖓᓂᖅᓴᐅᔪᓂᒃ, ᓵᓐᖓᓂᖅᓴᐅᖃᑦᑕᕋᒥ 
ᐊᖏᓂᖅᓴᐅᔪᓂᒃ ᑲᓇᑕᓕᒫᒧᑦ ᑐᕌᖓᔪᓂᒃ.  ᐅᔾᔨᕆᓚᐅᕐᒥᔪᒍᑦ 
ᐃᒻᒥᒧᑦ ᑐᓴᐅᒪᔾᔪᑏᑦ ᓴᐳᒻᒥᐅᓯᖅᑕᐅᓯᒪᓂᖏᑦ ᐊᒻᒪᓗ ᐅᐊᔭᓅᖅᑐᑦ 
ᑎᑎᖅᑲᑦ ᐱᖁᔭᕐᔪᐊᖓᑦ ᓴᐳᒻᒥᐅᓯᖅᓯᓯᒪᓐᖏᑦᑐᖅ ᓇᖕᒥᓂᕆᔭᐅᔪᓂ 
ᐃᖅᑲᓇᐃᔭᖅᑎᒋᔭᐅᔪᓂᒃ, ᓴᐳᒻᒥᐅᓯᖅᑕᐅᓯᒪᑐᐃᓐᓇᖃᑦᑕᕐᒪᑕ 
ᑲᓇᑕᐅᑉ ᒐᕙᒪᒃᑯᖏᓐᓂᒃ ᐊᑐᖅᖢᑎᒃ ᐊᐅᓚᔪᑦ ᓇᖕᒥᓂᕆᔭᐅᔪᑦ, 
ᓲᕐᓗ ᑮᓇᐅᔭᒃᑯᕖᑦ, ᖃᖓᑕᓲᖃᖅᑏᑦ, ᑐᓴᐅᒪᔾᔪᑎᓕᕆᔩᑦ 
ᐅᕝᕙᓘᓐᓃᑦ ᒐᕙᒪᐅᖃᑎᒌᓄᑦ ᐊᐅᓚᑕᐅᔪᑦ ᓄᒃᑕᐅᑎᓕᕆᔨᑦ.  
ᑕᐃᒪᐃᒃᑲᓗᐊᖅᑎᓪᓗᒍ, ᐃᖅᑲᓇᐃᔭᖅᑏᑦ ᑎᑎᖅᑲᖁᑎᖃᐅᖅᑐᑦ 
ᐱᔾᔪᑎᓕᖕᓂᒃ ᐃᖅᑲᓇᐃᔭᖅᑎᑦᑎᔨᖏᑦᑕ ᐃᒻᒥᒧᑦ ᑐᕌᖓᔪᑦ 
ᑐᓴᐅᒪᔾᔪᑎᓂᒃ ᐃᓗᓕᖃᐅᖅᑐᓂᒃ, ᐃᓚᓕᐅᖢᒋᑦ ᖃᔅᓯᓂᒃ 
ᑮᓇᐅᔾᔭᒃᓴᕐᒪᖔᖏᑦ, ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᔪᑦ 
ᐊᒻᒪᓗ ᐃᓚᒌᑦ ᖃᓄᖅ ᐃᓚᒌᖕᓂᖃᕐᒪᖔᖏᑦ.  ᑕᒪᓐᓇ 
ᐅᖃᐅᓯᕆᔭᐅᓪᓚᕆᒋᐊᓕᒃ, ᐱᓗᐊᕐᓗᒍ ᐊᖏᓂᖅᓴᐅᔪᓂ 
ᑲᑉᐸᓂᐅᔪᓂ ᓴᖅᑭᑎᑦᑎᓂᐊᖅᑐᓂᒃ ᐱᓯᓂᓯᓂᒃ ᐅᑭᐅᖅᑕᖅᑐᒥ. 
 
H. ᑕᖅᑲᒃᑯᓄᖓ ᑐᕌᖓᔪᑦ ᐊᑎᓕᐅᕆᕝᕖᑦ 
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᓪᓗ 
ᑕᐃᒪᓐᖓᓕᒫᖅ ᐃᓱᒫᓘᑎᖃᖃᑦᑕᖅᑐᖓ "ᖃᕆᓴᐅᔭᒃᑯᑦ" 
ᐱᑐᒍᓐᓇᕐᓂᖅ ᑕᖅᑲᒃᑯᓄᖓ ᑐᕌᖓᔪᑦ ᐊᑎᓕᐅᕆᕐᕕᖏᓐᓄᑦ.  

ᑲᓇᑕᒥ ᒪᓕᒐᕐᓂᐊᕐᓂᕐᒧᑦ 
ᖃᐅᔨᒪᔪᕐᔪᐊᓪᓘᓐᓃᑦ ᑐᑭᓕᐊᖏᑦ 
ᒪᓕᒃᓯᒪᑐᐃᓐᓇᖅᐳᑦ ᑕᐃᒪᐃᑦᑐᓂᒃ 
ᐱᖁᔭᕐᔪᐊᕐᖅᑕᖃᖅᐸᑦ ᑐᓴᐅᒪᔾᔪᑏᑦ 
ᐃᓘᓐᓇᖏᑦ ᓴᖅᑭᔮᖅᑎᑕᐅᖁᓪᓗᒋᑦ.  
ᐊᑐᐃᓐᓇᖃᕐᓂᖅ, 
ᐃᔨᕋᖅᑐᕐᓂᐅᓐᖏᑦᑐᖅ, ᐱᔾᔪᑕᐅᕗᖅ 
ᒐᕙᒪᒃᑯᑦ ᑎᑎᖅᑲᖁᑎᖏᑦ 
ᐅᖃᐅᓯᕆᔭᐅᑎᓪᓗᒋᑦ.  ᐱᖁᔭᕐᔪᐊᑉ 
ᐃᓗᓕᖏᑦ ᓴᓇᔭᐅᔭᕆᐊᓖᑦ 
ᐱᔾᔪᑎᒃᓴᖃᑦᑎᐊᕐᓗᑎᒃ 
ᐊᑐᐃᓐᓇᕈᖅᑎᑦᑎᓯᒪᓗᑎᒡᓗ.  
ᐱᔭᖁᕐᔪᐊᑦ ᐃᓕᓴᖅᓯᓯᒪᖕᒥᔪᑦ 
ᐱᔾᔪᑎᒃᓴᖃᑦᑎᐊᖅᖢᑎᒃ ᑕᒪᒃᑯᐊ 
ᐃᒻᒥᒧᑦ ᑐᕌᖓᔪᑦ 
ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓂᒃ, 
ᑭᓯᐊᓂᓕ ᑕᒪᒃᑯᐊ 
ᓴᖅᑭᑕᐅᓂᐊᖅᐸᑕ ᐱᖁᔭᕐᔪᐊᖅᑎᒍᑦ 
ᓇᓗᓇᐃᖅᑕᐅᓯᒪᑦᑎᐊᕆᐊᖃᖅᑐᑦ. 
 
ᓰᕖᓰᒃᑯᑦ ᐊᒻᒪᓗ ᓄᓇᑦᓯᐊᕐᒥ 
ᑲᒥᓴᓇ (1999) N.W.T.J. 
No.117 
 
 
 
 
 
 
 
 
 
 
 
 
 
 
 
 
 
 
 
 
 
 

 
 
 
 
ᑭᖑᓪᓕᕐᓂ ᐊᕐᕌᒍᑕᒫᖅ ᐅᓂᒃᑳᓕᐊᓐᓂ ᐅᖃᐅᓯᕆᓚᐅᕋᒃᑭᑦ, 
ᑕᖅᑲᒃᑯᓄᖓ ᑐᕌᖓᔪᑦ ᐊᑎᓕᐅᕆᕝᕖᑦ, ᓲᕐᓗ ᓄᓇᐃᑦ 
ᓇᖕᒥᓂᕆᔭᓄᑦ ᐊᑎᓕᐅᕆᕝᕕᒃ, ᑲᑉᐸᓂᑕᖅᑐᓄᑦ ᐊᑎᓕᐅᕆᕝᕕᒃ, 
ᐊᒻᒪᓗ ᓇᖕᒥᓂᖅ ᐱᖁᑎᓪᓚᕇᑦ ᐊᑎᓕᐅᕆᕝᕕᖓᑦ ᑕᐃᒪᓐᖓᓂᑦ 
ᓴᖅᑭᑕᐅᓚᐅᖅᓯᒪᒐᒥᒃ ᑕᖅᑲᒃᑯᓄᖓ ᒪᑐᐃᖓᑎᑕᐅᖏᓐᓇᖅᑐᑦ 
ᕿᒥᕐᕈᓇᒃᑕᐅᔪᓐᓇᕐᓂᐊᕐᒪᑕ.  ᑕᒪᒃᑯᐊ ᐊᑎᓕᐅᕐᕖᑦ 
ᐃᓗᓕᖃᐅᕈᓘᔭᓲᑦ ᐃᒻᒥᒧᑦ ᑐᕌᖓᔪᓂᒃ ᑐᓴᐅᒪᔾᔪᑎᓂᒃ ᐊᒻᒪᓗ 
ᐊᒃᓱᐊᓗᒃ ᐊᑑᑎᖃᖅᑐᒃᑯᑦ ᓴᓇᕐᕈᑎᑖᖑᔪᓐᓇᖅᖢᓂ.  ᑕᖅᑲᒃᑯᓄᖓ 
ᐊᑎᓕᐅᕐᕖᑦ ᐸᐃᑉᐹᓄᑦ ᐃᖏᕐᕋᔪᑦ ᐊᒻᒪᓗ ᓄᒃᑕᓐᖏᖢᑎᒃ, 
ᐃᓄᖕᓄᓪᓗ ᐊᑐᐃᓐᓇᐅᒐᓗᐊᖅᖢᑎᒃ, ᐊᐳᖅᑕᐅᑏᑦ ᐱᔾᔪᑎᒋᓪᓗᒋᑦ 
ᐅᓄᖅᑐᐊᓗᖕᓂᒃ ᓄᐊᑦᑎᔪᓐᓇᓐᖏᑦᑐᑦ ᑎᑎᖅᑲᖁᑎᓂᒃ, ᐊᒻᒪᓗ 
ᐱᕝᕕᐅᕙᓪᓕᐊᔪᓐᓇᓐᖏᖢᓂ, ᑕᐃᒪᐃᓕᖓᓂᖓᓄᓪᓗ ᐃᒻᒥᒧᑦ 
ᑐᓴᐅᒪᔾᔪᑏᑦ ᑲᓐᖑᓇᖅᑑᑎᑕᐅᖏᓐᓇᕈᓐᓇᖅᖢᑎᒃ,  ᑕᒪᒃᑯᐊ 
ᐊᑎᓕᐅᕆᕖᑦ ᖃᕆᓴᐅᔭᖅᑎᒎᖅᐸᓪᓕᐊᓕᖅᑎᓪᓗᒋᑦ 
ᐅᐊᔭᓅᖅᐸᓪᓕᐊᓕᖅᑎᓪᓗᒋᓪᓗ, 
ᐊᑐᐃᓐᓇᐅᓂᖅᓴᕐᔪᐊᒻᒪᕆᐊᓘᓕᖅᑐᖅ, ᐊᒻᒪᓗ 
ᐊᓯᔾᔨᖅᑕᐅᔪᓐᓇᖅᖢᑎᒃ ᐊᓯᖏᓐᓄᓪᓗ ᑐᓴᐅᒪᔾᔪᑎᓄᑦ.  
ᐊᔪᕐᓇᓐᖏᓐᓂᖅᓴᐅᓕᕐᓂᐊᕐᒥᔪᖅ ᑲᑎᖅᓱᐃᓂᖅ ᐅᓄᖅᑐᐊᓗᖕᓂᒃ 
ᐃᒻᒥᒧᑦ ᑐᕌᖓᔪᓂᒃ ᑐᓴᐅᒪᔾᔪᑎᓂᒃ, ᐃᓄᑐᐃᓐᓇᐃᓪᓗ 
ᖃᓄᐃᓕᖓᓂᖏᑦ ᑲᑎᖅᓱᖅᑕᐅᓗᑎᒃ ᑕᒪᒃᑯᐊ 
ᓂᐅᕐᕈᑕᐅᔪᓐᓇᖅᓯᓗᑎᒃ.  ᑕᐃᒪᐃᓕᐅᕐᓂᖅ 
ᑕᒻᒪᕐᓂᐅᓐᖏᒃᑲᓗᐊᖅᑎᓪᓗᒍ, ᐱᓗᐊᕐᓗᒍ ᐱᓯᓂᓯᒧᑦ 
ᐱᔾᔪᑎᖃᖅᑎᓪᓗᒍ, ᑕᖅᑲᒃᑯᐊ ᐃᓄᐃᑦ ᓂᕆᐅᓐᖏᑦᑐᑦ ᑐᓴᐅᒪᔾᔪᑏᑦ 
ᑐᓐᓂᖅᑯᑎᒋᓚᐅᖅᑕᖏᑦ ᓄᓇᑖᕋᓱᖕᓂᕐᒥᒍᑦ 
ᐊᑐᖅᑕᐅᓕᕐᓂᐊᕆᐊᖏᓐᓂᒃ ᓂᐅᕐᕈᑎᖃᕋᓱᖕᓂᕐᒧᑦ 
ᓱᓇᒃᑯᑖᑯᓘᔭᕐᓂᒃ.  ᐊᑲᐅᓐᖏᔾᔪᑎᓪᓚᕆᐊᓗᒃ ᑕᐃᒪᐃᑦᑐᑦ 
ᑎᑎᖅᑲᖁᑏᑦ ᐊᒃᓱᐊᓗᒃ ᐱᔪᒪᔭᐅᖃᑦᑕᕐᒪᑕ ᐊᓯᒥᒃᑕ ᐊᑎᖏᓐᓂᒃ 
ᐊᑐᖅᖢᑎᒃ ᖃᓄᐃᓕᐅᕈᓘᔭᖃᑦᑕᖅᑐᓄᑦ ᐊᒻᒪᓗ ᒪᑐᓄᖓ 
ᐱᓯᓂᓯᖃᖅᑐᓄᑦ ᒪᓕᒐᓂᒃ ᒪᓕᑦᑎᐊᓐᖏᖢᑎᒃ 
ᑲᑎᖅᓱᐃᓂᖃᖃᑦᑕᖅᑐᑦ ᐃᒻᒥᒧᑦ ᑐᕌᖓᔪᓂᒃ ᑐᓴᐅᒪᔾᔪᑎᓂᒃ.  
ᓄᓇᕗᑦ ᒐᕙᒪᒃᑯᑦ ᐱᕙᓪᓕᐊᑎᑦᑎᓗᐊᓚᐅᓐᖏᓐᓂᕐᒥᖕᓂᒃ 
ᐊᑎᓕᐅᕐᕕᖕᓂᒃ ᖃᕆᓴᐅᔭᒃᑰᖅᑎᑦᑎᔪᓐᓇᕐᓂᕐᒥᒃ, 
ᐊᐱᖅᓱᕈᓘᔭᖃᑦᑕᖅᑳᕆᐊᓖᑦ ᐊᒻᒪᓗ ᐊᐱᖅᑯᑎᖏᑦ ᑭᐅᔭᐅᓗᑎᒃ.  
ᕕᒃᑑᕆᐊᑉ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᖓᑦ ᐋᔅᑐᕇᓕᐊᒥ 
ᐅᖃᓚᐅᖅᑐᖅ ᐅᑯᐊ ᐊᐱᖅᑯᑕᐅᖃᓯᐅᔾᔭᐅᔭᕆᐊᖃᕐᓂᕋᖅᖢᓂᒋᑦ: 

• ᑭᓱᒥᒃ ᐱᔾᔪᑎᖃᖅᖢᓂ ᑕᖅᑲᒃᑯᓄᖓ ᐊᑎᓕᐅᕆᕖᑦ 
ᓴᖅᑭᔮᕈᑎᖃᖅᐸ? 

• ᐃᒻᒥᒧᑦ ᑐᕌᖓᔪᑦ ᐃᓚᖏᑦ ᑐᓴᐅᒪᔾᔪᑏᑦ 
ᐃᔨᖅᑕᐅᓯᒪᔾᔫᒥᔭᕆᐊᖃᖅᐹᑦ? 

ᐱᒋᐊᕐᓂᖓᓂ, ᐃᒻᒥᒧᑦ ᑐᕌᖓᔪᑦ 
ᓴᐳᒻᒥᐅᓯᖅᑕᐅᓯᒪᑦᑎᐊᕐᓂᖅᐹᖑᔪᓐᓇ
ᖅᑐᑦ ᖃᓄᐃᓕᐅᕐᓂᕆᖃᑦᑕᖅᑕᑎᒍ - 
ᖃᓄᐃᓕᐅᕐᓂᕆᔭᕗᑦ 
ᖁᕕᐊᓱᒋᓗᑎᒃᑯᓪᓗ 
ᐃᖅᑲᓇᐃᔭᖃᑎᒌᖕᓂᕗᑦ 
ᒐᕙᒪᐅᓪᓗᑕ ᐊᒻᒪᓗ 
ᐃᓄᑐᐃᓐᓇᐅᖃᑕᐅᓗᑕ.  ᒐᕙᒪᒃᑯᑦ 
ᓴᖅᑭᔮᖅᐳᑦ ᐃᓱᒪᖅᓲᑎᒋᔭᐅᓪᓗᑎᒃ 
ᑕᖅᑲᒃᑯᓄᖓ ᐃᓄᖕᓄᑦ - ᐊᒻᒪᓗ 
ᐃᒻᒥᒧᑦ ᑐᕌᖓᔪᑦ 
ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᖏᑦ 
ᐊᒃᓱᐊᓗᒃ ᐊᒃᑐᐃᓂᖃᖅᖢᓂ ᐃᓄᐃᑦ 
ᒐᕙᒪᐃᓪᓗ 
ᐃᖅᑲᓇᐃᔭᖃᑎᒌᑦᑎᐊᕐᓂᖏᓐᓄᑦ. 
 
ᐊᓐᑎᐅᕆᔫᑉ ᒪᓕᒐᓕᐅᕐᕕᐊᑕ 
ᐅᓂᒃᑳᓕᐊᕆᓯᒪᔭᖏᑦ 
ᐱᔾᔪᑎᖃᖅᖢᑎᒃ ᐃᒻᒥᒧᑦ ᑐᕌᖓᔪᑦ 
ᑐᓴᐅᒪᔾᔪᑏᑦ ᓴᖅᑭᑕᐅᖃᑦᑕᕐᓂᖏᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᒥᓂᔅᑕᖃᕐᕕᒋᔭᖓᓐᓂ 
ᕕᕗᐊᕆ 20, 1997 
ᑐᓐᓂᖅᑯᑕᐅᔪᖅ ᑖᒻ ᕋᐃᑦᒧᑦ 
ᑐᓴᐅᒪᔾᔪᑎᓕᕆᓂᕐᒧᑦ 
ᑲᓐᖑᓇᖅᑐᓕᕆᓂᕐᒧᓪᓗ 
ᑲᒥᓴᓇ/ᐊᓐᑎᐅᕆᔪᒧᑦ 
 
 
 
 
 
 
 
 
 
 
 
 
 
 
 
 
 
 
 

 
• ᐃᓄᐃᑦ ᐊᑎᓕᐅᕆᐊᖅᑐᖅᓯᒪᔪᑦ 

ᐊᑎᓕᐅᕆᐊᖅᑐᓕᖅᑎᓪᓗᒋᑦ ᐊᐱᕆᔭᐅᓪᓗᐊᖅᐹᑦ ᐃᒻᒥᒧᑦ 
ᑐᕌᖓᔪᑦ ᑐᓴᐅᒪᔾᔪᑏᑦ ᐊᑐᖅᑕᐅᓪᓗᐊᕐᒪᖔᖏᑦ 
ᐊᓯᖏᓐᓄᑦ, ᓲᕐᓗ ᓂᐅᕐᕈᑎᖃᕋᓱᐊᕐᓂᕐᒧᑦ ᓱᓇᒃᑯᑖᓂᒃ 
ᐱᔨᑦᑎᕈᑎᓂᒡᓘᓐᓃᑦ? 

• ᐊᒥᓱᐊᓗᐃᑦ ᐊᑕᐅᑦᑎᒃᑯᑦ ᐊᐅᓪᓚᖅᑎᑕᐅᖃᑦᑕᖅᑐᑦ 
ᑲᑎᖅᓱᖅᑕᐅᓯᒪᔪᑦ ᓴᖅᑭᑕᐅᖃᑦᑕᓪᓗᐊᖅᐹᑦ 
ᐃᓛᓐᓂᒃᑯᑐᐃᓐᓇᖅ ᐅᕝᕙᓘᓐᓃᑦ ᓴᖅᑭᑕᐅᔭᕆᐊᖃᓐᖏᓚᑦ? 

• ᑕᖅᑲᒃᑯᓄᖓ ᐊᑎᓕᐅᕆᕕᑦ ᖃᕆᓴᐅᔭᒃᑯᑦ 
ᐱᑐᒃᓯᒪᔪᒃᑰᖅᑎᑕᐅᓚᐅᓐᖏᓐᓂᖓᓂ, 
ᐃᓱᒪᒃᓴᖅᓯᐅᕈᑕᐅᖅᑳᓲᖑᕚᑦ ᖃᓄᖅ ᑲᓐᖑᓇᖅᑑᑎᒋᔭᐅᔪᑦ 
ᑲᓐᖑᓇᖅᑑᑎᑕᐅᖏᓐᓇᕈᓐᓇᕐᓂᐊᕐᒪᖔᖏᑦ? 

ᓄᓇᕗᑦ ᒐᕙᒪᒃᑯᑦ ᐊᔭᐅᖅᑐᖅᑕᒃᑲ ᑕᒪᓐᓇ ᖃᐅᔨᓴᖅᑕᐅᖁᓪᓗᒍ 
ᐊᒻᒪᓗ ᐃᓱᒪᒃᓴᖅᓯᐅᕈᑎᒋᓗᒋᑦ ᐱᕐᔪᐊᕌᓗᐃᑦ ᐃᒻᒥᒧᑦ 
ᑐᕌᖓᔪᓕᕆᔪᑦ ᖃᕆᓴᐅᔭᖅᑎᒎᖅᑎᑕᐅᓚᐅᓐᖏᓐᓂᖏᓐᓂ ᐊᒻᒪᓗ 
ᐅᐊᔭᓅᖅᑐᒃᑯᑦ ᐊᑐᐃᓐᓇᕈᖅᑎᑕᐅᓚᐅᓐᖏᓐᓂᖏᑦ ᑕᖅᑲᒃᑯᓄᖓ. 
 
I. ᐱᓯᓂᓯᖃᕐᕖᑦ ᑯᐊᐳᕆᓴᐅᔪᑦ ᐱᖅᑯᓯᖏᑦ 
ᐊᕐᕌᒍᒐᓴᐅᓕᖅᑐᓂ ᑲᔪᖏᖅᓴᐃᓯᒪᐃᓐᓇᖅᑐᖓ ᐱᓯᓂᓯᖃᕐᕖᑦ 
ᐱᖅᑯᓯᖃᖁᓪᓗᒋᑦ ᒪᓕᒃᓯᒪᔪᓂᒃ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ 
ᐃᒻᒥᒧᓪᓗ ᑐᕌᖓᔪᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᑉ 
ᐃᓗᓕᖏᓐᓂᒃ.  ᐊᑕᐅᓯᐊᕐᓇᖓ ᐅᖃᖃᑦᑕᖅᓯᒪᔪᖓ ᑕᒪᓐᓇ 
ᐱᖅᑯᓯᖅ ᑎᒍᒥᐊᖅᑕᐅᑦᑎᐊᕆᐊᖃᕐᒪᑦ ᐊᖓᔪᖅᑳᕐᔪᐊᖑᓂᖅᐹᓂᑦ 
ᐱᒋᐊᖅᓯᒪᓗᒍ, ᐊᑐᖅᑕᐅᑦᑎᐊᕐᓂᐊᕐᒪᑦ ᐃᓘᓐᓇᖏᓐᓄᑦ.  
ᑕᐃᒪᐃᒻᒪᑦ, ᑲᔪᖏᖅᓴᐃᕗᖓ ᓯᕗᓕᖅᑎᒥᒃ ᑕᒪᕐᒥᒡᓗ ᒥᓂᔅᑕᓂᒃ 
ᑕᖅᑲᒃᑯᓄᖓ ᓇᓗᓇᐃᔭᑦᑎᐊᕐᓗᑎᒃ ᑐᕌᒐᕆᔭᐅᔪᑦ ᑐᓴᐅᒪᔾᔪᑏᑦ 
ᐊᑐᐃᓐᓇᕈᖅᑎᑕᐅᓂᖏᓐᓄᑦ ᐃᒻᒥᒧᓪᓗ ᑐᕌᖓᔪᑦ 
ᓴᐳᒻᒥᐅᓯᖅᑕᐅᓯᒪᓂᖏᑦᑕ ᐱᖁᔭᕐᔪᐊᖏᓐᓃᑦᑐᑦ ᐊᖏᖅᑕᐅᖁᓪᓗᒋᑦ 
ᐊᒻᒪᓗ ᓯᕗᒡᒍᑕᖅᑎᒋᔭᐅᓗᑎᒃ ᐊᑐᓕᖅᑎᑕᐅᓂᐊᕐᒪᑕ 
ᒪᑐᐃᖓᑦᑎᐊᕐᓂᕐᒧᑦ ᑐᓐᖓᕕᒋᔭᐅᔪᑦ.  ᐆᒃᑑᑎᑦᑎᐊᕙᐅᓇᔭᖅᑐᖅ 
ᑕᐃᒪᐃᑦᑐᑎᑐᑦ ᓯᕗᒡᒍᑕᖅᑎᒋᔭᐅᓚᐅᖅᑐᖅ ᐊᓐᑎᐅᕆᔪᒥᐅᑦ 
ᓯᕗᓕᖅᑎᖓᑦ ᐊᕐᕌᓂ, ᑎᑎᕋᖅᖢᓂ ᒥᓂᔅᑕᓕᒫᓄᑦ ᐊᒻᒪᓗ 
ᑐᖏᓕᖏᓐᓄᑦ ᐃᒪᐃᓕᕝᕕᒋᓪᓗᓂᒋᑦ, "ᒪᑐᐃᖓᑦᑎᐊᕐᓂᖅᓴᐅᓂᕐᒧᑦ 
ᓴᖅᑭᔮᕐᓂᖅᓴᐅᔪᓂᒡᓗ ᒐᕙᒪᖃᕐᓂᕐᒥᒃ 
ᓴᖅᑭᑎᑦᑎᕙᓪᓕᐊᓂᖅᓴᐅᖁᓪᓗᑕ", ᐅᖃᒃᑲᓐᓂᖅᖢᓂᓗ 
ᐱᕐᔪᐊᖑᓂᕋᖅᖢᓂᒋᑦ ᐊᓐᑎᐅᕆᔪᒥᐅᑕᐃᑦ ᑐᓴᐅᒪᔾᔪᑎᑦ 
ᐃᓱᒪᖅᓲᑕᐅᓂᖏᓐᓄᑦ ᐃᒻᒥᒧᓪᓗ ᑐᕌᖓᔪᑦ 
ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᖅ, ᖃᓄᒃᑲᓐᓂᖅ 
ᐊᒃᓱᕉᑎᒋᒃᑲᓐᓂᕐᓗᒍ ᐅᖃᐅᓯᕆᒃᑲᓐᓂᕈᓐᓇᓐᖏᓐᓂᕋᖅᖢᓂᐅᒃ. 

ᐃᒻᒥᒧᑦ ᑐᕌᖓᔪᑦ 
ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᑦ 
ᐅᖃᐅᓯᕈᓗᑐᐃᓐᓇᐅᓐᖏᑦᑐᖅ 
ᐃᒋᔭᐅᕈᓗᑐᐃᓐᓇᕈᓐᓇᓐᖏᖢᓂᓗ 
ᑭᓇᑐᐃᓐᓇᖅ ᐅᖃᖅᐸᑦ ᐃᓅᓯᕐᒧᑦ 
ᑐᕌᖓᔪᓂᒃ ᑲᑦᑑᒥᑎᑦᑎᓯᒪᓂᖓᓂᒃ - 
ᑭᓲᒐᓗᐊᖅᐸᑦ ᑐᕌᒐᖓᓗ 
ᐊᑦᑕᓇᔾᔭᖅᓯᓯᒪᒃᐸᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᓪᓘᓐᓃ
ᑦ ᑐᕌᖓᒃᐸᑦ, ᐃᓅᓪᓗ ᐃᓅᓯᖓᓂᒃ 
ᐃᓅᔪᓐᓃᕐᓂᖓᓂᒡᓘᓐᓃᑦ.  ᐃᒻᒥᒧᑦ 
ᑐᕌᖓᔪᑦ 
ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᑦ 
ᑐᓐᖓᕕᒋᔭᐅᓪᓚᕆᒃᐳᖅ ᐃᓅᑉ 
ᐃᓱᒪᖅᓱᕈᓐᓇᕐᓂᖓᓄᑦ.  
ᓴᖅᑭᔮᖅᑐᖅ 
ᐃᒡᓗᕙᓗᐊᔾᔭᐃᒃᑯᑕᐅᖕᒪᑦ 
ᐊᓯᖏᓐᓄᑦ ᐃᓅᓯᕐᒧᑦ 
ᑭᓐᖒᒪᔭᐅᔪᓄᑦ. 
 
ᕌᐳᑦ ᒫᕐᓘ 
ᑲᓇᑕᒥ ᑲᓐᖑᓇᖅᑐᓕᕆᓂᕐᒧᑦ 
ᑲᒥᓴᓇᐅᑲᐃᓐᓇᖅᑑᑉ 
ᐊᕐᕌᒍᑕᒫᖅᓯᐅᑎᖏᑦᑕ ᐅᓂᒃᑳᖏᑦ  
2002/2003 
 
 
 
 
 
 
 
 
 
 
 
 
 
 
 
 
 
 

 
 
ᑖᒃᑯᓇᓂ ᑎᑎᕋᖅᑕᖏᓐᓂ ᒐᕙᒪᒃᑯᓐᓂᒃ ᑎᓕᓯᓚᐅᖅᓯᒪᔪᖅ 
"ᑐᓴᐅᒪᔾᔪᑏᑦ ᑐᒃᓯᕌᕆᔭᐅᔪᑦ ᑕᖅᑲᒃᑯᓄᖓ 
ᐊᑐᐃᓐᓇᕈᖅᑎᑕᐅᖃᑦᑕᖁᓪᓗᒋᑦ, ᑕᐃᒪᐃᓐᖏᑦᑑᔪᓐᓇᖅᖢᑎᒃ 
ᑭᓯᐊᓂ ᐱᔾᔪᑎᒃᓴᖓ ᑐᑭᓯᓇᑦᑎᐊᖅᐸᑦ ᐊᒻᒪᓗ 
ᓴᖅᑭᑦᑎᓂᐊᓐᖏᓐᓂᕐᒧᑦ ᑐᕌᖓᔪᒥᒃ ᐱᔾᔪᑎᖃᑕᓐᖏᑉᐸᑦ."  ᑖᒃᑯᐊ 
ᑎᑎᕋᖅᑕᖏᑦᑕ ᑭᖑᓂᑦᑎᐊᖓᓂ ᑲᑐᔾᔨᓪᓗᑎᒃ ᑎᑎᕋᓕᓚᐅᖅᓯᒪᔫᑉ 
ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦᑕ ᐃᒃᓯᕙᐅᑕᖓᑦ ᐊᒻᒪᓗ 
ᐃᖅᑲᖅᑐᐃᔨᕐᔪᐊᑉ ᐊᖓᔪᖅᑳᖓᑦ, ᓇᓗᓇᐃᖅᓯᒃᑲᓐᓂᖅᖢᑎᒡᓗ 
ᑐᓴᐅᒪᔾᔪᑏᑦ ᐃᓱᒪᖅᓲᑕᐅᔪᓐᓇᕐᓂᖏᑦᑕ ᐱᖁᔭᕐᔪᐊᖓᑦᑕ 
ᐱᕐᔪᐊᖑᓂᖓᑦ ᐃᓱᒪᖅᓱᕐᓂᕐᒥᒃ ᑐᓐᖓᕕᖃᖅᑐᓄᑦ ᒐᕙᒪᖃᕐᕕᖕᓄᑦ.  
ᑖᓐᓇ ᑲᑐᔾᔭᐅᓪᓗᓂ ᑎᑎᕋᖅᑕᐅᓚᐅᖅᑐᖅ 
ᑲᔪᖏᖅᓴᐃᔾᔪᑕᐅᓚᐅᖅᑐᖅ ᖃᓄᖅ ᐱᐅᓂᖅᐹᒃᑯᑦ 
ᓴᖅᑭᑦᑎᔪᓐᓇᕐᒪᖔᕐᒥᓂᒃ ᑐᓴᐅᒪᔾᔪᑎᓂᒃ ᐃᓄᓕᒫᓅᖅᑐᒃᓴᓂᒃ.  
ᐊᒻᒪᓗᒃᑲᓐᓂᖅ, ᐊᒻᒪᓗ ᐅᕙᒃᑯᑦ ᐱᕐᔪᐊᖑᓂᖅᐹᖑᓚᐅᖅᑐᖅ, 
ᑎᑎᖅᑲᑦ ᐃᓛᓐᓂᒃᑯᑦ ᑐᒃᓯᕌᕆᔭᐅᔪᓂᒃ 
ᓴᖅᑭᑦᑎᔪᓐᓇᖃᑦᑕᔾᔮᓐᖏᒃᑲᓗᐊᖅᑎᓪᓗᑕ, ᐃᓱᒪᖅᓱᕐᓂᒃᑯᑦ 
ᓴᖅᑭᑦᑎᓂᖅ ᐱᔾᔪᑎᒃᓴᖃᑐᐃᓐᓇᕆᐊᖃᓐᖏᑦᑐᖅ 
ᐊᑐᐃᓐᓇᐅᓂᖏᓐᓂᒃ ᖃᕆᓴᐅᔭᒃᑯᑦ ᐅᐊᔭᓅᖅᑐᒃᑯᓪᓘᓐᓃᑦ;  
ᑕᐃᒪᐃᓐᖏᖔᖅᑎᓪᓗᒍ, ᐱᔭᐅᔪᓐᓇᕆᐊᓖᑦ ᑐᑭᓯᓇᑦᑎᐊᖅᑐᒃᑯᑦ 
ᐱᔾᔪᑎᒃᓴᖃᑦᑎᐊᖅᐸᑦ ᐊᒻᒪᓗ ᐱᔾᔪᑎᒃᓴᖏᑦ ᐱᑕᖃᐅᑦᑎᐊᖅᐸᑕ.  
ᑖᓐᓇ ᑭᖑᓪᓕᖅ ᐅᖃᖅᑕᕋ ᐊᑐᖅᖢᒍ, ᒐᕙᒪᒃᑯᓐᓄᑦ 
ᑎᒥᓐᖑᖅᑎᑕᐅᓯᒪᔪᑦ ᐊᔭᐅᕆᔪᒪᕙᒃᑲ ᑕᒪᑐᒥᖓ 
ᐅᔾᔨᕈᓱᑦᑎᐊᖁᓪᓗᒋᑦ, ᐃᓱᒪᖅᓲᑎᖃᕐᓂᖅ ᑐᓐᖓᕕᒋᔭᐅᓪᓗᓂ 
ᐋᒃᑳᖅᓯᖃᑦᑕᕐᓂᖅ ᑐᓂᓯᔪᒪᓐᖏᑐᐃᓐᓇᕐᓂᖅ ᐱᔾᔪᑎᒋᓪᓗᒍ, 
ᐃᓱᒪᒃᓴᖅᓯᐅᕈᑕᐅᕌᓂᒃᓯᒪᓐᖏᖢᓂ ᖃᓄᖅ ᑖᒃᑯᐊ ᑐᓴᐅᒪᔾᔪᑏᑦ 
ᐱᔭᐅᔪᒪᔪᑦ ᑐᓐᓂᖅᑯᑕᐅᔪᓐᓇᕋᔭᕐᒪᖔᖏᑦ.  ᐊᕐᕌᒍᓂ 
ᐊᑕᐅᓯᐊᕐᓇᑎᒃ ᓴᖅᑭᑦᑐᖃᖅᓯᒪᓕᖅᑐᖅ "ᓴᖅᑭᔮᖅᑐᒥᒃ 
ᐱᔾᔪᑎᒃᓴᖃᓐᖏᖢᑎᒃ" ᑐᓴᐅᒪᔾᔪᑎᓂᒃ ᑐᒃᓯᕌᕆᔭᐅᔪᓂᒃ 
ᑐᓂᓯᔪᒪᖃᑦᑕᖅᓯᒪᓐᖏᑦᑐᑦ, ᐃᓱᒪᖅᓲᑎᒋᒐᒥᐅᒃ ᐋᒃᑳᕈᓐᓇᖅᖢᒍ 
ᐊᖏᕈᓐᓇᖅᖢᒍᓘᓐᓃᑦ ᑐᒃᓯᕌᕆᔭᐅᔪᖅ, ᐋᒃᑳᖅᖢᓂᐅᒡᓗ ᑕᒪᓐᓇ 
ᑐᓐᖓᕕᒋᓪᓗᓂᐅᒃ.  ᐊᒻᒪᓗᒃᑲᓐᓂᖅ, ᑐᒃᓯᕌᕆᔭᐅᔪᓂᒃ 
ᑐᓴᐅᒪᔾᔪᑎᓂᒃ ᑐᓂᓯᔪᒪᓐᖏᓐᓇᒥᒃ ᐱᔾᔪᑎᒃᓴᖓ ᓲᕐᓗ ᐃᒪᐃᓕᔪᖅ  

ᑐᓴᐅᒪᔾᔪᑏᑦ ᐃᒻᒥᒨᖅᑐᑦ 
ᐊᐅᓚᑕᐅᔪᓐᓇᐃᓪᓕᒃᐸᑕ ᐊᒃᓱᐊᓗᒃ 
ᐱᐅᓐᖏᑦᑐᒥᒃ ᓴᖅᑭᑦᑐᖃᕈᓐᓇᖅᑐᖅ, 
ᓲᕐᓗ ᓴᐳᒻᒥᐅᓯᖅᑕᐅᓯᒪᔪᓐᓃᕐᓗᑕ 
ᖃᓄᖅ 
ᐊᑐᕐᓂᕐᓗᒃᑕᐅᔭᕆᐊᖃᓐᖏᒻᒪᖔᖏᑦ 
ᑐᓴᐅᒪᔾᔪᑏᑦ ᐃᒻᒥᒧᑦ ᑐᕌᖓᔪᑦ, 
ᔭᒐᐃᓇᔭᕆᓪᓗᑕ ᐃᓱᒪᖅᓱᕐᓂᕐᒥᒃ 
ᑐᓐᖓᕕᓕᖕᓂᒃ ᒐᕙᒪᓂᒃ... 
ᐃᓱᒪᖅᓱᕐᓂᕐᒥᒃ ᑐᓐᖓᕕᓕᖕᓂᒃ 
ᒐᕙᒪᖃᕐᓂᖅ ᔭᒐᐃᔭᐅᒃᐸᑦ 
ᐃᓅᓯᑦᑎᓐᓂᒃ ᓇᖕᒥᓂᕆᔭᑦᑎᓐᓂᒃ 
ᐊᐅᓚᑦᓯᓂᕐᒥᒃ ᔭᒐᐃᓇᔭᕐᒥᒐᑦᑕ... 
ᐱᔪᓐᓇᐅᑎᖃᕐᓂᖅ ᐃᒻᒥᒧᑦ 
ᑐᕌᖓᔪᓂᒃ ᑐᓴᐅᒪᔾᔪᑎᓂᒃ 
ᐊᐅᓚᑦᓯᔪᓐᓇᕐᓂᖅ ᐊᒃᓱᐊᓗᒃ 
ᐱᕐᔪᐊᖑᔪᖅ ᐃᒻᒥᒧᑦ ᑐᕌᖓᔪᓂᒃ 
ᐃᓱᒪᓕᐅᕈᓐᓇᕐᕕᖃᕋᑦᑕ ᐊᒻᒪᓗ 
ᐅᕙᑦᑎᓐᓂᒃ ᑲᒪᑦᑎᐊᕈᓐᓇᖅᖢᓂ. 
 
ᑎᐴᓚ ᔮᓐᓴᓐ 
ᖃᕆᓴᐅᔭᓕᕆᑦᑎᐊᕐᓂᖅ, 
(ᓂᐅ ᔫᓯᒥᐅᑕᖅ:  ᐳᕋᓐᑎᔅ-ᕼᐋᓪ, 
1985), ᒪᒃᐱᒐᖅ 66, 
 
 
 
 
 
 
 
 
 
 
 
 
 
 
 
 
 

 
 
"ᐋᒃᑳᕈᓐᓇᕋᑦᑕ".  ᑕᐃᒪᐃᓐᓂᖓᓄᑦ, ᐊᔭᐅᕆᔪᒪᔪᖓ ᓯᕗᓕᖅᑎᒥᒃ, 
ᒥᓂᔅᑕᐃᑦ ᑲᑎᒪᔨᖏᓐᓂᒃ, ᐊᒻᒪᓗ ᒪᓕᒐᓕᐅᕐᕕᖕᒧᑦ 
ᓂᕈᐊᖅᑕᐅᓯᒪᔪᓂᒃ ᓯᕗᒡᒍᑕᖅᑎᒋᔭᐅᖁᓪᓗᒋᑦ, ᐊᒻᒪᓗ ᐱᐅᔪᒧᑦ 
ᐊᓪᓗᖅᐸᓪᓕᐊᖁᓪᓗᒋᑦ ᐱᐅᔪᒥᒃ ᑎᒥᓐᖑᖅᑎᑕᐅᓯᒪᔪᑦ 
ᒪᑐᐃᖓᓂᖃᑦᑎᐊᓕᕐᓂᐊᕐᒪᑕ ᐊᒻᒪᓗ ᓵᑕᒃᓴᐅᑦᑎᐊᕈᓐᓇᖅᓯᓂᐊᕐᒪᑕ. 
 
 
 
ᑎᑎᕋᖅᑐᖅ 
 
 
 
 
ᐃᓚᐃᓐ ᑮᓇᓐ ᐸᓐᔅ 
ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

